
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
 

ᑑᓂ ᐋᖁᐊᖅ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 
 

ᓯᕗᓕᖅᑎ ᔫ ᓴᕕᑲᑖᖅ 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᒃ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 
 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᕕᕝᕗᐊᕆ 25, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐊᓐ 

ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 

ᓇᑦᓯᖅ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 

ᑲᑎᒪᒋᐊᖅᑳᓚᐅᖅᑎᓐᓇᑕ 

ᑭᖑᓪᓕᖅᐹᕆᒻᒫᕐᓂᐊᓕᖅᖢᒍ ᐅᕙᖓ 

ᑐᒃᓯᐊᕐᓂᐊᕋᒪ. ᑐᒃᓯᐊᕐᓗᑕ.  

 

>>ᑐᒃᓯᐊᖅᑐᑦ 

 

ᖃᒪᓂᑦᑐᐊᕐᒥᐅᑕᐃᑦ, ᓄᓇᕗᒻᒥᐅᑕᐃᑦ ᑕᐅᑐᒃᑐᑦ, 

ᓈᓚᐅᑎᒃᑯᓪᓗ ᓈᓚᒃᑯᑎᑦ ᓄᓇᕗᑖᖅᓯᒪᔪᑎᒍᑦ, 

ᒪᓕᒐᓕᐅᖅᑏᑦ ᑲᑎᒪᓂᐊᓕᕐᒥᑎᓪᓗᒋᑦ.  

 

ᑲᔪᓯᓗᑕ ᑲᑎᒪᔾᔪᑎᒃᓴᑎᑉᑎᓐᓄᑦ. ᒥᓂᔅᑕᐃᑦ 

ᐅᖃᐅᓯᑦᓴᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 

ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 373 - 5(2): ᑲᑎᒪᓂᖅ 

ᕿᓐᖓᐅᓂ ᑕᓯᖅᐸᐅᑉ ᑲᓇᓐᓇᖓᓂᓗ 

ᑐᑦᑐᓕᕆᓂᕐᒥᒃ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᓪᓗᒃᑰᑦᓯᐊᖅᐸᑦᓯ. 

ᐱᒋᐊᖅᑳᖅᑎᓐᓇᖓ ᐃᕐᓂᕋ ᔫ ᔫᓂᐊ 

ᐅᓪᓗᖃᑦᓯᐊᕆᑦ ᓇᓪᓕᐅᑎᑦᑎᐊᕆᑦ ᐃᕐᓃᒃ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᑲᑎᒪᖃᑎᒋᓚᐅᖅᑕᕋ 

ᓴᐃᓐ ᑖᒻᓴᓐ ᐊᒻᒪ ᐊᕙᑎᓕᕆᓂᕐᒧᑦ ᐊᒻᒪ 

ᓄᓇᒥᐅᑕᓕᕆᓂᕐᒧᑦ ᓄᓇᑦᓯᐊᕐᒧᑦ ᒥᓂᔅᑕ ᕕᕗᐊᕆ 

22. ᑲᑎᖃᑎᒋᓚᐅᖅᑕᕗᑦ ᐃᓱᒫᓘᑎᒋᔭᐅᔪᐃᑦ 

ᕿᖓᐅᓪᓗ ᐃᖃᓗᒃᑑᑦᓯᐊ ᒥᒃᓵᓃᑦᑐᐃᓪᓗ 

ᑐᒃᑐᖏᑦᑕ ᒥᒃᓵᓄᑦ. ᑖᒃᑯᐊ ᑐᒃᑐᐃᑦ 

ᓇᐹᖅᑐᖃᓐᖏᑦᑐᒦᑦᑐᐃᑦ ᒫᓐᓇ 

ᐃᓱᒪᒋᔭᐅᓪᓚᕆᖃᑦᑕᖅᓯᒪᓕᕐᒪᑕ ᑕᕝᕙᓂ ᐊᕐᕌᒍᐃᑦ 

ᕿᒪᑦᑕᑎᓐᓂ. ᐃᓱᒫᓘᑎᒋᔭᐅᖃᑦᑕᖅᑐᐃᑦ 

ᐱᑐᐃᓐᓇᐅᓐᖏᑦᑐᒦᑎᑕᐅᓂᖏᓐᓂᓪᓗ.  

 

ᐅᖃᖅᑎᑦᓯᔩ, ᖁᕕᐊᒋᔭᕋ ᑖᒃᑯᐊ 

ᐊᕕᑦᑐᖅᓯᒪᕕᒋᔭᒃᑲ ᑕᐱᖃᑎᒋᒍᓐᓇᖃᑦᑕᕋᒃᑭᑦ 

ᑖᒃᑯᐊ ᓄᓇᑦᓯᐊᕐᒥ. ᐊᒻᒪᓗ ᒥᓂᔅᑕ ᑖᒻᓴᓐ 

ᑕᐃᒫᑦᓴᐃᓐᓇᖅᑕᐅᖅ ᐅᕙᑦᑐᑦ ᐃᑉᐱᒍᓱᒻᒪᑦ.  

 

ᑲᑎᒻᒪᖃᑎᒋᑦᓱᒍ ᐅᖃᐅᓯᕆᓚᐅᖅᑕᕗᑦ ᑐᒃᑐᐃᑦ 

ᓇᐹᖅᑐᖃᓐᖏᑦᑐᒦᑦᑐᐃᑦ ᐊᑖᓃᑦᑎᑕᐅᔪᒪᓕᕐᒥᒻᒪᑕ 

ᒐᕙᒪᑐᖃᒃᑯᑦ ᑖᒃᑯᐊ ᐊᑦᑕᓇᖅᑐᒦᓐᓂᕋᖅᑕᐃᑦ 

ᖁᔭᐅᓯᒪᑎᓪᓗᒋᑦ ᐱᖁᔭᖏᑕ ᐊᑖᓂ. ᐊᒻᒪᓗᑦᑕᐅᖅ 

ᐅᖃᖃᑎᒋᒐᑦᑎᒍᑦ ᕕᕗᐊᕆᒥ ᒥᓂᔅᑕ 

ᐊᕙᑎᓕᕆᓂᕐᒧᑦ ᒐᕙᒪᑐᖃᒃᑯᑦ ᒥᓂᔅᑕᖓᑦ.  

 

ᑖᓐᓇ ᐅᖃᖅᑎᑦᓯᔩ ᐊᕙᑎᓕᕆᔨᒃᑯᑦ 

ᑲᔪᓰᓐᓇᓚᖓᔪᑦ ᑕᒪᒃᑯᓂᖓ. ᐊᒻᒪᓗ ᓱᓕᔪᒥᒃ 

ᑲᔪᓯᒍᑎᖃᕈᒪᐃᓐᓇᖅᑲᑕ ᐱᓕᕆᖃᑎᒌᑦᓯᐊᕐᓂᒃᑯᑦ 

ᑖᒃᑯᐊ ᐆᒪᔪᐃᑦ ᒥᑦᓵᓄᑦ ᐱᓪᓗᒋᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 374 - 5(2): ᐃᓄᒃᑐᑦ 

ᑎᑎᖅᑭᕆᓂᕐᒥᒃ ᑲᑎᒪᓂᖅ ᐊᒻᒪᓗ 

ᑎᑎᕋᕆᐅᖅᓴᕐᓂᕐᒧᑦ 

ᐅᖃᓕᒫᕆᐅᖅᓴᕐᓂᕐᒧᓪᓗ ᐱᓕᒻᒪᒃᓴᐃᓂᖅ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓗᒃᑯᑦ, 

ᐅᖃᖅᑏ, ᐅᖃᖅᑎᑦᓯᐊᕚᒃ ᐅᓪᓗᖃᑦᓯᐊᕆᑦ. 

ᓄᓇᕗᒻᒥᐅᓪᓗ ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐋᖅᑭᒋᐊᕆᒋᐊᖃᕋᑦᑕ 

ᐅᖃᓪᓚᓐᓂᕐᒥᒃ ᑎᑎᕋᐅᓯᕐᓂᓪᓗ ᓄᓇᕗᒻᒥ ᑕᒪᒃᑮᒃ 

ᐅᖃᐅᓰᒃ ᐱᔾᔪᑎᒋᓪᓗᒋᒃ ᐃᓕᓐᓂᐊᖅᑐᓕᕆᔨᒃᑯᑦ. 

ᐅᓪᓗᒥ ᐅᐱᒍᓱᒃᐳᖓ 64 ᐃᓕᓐᓂᐊᖅᑏᑦ 

ᓄᓇᕗᒻᒦᓐᖔᖅᑐᐃᑦ ᐃᖃᓗᓐᓂᕋᑖᕐᒪᑕ ᕕᕗᐊᕆ 

25-27-ᒧᑦ. ᑖᓐᓇ ᐃᓄᒃᑎᑐᑦ ᑎᑎᖅᑭᕆᓂᖅ 

ᐱᔾᔪᑕᐅᓪᓗᓂ.  

 

ᐅᖃᖅᑏ, ᑕᒪᓐᓇ ᑎᑎᖅᑭᕆᓂᖅ ᐃᓄᓐᓄᑦ 

ᓄᓇᕘᒧᑦ ᑐᕌᖓᔪᖅ ᐅᖃᓕᒫᕆᐅᖅᓴᕐᓂᖅ 

ᐃᓕᓐᓂᐊᕈᑎᒃᓴᐅᓕᐅᕈᑎᓂᒃ ᐋᖅᑭᒃᓱᐃᕈᑎᒋᓯᔭᕗᑦ 

ᐃᑲᔪᕈᑎᐅᒍᓐᓇᕐᓂᐊᕐᖓᑕ ᐃᓕᓐᓂᐊᖅᑏᑦ 

ᐱᕙᓪᓕᐊᓐᓂᐊᖁᓪᓗᒋᑦ ᓴᓐᖏᑦᓯᒋᐊᕐᓗᒋᑦ 

ᐃᓄᒃᑎᑑᕈᓐᓇᕐᓂᖏᑦ. ᐱᕙᓪᓕᐊᓂᕆᓯᒪᔭᖓ 

ᐃᑲᔪᖅᑕᐅᓯᒪᕕᔾᔪᐊᖅᐳᒍᑦ ᐅᖃᐅᓯᓕᕆᔨᓂᒃ ᐊᒻᒪᓗ 

ᖃᐅᔨᒪᔨᒋᔭᐅᔪᓂᒃ. ᐆᑦᑐᕋᖅᓯᒪᓪᓗᑕᓗ 

ᐃᓕᓴᐃᔨᓂᒃ ᐃᑲᔪᖅᑎᖃᖅᓱᑕ, 600 ᐅᖓᑖᓂ 

ᐅᖃᓕᒫᒐᓕᐅᖅᓯᒪᓕᖅᐳᐃᑦ ᐃᓄᒃᑎᑐᑦ 250-ᓂᒃ 

ᐃᓄᐃᓐᓇᖅᑐᓪᓗ.  

 

ᐅᖃᖅᑏ, ᓂᐱᑦᓯᐊᕙᐃᑦ ᐃᓄᒃᑎᑐᑦ 

ᐱᓕᕆᐊᑦᓴᕐᓂᖅ ᑐᕌᒐᕆᔭᐅᓗᐊᖅᑲᐅᔪᖅ 

ᐅᖃᖅᑎᑦᑎᔩ. ᑕᒪᓐᓇ ᐃᓕᓐᓂᐊᕈᑎᒃᓴᓕᐅᖅᓯᒪᓂᖅ 

ᐱᕙᓪᓕᐊᓯᒪᔪᖅ ᓄᓇᕗᒻᒥ ᐃᓕᓐᓂᐊᑎᒃᓯᔨᐅᓂᕐᒧᑦ. 

ᑖᒃᑯᐊ ᑕᐃᒎᓯᖅᑕᖏᑦ ᐱᕙᓪᓕᕈᑕᐅᒍᓐᓇᖁᓪᓗᒋᑦ 

ᑎᑎᕋᐅᓯᖏᓪᓗ. ᐊᒻᒪᓗ 

ᐊᔪᕈᓐᓃᖅᓴᓕᖅᐸᓪᓕᐊᓂᐊᕐᖓᑕ ᐱᓕᒻᒪᒃᓴᕐᓗᑎᒃ 

ᐱᒋᐅᖅᓴᖅᐸᓪᓕᐊᓂᕐᒧᑦ ᐊᒻᒪᓗ ᑕᒪᒃᑯᐊ 

ᐅᖃᖅᑕᐅᒐᔪᓐᖏᑦᑐᐃᑦ. ᑕᒪᒃᑯᐊ 

ᐃᑲᔪᕈᑎᒃᓴᑦᓯᐊᕙᐃᑦ ᐱᓕᒻᒪᖅᓴᐃᒍᑏᑦ 

ᐅᖃᓕᒫᕆᐅᖅᓴᓂᕐᒧᑦ ᐃᑲᔫᑎᓕᒻᒪᕇᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔨᑦᓯᐊᕚᒃ, 

ᐃᓕᓴᐃᔩᑦᑕᐅᖅ ᑕᐃᒍᐃᓂᒃᑯᑦ ᑭᓱᓂᑦ 

ᐅᔾᔨᕈᓱᒋᐊᖃᕐᒪᑕ ᐅᔾᔨᕈᓱᒋᐊᖃᕐᒪᖔᑦᑕ. 

ᑐᕌᒐᖃᐅᕆᕗᑦ ᓲᕐᓗ ᓂᐱᖃᕐᓗᑎᒃ ᐅᖃᓕᒫᖅᑐᐃᑦ 

ᐅᖃᓕᒫᖃᑎᒌᓐᓂᕐᒥ ᐊᒻᒪᓗ ᖃᐅᔨᒪᔨᑕᖃᖅᑐᑎᒃ 

ᐅᖃᓕᒫᕐᓂᕐᒥᒃ. ᓄᑖᓂᒃ ᐱᓕᕆᔾᔪᑎᒃᓴᖏᓐᓄᑦ 

ᑐᓂᔭᐅᓂᐊᖅᑐᑦ ᓲᕐᓗ ᐃᓅᑦᓯᐊᕐᓂᖅ ᐊᒻᒪᓗ 

ᑐᓕᓂᓕᐊᒐᖅ ᐅᖃᓕᒫᒐᐃᑦ 

ᐃᓕᑦᓯᕙᓪᓕᐊᓂᕐᒨᖓᔪᑦ. ᐊᒻᒪᓗ ᓱᓕ 

ᐃᓅᓯᓕᕆᓂᒃᑯᑦ ᐃᒃᐱᓇᖅᑐᑦ ᖃᐅᔨᕙᓪᓕᐊᓂᕐᒧᑦ 

ᐅᖃᓕᒫᒐᕐᓂᒃ.  

 

ᐅᖃᖅᑎᑦᓯᔨᑦᓯᐊᕚᒃ, ᐃᓕᓴᐃᔨᖁᑎᕗᑦ 

ᐊᑦᓱᕈᖃᑦᑕᕐᓂᖏᓐᓄᑦ ᐊᔪᕈᓐᓃᖁᔨᓪᓗᑎᒃ 

ᖁᔭᒋᕙᒃᑲ. ᖃᐅᔨᕙᓪᓕᕈᑎᒋᔭᐅᔪᑦ 

ᐃᓕᓐᓂᐊᕐᕕᑎᓐᓂ ᐊᑐᖅᑕᐅᔪᓐᓇᖅᓯᓂᐊᓕᕐᒪᑕ 

ᓄᓇᓕᑦᑎᓐᓂᓪᓗ ᑲᑎᒪᓂᕐᒦᖔᖅᑐᑦ ᓯᕗᓂᒃᓴᒧᑦ 

ᐱᕚᓪᓕᕈᑕᐅᔪᓐᓇᓪᓚᕆᓐᓂᐊᖅᑐᑎᒃ 

ᐃᓕᓐᓂᐊᖅᑎᖁᑎᑦᑎᓐᓄᑦ ᑕᐃᒍᐃᔪᓐᓇᖅᓯᒍᑎᒃ 

ᐅᖃᓕᒫᕈᓐᓇᖅᓯᓂᐊᕐᒪᑕᓗ ᐃᓕᓴᐃᔨᖁᑎᕗᓪᓗ 

ᐊᔪᓐᖏᓐᓂᕐᒥᓂᒃ ᑭᓱᓂᓪᓗ 

ᐃᓕᑦᓯᕙᓪᓕᕈᓐᓇᖅᑑᒋᔭᕆᔭᒥᓂᒃ 

ᐃᓕᓴᐃᔨᐅᖃᑎᒥᓄᑦ 

ᑕᐅᖅᓰᖃᑎᒌᒍᓐᓇᓪᓚᕆᓐᓂᐊᕐᒪᑕ. ᖁᐊᓇ, ᒪ’ᓇ, 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 375 - 5(2): 

ᐃᖅᑲᓇᐃᔭᕐᕕᒻᒥ ᖃᕋᓴᐅᔭᑎᒍᑦ 

ᐱᓕᒻᒪᒃᓴᐃᓂᖅ ᖃᖓᑕᓲᒃᑯᕕᒻᒥ 

ᑲᒪᔨᐅᔪᓄᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ. ᐅᖃᖅᑎᑦᑎᔨᑦᑎᐊᕚᒃ, ᒫᓐᓇ 

ᐱᒋᐊᓚᐅᓐᖏᓂᓐᓂ ᐃᒃᐱᐊᕐᔪᒻᒥᐅᑦ ᓇᓪᓕᒋᕙᑦᓯ 

ᐊᒻᒪᓗ ᐃᓱᒪᒋᑦᓯᐊᖅᐸᑦᓯ, ᑕᕝᕙᑐᖅ 

ᑕᑉᐹᓃᑲᐃᓐᓇᕐᓗᖓ ᑕᐃᒪᓐᓇ ᐊᒃᓱᕈᖅᑎᓪᓗᓯ.  



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4903 

(ᑐᓵᔨᑎᒍᑦ) ᖁᔭᓐᓇᒦᕈᒪᓪᓗᖓ 

ᐱᕕᖃᖅᑎᑕᐅᒍᓐᓇᕐᓂᕋᓂᒃ ᑐᓴᖅᑎᑦᓯᓗᖓ 

ᓄᓇᕗᑦ ᒥᑦᑕᕐᕕᖏᑦᑕ ᐃᖏᕐᕋᓂᕆᔭᖓᓅᖓᔪᒥᒃ. 

ᑖᒃᑯᐊ ᒪᓕᒐᓕᐅᕐᕕᒻᒧᑦ ᑐᓴᒃᑲᐃᒍᒪᓪᓗᖓ.  

 

ᐊᕐᕌᒎᕋᑖᖅᑐᒥᒃ ᓄᓇᕗᑦ ᒥᑦᑕᕐᕕᓕᕆᔨᖏᑦ 

ᐃᓕᓐᓂᐊᖅᑎᑦᓯᕙᓪᓕᐊᓯᒪᒻᒪᑕ 

ᐋᖅᑭᒃᓱᐃᕙᓪᓕᐊᑦᓱᑎᒃ ᑕᒪᒃᑯᓄᖓ ᖃᕋᓴᐅᔭᓄᑦ 

ᐊᑐᖅᓱᑎᒃ. ᑖᒃᑯᐊ ᒥᑦᑕᕐᕕᓕᕆᔨᓂᒃ 

ᐊᑐᖅᑕᐅᕙᓪᓕᐊᑦᓱᑎᒃ ᖃᕆᓴᕐᔭᕐᓄᑦ 

ᐊᑐᖅᑕᐅᒍᓐᓇᖅᑐᐃᑦ ᐱᓕᒻᒪᒃᓴᐃᕈᑕᐅᒍᓐᓇᖅᑐᐃᑦ, 

ᐃᖅᑲᓇᐃᔮᕆᔭᖏᓐᓄᑦ ᑖᒃᑯᐊ ᖃᖓᑕᓲᒃᑯᕕᒻᒥ 

ᐃᖅᑲᓇᐃᔭᖅᑎᖁᑎᒋᔭᕗᑦ. ᐊᓯᖏᓪᓗ ᒥᑦᑕᕐᕕᒻᒥᒃ 

ᐊᑐᖃᑦᑕᖅᑐᑦ. ᑕᒪᒃᑯᓂᖓ ᐃᓕᓐᓂᐊᕈᓐᓇᖁᓪᓗᒋᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ ᓈᓚᐅᑎᒃᑰᖅᑎᐅᓂᕐᒧᑦ 

ᐊᒻᒪᓗ ᖃᖓᑕᓲᑦ ᓄᓇᓯᐅᑎᖁᑎᒋᔭᖏᑦ 

ᐃᖏᕐᕋᓂᕆᔭᖏᓐᓂᒃ ᒥᑦᑕᕐᕕᐅᓪᓗ ᖃᓄᐃᓐᓂᖏᑕ 

ᐅᓂᒃᑳᕆᔭᐅᖃᑦᑕᕈᓐᓇᖁᓪᓗᒋᑦ.  

 

ᑖᒃᑯᐊᑦᑕᐅᖅ ᐃᑲᔪᖅᑐᐃᑎᓪᓗᒋᑦ ᒪᓕᒐᕐᓂᒃ 

ᒪᓕᑦᓯᐊᕆᐊᖃᕐᓂᑎᓐᓄᑦ, ᑕᒪᒃᑯᐊ ᖃᕋᓴᐅᔭᓄᑦ 

ᐃᓕᓐᓂᐊᕈᑎᐅᖃᑦᑕᖅᑐᐃᑦ ᐊᑑᑎᖃᑦᓯᐊᖅᓯᒪᔪᐃᑦ 

ᓄᓇᕗᒻᒥᐅᓄᑦ ᖁᕝᕙᓯᑦᑎᓯᕚᓪᓕᕐᓂᐊᕐᖓᑦ. 

ᐃᓕᓐᓂᐊᖅᑎᑕᐅᓯᒪᑦᓯᐊᕌᖓᑕ ᒥᑦᑕᕐᕕᓐᓂ 

ᐊᑦᑕᓇᖅᑐᒦᑦᑕᐃᓕᓂᕐᒥᓐᓂᒃ 

ᐃᓕᓐᓂᐊᖅᑎᑕᐅᑦᓯᐊᖃᑦᑕᖅᓱᑎᓪᓗ 

ᐃᖅᑲᓇᐃᔭᖅᑏᑦ. ᐊᒻᒪᓗ ᑕᐃᑦᓱᒪᓂᓕ 

ᐊᐅᓪᓚᖃᑦᑕᕆᐊᖃᔪᒻᒪᑕ ᓯᓚᑖᓄᑦ ᓄᓇᒋᔭᖓᓄᑦ 

ᑖᒃᑯᐊᑦᑕᐅᖅ ᒫᓐᓇ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦᑕ 

ᖃᕋᓴᐅᔭᒃᑯᑦ ᐊᑭᑭᓪᓕᒋᐊᕈᑕᐅᕕᔾᔪᐊᖅᓯᒪᒻᒪᑦ 

ᑮᓇᐅᔭᓂᒃ ᐊᑐᓐᖏᓂᖅᓴᐅᓕᖅᐳᒍᑦ.  

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᖃᕋᓴᐅᔭᒃᑯᑦ 

ᐃᓕᓐᓂᐊᕈᑕᐅᖃᑦᑕᖅᑐᑦ 100 ᐅᖓᑖᓃᑦᑐᐃᑦ 

ᐱᓕᕆᒋᐊᖅᓯᒪᕗᑦ ᐊᒻᒪᓗ ᐱᔭᕇᖅᓯᒪᔪᐃᑦ ᐊᒥᓲᕗᑦ 

ᑕᕝᕙᓂ ᓄᓇᕗᑦ ᒥᕝᕕᓕᕆᔨᒃᑯᖏᑦᑎᒍᑦ ᑖᓐᓇ 

ᖃᕋᓴᐅᔭᒃᑯᑦ ᐃᓕᓐᓂᐊᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑐ 

ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 376 - 5(2): 

ᓄᕙᕐᔪᐊᕐᓇᖅ ᓄᓇᕗᒥ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓴᐳᒻᒥᑦᑎᔪᒪᑦᑎᐊᕐᖓᑕ ᓄᓇᕗᒻᒥᐅᓕᒫᓂᒃ 

ᖃᓄᐃᓐᖏᓐᓂᕐᒦᖁᑦᓯᐊᖁᓪᓗᒋᓪᓗ. ᑕᒪᓐᓇ ᖃᓄᖅ 

ᓴᖅᑭᐅᒪᓂᖏᑎᒍᑦ ᐋᓐᓂᐊᕐᕕᑦᑎᒍᑦ 

ᓴᐳᒻᒥᔭᐅᔭᕆᐊᖃᕐᓂᖏᑦᑎᒍᑦ 

ᐃᓄᓕᕆᔭᐅᓂᖏᑦᑎᒍᓪᓗ ᓄᓇᓕᓐᓂᒃ 

ᐱᒋᐊᖅᑎᑕᐅᖃᑦᑕᕐᓂᖏᓐᓂᒃ. ᑕᐃᒫᑕᒡᒐ 

ᑐᓴᕐᓂᓗᑦᑕᐅᖃᑦᑕᖅᓯᒪᑎᓪᓗᒋᑦ ᓴᖅᑭᕕᐅᓯᒪᔪᑦ 

ᐊᑦᓱᕉᓴᖃᖅᑎᓪᓗᒋ ᓴᐳᒻᒥᔭᐅᒋᐊᖃᕐᓂᖏᓐᓂᒃ 

ᐳᕝᕕᕆᓂᐅᑉ ᒥᒃᓵᓄᑦ ᐋᓐᓂᐊᕐᓂᐅᔪᖅ ᑕᒪᓐᓇ 

ᐱᓗᐊᖅᑐᒥᒃ ᐱᐊᕋᕐᓂᒃ.  

 

ᐅᖃᖅᑏ, ᐳᕝᕕᕆᓂᐅᔪᖅ ᑖᓐᓇ ᐋᓐᓂᐊᕐᓂᐅᔪᖅ 

ᐊᒻᒪ ᐋᓐᓂᐊᕐᓂᐅᔪᑑᓐᖏᒻᒪᑦ ᓄᑕᖅᑲᓃᒍᓐᓇᖅᑐᖅ. 

ᑕᒪᓐᓇ ᐳᕝᕕᕆᓂᐅᔪᖅ ᓴᖅᑭᒐᔪᑦᑐᖅ ᓄᑕᖅᑲᓂᒃ 

ᑲᓇᑕᓕᒫᒥ ᓄᕗᕈᔪᒃᓱᑎᒃ ᑲᒃᑭᓕᕈᔪᒃᑐᑎᒃ 

ᖃᐃᖅᑐᑲᑕᒃᑯᑎᒃ ᐊᒻᒪ ᐃᓛᓐᓂᒃᑯᑦ 

ᐆᓇᕈᔪᖃᑦᑕᖅᓱᑎᒃ. ᐃᓛᓐᓂᒃᑯᑦ ᐳᕝᕕᕆᓂᖅ 

ᐱᓗᐊᕈᓐᓇᕐᒥᔪᖅ ᐳᕙᖏᓐᓂᒃ 

ᐋᓐᓂᐊᓕᓪᓚᕆᒍᓐᓇᖅᓱᑎᒃ ᐊᒻᒪᓗ 

ᐃᓅᓕᓵᕈᑕᐅᖃᑦᑕᖅᑐᑦ ᓇᔾᔨᐊᓂᐊᓄᑦ ᐊᒻᒪᓗ 

ᐱᓗᐊᖅᑐᒥᒃ ᓴᖅᑭᑦᑐᖃᖃᑦᑕᕐᒪᑦ ᐋᓐᓂᐊᒥᒃ ᑕᐃᒫᒃ 

ᓇᐃᒪᑎᑕᐅᑯᑖᓗᐊᖃᑦᑕᕐᓂᖏᓐᓂᒃ ᓯᒡᒐᓗᐊᓄᑦ 

ᐃᓯᐊᕿᓂᖓᓄᑦ. ᐊᒻᒪᓗ ᑕᒪᒃᑯᐊᑦᑕᐅᖅ ᐊᓯᐊᒍᑦ 

ᐋᓐᓂᐊᕈᑕᐅᒍᓐᓇᖅᑐᐃᑦ ᐳᕝᕕᕆᓂᒃᑯᑦ 

ᑖᒃᑯᑑᓐᖏᑦᑐᑦ ᐋᓐᓂᐊᕐᓂᒃᑯᑦ.  

 

ᐅᖃᖅᑏ, ᐳᕝᕕᕆᓂᐅᔪᖅ ᑐᓴᐅᒪᑎᑦᓯᔭᕆᐊᖃᕐᓂᖅ 

ᓯᐊᒻᒪᕆᐊᖃᖅᑕᕗᑦ ᑐᓴᐅᒪᑎᑦᓯᒋᐊᖃᕐᓂᑎᓐᓂᒃ 

ᐊᒻᒪ ᑲᐴᒻᒥᒃ ᐊᑐᖃᑦᑕᕆᐊᖃᕐᓂᖏᓐᓂᒃ ᑕᖅᑭᑕᒫᑦ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᓕᕕᓱᒪᑉᒥᑦ ᑖᒃᑯᐊᑦᑕᐅᖅ ᐋᓐᓂᐊᒧᑦ 

ᐸᓚᐅᒥᑎᑦᓯᔪᓐᓇᕐᓂᕐᒥᒃ.  

ᐅᖃᖅᑎᑦᓯᔩ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᒪᑦᓱᒧᖓ ᐱᐊᕋᕐᓄᑦ ᑐᕌᖓᑎᑦᓯᔪᐃᑦ 

ᐊᑐᐃᓐᓇᐅᑎᑦᓯᔪᓐᓇᕐᓂᖏᓐᓂᒃ ᐊᒻᒪᓗ ᓄᓇᕘᒻᒥ 

ᑖᓐᓇ ᐊᑐᖅᑕᐅᓂᐊᕐᓂᖏᓐᓂᒃ ᓴᖅᑭᑕᐅᓚᐅᖅᑐᐃᑦ 

ᒪᓕᒐᖃᑦᓯᐊᖅᓱᑎᒃ ᑖᒃᑯᐊ ᑲᓇᑕᒥ ᐅᖃᐅᔾᔨᔨᐅᔪᐃᑦ 

ᑲᑎᒪᔨᕋᓛᖏᓐᓂᒃ ᐊᒻᒪ ᑲᓇᑕᒥ ᓘᒃᑖᑦ 

ᑲᑐᔾᔨᖃᑎᒌᒃᑯᖏᓐᓂᒃ. ᑖᓐᓇ ᐱᓕᕆᐊᕆᓯᒪᔭᕗᑦ 

ᐊᑲᐅᓈᖅᑐᒥᒃ ᐊᑐᓂᖅᐹᖑᓇᓱᐊᖅᐳᒍᑦ 

ᐊᑲᐅᓛᖑᔪᒥᒃ ᖃᐅᔨᓴᖅᑕᐅᒌᖅᓯᒪᓪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᓴᖃᑦᑕᖅᑐᐃᑦ 

ᓴᖅᑭᐸᓪᓕᐊᔪᐃᑦ ᓄᑖᑦ ᑐᕌᖓᒍᓐᓇᖁᓪᓗᒋᑦ 

ᐅᕙᒍᑦ ᐊᑐᐊᒐᖏᓐᓄᑦ. ᐅᖃᖅᑎᑦᓯᔩᑦ, 

ᐅᓪᓗᒥᓯᐅᑏᑦ ᑖᒃᑯᐊ ᐊᓯᔾᔨᔾᔮᕈᑎᒋᓐᖏᑕᕗᑦ 

ᓄᓇᕗᒻᒥ ᑲᐴᑎᓂᕆᔭᖏᑦ ᐱᓕᕆᐊᕆᔭᐅᓂᖅ 

ᓴᖑᑎᑕᐅᔾᔮᓇᓂ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᖃᑎᖃᖅᓯᒪᒋᕗᑦ ᐊᓯᖏᓐᓂᒃ ᑕᒪᓐᓇ 

ᐊᑉᐸᓯᒃᐹᓪᓕᒍᓐᓇᖁᓪᓗᒍ ᐋᓐᓂᐊᕆᔭᐅᖃᑦᑐᐃᑦ 

ᐱᓗᐊᖅᑐᒥᒃ ᐳᕝᕕᕆᓂᐅᔪᐃᑦ ᐱᐊᕋᕐᓂᒃ ᓄᓇᕗᒻᒥ. 

ᐱᒋᐊᕈᑕᐅᓯᒪᔪᐃᑦ ᑐᓴᐅᒪᑎᑦᓯᓂᒃᑯᑦ ᐊᒡᒐᓐᓂᒃ 

ᐅᐊᓴᖃᑦᑕᕐᓂᖅ ᐊᒻᒪᓗᑦᑕᐅᖅ ᑕᒪᒃᑯᐊ ᓴᓐᖏᔪᒥᒃ 

ᐳᓗᐊᑦᓯᓂᕐᒥᒃ ᑐᐹᑭᓂᒃ 

ᐊᑉᐸᓯᒃᐹᓪᓕᑎᖅᓯᔪᓐᓇᕐᓂᕐᒥᒃ ᐊᓯᖏᓪᓗ.  

 

ᐅᖃᖅᑏ, ᖁᕕᐊᓱᓗᐊᓐᖏᑦᑐᒍᑦ 

ᐱᔭᕇᖅᑕᐅᓯᒪᓐᖏᑦᑐᓂᒃ 

ᑐᓴᕐᓂᓗᒍᑕᐅᖃᑦᑕᖅᑐᓂᒃ 

ᓴᖅᑭᐅᒪᑎᑕᐅᖃᑦᑕᕐᓂᖏᓐᓂᒃ ᑭᓯᐊᓂ ᐅᕙᒍᑦ 

ᐊᑦᓱᕉᓴᖃᖅᑎᓪᓗᑕ ᓱᕈᓯᕐᓂᒃ ᐊᑲᐅᓛᒦᖁᓪᓗᒋᑦ 

ᑕᒪᒃᑯᐊ ᑐᓴᕐᓂᓗᖃᑦᑕᖅᑐᐃᑦ ᐱᑦᓯᐊᖏᒻᒪᑕ. 

ᐊᑲᐅᓛᖑᔪᒥᒃ ᓴᖅᑭᑎᑦᓯᔪᒪᑎᓪᓗᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ 

ᖃᓄᐃᓐᖏᓐᓂᕐᒦᖁᓪᓗᒋᑦ ᓴᐳᒻᒥᔭᕆᐊᖃᕋᑦᑕ 

ᑭᒃᑯᑐᐃᓐᓇᕐᓂᒃ ᓄᓇᕗᒻᒥᐅᓂᒃ. ᖁᔭᓐᓇᒦᒃ, 

ᐅᖃᑦᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 

ᐱᖅᑯᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ, ᒥᓂᔅᑐ 

ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 377 - 5(2): 

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2020 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃᑲᓐᓂᖅ, 

ᐅᖃᖅᑎᑦᓯᐊᕚᒃ. ᐅᓪᓗᒥᐅᔪᖅ ᓂᑯᕕᒍᑎᖃᖅᑐᖓ 

ᑐᓐᖓᓵᕆᔪᒪᓪᓗᖓ ᓄᓇᕗᒻᒥᐅᓂᒃ 

ᖁᕕᐊᓲᑎᖃᕐᓂᕐᒧᑦ ᐊᑦᓰᓂᕐᒥᒃ. ᐊᑐᖅᑕᐅᔾᔪᓯᖓᑦ, 

ᐊᑦᑎᖅᓯᖃᑦᑕᐅᑎᓂᐅᑉ ᐊᒻᒪᓗ ᐃᓄᐃᑦ ᐊᑎᖏᑦ 

ᐊᑐᖅᑕᐅᓂᐊᖅᐳᑦ ᐊᕐᕌᒎᔪᖅ ᐅᖃᐅᓯᕐᓄᑦ 

ᖁᕕᐊᓲᑎᐅᓪᓗᓂ. ᐃᓄᒃᑐᑦ ᐅᖃᐅᓯᕐᒧᑦ ᑕᖅᑭᖓᓂ 

ᖁᕕᐊᓲᑕᐅᕙᑦᑐᑦ ᐊᕐᕌᒍᑕᒫᑦ ᕕᕗᐊᕆᐅᑎᓪᓗᒍ 

ᐊᕗᓐᓂᕕᒻᒥ.  

 

ᐅᖃᖅᑎᑦᓯᔨᑦᓯᐊᕚᒃ, ᐊᑦᑎᖅᓱᐃᖃᑦᑕᕐᓂᖅ 

ᐊᑐᖅᑕᐅᓂᖓ ᐅᓪᓗᒥ ᓴᓐᖏᔫᕗᖅ ᐅᕙᑦᑎᓐᓄᑦ 

ᐃᓛᒃᑯᑦ ᑲᑎᓐᖓᓪᓗᑕᓗ. ᐊᒥᓱᓄᑦ 

ᑭᖑᕚᕆᓄᐊᖅᑕᐅᖃᑦᑕᖅᑐᑦ ᐃᓄᐃᑦ ᐊᑎᖏᑦ 

ᑐᓐᖓᑎᑦᓯᕗᑦ ᐃᓚᒌᓂᒃ ᓄᓇᑦᑎᓐᓂᓪᓗ. 

ᖃᐅᔨᒪᓂᖃᐃᓐᓇᖁᓪᓗᑕ ᐱᐅᓯᕆᓚᐅᖅᑕᑎᓐᓂᒃ 

ᐃᓕᖅᑯᓯᑦᑎᓐᓂᒃ ᐊᒻᒪᓗ ᐅᖃᐅᓯᑦᑎᓐᓂᒃ. 

ᐆᒪᑎᑦᓯᓂᕐᒥᒃ ᓴᓐᖏᔫᑎᑦᓯᓂᕐᒥᓪᓗ.  

 

ᐅᖃᖅᑎᑦᓯᔨᑦᓯᐊᕚᒃ, ᐅᑭᐊᒃᓵᖑᔪᖅ ᐅᑭᐅᖑᓵᖅᑐᑦ 

ᐃᓐᓇᐃᑦ ᓇᑭᑐᐃᓐᓈᖅᑐᑦ ᓄᓇᕗᒻᒥᒃ ᖃᐅᔨᒪᔭᒥᓂᒃ 

ᐅᖃᐅᓯᖃᓚᐅᖅᑐᑦ ᐊᑦᓰᓂᕐᒥᒃ ᐱᖃᓯᐅᑎᓪᓗᑎᒃ 

ᐊᕐᕕᐊᕐᒥᐅᑦ ᕿᑎᕐᒥᐅᓪᓗ. ᐃᓕᖅᑯᓯᓕᕆᔨᒃᑯᑦ 

ᑲᑎᖅᓱᐃᓚᐅᖅᑐᑦ ᐅᓂᒃᑳᓂᒃ ᐱᕙᒌᔭᐃᓪᓗᑎᓪᓗ 

ᐊᑭᓐᓇᕐᒥᐅᑕᓂᒃ ᑐᓐᓂᖅᓴᖅᑕᐅᓪᓗᑎᒃ 

ᓄᓇᓕᓕᒫᓄᑦ.  

 

ᐅᖃᖅᑎᑦᓯᔨᑦᓯᐊᕚᒃ, ᐱᓕᕆᐊᑦᓴᖃᖅᑐᐃᓐᓇᐅᕗᒍᑦ 

ᑕᒪᐃᑕ, ᑲᒪᒋᔭᖃᑦᑎᐊᕐᓂᕐᒥᒃ ᐅᖃᐅᓯᑦᑎᓐᓂᒃ 

ᓇᓗᓇᐃᕆᓐᓂᕐᒥᓪᓗ ᐱᕙᓪᓕᐊᑦᑎᐊᕐᓂᐊᕐᓂᖓᓂᒃ 

ᑭᖑᕚᕇᒐᓴᓐᓄᑦ. 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᕈᒪᕗᖓ ᐱᒻᒪᕆᓐᓂᒃ ᐃᑲᔫᑕᐅᖃᑦᑕᖅᑐᓂᒃ 

ᐃᓕᓴᐃᔨᓂᒃ, ᐃᓐᓇᕐᓂᒃ, ᐊᖓᔪᖅᑳᕆᔭᐅᔪᓂᒃ 

ᐊᒻᒪᓗ ᒪᒃᑯᑦᑐᓂᒃ ᐃᑲᕐᕋᕋᓴᓐᓄᑦ 

ᐃᓕᓴᐃᖃᑦᑕᕐᓂᖏᓐᓂᒃ 

ᐃᓕᓐᓂᐊᑎᑦᓯᖃᑦᑕᕐᓂᖏᓐᓂᒃ ᐊᒻᒪᓗ 

ᐅᖃᓪᓚᖃᑦᑕᕐᓂᖏᓐᓂᒃ ᐅᓄᖅᑐᑦ ᐃᓄᒃᑐᑦ 

ᐊᖏᕐᕋᖏᓐᓂ ᓄᓇᓕᖏᓐᓂᓪᓗ.  

 

ᐅᖃᖅᑎᑦᓯᔨᑦᓯᐊᕚᒃ, ᐊᒥᓱᑦ ᑎᒥᐅᔪᑦ 

ᐃᑲᔪᑦᓯᐊᖃᑦᑕᖅᐳᑦ ᐃᓄᒃᑑᓐᓂᕐᒥᒃ ᑕᒪᐃᓐᓂ 

ᐊᕕᒃᑐᖅᓯᒪᔪᓂ ᓄᓇᓕᓐᓂᓪᓗ ᐊᕐᕌᒎᔪᒥᒃ 

ᐃᓕᖅᑯᓯᓕᕆᔨᒃᑯᑦ ᑐᓂᓯᓚᐅᕐᒥᔪᑦ ᑮᓇᐅᔭᓂᒃ 

$240-ᓄᑦ ᑐᕌᖓᔪᓂᒃ ᓄᓇᓕᓐᓄᑦ 

ᖃᓄᐃᓕᐅᕈᑕᐅᔪᓄᑦ. ᓲᕐᓗ ᐅᖃᐅᓯᕐᒥᒃ 

ᐆᒻᒪᕆᑦᑎᑦᓯᓂᕐᒥᒃ ᕿᑎᕐᒥᐅᓂ, ᐃᓄᒃᑑᒃᑐᓂᖅ 

ᓴᖅᑭᑎᑦᓯᓂᖅ, ᐱᖃᓯᐅᑎᓗᒋᑦ ᑐᓴᕐᓈᒐᒃᓴᑦ 

ᓈᓚᐅᑎᒃᑰᕐᓂᖅ ᑕᕐᕆᔮᒃᓴᒃ ᐅᖃᓕᒫᒐᓪᓗ, 

ᐅᖃᓕᒫᖅᑎᑦᓯᓂᖃᑦᑕᕐᓂᕐᓗ. ᓴᓇᓐᖑᐊᕐᓂᖅ 

ᐊᒻᒪᓗ ᐃᓕᖅᑯᓯᓕᕆᓂᕐᒧᑦ 

ᐱᓕᕆᐊᒃᓴᖃᖅᑎᑦᓯᓂᖅ 100−ᖏᓐᓂᒃ 

ᓄᓇᓕᒻᒥᐅᓄᑦ ᐃᓚᐅᓪᓗᑎᑦ ᐱᖃᓯᐅᑎᓗᒋᑦ 

ᐃᓐᓇᐃᑦ, ᐃᓅᓱᒃᑐᑦ ᒪᒃᑯᑦᑐᓪᓗ ᓄᓇᕗᑦᒥ, 

ᓄᓇᕗᓕᒫᒥ.  

 

ᐅᖃᖅᑎᑦᓯᔨᑦᓯᐊᕚᒃ, ᐃᓱᓕᑉᐸᓪᓕᐊᒍᑎᒋᓕᕐᓗᒍ 

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ, ᑖᓐᓇ ᑕᖅᑭᐅᑉ 

ᐃᓗᐊᓂ ᐊᑐᖅᑕᐅᑎᓪᓗᒍ, ᑐᓐᖓᓴᐃᕗᖓ 

ᓄᓇᕗᒻᒥᐅᓕᒫᓂᒃ ᐃᓄᒃᑑᖃᑦᑕᖁᔨᓪᓗᑕ, ᖃᐅᑕᒫᑦ 

ᐅᓂᒃᑳᖅᐸᓪᓗᑎᒃ ᐊᑦᑎᖅᓱᐃᓂᕐᒥᒃ 

ᐃᓕᓐᓂᐊᕐᓂᕐᒥᓪᓗ. ᐃᓚᐅᖃᑕᐅᕙᓪᓗᑎᓪᓗ 

ᐅᖃᖃᑎᒌᑦᑎᐊᕐᓗᑎᒃ ᖃᓄᖅ 

ᖁᕝᕙᖅᐹᓪᓕᑎᑦᑎᓂᐊᕐᒪᖔᑦᑕ ᐃᓄᒃᑑᕐᓂᕐᒥᒃ.  

 

ᐊᒻᒪ ᓲᕐᓗ ᑖᓐᓇ ᐊᑦᓰᓂᖅ ᐊᑐᖅᑕᐅᑎᓪᓗᒍ 

ᐅᓂᒃᑳᒐᓛᓪᓗᖓ, ᓯᐅᕐᔫᒐᒪ ᓯᐅᕐᔫᖃᑎᒃᑲ 

ᓄᓇᕗᓕᒫᒥ ᐅᓪᓗᖃᑦᓯᐊᖁᕙᒃᑲ. ᑕᕝᕙᐅᕗᓯ, ᒪ’ᓇ, 

ᖁᐊᓇ, ᓇᑯᕐᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᐅᖅᑎ 

ᓄᓇᕗᑦᒧᑦ, ᓯᕗᓕᐅᖅᑎ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 378 - 5(2): 

ᐃᓕᑕᕆᔭᐅᓂᖓ ᐅᖃᖅᑎᐅᔪᖅ 

ᒪᓕᒐᓕᐅᕐᕕᒻᒥ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, 

ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᓯᕗᓕᖅᑏᑦ 

ᑲᑎᒪᔨᕋᓛᖏᓐᓃᓐᖔᕐᓗᖓ ᐃᓕᓴᖅᓯᒍᒪᓪᓗᖓ 

ᐃᓕᓐᓂᒃ ᐱᖃᑎᐊᓗᑦᑎᓐᓂᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐄ, ᐃᑉᐱᓇᓪᓚᕆᑦᑐᓂᒃ ᒫᓐᓇ 

ᓂᓪᓕᐊᕗᖓ ᐊᒻᒪ ᓂᓪᓕᐊᒍᑎᒋᔭᐃᓐᓇᑦᑎᐊᕆᒐᒃᑭᑦ 

ᖁᓅᒻᒥᖅᓯᒪᒐᒪᐃᓛᒃ ᖁᓱᕈᔪᓕᖅᓯᒪᒐᒪ 

ᐅᖃᐅᓯᕆᓚᐅᖅᑕᓐᓂᒃ ᐅᓐᓄᒃ ᐱᔾᔪᑎᖃᖅᑐᖓ.  

 

ᐊᕐᕌᒎᓯᒪᔪᒥ ᓴᖅᑮᓯᒪᒐᕕᑦ ᕿᑎᖓᓃᑦᑎᐊᖅᑐᑎᑦ 

ᓇᓕᐊᕐᓄᑦ ᐃᑲᔪᖅᓰᓇᑎᑦ ᐅᖃᖅᑎᐅᑎᐊᖅᓯᒪᒐᕕᑦ 

ᐃᑉᐱᒋᔭᐅᑦᑎᐊᕈᓐᓇᖅᓯᓯᒪᓪᓗᑎᓪᓗ ᑖᑦᓱᒥᖓ 

ᐊᖏᔪᐊᓗᒻᒥᒃ ᐱᓕᕆᐊᒃᓴᒥᒃ ᑎᒍᒥᐊᖅᑎᓪᓗᑎᑦ.  

 

ᐃᓚᖓᑦ ᑲᑎᒪᔨ: ᐄᓛᒃ, ᐄᓛ! 

 

>>ᐸᑦᑕᑐᖅᑐᑦ 

 

ᓯᕗᓕᖅᑎ ᔫ ᓴᕕᑲᑖᖅ: ᐅᖃᖅᑏ, 

ᑕᕝᕙᓴᐃᓐᓇᖅᑕᐅᖅ ᓴᓐᖏᔪᐊᓗᒻᒥᒃ 

ᓯᕗᓕᖅᑎᐅᓯᒪᒻᒥᔪᑎᑦ ᐊᔭᐅᕆᔨᐅᓪᓗᑎᓪᓗ 

ᐃᑲᔪᖅᓱᐃᓪᓗᑎᑦ ᖃᒪᓂᑦᑐᐊᑦᑎᐊᕙᓗᒻᒥᒡᒎᖅ...  

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

...ᒪᓕᒐᓕᐅᖅᑎᐅᓪᓗᑎᑦ ᐅᕙᓂ ᒪᓕᒐᓕᐅᕐᕕᒻᒥ. 

ᖃᓄᓕᒫᑦᑎᐊᖅ ᐃᑲᔪᕋᓱᓐᓂᓕᒫᓐᓂ 

ᐃᑲᔪᕋᓱᓲᖑᔪᑎᑦ ᓂᕈᐊᖅᑎᒋᓯᒪᔭᓐᓂ ᐊᒻᒪᓗ 

ᐅᐱᓐᓇᓪᓚᕆᑦᓯᒪᔪᖅ ᐱᓕᕆᑎᓪᓗᑎᑦ ᐊᕐᕌᒍᓂ 

ᐊᓂᒍᖅᓯᒪᔪᓂ.  

 

ᐅᑉᐱᕈᓱᓪᓚᕆᑦᑐᒍᑦ ᐃᕝᕕᑦ ᐱᔾᔪᑎᖓᓂᒃ ᑕᒫᓐᖓᑦ 

ᕿᒪᕉᑎᑲᐃᓐᓇᕆᐊᖃᕋᕕᑦ ᐃᓚᓯ ᐃᓚᓐᓂᖔᖅ 

ᐱᖃᑎᖃᕐᓂᖅᓴᐅᓂᐊᕋᕕᑦ. ᑕᕝᕙ ᓇᓗᓇᐃᖅᓯᕗᑎᑦ 

ᐃᕝᕕᑦ ᐊᖏᖅᓯᒪᓂᖓᓂᒃ ᐃᕝᕕᑦ ᐃᓚᖏᓐᓄᑦ ᐊᒻᒪ 

ᓄᓇᖅᑲᑎᑦᓯᓐᓄᑦ.  

 

ᐊᒻᒪ ᐃᖏᕐᕋᑦᑎᐊᖁᓇᕐᓂᐊᖅᑯᓯ ᖅᑯᑎᑦ ᑭᖑᓪᓕᕐᒥ 

ᐱᓕᕆᓂᕆᓛᖅᑕᓯᓐᓂ. ᐃᓯᒐᐅᔭᕐᔪᐊᕌᓘᒃᑭᒃ 

ᐃᓄᑦᑕᐅᒋᐊᖃᕐᓂᐊᕐᖓᑎᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇᓪᓗᐊᕕᒃ. ᐃᓚᒋᔭᒃᑲ ᓇᑉᓕᒋᑉᓗᒋᑦ 

ᐊᒻᒪ ᖃᒪᓂᑦᑐᐊᕐᒥᐅᑕᐃᑦ 

ᓄᓇᓕᕐᔪᐊᖑᖃᑕᐅᑎᓪᓗᒍ ᐃᓱᒪᒋᑦᓯᐊᒥᐊᖅᓱᒋᑦ 

ᐃᓱᒪᓕᐅᕆᐊᖃᓚᐅᕋᒪ. ᒪᓕᒐᓕᐅᖅᑎᓕᒫᑦ 

ᐃᑲᔪᖅᑕᓚᐅᕋᑉᓯ ᐊᒻᒪ ᓇᓗᓇᓐᖏᑦᑐᖅ 

ᖃᒪᓂᑦᑐᐊᖅ ᐃᓱᒪᒋᔭᐅᑐᐃᓐᓇᕐᓂᐊᕐᒪᑦ. 

ᒪ’ᓇᓪᓗᐊᕕᒃ.  

 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒪᓕᒐᓕᐅᖅᑎ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 580 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᐋᖁᐊᖅ)  

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑰᖅᐸᒃᑲ. ᐊᒻᒪᓗ 

ᓯᕗᓕᖅᐹᒥᒃ (ᑐᓵᔨᑎᒍᑦ) ᐅᖅᓱᖅᑑᕐᒥᐅᑦ 

ᑐᓐᖓᓱᑦᑎᑉᐸᒃᑲ ᐊᑦᓴᐸᑐᒪᓕᒃ ᓇᓪᓕᐅᑎᒻᒪᑦ 

ᓇᓪᓕᐅᑎᑦᓯᐊᖁᕙᕋ 60−ᐅᓕᕐᖓᑦ ᐅᓪᓗᒥ.  

 

ᐅᖃᖅᑏ, ᐅᕙᓐᓃᓐᖔᖅᑐᒥᒃ ᑕᖅᑲᒃᑯᐊ ᑐᓵᑎᓪᓗᒋᑦ 

ᐅᖃᕈᒪᔪᖓ ᖁᔭᓐᓇᒦᒃ ᐱᖃᑎᑦᑎᐊᕚᓘᓯᒪᒐᕕᑦ 

ᓂᕈᐊᖅᑕᐅᓯᒪ 2013-ᖑᑎᓪᓗᒍ 

ᓂᕈᐊᖅᑕᐅᓯᒪᕕᒻᒨᓚᐅᖅᓯᒪᒐᓐᓄᒃ 

ᖁᔭᓐᓇᒦᕌᓘᕗᑎᑦ ᐃᑲᔪᖃᑦᑕᐅᑎᕙᓚᐅᕋᓐᓄᒃ 

ᖃᓄᕈᓘᔮᓗᒃ.  

 

ᐊᒻᒪ ᓯᕗᓂᕆᓂᐊᖅᑕᐃᑦ 

ᖃᑭᒪᑦᑎᐊᖁᓇᕐᓂᐊᖅᑯᑎᑦ 

ᖃᓄᐃᓐᖏᑦᑎᐊᖁᓇᕐᓂᐊᖅᑯᑎᑦ. 

ᑭᖑᓂᖃᓈᕐᓂᐊᓕᕐᖓᑖ ᕼᐋᑭᕐᓃᑦ 

ᑕᑯᓐᓈᖅᐸᓚᐅᖅᑕᕗᑦ ᑐᕌᓐᑐᒃᑯᑦ ᕚᔅᑕᓐᑯᑦ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃᑲᓐᓂᖅᑲᒋᑦ ᐱᖃᑎᑦᑎᐊᕚᓘᓯᒪᒐᕕᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑎ ᐃᖃᓗᐃᑦᐅ ᓂᐊᖁᖒᑦ, 

ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 581 - 5(2): ᓂᒃ 

ᓂᐅᐱᐅᕆ ᐃᖅᑲᐅᒪᔭᐅᓂᖓ (ᐊᕐᓇᒃᑲᖅ)  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᕙᖓᑦᑕᐅᖅ ᖁᔭᓕᒍᒪᒻᒥᒐᒪ 

ᐱᓕᕆᖃᑎᒌᒍᓐᓇᖅᓯᒪᒐᓐᓄᒃ 

ᐃᓕᕝᕕᒋᓯᒪᔭᕕᔾᔪᐊᕌᓗᒋᒐᒃᑭᑦ ᐅᖃᖅᑏ, ᑖᓐᓇ 

ᖁᖓᑦᑎᑦᑎᓂᐅᓴᑐᐃᓐᓇᓪᓚᕆᒻᒪᑦ 

ᖃᓄᑐᐃᓐᓇᑦᑎᐊᖅ ᐃᑉᐱᓐᓂᐊᒐᓗᐊᕈᕕᑦ ᓇᒥᑭᐊᖅ 

ᐃᓪᓚᖅᓯᓇᖅᑐᒥᒃ ᑎᒍᒥᐊᖏᓐᓇᖅᑐᖅ 

ᖁᖓᑦᑎᑦᑏᓐᓇᓲᖅ. ᖁᔭᓐᓇᒦᕌᓗᒃ, ᐅᖃᖅᑏ.  

 

ᐅᖃᖅᑏ ᐊᓯᐊᓂᖔᓕᑕᐅᖅ ᕿᒃᓵᕕᐅᑎᑦᑐᖓ 

ᐅᖃᐅᓯᖃᖅᑯᖓ ᐃᓕᓴᖅᓯᒍᒪᓪᓗᖓ ᓂᒃ 

ᓂᐅᐱᐅᕆ 75-ᖑᓕᖅᑐᓂ ᐃᓅᒍᓐᓃᓚᐅᕐᖓᑦ.  

 

ᓂᒃ ᓂᐅᐱᐅᕆ ᐃᖃᓗᓐᓂ 20-ᐸᓗᓂᒃ ᐊᕐᕌᒍᓂᒃ 

ᑎᐅᕆᓗ ᓄᓕᐊᖓ ᐋᓐᓂᐊᓯᐅᖅᑎ 

ᐃᖃᓗᒻᒥᐅᑕᐅᕙᓚᐅᕐᖓᑎᒃ ᑖᓐᓇ ᑕᓗᕐᔪᐊᕐᒥ 

ᓄᓕᐊᖅᑖᕆᓚᐅᖅᓯᒪᔭᖓ 

ᐅᑭᐅᖅᑕᖅᑐᒨᕋᑖᑦᑎᐊᖅᑐᑎᒃ,  

70-ᖏᓐᓂᒃ ᐊᕐᕌᒍᖏᓐᓂ. 

 

ᑖᓐᓇ ᓂᒃ ᓂᐅᐱᐅᕆ ᖃᓄᐃᑦᑐᕈᓘᔮᓗᓐᓂᒃ 

ᖃᐅᔨᒍᒪᓂᖃᖅᐸᓚᐅᖅᑐᖅ ᐊᔪᓐᖏᑦᑐᐊᓘᓪᓗᓂ 

ᐊᔾᔨᓕᐅᕆᒃᑲᕐᔪᐊᕌᓘᓪᓗᓂᓗ ᐃᓄᐃᓪᓗ 

ᐱᖅᑯᓯᖏᓐᓂᒃ ᐱᐅᑦᓴᓪᓚᕆᓚᐅᖅᑐᖅ ᐊᒻᒪ 

ᐅᖃᓕᒫᒐᓕᐅᓚᐅᖅᓯᒪᒻᒥᔪᖅ ᐃᖃᓗᐃᑦ-ᓚᔪᒥᒃ 

ᐃᖃᓗᓐᓂ ᓖᔾᔭᒃᑯᓐᓂᑦ ᐃᑲᔪᖅᑕᐅᓪᓗᓂ. 

ᐊᔾᔨᓐᖑᐊᑦᑎᐊᕚᓗᓐᓂᒃ ᑕᑕᑦᑐᖅ ᐅᑭᐅᖅᑕᖅᑐᒥ 

ᐃᓅᓯᕐᒥᒃ ᐱᔾᔪᑎᓕᓐᓂᒃ ᓄᓇᕗᒻᒥᓗᑦᑕᐅᖅ 

ᐊᑐᖅᓯᒪᔭᖏᓐᓂᒃ ᓴᖅᑭᔮᖅᑎᑎᑦᑎᐊᖅᑐᓂ.  

 

ᐊᑯᓂᐊᓗᒃ ᐃᓄᒃᓱᒃ ᖁᑦᑎᓂᖅᓴᒥᒃ ᐃᓕᓴᕕᒻᒥ 

ᐃᓕᓴᐃᔨᐅᓚᐅᖅᑐᖅ ᑕᐃᑲᓂᓗ ᑎᐅᕆ ᕚᒃᔅ 

ᐱᓕᕆᐊᖑᕙᒃᑐᒥ ᐃᖃᓗᒻᒥᐅᓄᑦ  ᒪᒃᑯᑦᑐᓄᑦ 

ᐊᐅᓚᑦᑎᕙᑦᑐᓂ ᐊᒻᒪᑦᑕᐅᖅ 

ᐃᓕᓐᓂᐊᕈᑎᓕᐅᖃᑦᑕᓚᐅᖅᓯᒪᒻᒥᔪᖅ ᐊᒻᒪᓗ 

2004-ᖑᑎᓪᓗᒍ ᓄᓇᓕᓕᒫᑦᑎᐊᓄᑦ ᓄᓇᕘᒥ 

ᐃᑲᔪᕆᐊᖅᑎᑕᐅᓚᐅᖅᓯᒪᒻᒥᔪᖅ ᓴᓇᓯᒪᔭᖏᓐᓂᒃ 

ᐃᓕᓐᓂᐊᕈᑕᐅᓂᐊᖅᑐᓂᒃ.  

 

ᑖᓐᓇ ᓄᖅᑲᖓᓕᖅᑐᓂ ᓅᕙ ᓯᑰᓯᐊᒧᑦ 

ᐊᐅᓪᓛᓚᐅᖅᓯᒪᒻᒪᑦ ᒪᐅᓐᑦ ᓴᐃᓐᑦ ᕕᓐᓴᓐᑦ 

ᓯᓚᑦᑐᓴᕐᕕᔾᔪᐊᖓᓄᑦ ᐃᓕᓴᐃᔨᐅᖔᓕᕐᓂᕆᓪᓗᓂ. 

ᑮᓇᐅᔭᓂᒃ ᓄᐊᓴᐃᒍᔾᔨᕙᓚᐅᖅᑐᖅ 

ᐃᓕᓐᓂᐊᖅᑎᓂᒃ ᓄᓇᕗᒻᒥ ᐃᓕᓴᔭᖅᑐᖅ 

ᐃᓕᓴᐃᔭᖅᑐᕈᒪᔪᓂᒃ ᐃᓕᓐᓂᐊ 

ᐃᓕᑉᐹᓪᓕᑎᑦᑎᕙᑦᑐᓂ.  

 

ᐊᕐᕌᒍᓂᒃ 30-ᓂᒃ ᑖᒃᑯᐊ ᖃᐅᔨᒪᓚᐅᕋᑦᑎᒍ 

ᕼᐊᓕᕚᒃᔅ−ᒥᓗ ᐳᓛᕆᐊᖅᐸᑦᑐᑎᒍ 

ᕿᑭᖅᑖᓗᓕᕆᐊᕋᐃᒻᒪᓪᓗ ᑕᑯᕙᑦᑐᑎᒍ 

ᐅᓂᒃᑳᑦᓴᓕᕈᓘᔭᕕᔾᔪᐊᕌᓘᖃᑦᑕᖅᐸᓚᐅᖅᑐᖅ ᑕᒫᓂ 

ᐊᓕᐊᓇᐃᓪᓚᕆᑦᑐᒥᓂᐅᒻᒪᒎᖅ ᐅᑭᐅᑦᑕᖅᑐᒦᑦᑐᓂᒃ 

30-ᓂᒃ ᐊᕐᕌᒍᓂᒃ.  

 

ᐅᖃᖅᑏ, ᑖᓐᓇ ᖃᐅᔨᒪᓚᐅᕋᑦᑎᒍ ᖁᔭᓕᑕ 

ᐃᖅᑲᐅᒪᔭᐅᑦᑎᐊᕐᓂᐊᖅᑐᕐᔪᐊᕌᓗᒻᒪᑦ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ ᒪᓕᒐᓕᐅᖅᑎ ᖃᐃᓐᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 582 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᖃᐃᕐᓂᖅ)  

ᖃᐃᕐᓂᖅ: ᖁᔭᓐᓇᒦᒃ, ᐅᖃᑦᑎᑦᑎᔨᑦᑎᐊᕚᒃ. 

ᐊᒥᒃᑐᕐᒥᐅᑕᐅᖃᑎᒃᑲ. ᑭᒡᒐᖅᑐᖅᑕᓐᓃᓐᖔᕐᓗᖓ 

ᐃᓕᓐᓄᑦᑕᐅᖅ ᑖᒃᑯᐊ ᐊᒥᒃᑐᕐᒥᐅᑕᐅᖃᑎᒃᑲ 

ᐃᓕᓐᓄᑦ ᑕᕝᕙᐅᕗᑏᖅᑎᑦᑎᐊᖅᐸᒃᑲ ᐅᕙᖓ 

ᐊᖅᑯᑎᒋᓪᓗᖓ ᐅᕙᖓᑦᑕᐅᖅ 

ᐱᖃᓐᓇᕆᔪᓐᓇᖅᓯᓚᐅᕐᒃᒥᒐᒃᑭᑦ 

ᐃᓂᖅᑎᖅᖠᕆᔪᓐᓇᖅᐸᑦᑐᑎᑦ ᐅᕙᓐᓂᒃ. ᑕᒪᓐᓇ 

ᐳᐃᒍᕈᓐᓇᔾᔮᓐᖏᑦᑕᕋ ᐃᖅᑲᐅᒪᔪᓐᓇ 

ᐃᖅᑲᐅᒪᔾᔪᑎᒃᓴᕐᓂᓪᓗ ᖃᐃᑦᑎᖃᑦᑕᓚᐅᕋᕕᓐᖓ.  

 

ᐃᑉᐸᒃᓴᖅ ᑎᓪᓕᕐᓇᓚᐅᓐᖏᒻᒪᑦ. ᑕᐃᒪᓐᓇ ᓄᖅ 

ᓲᖃᐃᒻᒫᖅᐸᒋᑦ ᐅᖃᓚᐅᕋᕕᓪᓗ ᐃᑉᐱᒋᓚᐅᖅᐸᒋᑦ 

ᖃᑕᓐᖑᑎᕗᑦ ᓯᕗᓪᓕᖅᐸᐅᑎᓪᓗᒋᑦ 

ᐃᑉᐱᒋᑦᑎᐊᓚᐅᖅᐸᒋᑦ ᐅᖃᖃᑦᑕᕈᕕᓪᓗ ᑕᐃᒪ 

ᐊᔪᕐᓇᖅᑐᒃᑰᓕᕋᓗᐊᖅᑎᓪᓗᓯ ᑲᔪᖏᖅᑐᕈᒪᓪᓗᒋᓪᓗ 

ᓴᐱᓕᖃᑦᑕᖁᓚᐅᓐᖏᓐᓇᕕᓐᖓ ᑕᐃᒪᓐᓇᑦᑕᐅᖅ 

ᐅᖃᐅᑎᔪᒪᒋᕙᒋᑦ. ᐄ, 

ᐊᒃᓱᕈᕐᓇᖅᐸᒃᑲᓗᐊᕐᓗᓂᑦᑕᐅᖅ 

ᓴᐱᓕᖅᑕᐃᓕᕈᓘᔭᖃᑦᑕᕐᓂᐊᖅᐳᑎᑦ 

ᐃᖅᑲᐅᒪᖃᑦᑕᕐᓂᐊᕆᕙᒋᑦ ᓱᓕ.  

 

ᑕᕝᕙᐅᕗᑏᖅᐸᓪᓂᓕᐊᓕᖅᓱᒋᑦ ᓂᑯᕕᔾᔪᑎᖃᖅᐳᖓ 

ᐅᓪᓗᒥᐅᔪᖅ, ᖃᓄᒃᑲᓐᓂᕐᓗ ᐅᖃᑦᑎᐊᕆᐊᒃᓴᖅ 

ᐃᓕᓐᓄᑦ ᒥᒃᓵᓄᑦ ᖁᔭᓐᓇᒦᕈᒪᑐᐃᓐᓇᑦᑎᐊᖅᐳᖓ 

ᐃᓕᖕᓄᑦ ᐅᖃᖅᑎᑦᑎᔨᑦᑎᐊᕙᐅᔪᓐᓇᓚᐅᕋᕕᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᓐᓇᖓᓄᑦ ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ 

ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 583 - 5(2): 

ᑮᓇᐅᔾᔭᒃᓵᓄᑦ ᐃᑲᔫᑎ ᓄᓇᕗᒥ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔨᑦᓯᐊᖅ. 

ᓇᓗᓐᖏᑦᑐᖓᐅᒐᓗᐊᖅ ᐅᑉᓗᒥ 

ᐅᖃᖅᑎᑦᓯᔨᑦᓯᐊᕆᑦᑐᕐᔫᒐᑦᑕ  ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᑭᓯᐊᓂ ᐊᖃᒍ ᐱᒋᐊᕐᓗᒍ 

ᐊᕐᕕᐊᕐᒥᐅᑕᑐᑦ ᐊᒥᐊᕼᐅ. ᓇᓗᒐᒪ ᑭᓯᐊᓂ 

ᒪᓕᒐᓕᐅᖅᑎᑐᐃᓐᓇᐅᑎᓪᓗᑎᑦ 

ᐃᑦᓯᕙᐅᑕᕆᔭᐅᓪᓗᖓ ᒪᓕᒐᓕᐅᖅᑎᑐᐃᓐᓇᕐᓂᒃ 

ᒫᓐᓇ. ᒪᓕᒐᓕᐅᖅᑎᑐᐃᓐᓈᖃᑦᑖᓚᐅᕋᕕᑦ 

ᐅᖃᖅᑎᑦᓯᔨᑦᓯᐊᖅ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4908 

ᐃᓕᑕᕆᕈᐊᕋᒃᑯ ᑕᒪᓐᓇ ᐊᒃᓱᕉᑎ 

ᐊᒃᓱᕈᓐᓂᕆᓚᐅᖅᑲᑦ ᐅᑭᐅᓂᒃ ᖄᖏᖅᑐᓂ. 

ᑲᒪᓂᑦᑐᐊᕐᒥᐅᑕᓄᑦ ᑭᖑᓂᖃᕐᔪᐊᕐᓂᐊᕐᒪᑦ 

ᐊᑦᓱᕈᕐᓂᐊᕆᓚᐅᖅᓯᒪᔭᑎᑦ ᖃᐅᔨᒪᓂᐊᖅᐳᑎᑦ.  

 

ᐅᖃᖅᑎᑦᓯᔨᑦᓯᐊᖅ, ᑕᒪᑦᓱᒥᖓ 

ᓂᖃᐃᑐᖅᑐᓕᕆᓂᕐᒥᒃ ᐅᖃᐅᓯᖃᕈᐊᖅᓱᖓ 

ᓂᑯᕕᑦᑐᖓ, ᑕᐃᒪ ᓄᓇᕗᑦ ᐃᓗᐊᓂ 15,000 

ᑕᒫᓂ ᖃᓂᒋᔮᓂ ᓂᖃᐃᑐᕐᒪᑕ ᒫᓐᓇ ᑲᓇᑕᐅᑉ 

ᐃᓗᐊᓂ ᑕᑯᑉᓗᒍ ᓄᓇᕗᑦ ᓂᖃᐃᑐᖅᑐᓂᒃ ᑕᖃᓛ, 

ᐃᓛᖅ ᖃᓄᖅ ᖁᑦᑎᓛᖑᖃᑕᐅᒻᒪᑦ ᑲᓇᑕᓗᒃᑖᒥ. 

ᑕᒪᓐᓇ ᐃᓱᒫᓗᓐᓇᕐᒪᑦ ᐊᒻᒪ 

ᑐᑭᓯᑲᓐᓂᐊᕈᑎᒋᒍᐊᖅᖢᒍ.  

 

ᑎᑎᖅᑲᑎᒍᑦ ᐃᓄᓕᕆᔨᒃᑯᑦ ᐊᐱᖅᓱᓕᓚᐅᕋᒃᑭᑦ 

ᑭᖑᓪᓕᕐᒥᒃ ᑲᑎᒪᓂᖃᖅᑎᓪᓗᑕ 

ᓂᖃᐃᑐᖅᑐᓕᕆᓂᐅᑉ ᒥᒃᓵᓄᑦ ᐊᒻᒪ ᖃᓄᖅ 

ᐋᖅᑭᑲᓐᓂᖅᑑᓪᓗᐊᕐᒪᖔᑦ. ᑭᐅᓚᐅᖅᓱᑎᓪᓗ 

ᒪ’ᓈᖅᐸᒃᑲ ᑭᐅᑦᓯᐊᓚᐅᕐᒪᑕ ᑐᑭᓯᓇᖅᑐᒥᒃ. 

ᓄᑖᓐᖑᖅᑎᕆᕙᓪᓕᐊᖕᒪᑕᒎᖅ 

ᓂᖃᐃᑐᖅᑐᓕᕆᓂᕐᒥᒃ. ᑕᒪᓐᓇ 

ᐃᑲᔪᖅᑐᕐᓇᕋᓗᐊᖅᓱᓂ, ᐅᖃᖅᑎᑦᑎᔩ, ᑕᒪᓐᓇ 

ᐊᑐᕈᓐᓃᕐᓗᒍ ᓂᖃᐃᑐᖅᑎᑦᑎᑕᕐᓂᖅ ᒫᓐᓇ 

ᐊᑐᒐᕗᑦ, ᓄᑖᒥᒃ ᓴᖅᑮᒋᐊᖃᕋᓗᐊᕋᑦᑕ ᓄᓇᕗᑦ 

ᐃᓗᐊᓂ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, 

ᐅᖃᓕᒫᒐᓛᑲᐃᓐᓇᕐᓗᖓ 2013-ᒥ 

ᐅᓂᒃᑳᓕᐊᒥᓂᕐᒥ ᑖᓐᓇ ᑲᓚᑖᓐ ᑎᒥᐅᔪᓄᑦ 

ᐃᓅᓯᓕᕆᓂᕐᒥ ᖃᐅᔨᓴᓲᓄᑦ. ᑲᓚᑖᓐ 

ᐅᓂᒃᑳᓕᐊᒥᓂᖏᑦ ᑭᒃᑯᑐᐃᓐᓇᐃᑦ 

ᐃᓯᖅᑎᒋᐊᓕᖏᑦ ᑮᓇᐅᔾᔭᔅᓵᕆᒋᐊᓕᖏᑦ. 

“ᓱᒃᑯᐊᕿᓂᖅ ᐲᔭᖅᑕᐅᖃᑦᑕᕆᐊᓕᒃ 

ᐃᓇᖏᖅᑕᐅᓗᓂ ᒫᓐᓇᓕᓴᐅᓂᖅᓴᐅᔪᒧᑦ 

ᐃᑲᔫᑎᐅᔪᒧᑦ ᑮᓇᐅᔾᔭᔅᓵᑐᐃᓐᓇᖏᓐᓂᒃ 

ᑕᐃᔭᐅᔪᒧᑦ. 22-23, “...ᒪᑉᐱᒐᖓ 

ᑮᓇᐅᔾᔭᔅᓵᑐᐃᓐᓇᖓ.” ᑐᑭᖃᕋᔭᖅᑐᖅ ᐃᒪᓐᓇᓂᒃ 

ᑮᓇᐅᔭᖅᑖᖃᑦᑕᕐᓗᑎᑦ ᖁᕝᕙᐸᓪᓕᐊᓯᒪᔪᓂᒃ 

ᐊᕝᕙᐸᓪᓕᐊᓯᒪᔪᓂᓪᓗ ᓇᒻᒥᓂᖅ ᑮᓇᐅᔭᓕᐅᕐᓂᖓ 

ᒪᓕᓪᓗᒍ. ᓂᖃᐃᓲᑎᓴᑎᑑᓐᖏᑦᑐᖅ 

ᑕᑕᑎᕆᒋᐊᖃᖃᑦᑕᕋᔭᓐᖏᑦᑐᑦ...”  

 

ᐊᒻᒪ ᒪᒥᐊᑉᐳᖓ, ᐅᖃᖅᑏ, 

ᐱᕕᖃᒃᑲᓐᓂᕆᐊᖃᓐᖑᓱᒃᑲᒪ ᒫᓐᓇ. 

(ᑐᓵᔨᑎᒎᕈᓐᓃᖅᑐᖅ) ᐊᐱᕆᕗᖓ ᒫᓐᓇ 

ᐱᕕᖃᖅᑎᑕᐅᑲᓂᓐᓈᕈᐊᖅᑐᖓ, 

ᐅᖃᖅᑎᑦᑎᔨᑦᑎᐊᖅ.  

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᒥᓂᒃ 

ᐱᔭᕇᕈᒪᓪᓗᓂ. ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ. 

ᒪᓕᒐᓕᐅᖅᑎ ᒪᐃᓐ, ᐅᖃᐅᓯᒃᓴᕐᒥᒃ 

ᑲᔪᓯᒋᐊᖅᑑᓪᓗᐊᓕᖅᐳᑎᑦ, ᒪᓕᒐᓕᐅᖅᑎ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔨᑦᑎᐊᖅ ᐊᒻᒪ 

ᑲᑎᒪᔨᐅᖃᑎᒃᑲ. 

 

(ᑐᓵᔨᑎᒍᑦ) ᑖᓐᓇ ᐅᖃᓕᒫᑲᐃᓐᓇᕐᓗᒍ. 

“ᓂᖃᐃᑑᑎᔅᓴᑎᑑᓐᖏᑦᑐᖅ 

ᑮᓇᐅᔭᖅᑖᕆᐊᖃᒐᓛᑎᑦᑎᑐᐃᓐᓇᕐᓂᖅ ᑖᓐᓇ 

ᐱᖁᑎᖃᕈᓐᓃᕋᐃᑉᐸᑕ ᑭᓯᐊᓂ 

ᐃᑲᔫᓯᐊᖃᑦᑕᕋᔭᓐᖏᑦᑐᖅ ᐱᖁᑎᖃᕋᓗᐊᕐᓗᑎ 

ᐃᑲᔫᓯᐊᖃᑦᑕᕋᔭᖅᑐᑦ. ᐊᐅᓚᑕᐅᓗᓂ ᐊᓪᓚᕕᑦᑐᒍᑦ 

ᐃᓐ ᑲᒻ ᑖᒃᔅ-ᑎᑐᑦ ᐊᖅᑯᑎᒋᔭᐅᓗᓂ 

ᒪᑭᒪᔾᔪᑕᐅᑎᑕᐅᓗᓂ ᑲᓇᑕᒥ.”  

 

ᐅᓇ ᐊᕙᓂᒃᑲᓐᓂᖅ ᐅᓂᒃᑳᓕᐊᒥᓂᕐᓂ ᑖᒃᑯᐊ 

ᑮᓇᐅᔭᓕᐊᖑᔪᓐᓇᑐᐃᓐᓇᖅᑐᑦ ᐊᔪᖅᓴᖃᑦᑕᖅᑐᓂ 

ᖃᑦᑏᓐᓇᕈᖅᐹᓪᓕᑎᑦᑎᒍᓐᓇᕐᖓᑕᒎᖅ. ᐅᖃᖅᑏ, 

ᑕᒪᓐᓇ ᑐᓴᒃᑲᓐᓂᕈᒪᓪᓚᕆᓛᕋᒃᑯ ᒥᓂᔅᑕᒧᑦ 

ᑲᒪᔨᐅᔪᒧᑦ ᑕᐃᒪᐃᑦᑐᓄᑦ ᓈᒻᒪᓈᓕᖅᑲᑦ 

ᐊᐱᖅᓱᓛᕋᒪ. (ᑐᓴᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᖅ. 

 

ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 584 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᖁᐊᓴ)  

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

ᐅᓪᓗᑰᖅᐸᒃᑲ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᖅᑲᑎᒃᑲ ᓯᕗᓪᓕᖅᐹᒥᒃ ᐊᒻᒪᓗ 

ᑭᒡᒐᖅᑐᕆᓪᓗᒋᑦ ᑖᒃᑯᐊ ᐊᒡᒍᒥᐅᑕᐃᑦ. ᐃᓛᒃ 

ᖃᐅᔨᒪᒐᓗᐊᖅᑐᒍᑦ ᐊᒡᒍ ᑖᓐᓇ ᕿᑭᖅᑖᓗᖕᒦᒪᓪᓕ, 

ᐃᒡᓗᓕᒡᓕ ᑖᓐᓇ ᕿᑭᖅᑕᑯᓘᓪᓗᓂ ᑭᓯᐊᓂ ᑕᐃᒫᒃ 

ᐊᑎᖃᕐᒪᑦ. ᑖᒃᑯᐊ ᑭᒡᒐᖅᑐᖅᖢᒋᑦᑕᐅᖅ 

ᖁᔭᓐᓇᒦᕈᑎᒋᔪᒪᔭᒃᑲ ᐃᓕᖕᓄᑦ.  

 

ᑕᐃᒫᒃ ᐆᒥᖓ ᐅᖃᕈᒪᓗᐊᖅᑲᐅᔪᖓᓖᓛᒃ, 

ᐅᖃᖅᑎᑦᑎᔨᑦᑎᐊᕚᒃ. ᑕᐃᒪ 

ᒪᓕᒐᓕᐅᖅᑎᐅᑎᓪᓗᑎᑦ ᓱᓖᓛᒃ ᒫᓐᓇ 

ᑭᒡᒐᖅᑐᑦᑎᐊᖃᑦᑕᓚᐅᕐᓃᑦ ᐅᔾᔨᕐᓇᖃᑦᑕᓚᐅᕐᒪᑦ 

ᓄᓇᖕᓂ ᖃᒪᓂᑦᑐᐊᕐᒥ. ᐊᒃᓱᐊᓗᒃ ᑖᒃᑯᐊ 

ᓇᓗᓇᓐᖏᑦᑐᖅ ᐃᒃᐱᒍᓱᑦᑎᐊᖃᑦᑕᖅᓯᒪᔪᐃᑦ 

ᐅᕙᒍᓪᓗ ᑕᒫᓃᑦᑐᒍᑦ ᓇᓕᐊᖕᓃᒃᑲᓗᐊᕈᑦᑕ 

ᐅᔾᔨᕐᓇᖅᐸᓚᐅᕐᒪᑦ ᐅᔾᔨᓇᖅᓯᒪᓪᓗᓂᓗ ᐊᒃᓱᐊᓗᒃ 

ᑭᒡᒐᖅᑐᐃᔨᑦᑎᐊᕙᐅᓯᒪᒐᕕᑦ ᓄᓇᓐᓄᑦ. ᑕᒪᓐᓇ 

ᐅᖃᒃᑲᓐᓂᕈᒪᑐᐃᓐᓇᖅᑲᐅᔭᕋ.  

 

ᐅᖃᖅᑎᑦᑎᔨᑦᑎᐊᕚᒃ, ᑕᐃᒪᐃᓛᒃ 

ᑭᖑᓂᖃᕐᓂᐊᖅᑐᑎᑦ ᓇᓗᓇᓐᖏᑦᑐᖅ ᑭᓯᐊᓂ 

ᐃᓱᒪᒌᓐᓇᕐᓂᐊᖅᑕᑦᑎᒋᑦ ᐊᒻᒪᓗ ᓇᓗᓇᓐᖏᑦᑐᖅ 

ᐊᖅᑯᑎᑦᑎᐊᕙᖕᒥᒃ ᐃᖏᕐᕋᕙᓪᓕᐊᓂᐊᕐᒥᔪᑎᑦ 

ᓇᓗᓇᓐᖏᑦᑐᖅ. ᑖᒃᑯᐊ ᐃᓚᑯᓗᒃᑎᑦ ᓇᒡᓕᒋᓃᑦ 

ᑖᓐᓇ ᐊᖏᔪᕐᔪᐊᖑᖕᒪᑦ ᐃᒃᐱᖕᓇᖅᑲᐅᕐᒪᑦ. 

ᖁᔭᓐᓈᒦᑦᑎᐊᖅᑕᑦᑎᒋᑦ ᐊᒃᓱᐊᓗᒃ, 

ᐅᖃᖅᑎᑦᑎᔨᑦᑎᐊᕚᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒪᓕᒐᓕᐅᖅᑎ 

ᖃᒥᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 585 - 5(2): 

ᓂᕆᔭᒃᓴᖃᑦᑎᐊᓐᖏᓐᓂᖅ ᓄᓇᕗᒥ 

(ᖃᒥᓐᖑᐊᖅ)  

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓪᓕᖅᐹᒥᒃ ᐅᓐᓄᓴᒃᑯᑦ ᓂᕈᐊᖅᑎᒃᑲ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᖁᔭᓐᓇᒦᕈᒪᕙᒋᑦ ᐊᖏᖅᓯᒪᑦᑎᐊᖅᖢᑎᑦ 

ᐃᖅᑲᓇᐃᔭᖅᓯᒪᒐᕕᑦ ᓄᓇᕗᑦ ᑭᒡᒐᖅᑐᖅᖢᒍ 

ᖁᔭᒋᕙᒋᑦ ᐊᒻᒪᓗ ᐅᐱᒋᕙᒋᑦ ᓯᕗᓪᓕᐅᔾᔨᓯᒪᒐᕕᑦ 

ᐃᓚᖕᓂᒃ.  

 

57 ᐳᓴᓐ ᐃᓄᐃᑦ ᓄᓇᕗᒻᒥᐅᑕᐃᑦ ᑳᖃᑦᑕᖅᑐᑦ 

ᑲᓇᑕᓕᒫᖅ ᑕᑯᓐᓇᕐᓗᒍ ᑎᓴᒪᐃᖅᓱᕐᓗᐊᖅᑐᖅ. 

ᐅᖃᖅᑏ, ᑕᐃᒪᐃᑦᑐᒦᖅᖢᓂ ᐊᑲᐅᓐᖏᑦᑐᖅ 

ᐊᖓᔪᖅᑳᖑᓪᓗᓂ ᑕᐃᒃᑯᐊᓗ ᐊᐃᑉᐸᖃᓐᖏᑦᑐᑦ 

ᕿᑐᕐᖓᓖᑦ ᖃᐅᑕᒫᑦᑎᐊᖅ ᕿᑐᕐᖓᒥᓂᒃ 

ᓂᕆᑎᑦᑎᓇᓱᖃᑦᑕᖅᑐᑦ ᓂᕿᑭᑦᑐᑯᓘᓪᓗᑎᒃ 

ᐊᒻᒪᓘᓐᓃᑦ ᖃᐅᒃᐸᑦ 

ᓂᕆᔭᕆᐊᖃᕐᓂᐊᕐᒥᔫ−ᓚᓯᒪᖃᑦᑕᖅᑐᑦ 

ᐱᓇᓱᐊᕈᓯᕐᒥᓗ ᓂᕿᑭᒃᓴᕐᓂᖅ.  

 

ᑳᖃᑦᑕᕐᓂᕐᓗ ᑕᒪᓐᓇ ᐅᖃᐅᓯᕆᔭᕆᐊᖃᖅᑕᕗᑦ 

ᓄᓇᕗᓕᒫᒥ ᓴᖅᑭᔮᕐᒪᑦ. ᐃᓄᐃᑦ ᐊᒃᓱᕈᖃᑦᑕᖅᑐᑦ 

ᓂᕿᑭᒃᓴᖅᑐᑦ ᑳᖃᑦᑕᖅᑐᑦ ᑮᓇᐅᔾᔭᒃᓴᓗᐊᓐᖏᑦᑐᑦ 

ᐊᒻᒪᓗ ᖃᐅᔨᒪᒐᓗᐊᖅᑎᓪᓗᖓ 

ᐅᓄᖅᓯᒋᐊᖅᑕᐅᓯᒪᒐᓗᐊᕐᓂᖏᓐᓂᒃ 

ᓂᖃᐃᓲᑕᐅᖃᑦᑕᖅᑐᑦ ᓱᓖᓛᒃ ᐊᒥᒐᓐᖏᑦᑐᓂᒃ 

ᓂᕿᑦᑎᐊᕙᖕᓂᓪᓗ 

ᓂᕿᑖᕈᓐᓇᐃᓪᓕᐅᖅᑲᖃᑦᑕᖅᑐᒍᑦ.  

 

ᐅᖃᖅᑏ, ᑳᖃᑦᑕᕐᓂᖅ ᑕᒪᓐᓇ ᐊᕗᖔᓗᒃ 

ᐊᒃᑐᐃᖃᑦᑕᖅᑐᖅ ᐱᓗᐊᕐᓗᒋᑦ ᕿᑐᕐᖓᕗᑦ ᐊᒻᒪᓗ 

ᑭᒡᓕᓯᓂᐊᖅᑕᕕᓃᑦ ᓈᓴᐅᑎᖏᑦ ᑕᑯᓪᓗᒋᑦ 

ᓄᓇᕗᒻᒥᐅᑦ ᓇᑉᐸᓪᓗᐊᖏᑦ ᕿᑐᕐᖓᕆᔭᐅᔪᑦ 

ᑳᒃᑐᑦ. ᓂᕿᑭᒃᓴᕐᓂᖅ ᐱᔾᔪᑎᒋᓪᓗᒍ ᐃᓱᒪᒃᑯᑦ 

ᑎᒥᒃᑯᓪᓗ ᐃᖢᕐᕆᔮᕈᔾᔭᐅᓐᖏᓕᕈᓐᓇᖅᑐᖅ. 

ᐊᒃᑐᖅᑕᐅᔪᓐᓇᖅᖢᓂᓗ ᑖᓐᓇ ᐃᓄᒃ 

ᐃᓕᓐᓂᐊᕋᓱᒃᑲᓗᐊᕐᓗᓂ 

ᐃᓕᓐᓂᐊᕋᓱᒃᑲᓗᐊᕐᓗᓂᓘᓐᓃᑦ ᐃᖅᑲᓇᐃᔮᒃᓴᒥᒃ.  

 

ᐅᖃᖅᑏ, ᖁᔭᓕᔪᖓ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᕐᒪᑕ 

ᐅᓪᓛᕈᕐᒥᑕᖅᑎᑦᑎᖃᑦᑕᕐᒪᑕᓗ ᕿᑐᕐᖓᕗᑦ 

ᐃᓕᓐᓂᐊᑦᑎᐊᕈᓐᓇᕋᔭᓐᖏᑦᑐᑦ ᑳᒃᑯᑎᒃ.  

 

ᐅᖃᖅᑏ, ᐊᔭᐅᖅᑐᖅᐸᒃᑲ ᑖᒃᑯᐊ ᒐᕙᒪᒃᑯᑦ 

ᓂᕿᑭᒃᓴᕐᓂᖅ ᑳᖃᑦᑕᕐᓂᕐᓗ ᑕᒪᓐᓇ ᑲᒪᒋᓗᓂᐅᒃ 

ᓯᕗᓪᓕᐅᔾᔭᐅᖃᑕᐅᓗᓂᓗ. ᓄᓇᓖᑦ ᐅᓄᖅᑐᑦ 

ᖁᕐᓗᖅᑐᖅ ᐃᓚᐅᓪᓗᒍ ᓂᕿᓂᒃ 

ᐊᐃᒃᓯᕐᕕᒃᑕᖃᐅᓐᖏᑦᑐᑦ. 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐅᖃᐅᓯᕆᔭᕆᐊᖃᖅᑕᕗᑦ ᐊᒥᖓᓐᖏᑦᑐᓂᒃ 

ᓂᕿᑦᑎᐊᕙᖕᓂᒃ ᓂᕿᖃᕆᐊᖃᖅᑐᒍᑦ...  

 

ᒪᒥᐊᓇᖅ. 

 

ᐅᖃᖅᑎ: ᒪᓕᒐᓕᐅᖅᑎ ᐱᔭᕇᕈᒪᓐᓂᕈᕕᑦ 

ᐊᖏᖅᑕᐅᕈᐊᖅᐲᑦ? ᒪᓕᒐᓕᐅᖅᑎ ᖃᒥᓐᖑᐊᖅ. 

 

ᖃᒥᓐᖑᐊᖅ: ᖁᐊᓇ. (ᑐᓵᔨᑎᒍᑦ) ᒪᒥᐊᓇᖅ, 

ᐅᖃᖅᑏ.  

 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐊᑏ 

ᐱᒋᐊᒃᑲᓂᕐᓗᖓ. ᒐᕙᒪᒃᑯᑦ ᐊᔭᐅᖅᑐᖅᐸᒃᑲ 

ᓂᕿᑭᒃᓴᕐᓂᖅ ᑕᒪᓐᓇ ᐋᖅᑭᒋᐊᖅᑕᐅᓂᐊᕐᓂᖓ 

ᓯᕗᓪᓕᐅᔾᔭᐅᖁᓪᓗᒍ.  

 

ᒪᒥᐊᓇᖅ, ᐅᖃᖅᑏ, ᐃᓘᓐᓇᓐᖏᓐᓄᑦ 

ᐊᖏᖅᑕᐅᔪᒪᔪᖓ ᐅᓇ ᐱᔭᕇᕐᓂᐊᕋᒃᑯ. ᖁᔭᓐᓇᒦᒃ.  

 

ᐅᖃᖅᑎ: ᒪ’ᓇ. ᒪᓕᒐᓕᐅᖅᑎ ᐊᐱᕆᖕᒪᑦ 

ᐅᖃᐅᓯᒃᓴᒥᓂᒃ ᐱᔭᕇᕈᒪᓪᓗᓂ. ᐋᒡᒑᖅᑐᖃᖅᐹ? 

ᑐᓴᓐᖏᓐᓇᒪ, ᒪᓕᒐᓕᐅᖅᑎ ᖃᒥᓐᖑᐊᖅ 

ᑲᔪᓯᒋᐊᖅᑑᓪᓗᐊᓕᖅᐳᑎᑦ ᐅᖃᐅᓯᒃᓴᕐᓂᒃ. 

ᒪᓕᒐᓕᐅᖅᑎ ᖃᒥᓐᖑᐊᖅ.  

 

ᖃᒥᓐᖑᐊᖅ: ᖁᐊᓇ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑲᐅᒐᒪ ᒐᕙᒪᒃᑯᑦ ᐊᔭᐅᖅᑐᖅᐸᒃᑲ 

ᓂᕿᑭᖅᓴᕐᓂᖅ ᑕᒪᓐᓇ ᓯᕗᓪᓕᐅᔾᔭᐅᖁᓪᓗᒍ. 

ᐊᒃᓱᓗᐊᖅᑕᐃᓕᒪᓂᖅ ᑕᐃᓐᓇ 

ᐊᖅᑯᑎᓕᐊᕆᔭᐅᔪᖅ ᓄᓇᒐᓘᓐᓃᑦ ᖁᕐᓗᖅᑐᖅ 

ᑕᐃᒪᓐᓇ ᓂᕿᓂᒃ ᐊᐃᒃᓯᕐᕕᒃᓴᖃᖃᑦᑕᓐᖏᒻᒪᑕ. 

ᑕᒪᒃᑯᐊ ᐅᖃᐅᓯᕆᔭᕆᐊᖃᖅᑕᕗᑦ ᓂᕿᑦᑎᐊᕙᖕᓂᒃ 

ᐊᒻᒪᓗ ᐊᒥᒐᓐᖏᑦᑐᓂᒃ ᓂᕿᖃᕈᓐᓇᕐᓂᐊᕋᑦᑕ 

ᕿᑐᕐᖓᕗᑦ ᓴᓐᖏᓗᑎᒃ ᐱᕈᖅᓴᕈᓐᓇᕐᓂᐊᕐᒪᑕ. 

ᖁᐊᓇ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 586 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᕿᓐᖑᖅ)  

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔨᑦᑎᐊᖅ. 

ᐅᓪᓗᒃᑰᖅᐸᒃᑲ ᓇᑦᓯᓕᒻᒥᐅᑕᐅᖃᑎᒃᑲ.  

 

ᐅᖃᖅᑎᑦᑎᔩ, ᑭᒡᒐᖅᑐᖅᑕᕐᓃᖔᖅᑎᓪᓗᒍ 

ᐅᕙᓐᓂᓪᓗ ᓂᑯᕕᑉᐳᖓ ᐅᖃᕈᒪᓪᓗᖓ. 

(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐅᖃᖅᑕᑎᑦ 

ᒪᓖᓐᓇᐅᔭᖅᑕᑎᑦ ᓂᕈᐊᖅᑎᑎᑦ 

ᐃᑲᔪᕐᓂᐊᕐᓂᕋᕈᕕᒋᑦ ᑕᐃᒪ ᐃᑲᔪᓚᐅᖅᑕᑎᑦ. 

ᐅᖃᕌᖓᒥᒃ ᐃᓚᑎᑦ ᓇᒡᓕᒋᔭᑎᑦ 

ᑕᐃᒪᐃᖅᑲᐅᒻᒥᔪᑎᑦ.  

 

ᐊᒃᓱᕈᕐᓇᖅᑐᓂᒃ ᐊᑐᖃᑦᑕᖅᓯᒪᒐᕕᑦ 

ᒪᓕᒐᓕᐅᖅᑎᐅᓪᓗᑎᑦ ᐅᖃᖅᑎᐅᓪᓗᑎᓪᓗ ᐊᒻᒪᓗ 

ᒐᕙᒪᓄᑦ ᐊᒃᓱᕈᓚᐅᖅᑐᑎᑦ ᐃᓚᑎᓪᓗ 

ᓇᓪᓕᒋᓪᓗᒋᑦ. ᐅᖃᐃᓐᓇᐅᔭᓚᐅᖅᓯᒪᒐᕕᑦ 

ᐃᓚᑎᒡᒎᖅ ᓯᕗᓪᓕᐅᑏᓐᓇᐅᔭᕐᓂᐊᖅᑕᑎᑦ.  

 

ᐊᓱᐃᓪᓛᒃ ᑕᐃᒫᒃ ᓴᓐᖏᔫᒐᕕᑦ ᑭᓯᐊᓂ ᐃᑉᐸᒃᓴᖅ 

ᓂᓪᓕᓚᐅᖅᐳᑎᑦ ᓄᑦᑲᕐᓂᐊᓕᕐᓂᕋᖅᖢᑎᑦ 

ᒪᓕᒐᓕᐅᖅᑎᐅᓂᕐᓄᑦ ᐊᒻᒪᓗ ᐅᖃᖅᑎᐅᓂᕐᓄᑦ. 

ᐃᓚᑎᑦ ᓇᓪᓕᒋᔭᑎᑦ ᓇᓪᓕᒋᒐᕕᒋᑦ 

ᐃᓱᒪᓕᐅᕈᑎᒋᓕᓚᐅᖅᐸᐃᑦ ᑕᐃᒪᓐᓇ ᐊᒻᒪᓗ 

ᑕᐃᒪᓐᓇ ᑲᑉᐱᐊᓱᓐᓂᑎᒋᑎᓪᓗᑎᑦ ᐊᒃᓱᕈᕐᓃᓪᓗ 

ᒪᓕᒃᖢᒍ ᐊᑐᓚᐅᖅᐹᑎᑦ ᐱᔨᑦᑎᓚᐅᕋᕕᑦ ᐃᓚᑎᓪᓗ 

ᓇᓪᓕᒋᒐᕕᒋᑦ ᓴᓐᖏᔫᔪᑎᑦ ᐊᒻᒪᓗ ᐅᐱᒋᓪᓗᒋᑦ 

ᐅᑯᕗᖓ.  

 

ᐅᖃᖅᑏ, ᐃᓕᖅᐹᓪᓕᐅᑎᒋᓂᐊᖅᐸᕗᑦᑐᖅ ᑕᕝᕙ 

ᑕᒪᓐᓇ ᐊᑐᓚᐅᖅᑕᐃᑦ. (ᑐᓵᔨᑎᒎᕈᓐᓃᖅᑐᖅ) 

ᐅᖃᖅᑎᑦᑎᔨᑦᑎᐊᕚᒃ, ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇ. ᒪ’ᓇᓪᓗᐊᕕᒃ. 

ᐃᓐᓇᕆᖃᑕᐅᑎᒋᑉᓗᑎᑦ ᐃᓐᓇᐅᖃᑕᐅᑉᓗᑎᑦ 

ᓄᓇᕗᑦ ᒪᓕᒐᓕᐅᕐᕕᐊᓂ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᐱᖕᓇᖅᐳᖅ ᐅᖃᐅᓯᕆᔭᐃᑦ. ᒪ’ᓇᓪᓗᐊᕕᒃ.  

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐸᖕᓂᖅᑑᒧᑦ, ᒪᓕᒐᓕᐅᖅᑎ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 587 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᓇᑲᓱᒃ)  

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑎᑦᑎᐊᕚᒃ. 

ᓯᕗᓪᓕᖅᐹᒥᒃ ᐅᓪᓗᖃᑦᑎᐊᖁᔨᓪᓗᖓ ᕼᐋᐱ 

ᕗᔅᑕᐃᓚᒍᒪᔭᕋ ᐸᓐᓂᖅᑑᒦᑦᑐᑯᓗᒃ ᕼᐃᓱᓪ ᐊᐃᑕ 

ᖄᐱᒃ, ᐅᓪᓗᒥ ᓇᓪᓕᐅᑎᔪᑯᓘᒻᒪᑦ 

ᐅᓪᓗᖃᑦᑎᐊᖅᑎᑕᐅᓂᐊᖅᑯ ᐊᒻᒪᓗ 

ᐅᓪᓗᖃᑦᑎᐊᖁᒻᒥᔭᕋ.  

 

ᐊᒻᒪᓗ, ᐅᖃᖅᑎᑦᑎᔨᑦᑎᐊᕚᒃ, 

ᖁᔭᓐᓇᒦᕈᒪᓪᓗᖓᑦᑕᐅᖅ ᐃᓕᓐᓄᑦ 

ᐅᖃᖅᑎᑦᑎᔨᐅᓯᒪᓃᑦ ᐅᕙᓐᓄᑦ ᐃᑲᔪᕐᓂᕆᓯᒪᔭᑎᑦ 

ᐅᖃᐅᔾᔨᒋᐊᖃᑦᑕᖅᓯᒪᓂᑎᑦ ᐅᕙᓐᓄᑦ ᐊᔅᓱᐊᓗᒃ 

ᐃᑉᐱᓇᖅᑐᑦ ᐊᐅᓪᓚᖃᑎᒋᖃᑦᑕᖅᑐᑎᓪᓗ ᑕᕝᕙᓂᓗ 

ᑲᑎᒪᖃᑎᒌᖃᑦᑕᑎᓪᓗᑕ ᑲᑎᒪᕕᐊᓗᒻᒥ 

ᐅᖃᐅᓯᐅᖅᑲᐅᔪᖅ ᓱᕐᕋᒍᓐᓇᖃᑦᑕᖏᓐᓇᕕᑦ ᐊᒻᒪᓗ 

ᖁᕕᐊᓱᐃᓐᓇᖅᑑᔭᖅᑐᑎᑦ ᐅᖃᐅᔾᔨᒋᐊᖃᑦᑕᕐᓃᓪᓗ 

ᐊᔅᓱᐊᓗᒃ ᑕᒪᓐᓇ ᑭᖑᓂᖃᕐᓂᐊᖅᑐᖅ. ᑭᓯᐊᓂ 

ᖁᔭᓐᓇᒦᖅᑲᒋᑦ ᐊᒻᒪ ᐊᖏᕐᕋᖅᓯᒪᓕᕈᕕᑦ 

ᖃᓄᐃᓐᖏᑦᑎᐊᖁᓇᕆᕗᓯ.  

 

ᐊᒻᒪᓗ ᐅᐱᒋᕙᒋᑦ ᑕᐃᒫᒃ ᐊᖏᕈᑎᒋᑦᑎᐊᕋᕕᐅᒃ 

ᑕᒪᓐᓇ ᐊᒻᒪ ᐃᑲᔪᖅᓯᑕᐅᑦᑎᐊᕋᕕᑦ ᑕᒪᐅᓇ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᒧᓪᓗ, ᒪᓕᒐᓕᐅᖅᑎ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 588 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᑕᐅᑐᓐᖏ)  

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

ᖁᔭᒋᓯᒪᑦᑎᐊᖅᐸᒋᑦ ᒪᓕᒐᓕᐅᖅᑎᓐᖑᓵᖅᓱᖓ 

ᖃᐃᓚᐅᖅᓯᒪᒐᕕᑦ ᖃᕆᐊᖓᓄᑦ ᓴᐱᓕᖁᓐᖏᔅᓱᖓ 

ᐊᒻᒪ ᐅᓪᓗᐃᒡᒎᖅ ᐊᔾᔨᒌᓐᖏᒻᒪᑕ 

ᖃᐅᔨᒪᓂᐊᖅᐳᖓ ᖁᔭᒋᓯᒪᔪᖓ ᖁᔭᓕᓂᕋ 

ᓄᖑᔾᔮᓐᖏᑦᑐᖅ.  

 

ᑭᓯᐊᓂ ᐅᓇ ᖁᔭᓕᔾᔪᑎᒋᔭᕋ 

ᖃᐅᔨᒪᔭᐅᓗᐊᖅᑰᖏᑦᑐᖅ ᑕᐃᑲᓂ ᑲᖏᖅᓯᓂᕐᒥ 

ᑭᕙᓪᓕᕐᒥ ᓇᒥᓕᒫᖅ ᑭᕙᓪᓕᕐᒥ, 

ᐃᓕᓐᓂᐊᕆᐊᖃᑕᐅᖃᑦᑕᖅᓯᒪᒐᕕᑦ. ᑕᐃᑲᓂ 

ᐃᓐᓇᕈᕋᕕᑦ ᐃᖅᑲᖅᑐᐃᕕᖕᒧᑦ 

ᐴᖅᓯᖃᑕᐅᓯᒪᓚᐅᕋᕕᑦ ᑭᕙᓪᓕᕐᒥᐅᑕᐃᑦ 

ᐃᓕᓐᓂᐊᕆᐊᖃᑦᑕᖅᑐᑦ ᑕᐃᑯᖓ ᓵᓚᒃᓴᖅᑎᔅᓱᒋᑦ 

ᑮᓇᐅᔭᖅᑖᕈᓐᓇᓕᓚᐅᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᑦᑎᐊᕚᒃ.  

 

ᑕᐃᒪᓕ ᖃᐅᔨᒪᔪᖓ ᑲᔪᓯᑦᑎᐊᕐᓂᐊᕋᕕᑦ ᐃᓛᓐᓂᑦ 

ᐊᑎᖃᖅᑎᒃᑲᒃᑭᑦ ᖃᐅᔨᒪᑦᑎᐊᖅᑐᑦ ᖃᓪᓗᓈᖅ. 

ᑖᓐᓇ ᑕᕐᕆᔭᐅᑎᐅᓪᓗᓂᓗ 

ᐃᖅᑲᐅᒪᖃᑦᑕᕐᓂᐊᖅᐸᕋ ᐊᒻᒪ ᖁᔭᓕᑦᑎᐊᖅᑐᖓ 

ᐃᒪᓐᓈᖅᑐᖅᓯᒪᒐᖕᒪ ᐊᒻᒪ ᖃᐅᔨᒪᔪᖓ 

ᓄᓇᖅᑲᑎᒃᑲ ᑲᖏᖅᓯᓂᕐᒥᓗ ᐃᒡᓗᓕᒑᕐᔪᖕᒥᓗ 

ᑕᐃᑯᖓ ᐅᖃᖅᑎᐅᓪᓗᑎᑦ ᑎᑭᓚᐅᕋᕕᑦ 

ᐃᒪᓐᓈᖅᑐᐃᑦᑎᐊᖅᓱᑎᑦ ᐱᓕᕆᑦᑎᐊᓚᐅᕋᕕᑦ 

ᖁᔭᓐᓇᒦᒃ.  

 

ᑭᖑᓪᓕᖅᐹᒥᒃ, ᖃᕆᐊᕐᓄᑦ ᐃᑎᓚᐅᖅᓯᒪᒐᒪ ᑑᓂ 

ᑐᕌᓐᑐ ᕼᐋᑭᕐᔪᑎᖏᓐᓂᒃ ᐊᑐᖅᓱᓂ ᐃᕝᕕᑦ ᕚᔅᑕᓐ 

ᕼᐋᑭᕐᔪᑎᖏᓐᓂᒃ ᐊᑐᖅᓱᓂ ᐊᖃᒍᓐᖑᕐᒪᑦ ᑑᓂ 

ᕚᔅᑕᓐ ᐊᓐᓄᕌᖏᓐᓂᒃ ᐊᑐᖅᓱᓂ ᓵᓚᐅᓯᒪᓪᓗᓂ. 

ᓵᓚᒃᓴᖅᑎᐅᒐᕕᑦ ᖃᐅᔨᒪᔪᖓ ᓵᓚᒃᓴᖅᑎᐅᒐᕕᑦ 

ᐊᒻᒪ ᓄᓕᐊᓪᓗ ᓄᑕᕋᑎᓪᓗ 

ᐃᓅᓯᖃᑦᑎᐊᕐᓂᐊᖅᐳᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ.  



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 589 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᖃᒪᓂᖅ)  

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

ᐅᕙᖓᑦᑕᐅᖅ ᖁᔭᓐᓇᒦᖅᐸᒋᑦ 

ᓯᕗᓂᒃᓴᖃᑦᑎᐊᖁᕙᒋᓪᓗ. ᑕᖅᑭᓂᒃ 

ᑎᓴᒪᐃᓐᓇᑯᓗᖕᓂᒃ 

ᑲᑎᒪᔨᐅᖃᑕᐅᓯᒪᓕᕋᓗᐊᖅᑐᖓ 

ᐃᓕᑦᑎᕕᒋᕐᔪᐊᖅᓯᒪᕙᒋᑦ ᒪᓕᒐᓕᐅᕐᕕᐅᑉ ᐃᓗᐊᓂ, 

ᒪᓕᒐᓕᐅᖅᑎᐅᓪᓗᑕ ᖃᓄᖅ 

ᐃᓕᖅᑯᓯᖃᕆᐊᖃᕐᒪᖔᑦᑕ. ᑐᓄᓂᕐᒥᐅᑦ 

ᑭᒡᒐᖅᑐᖅᖢᒋᑦ ᖁᔭᓐᓇᒦᖅᐸᒋᑦ 

ᑭᒡᒐᖅᑐᑦᑎᐊᕈᓐᓇᓚᐅᕋᕕᑦ ᓄᓇᕗᒻᒥᐅᓂᒃ 

ᐅᖃᖅᑎᑦᑎᔨᐅᓪᓗᑎᑦ.  

 

ᐅᖃᖅᑎᑦᑎᔨᑦᑎᐊᕚᒃ, ᐊᐱᖅᓱᕐᓇᖅᓯᒃᐸᑦ 

ᒥᓂᔅᑕᐅᔪᖅ ᐊᐱᖅᓱᕐᓂᐊᕋᒃᑯ ᕿᑭᖅᑖᓗᖕᒥ 

ᑐᒃᑐᐃᑦ ᐱᔾᔪᑎᒋᓪᓗᒋᑦ ᑐᓴᐅᒪᕙᒌᕐᓂᐊᕐᒪᑦ 

ᐅᖃᖅᐸᒌᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, 

ᒪᓕᒐᓕᐅᖅᑎ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 590 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᑯᓱᒐᖅ)  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ. ᐅᖃᖅᑎᑦᑎᔩ, ᑕᐃᒪᓐᖓᓂᒃ 

ᑲᖏᖅᖠᓂᕐᒧᑦ ᐃᓕᓐᓂᐊᕆᐊᖃᑦᑕᓐᖏᑎᓪᓗᑎᑦ 

ᓱᓕ ᖃᐅᔨᒪᓕᓚᐅᖅᓯᒪᓪᓗᑎᑦ ᑕᒪᓐᓇ 

ᕿᑎᖕᓂᕐᖏᓛᖅ ᐊᔾᔭᖅᑐᐃᓲᖑᖕᒪᑦ 

ᐱᖃᓐᓇᕇᖕᓂᕐᒥᒃ ᑲᑎᓯᓂᕐᒥᒡᓗ ᐃᓄᖕᓂᒃ. 

ᕚᓯᑲᕝᕚᐸᒃᑎᓪᓗᑕ 

ᓄᑕᕋᒻᒪᕆᕈᓘᑎᓪᓗᑎᐅᖅᑰᖅᑐᖅ ᑲᑎᓚᐅᖅᓯᒪᒐᒃᑭ. 

ᐅᓪᓗᒥᒧᑦ ᑎᑭᖢᒍ ᖁᖓᓐᓃᑦ 

ᐊᓯᔾᔨᓚᐅᖅᓯᒪᓐᖏᑦᑐᖅ ᑐᓐᖓᓇᕐᓃᓪᓗ ᐊᒻᒪ 

ᐃᑲᔪᕈᒪᓃᑦ ᐃᓄᖃᑎᓐᓂᒃ. ᑖᓐᓇ ᐅᐱᒋᕙᕋ, 

ᐅᖃᖅᑎᑦᑎᔩ, ᐃᓕᓐᓂᐊᕈᑎᒋᓯᒪᓗᒃᑖᖅᑰᖅᑕᕗᑦ 

ᑕᒪᓐᓇ.  

 

ᐅᖃᖅᑎᑦᑎᔩ, ᑕᕝᕙᓂ 

ᒪᓕᒐᓕᐅᖅᑎᐅᖃᑎᒋᓕᖅᖢᑎᑦ 

ᖃᒪᓂᑦᑐᐊᖏᓐᓇᕐᒥᒃ ᐃᑲᔪᖅᓯᒪᓐᖏᓐᓇᕕᑦ 

ᖃᐅᔨᒪᖁᓪᓗᑎᑦ. ᑕᕝᕙᓂ ᐊᐱᖅᓱᕐᓂᐊᓕᕌᖓᒪ 

ᓱᓈᓗᖕᒥᑭᐊᖅ ᑕᐃᒪ ᐊᐱᕆᓂᐊᓕᕆᕙ. 

ᖃᒪᓂᑦᑐᐊᑐᐃᓐᓇᐅᓐᖏᑉᐸᒃᖢᓂ. ᓄᓇᕗᑦ 

ᐃᒃᐱᖕᓇᖅᑐᓂᒃ ᓴᖅᑭᑎᑦᑎᖃᑦᑕᓚᐅᕋᕕᑦ 

ᐅᖃᐅᓯᖃᖃᑦᑕᓚᐅᕋᕕᓪᓗ ᐅᐱᓐᓇᖅᐳᖅ.  

 

ᐊᒻᒪ ᖃᒪᓂᑦᑐᐊᕐᒥ ᐊᕐᕌᓂ ᓄᓇᒃᑰᕈᑎᒐᓱᒐᐃᑦ 

ᐃᑭᒻᒪᑦ ᓯᓂᒍᓐᓇᐃᓪᓕᐅᓪᓚᒻᒪᕆᖅᑰᓚᐅᖅᑐᑎᑦ 

ᐃᑲᕐᕋᓚᑦᑖᓪᓚᑦᑎᐊᖅ, ᐅᖃᖃᑎᒋᕙᒃᖢᖓ 

ᐅᖃᓘᑎᒃᑯᑦ ᐅᕝᕙᓘᓐᓃᑦ ᑎᑎᕋᕐᕕᒋᕙᒃᖢᖓ 

ᑐᓴᐅᒪᑎᖃᑎᒌᒍᓐᓇᓚᐅᕋᑦᑕ ᑕᒪᓐᓇ 

ᓯᕗᒧᒃᐸᓪᓕᐊᑎᓪᓗᒍ. ᖁᔭᓐᓇᒦᖅᐸᒋᑦ ᐊᖏᔪᒥᒃ 

ᖃᒪᓂᑦᑐᐊᕐᒥᐅᑕᐃᑦ ᑭᒡᒐᖅᑐᓚᐅᕋᖕᓂ ᐃᓱᐊᓄᑦ. 

ᐊᒡᓛᑦ ᐊᓯᐅᓯᒪᔪᖅᑕᖃᕋᓕᕌᖓᑦ ᖃᒪᓂᑦᑐᐊᕐᒥ 

ᕿᓂᖃᑕᐅᓪᓗᑎᑦ ᓄᓇᒥ ᐅᖃᓗᒡᕕᒋᕙᓚᐅᕋᖕᒪ 

ᑕᒪᓐᓇ ᐱᕙᓪᓕᐊᓂᐊᖅ ᒪᓕᒃᖢᒍ.  

 

ᑭᖑᓂᖃᕐᓂᐊᖅᑐᑎᑦ ᐊᖏᔪᒥᒃ ᒪᓕᒐᓕᐅᕐᕕᐅᑉ 

ᐃᓗᐊᓂ ᐊᒻᒪ ᖃᒪᓂᑦᑐᐊᕐᒥᐅᑕᐃᑦ 

ᓂᐱᖃᑦᑎᐊᓚᐅᖅᑐᑦ ᐃᓕᖕᓂᒃ 

ᑭᒡᒐᖅᑐᑦᑎᐊᓚᐅᖅᑕᑎᑦ ᖃᐅᔨᒪᔪᖓ. 

ᐅᔾᔨᕐᓇᖅᓯᑎᑦᑎᕚᓪᓕᕆᕗᑎᑦᑕᐅᖅ ᑕᕝᕙᓂ 

ᑲᑎᒪᕕᐅᑉ ᐃᓗᐊᓂ ᑲᑎᒪᔨᐅᔪᑦ ᖃᓄᖅ 

ᐊᒃᓱᕈᕐᓇᖅᑐᒃᑰᖅᑎᒋᖃᑦᑕᕐᒪᖔᑕ. ᐊᒃᓱᕈᕐᓇᖅᑐᒥᒃ 

ᐅᕙᓂ ᑲᑎᒪᔾᔪᑎᖃᖅᖢᑕ ᕿᒪᐅᒪᔭᕗᓪᓗ, ᐅᑯᐊ 

ᐃᓚᕗᑦ ᖃᑕᓐᖑᑎᕗᑦ, ᐃᕐᖑᑕᖅᐳᑦ, ᓄᑕᕋᖅᐳᑦ. 

ᑕᒪᓐᓇᑦᑕᐅᖅ ᐊᒃᓱᕈᕐᓇᖅᑐᒻᒪᕆᐊᓘᖃᑦᑕᕐᒪᑦ 

ᑎᒥᒧᑦ ᐃᓚᒌᖕᓂᕐᒧᓪᓗ. ᑖᓐᓇ 

ᓴᖅᑭᑎᒻᒥᒐᕕᐅᒃᑕᐅᖅ. ᐅᖃᖅᑎᑦᑎᔩ, ᐅᓪᓗᒥ 

ᖁᔭᓐᓇᒦᖅᐸᒋᑦ. ᓇᓗᓇᓐᖏᑦᑐᖅ ᑕᕝᕙᓂ 

ᐅᑉᓗᓂᒡᓗ ᐅᑭᐅᓂᒃ ᖃᐃᔪᓂ 

ᑕᑯᔾᔪᑎᖃᑦᑕᕐᓂᐊᖅᑐᒍᑦ ᐊᒻᒪ 

ᐅᖃᓗᖃᑦᑕᕐᓂᐊᖅᑐᑎᑦ ᓇᓗᓇᓐᖏᓚᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒪᓕᒐᓕᐅᖅᑎ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 591 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᔪᐊᓇᓯ)  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᑲᓐᓂᖅᐸᒋᑦ, 

ᐅᖃᖅᑎᑦᓯᔨᑦᓯᐊᕚᒃ. 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥ ᓂᑯᕕᒍᑎᖃᖅᑐᖓ ᐃᓕᓐᓄᑦ ᐋᓯᑦ 

ᐃᓕᑕᕆᒍᒪᑦᓯᐊᖅᓱᒋᑦ. ᐅᖃᖅᑎᑦᓯᔨᑦᓯᐊᕚᒃ, 

ᐃᓕᓐᓂᒃ ᓲᕐᓗ ᐃᓱᒪᓪᓗᑕ ᐱᖃᓐᓂᖅᑑᓂᕐᓄᑦ 

ᑲᑦᓱᓇᐃᖅᑑᓂᕐᓄᑦ ᐊᒻᒪᓗ ᑐᓐᖓᓇᕐᓂᕐᓄᑦ. ᑕᐃᒫᒃ 

ᐃᑉᐱᓇᓪᓚᕆᑦᓯᒪᒻᒪᑦ ᐱᓕᕆᖃᑎᒌᓐᓂᕆᓯᒪᔭᕗᑦ 

ᑕᕝᕙᓂ ᐃᓪᓘᑉ ᐃᓗᐊᓂ. ᖁᔭᓐᓇᒦᕈᒪᕈᑎᒋᓪᓗᒍ 

ᓂᑯᕕᑉᐳᖓ ᒥᑭᓪᓕᖅᑎᓱᖓᓗ 

ᐅᖃᖅᑎᑦᓯᔨᑦᓯᐊᕙᐅᓂᕐᓄᑦ. ᑖᓐᓇ, 

ᐅᖃᖅᑎᑦᓯᔨᑦᓯᐊᕚᒃ, ᐅᖃᖅᑲᐅᒐᒪ ᐅᖃᐅᓯᕐᒧᑦ 

ᖁᕕᐊᓲᑎᖃᕐᓂᐅᒻᒪᑦ. ᑖᓐᓇᓗ 

ᐊᑎᕆᖅᑰᕐᓂᐊᓕᕋᕕᐅᒃ 

ᐅᖃᖅᑎᑦᓯᔨᑦᓯᐊᕙᐅᓐᖏᓐᓇᕐᓂᐊᓯᔪᑎᖅᑲᐃ 

ᑕᕝᕙᓂ ᐃᓪᓘᑉ ᐃᓗᐊᓂᐅᓐᖏᑦᑑᒐᓗᐊᖅ 

ᖁᖓᓐᓇᖅᑑᖃᑦᑕᕐᓂᐊᖅᑐᖅ ᑖᓐᓇ. 

 

ᑭᓯᐊᓂᑦᑕᐅᖅ ᐃᖅᑲᐅᒪᒍᒪᓪᓗᒋᑦ ᑖᓐᓇ ᐊᕐᕌᒍᑉ 

ᐃᓗᐊᓂ ᒪᕐᕉᓐᓂᒃ ᐅᖃᖅᑏᓐᓂᒃ ᐊᓐᓇᐃᓯᒪᓕᕋᑦᑕ 

ᑭᓯᐊᓂ ᓲᕐᓗ ᑕᒫᓃᓐᓂᐊᕋᕕᑦ 

ᓄᓇᒦᖃᑕᐅᖏᓐᓇᓂᐊᖅᑎᓪᓗᑎᑦ 

ᐃᓱᒪᓇᖃᑦᑕᕐᓂᐊᖅᐳᑎᑦ 

ᐅᖃᖅᑎᑦᓯᔨᑦᓯᐊᕙᐅᖃᑦᑕᖅᓯᒪᓂᕆᔭᐃᑦ 

ᒪᓕᒐᓕᐅᖅᑎᐅᖃᑦᑕᕐᓂᕆᓯᒪᔭᐃᑦ ᓄᓇᕗᒻᒥᐅᓂᒃ 

ᐱᔨᑦᓯᕋᖅᓯᒪᓂᕆᖃᑦᑕᖅᓯᒪᔭᐃᑦ. ᑕᐃᓐᓇ 

ᐅᖃᖅᑎᒋᓚᐅᖅᑕᕗᑦ ᐃᖅᑲᐅᒪᓪᓗᒍᑦᑕᐅᖅ ᒥᔅᑕ 

ᐃᓄᒃ ᐃᓱᒪᒋᕙᕗᑦ ᓄᓕᐊᑯᓗᐊᓗ ᐊᒻᒪᓗ 

ᖃᑕᓐᖑᑎᖏᑦ.  

 

ᑖᒃᑯᐊᓗ ᓄᖅᑲᕈᑎᒋᓕᕐᓗᒍ ᖁᔭᓐᓇᒦᕈᑎᒋᒍᒪᕙᒃᑲ 

ᒪ’ᓈᕈᑎᑦᑎᐊᕈᒪᕙᒃᑲᓗ ᐃᓚᒋᔭᑎᑦ ᕿᒪᑦᓯᒪᔭᑎᑦ, 

ᓄᓕᐊᑯᐃᓪᓗᑦ, ᕿᑐᕐᖓᓕᒫᑎᓪᓗ 

ᑕᒫᓃᒍᓐᓇᖁᓪᓗᓯ ᕿᒪᔅᓯᒪᒐᕕᒋᑦ 

ᐱᔨᑦᑎᕋᕈᒪᓪᓗᑎᑦ ᓄᓇᕗᒻᒥᐅᓄᑦ. ᒪ’ᓈᖅᐸᒋᑦ, 

ᖁᔭᓐᓇᒦᒃ, ᖁᐊᓇ, ᓇᑯᕐᒦᒃ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒪ’ᓇᓪᓗᐊᕕᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 

ᒪᓕᒐᓕᐅᖅᑎ ᕿᔪᒃᑖᖅ.  
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 592 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᕿᔪᒃᑖᖅ)  

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑦᑐᖓ ᖁᔭᓕᔪᒪᓪᓗᖓ 

ᐅᐱᒍᓱᒍᒪᓪᓗᖓᓗ.  

 

ᐅᖃᕆᐊᓚᐅᓐᖏᓂᓐᓂ, ᑕᐃᒃᑯᐊ ᑲᖏᖅᑐᒑᐱᒻᒥᐅᑦ 

ᑭᒡᒐᑐᖅᑕᒃᑲ ᕿᑭᖅᑕᕐᔪᐊᕐᒥᐅᓪᓗ ᑭᒡᒐᑐᕐᓗᒋᑦ 

ᖁᔭᓕᔪᒪᒋᕗᖓ ᐅᖃᖅᑎᑦᑎᔩ ᐃᓕᓐᓄᑦ. 

ᖃᐅᔨᒪᒐᕕᑦ ᐱᓕᕆᖃᑎᒌᑦᑎᐊᓚᐅᕋᑦᑕ ᐊᔅᓱᐊᓗᒃ 

ᐊᒻᒪᓗ ᐱᓗᐊᖅᑐᒥᒃ ᖁᔭᓐᓇᒦᒃᑲᓐᓂᕈᒪᕙᒋᑦ 

ᖃᐅᔨᒪᔪᒍᑦ ᓄᓇᒥᐅᑕᓪᓚᕆᐅᒐᕕᑦ. ᐅᕙᖓ 

ᑕᕆᐅᕐᒥᐅᑕᓪᓚᕆᐅᓪᓗᖓ. ᖃᐅᔨᒪᒐᓐᓄᒃ 

ᓂᕿᒡᒋᖃᑦᑕᓚᐅᕋᓐᓄᒃ ᐅᕙᖓ 

ᑕᕆᐅᕐᒥᐅᑕᓪᓚᕆᓐᓂᒃ ᓂᕿᒡᒋᖅᑐᖓ, ᐃᕝᕕᑦ 

ᓄᓇᒥᐅᑕᓂᒃ. ᓂᕆᖃᑎᒌᑦᑎᐊᖅᑐᐊᓘᕙᓚᐅᕋᓐᓄᒃ 

ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ ᓂᕿᖃᖅᑐᓄᒃ. ᐃᕝᕕᑦ 

ᓄᓇᒥᐅᑕᒥᓂᑦᑎᐊᕚᓗᓐᓂᒃ ᓇᔅᓴᖅᑐᑎᒃ, ᐅᕙᖓ 

ᐃᒪᕐᒥᐅᑕᒥᓂᑦᑎᐊᕚᓗᓐᓂᒃ. 

ᓂᕆᖃᑎᒌᑦᑎᐊᖅᐸᓚᐅᕋᓐᓄᒃ 

ᓂᕆᖃᑦᑕᓐᖏᑕᑦᑎᓐᓂᒃ ᖃᐅᑕᒫᑦ. ᑕᒪᑐᒥᖓ 

ᖁᔭᓐᓇᒦᖅᓯᒪᕙᒋᑦ.  

 

ᐊᒻᒪᓗᑦᑕᐅᖅ ᐃᑲᔪᖃᑦᑕᖅᓯᒪᓪᓚᕆᒃᑲᕕᓐᖓ 

ᑕᐃᔅᓱᒪᓂ ᓂᕈᐊᖅᑕᐅᕋᑖᖅᑎᓪᓗᖓ ᐊᓪᓛᑦ 

ᐊᔅᓱᐊᓗᒃ ᐃᑲᔪᓚᐅᖅᓯᒪᒐᕕᓐᖓ. ᑖᓐᓇ 

ᐳᐃᒍᓚᐅᖅᓯᒪᔾᔮᓐᖏᓚᕋ ᐊᒻᒪᓗ ᐅᐱᒋᕙᒋᑦ 

ᖁᔭᓕᓪᓗᖓᓗ ᖃᐅᔨᒪᒐᒪ ᐊᑯᓂ ᐱᓕᕆᓯᒪᒐᑦᑕ 

ᑭᒡᒐᖅᑐᐃᖃᑦᑕᖅᓯᒪᒐᑦᑕ ᐃᓄᖁᑎᑦᑎᓐᓂᒃ. 

ᕿᒪᐃᖃᑦᑕᖅᓯᒪᒐᑦᑕ ᐃᓚᑦᑎᓐᓂᒃ ᐊᑯᓂᐊᓗᒃ. 

ᐊᑯᓂᐊᓗᓪᓗ ᕿᒻᒪᔅᓯᖃᑦᑕᖅᓯᒪᓪᓗᑎᒍ ᑭᓯᐊᓂ 

ᓯᕗᓪᓕᐅᑏᓐᓇᐅᔭᕋᑦᑎᒍ ᐃᓚᕗᑦ. ᑖᓐᓇ 

ᐅᐱᒍᓲᑎᒋᓪᓚᕆᑉᐸᕋ ᓯᕗᓪᓕᐅᑎᑦᑎᒐᕕᑦ ᑖᔅᓱᒥᖓ. 

ᖁᔭᓐᓇᒦᒻᒪᕆᑉᐸᒋᑦ ᐊᒻᒪ 

ᐳᐃᒍᓚᐅᖅᓯᒪᔾᔮᓐᖏᓚᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒪᓕᒐᓕᐅᖅᑎ 

ᓯᐅᑎᐊᐱᒃ.  
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 593 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᓯᐅᑎᐊᐱᒃ)  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨᑦᓯᐊᕚᒃ. ᖁᔭᓐᓇᒦᔾᔪᐊᕈᒪᔪᖓ 

ᖃᐅᔨᒪᒐᑦᑕ ᐊᑦᓱᕈᖅᓱᑕ ᐃᓛᓐᓂᒃᑯᑦ 

ᐊᖏᖃᑎᒌᖃᑦᑕᖏᒃᑲᓗᐊᖅᑎᓪᓗᑕ 

ᐃᔪᕋᓚᖃᑎᒌᖏᓐᓇᖃᑦᑕᓲᖑᒐᓐᓄᒃ. 

ᑕᕝᕙᓃᓕᕋᓗᐊᖅᑎᓪᓗᑎᑦ ᐊᓪᓛᒃ 

ᑎᑎᕋᖃᑦᑕᖅᓯᒪᒐᕕᑦ. ᖁᔭᓕᕙᑦᑐᖓ 

ᑲᔪᓯᑦᑎᐊᓚᐅᕐᖓᑦ. ᖁᔭᓐᓇᒦᔾᔪᐊᕈᒪᔪᖓ 

ᐃᖅᑲᐅᒪᑎᑦᓯᖃᑦᑕᕋᕕᑦ ᐊᔅᓱᕈᕋᓗᐊᖅᑎᓪᓗᑕ 

ᐃᔪᕋᓚᓐᓂᖅ, ᐃᔪᕋᓚᑦᓯᒃᑳᖑᒐᒪᑦᑕᐅᖅ 

ᑖᓐᓇ ᐱᒻᒪᕆᐅᓚᐅᕐᖓᑦ. 

 

(ᑐᓵᔨᑎᒍᑦ) ᕿᒪᐃᔭᕆᐊᔅᓴᖅ ᐱᔭᕐᓂᖅᑑᓐᖏᑦᑐᖅ. 

ᐅᑭᐅᓂᒃ ᖁᓕᐅᓗᐊᖅᑐᓂᒃ ᒪᐃᔭᐅᓂᕐᒧᑦ 

ᓄᖅᑲᓚᐅᖅᓯᒪᒻᒥᒐᒪ ᐃᓚᒃᑲ ᖃᓂᒪᓂᖃᕐᓂᕐᒧᑦ. 

ᖃᐅᔨᒪᔪᖓ ᖃᓄᖅ ᐊᔅᓱᕈᕐᓇᖅᑎᒋᒻᒪᖔᖅ ᑭᓯᐊᓂ 

ᓇᒻᒥᓂᖅ ᐋᖅᑭᒋᐊᖃᓚᐅᕋᕕᑦ.  

 

ᐅᓪᓗᒥ ᕿᐊᖃᑎᒌᖅᑲᐅᒐᓐᓄᒃ ᐊᐃᐳᕈᒥ 

ᑕᑯᓛᖅᑯᒍᑦ ᓄᓇᓕᓐᓂ ᐳᓚᕋᓕᕈᒪ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒪᓕᒐᓕᐅᖅᑎ 

ᔩᓂ ᐃᖃᓪᓗᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 594 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᐃᖃᓪᓗᐊᖅ)  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᑯᔭᕆᐅᓚᐅᖅᓯᒪᕙᒋᑦ ᒪᐃᔭᐅᖏᓐᓇᐅᓪᓗᓄᒃ 

ᓄᓇᓕᑦᑎᓐᓂ. ᓄᓇᕗᒻᒥᓗ ᕼᐊᒻᓚᒃᑯᑦ 

ᑲᑐᔾᔨᖃᑎᒌᖏᓐᓂ 

ᐃᓚᒋᔭᐅᔪᐃᓐᓇᐅᓚᐅᖅᓯᒪᒐᓐᓄᒃ. ᑕᒪᓐᓇ 

ᐱᓕᕆᔪᒪᑦᑎᐊᕐᓃᑦ ᓄᓇᓕᒻᒧᑦ ᐅᓪᓗᒥ ᓱᓕ ᑕᐃᒫᒃ 

ᓴᖅᑭᔮᕐᓂᖅ, ᑭᓯᐊᓂ ᐃᓚᔮᑦᑎᓐᓂᒃ ᓇᓪᓕᒍᓱᓐᓃᑦ 

ᓴᓐᖏᔪᒻᒪᕆᐅᒻᒪᑦ.  

 

ᓄᓕᐊᑦ ᐃᓚᔮᑎᓪᓗ ᐊᑲᐅᑦᑎᐊᖁᒐᓗᐊᖅᐸᕗᑦ 

ᓯᕗᓂᔅᓴᒥᓗ ᓯᕗᓂᔅᓴᖃᑦᑎᐊᖁᕙᒋᑦ. 

ᑕᕝᕙᐅᕗᑏᕐᓂᐅᖏᒻᒪᑦ ᑕᑯᓛᕆᕗᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, 

ᒪᓕᒐᓕᐅᖅᑎ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 595 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᐊᕿᐊᕈᖅ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ. ᐅᖃᖅᑎᑦᑎᔨᑦᑎᐊᕚᒃ, 

ᐃᓕᓐᓂᑦᑕᐅᖅ ᖁᔭᓐᓇᒦᕈᒪᓪᓗᖓ ᑕᕝᕙᓂ 

ᓂᕈᐊᖅᑕᐅᔭᕆᐅᖅᓯᒪᒐᒪ ᑭᓯᐊᓂ 

ᒐᕙᒪᒃᑯᓐᓃᓲᔭᖅᑐᐊᓘᒐᒪ ᐊᑯᓂ. ᑕᐃᒪᓐᖓᓂᒃ 

ᖃᐅᔨᒪᖃᑦᑕᐅᑎᒐᓐᓄᒃ 

ᒪᓕᒐᓕᐅᖅᑎᐅᓚᐅᓐᖏᑎᓪᓗᑎᑦ ᐊᒻᒪᓗ 

ᒪᓕᒐᓕᐅᖅᑎᐅᓕᖅᑐᑎᑦ ᐊᒻᒪᓗ 

ᐅᖃᖅᑎᓐᖑᖅᑐᑎᑦ. ᑕᐃᒪᓐᖓᓂᒃ ᐱᓕᕆᔭᐃᑦ 

ᐅᐱᒋᖃᑦᑕᕋᒃᑯ ᐊᒻᒪᓗ ᐱᓕᕆᒃᑲᓐᓂᕈᒪᓂᕐᒥᒃ 

ᓴᖅᑭᑎᑦᑎᖃᑦᑕᕋᕕᑦ. ᑕᒪᒃᑯᐊ ᐱᓕᕆᔨᐅᓪᓗᓂ 

ᐊᒻᒪᓗ ᓂᕈᐊᖅᑕᐅᓯᒪᓪᓗᓂ ᑕᐅᑐᒃᓱᓂ ᑕᒪᒃᑯᓂᖓ 

ᐊᔅᓱᕈᖅᑐᓂ ᐱᒋᐊᒃᑲᓐᓂᕈᒥᓇᖃᑦᑕᕐᒪᑦ.  

 

ᑕᐃᑯᖓ ᓄᓇᓕᓯᓐᓄᑦ ᖃᒪᓂᑦᑐᐊᕐᒨᕋᐃᒐᒪ 

ᐅᐱᒍᓱᑦᑎᐊᖅᓱᑎᑦ ᓴᖅᑭᑎᑦᑎᖃᑦᑕᕋᕕᑦ ᑖᓐᓇ 

ᓄᓇᓕᒃ ᖃᓄᖅ ᓴᓇᓯᒪᒻᒪᒃᑭᐊᖅ. ᑕᐃᒃᑯᐊ 

ᐃᓐᓇᖁᑎᕗᑦ ᐱᒻᒪᕆᕐᔪᐊᕗᑦ ᑕᕝᕙᓂ 

ᓂᐅᕕᕐᕕᓐᓂ, ᐸᓖᓯᒃᑯᓪᓗ, ᐋᓐᓂᐊᕕᐅᓪᓗ 

ᖃᓂᒋᔮᓂ ᐸᕐᓇᑕᐅᓯᒪᒻᒪᑦ. ᑲᑎᒪᔨᐅᓪᓗᑎᑦ 

ᕼᐊᒻᓚᒃᑯᓐᓄᑦ ᑕᐃᒪᓐᓇ ᐸᕐᓇᖃᑕᐅᓯᒪᒐᕕᑦ. ᒫᓐᓇ 

ᒐᕙᒪᑦ ᓄᓇᕗᑦ ᒪᓕᒐᓕᐅᖅᑎᐅᓕᖅᓱᑎᑦ 

ᑕᒪᒃᑯᓂᖓ ᓴᖅᑭᒋᐊᓕᓐᓂᒃ ᐱᓇᓱᒃᓯᒪᓪᓗᑎᑦ, 

ᑖᓐᓇ ᓄᓇᓕᖁᑏᑦ ᐸᕐᓇᑦᑎᐊᖅᓯᒪᓂᖓ 

ᑕᑯᔅᓴᐅᑎᖃᑦᑕᕋᕕᐅᒃ ᖁᔭᓐᓇᒦᕆᒃᑭᑦ.  

 

ᖁᔭᓐᓇᒦᓗᐊᕆᒃᑭᑦ ᐊᒻᒪᓗ ᐃᑉᐱᒋᔾᔪᐊᕋᒃᑭᑦ 

ᓄᓕᐊᓐᓄᑦ ᐱᔾᔪᑎᖃᕋᕕᑦ. ᓄᓕᐊᑯᓗᒐ 

ᓯᕐᓛᑦᑎᐊᓚᐅᕐᒥᒻᒪᑦ ᑕᐃᒪᓐᓇ. ᐊᒃᓱᓪᓕ 

ᐱᖏᓐᓂᖅᓴᐅᓯᒪᓪᓗᓂ ᑭᓯᐊᓂ 

ᓄᖅᑲᕆᐊᖃᕐᓂᕈᒪᑦᑕᐅᖅ ᑕᐃᒪᓐᓇ 

ᑐᑭᓯᐅᒪᑦᑎᐊᕋᒃᑭᑦ. ᑕᐃᒪᓐᓇᐃᑲᓴᓚᐅᖅᓯᒪᓂᓐᓄᑦ 

ᐊᒃᓱᐊᓗᒃ ᐃᑉᐱᒋᔭᒋᑦ ᑖᓐᓇ ᖃᓄᐃᒻᒪᑦ 

ᓄᖅᑲᕐᔪᑎᖃᕋᕕᐅᒃᑭᐊᖅ. ᑭᓯᐊᓂ 

ᓄᖅᑲᔾᔮᓐᖏᑦᑐᑎᑦ ᖃᐅᔨᒪᑦᑎᐊᖅᑐᖓ 

ᐱᓕᕇᓐᓇᕈᒪᖃᑦᑕᕋᕕᑦ ᑕᒪᒃᑯᐊ 

ᒪᓕᒐᓕᐅᖅᑕᐅᓇᓱᑦᑐᐃᑦ. 

ᐱᓕᕆᔾᔪᐊᖅᑎᓪᓗᑎᑦ ᐃᓕᓐᓄᑦ 

ᑐᕌᖅᑕᐅᖃᑦᑕᓚᐅᕐᓂᐊᕐᒥᒐᕕᑦ. ᑕᐃᒃᑰᓇᑦᑕᐅᖅ 

ᐅᓗᕆᐊᓇᖃᑦᑕᕐᒪᑦ ᐊᖏᕐᕋᖅᓯᒪᓪᓗᓂ 

ᑐᕌᖅᑕᐅᓕᖃᑦᑕᖅᓱᓂ ᑕᒪᒃᑯᓂᖓ. ᑭᓯᐊᓂ 

ᓄᖅᑲᐅᑎᓯᒪᓐᖏᓐᓇᕕᐅᒃ ᐅᐱᒋᑦᑎᐊᖅᐸᒋᑦ 

ᖁᔭᓐᓇᒦᖅᐸᒋᓪᓗ ᐊᒻᒪᓗ 

ᐃᓚᓐᓃᑦᑎᐊᕐᓂᐊᖅᐳᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒪᓕᒐᓕᐅᖅᑎ 

ᕼᐃᒃᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 596 - 5(2): 

ᐅᖃᖅᑎ ᒥᑭᓐᖑᐊᖅ ᐱᒃᑯᒋᔭᐅᓂᖓ 

(ᕼᐃᒃᔅ)  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑲᓐᖑᓇᓐᖏᒻᒪᑦ ᑖᓐᓇ 

ᐅᖃᖅᑎᐅᑉ ᐃᓂᖓ ᐳᖅᑐᔪᒦᒻᒪᑦ ᐃᓱᒪᒋᒐᒃᑯ. 

ᐊᑖᑕᒐ ᐅᖃᖅᑎᐅᖃᑦᑕᓚᐅᕐᒪᑦ ᒫᓂᑐᕚᒥ 

ᒪᓕᒐᓕᐅᕐᕕᒻᒥ ᐊᒻᒪᓗ ᐃᓕᓐᓄᑦ 

ᓯᕗᓂᔅᓴᖃᑦᑎᐊᖅᑯᓪᓗᑎᑦ ᐅᖃᖁᔨᖅᑲᐅᒻᒪᑦ.  

 

ᑎᓴᒪᖓᓂᒃ ᒪᓕᒐᓕᐅᖅᑎᓄᑦ 

ᓂᕈᐊᖅᑕᐅᖃᑎᒋᓚᐅᖅᓯᒪᒐᒃᑭᑦ ᐊᕐᕌᒎᓐᓂᒃ 

ᒪᕐᕉᓐᓂᒃ ᒪᓕᒐᓕᐅᖅᑎ 

ᒪᓕᒐᓕᐅᖅᑎᑐᐃᓐᓇᐅᓪᓗᓄ 

ᐱᓕᕆᖃᑎᒌᓚᐅᕋᓐᓄᒃ ᐊᒻᒪᓗ 

ᐱᓕᕆᖃᑎᒌᑦᑎᐊᓚᐅᕋᓐᓄᒃ ᑲᑐᔾᔨᕙᑦᑐᓄᓪᓗ 

ᑐᑭᒧᐊᒍᑎᓕᐅᖅᐸᑦᑐᓄᓪᓗ.  

 

ᑕᐃᒪ ᓂᕈᐊᖅᑎᓐᓃᒻᒪᑕ ᐃᓚᒃᑲ 

ᐅᐱᒍᓱᑦᑐᒻᒪᕆᐅᓪᓗᑎᓪᓗ ᐊᒃᓱᕈᕐᓂᕆᓚᐅᖅᑕᕐᓂᒃ 

ᑭᒡᒐᖅᑐᐃᓪᓗᑎᑦ ᖃᒪᓂᑦᑐᐊᑦᑎᐊᕙᒻᒥᒃ. ᑖᒃᑯᐊ 

ᐃᖅᑲᐃᔭᐃᓐᓇᓂᐊᖅᑕᕋ ᖃᒪᓂᑦᑐᐊᑦᑎᐊᕙᒻᒥᒃ 

ᐃᖅᑲᐃᖏᓐᓇᖃᑦᑕᕐᓂᐊᕋᑦᑕ.  

 

ᑕᐃᒪ ᑕᕝᕙᓐᖓᑳᓪᓛᓗᒃ ᐅᖃᖅᑎᓐᖑᓚᐅᕋᓗᐊᕋᕕᑦ 

ᐊᒻᒪᓗ ᑕᐃᒪᓐᓇᑦᑕᐅᖅ ᖁᔅᓴᓚᑕᕐᓂᖅᑐᒥᒃ. ᑕᐃᒪ 

ᑕᕝᕙ ᑕᕝᕙᓃᖃᑕᐅᔾᔮᓐᖏᓐᓇᕕᑦ ᑭᓯᐊᓂ 

ᐅᐱᒋᑦᑎᐊᖅᐸᒋᑦ ᐊᕐᕌᒎᓯᒪᔪᓂᒃ 

ᐱᓕᕆᖃᑎᒌᔅᓯᒪᔪᓂᒃ.  

 

ᖃᐅᔨᒪᒐᒪ ᒥᓂᔅᑕᐅᖃᑕᐅᓕᖅᑎᓪᓗᖓ 

ᐱᓕᕆᑦᑎᐊᖅᓯᒪᒐᕕᑦ ᓄᓇᓖᑦ ᐱᓕᕆᔾᔪᑎᓪᓗᒋᑦ 

ᐊᒻᒪᓗ ᐃᓚᖓᒍᑦ ᖄᒃᑲᓂᒻᒪᕆᐊᒍᑦ 

ᐅᖃᖅᑎᓐᖑᖅᓯᒪᓕᖅᑐᑎᑦ. ᑕᒪᒃᑯᐊ 

ᑎᑎᖅᑲᖁᑎᒋᖃᑦᑕᖅᓯᒪᔭᕗᑦ ᓄᓇᔅᓯᓂᓪᓗ ᖃᓄᕐᓗ 

ᓯᕗᓂᔅᓴᖃᑦᑎᐊᖁᕙᒋᑦ, ᑲᔪᓯᑦᑎᐊᖁᕙᒋᑦ 

ᐃᓱᒪᓪᓗᖓᓗ ᑭᓇᑭᐊᖅ ᐃᓇᖏᐊᔪᖅ 

ᖃᐅᔨᒪᓂᐊᖅᑐᔅᓴᐅᕗᖅ ᑕᐃᒃᑯᓂᖓ 

ᐃᓇᖐᓂᐊᕐᒪᑦ ᐊᖏᔪᒥᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐱᑕᖃᓐᖏᒻᒪᑦ. 

ᑕᓪᓕᒪᒋᓕᖅᑖᓄᑦ. ᐳᓛᖅᓯᒪᔪᓂᒃ ᐃᓕᑕᖅᓯᓂᖅ 

ᒪᓕᒐᓕᐅᕐᕕᖕᒥ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, 

ᒪᓕᒐᓕᐅᖅᑎ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓱᒪᒐᒪ ᐅᓪᓗᒥ ᓈᒻᒪᓈᑦᑎᐊᖅᑰᕐᒪᑦ ᐅᓇ 

ᐅᖃᖅᑎᐅᓯᒪᔪᒥᒃ ᑕᕝᕙᓂ ᒪᓕᒐᓕᐅᕐᕕᒻᒥ 

ᐅᖃᕋᑖᑦᑎᐊᕋᒪ. ᑕᐃᒪ ᑖᓐᓇ ᒪᓕᒐᓕᐅᖅᑎᐅᑉ 

ᐃᓂᖓ ᐆᒻᒪᑎᒃᑯᓪᓗ ᐊᑖᑕᒐ 

ᐅᖃᖅᑎᐅᖃᑦᑕᖅᓯᒪᑎᓪᓗᒍ ᐊᒻᒪᓗ ᐃᓪᓗᕋ 

ᐅᖃᖅᑎᐅᓯᒪᒻᒥᔪᖅ ᓄᓇᕗᑦ ᒪᓕᒐᓕᐅᕐᕕᒻᒧᑦ 

ᑐᓐᖓᓱᑎᑦᑐᒪᒃᑲᓐᓂᕈᒪᓪᓗᒍ. ᑖᓐᓇ 

ᐋᓪᓚᐅᓐᖏᑦᑐᖅ ᕼᐊᓐᑐ ᑐᑐ 

ᑕᕝᕗᖓ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᕐᓂᐊᖅᐳᑎᑦ ᒪᓕᒐᓕᐅᕐᕕᒻᒥ. 

ᐅᖃᖅᑎᑦᑎᔨᐅᓚᐅᖅᓯᒪᓪᓗᑎᓪᓗ ᓇᓗᓇᓐᖏᓚᖅ 

ᑐᑭᓯᐊᑦᑎᐊᖅᐳᑎᑦ ᐱᓕᕆᐊᖅ ᐊᑐᖅᑕᕋ ᐅᓪᓗᒥ.  

 

ᒪᓕᒐᓕᐅᖅᑏᑦ ᐳᓛᖅᓯᒪᔪᓂᒃ ᐃᓕᑕᖅᓯᓂᖅ. 

ᐃᖃᓗᐃᑦ−ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕐᕌᒍᒐᓴᐅᓚᐅᖅᑐᓂ ᑕᕝᕙᓂ 

ᓈᓚᒋᐊᖅᓯᒪᓚᐅᖅᓯᒪᒐᒪ ᐳᓛᕆᐊᖅᓯᒪᓪᓗᖓ 

ᐊᒻᒪᓗ ᑕᐃᔅᓱᒪᓂ ᐱᕕᖃᓚᐅᖅᓯᒪᒐᒪ 

ᐃᓕᓴᕆᔭᐅᕆᐅᖅᑐᖓᓗ, ᐃᓕᓴᖅᓯᓪᓗᓂ ᓱᓕ 

ᑖᓐᓇ ᐅᖃᖅᑎᐅᓚᐅᖅᓯᒪᔪᖅ ᑖᓐᓇ 

ᐊᑎᖃᓚᐅᕐᒥᔭᕗᑦ ᑐᑐ. ᑕᐃᒪ ᐱᕕᖃᕐᓂᓐᓂ 

ᐅᑎᕐᕕᒋᔪᒪᓪᓗᒍ ᐃᓕᓴᕆᔪᒪᓪᓗᒍ ᒥᔅᑕ ᑐᑐ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ 

ᐃᓕᓴᕆᔭᐅᒃᑲᓐᓂᕋᕕᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

(ᑐᓴᔨᒃᑰᖏᑦᑐᖅ) ᑲᖏᖅᖠᓂᐅᑉᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

ᐅᑉᓗᒃᑰᖅᐸᒃᑲ ᑲᖏᖅᓯᓂᕐᒥᐅᑕᑦ ᐅᐊᖕᓇᖓ 

ᐊᒻᒪᑦᑕᐅᖅ ᐃᒡᓗᓕᒑᕐᔪᒃ.  

 

ᑕᕝᕙᓃᑦᑐᖃᕐᒪᑦ ᐱᖃᓐᓇᕆᓂᖅᐹᕆᖃᑕᐅᔭᕋᓂᒃ 

ᐊᒻᒪᓗ ᓯᕗᓕᖏᑦ ᐅᐱᒋᑦᑎᐊᕋᒃᑭᑦ 

ᑕᓕᕈᖑᓚᐅᖅᑐᖅ ᐊᒻᒪ ᐅᐃᓂ ᐅᕕᖓᔮᖅ ᐸᓂᖓ, 

ᑭᖑᕚᖓ. ᑖᓐᓇ ᑕᐃᑲᓂ ᖃᒪᓂᑦᑐᐊᕐᒨᕌᖓᒪ 

ᑐᔪᕐᒥᕝᕕᒋᒐᒃᑯ, ᒥᐊᕆ ᐅᕕᖓᔮᖅ. 

ᐱᖃᓐᓇᕆᒐᒃᑯ ᑐᓐᖓᓱᑦᑎᐊᕐᓕ. ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ, ᐃᓕᖕᓄᑦ 

ᐱᓕᕆᔨᐅᖅᑰᖅᑐᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓇᓪᓗᐊᕕᒃ. ᑐᓐᖓᓱᑦᑎᐊᕆᑦ 

ᒪᓕᒐᓕᐅᕐᕕᖕᒥ. ᐳᓛᖅᓯᒪᔪᓂᒃ ᐃᓕᑕᖅᓯᓂ 

ᒪᓕᒐᓕᐅᕐᕕᖕᒥ.  

 

ᐅᕙᖓᑦᑕᐅᖅ ᑖᒃᑯᐊ ᐱᔨᑦᓯᕋᖅᑎᕗᑦ ᑕᒫᓂ 

ᑕᒪᐅᓐᖓᖅᑎᑕᐅᓯᒪᔪᑦ, ᑖᓐᔭ ᕿᓇᓗᒐᖅ, 

ᑕᓕᖅᐱᓐᓃᑦᑐᖅ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᓴᐅᒥᓄᔅᓯᓐᓂ, ᑖᓐᓇ ᓰᐸ ᓈᑦᑕᖅ. 

 

>>ᐸᑦᑕᑐᖅᑐᑦ 

  

ᑕᐃᓐᓇᓗ ᐃᑲᔪᖅᑎᒋᓚᐅᕋᒐ ᑖᒃᑯᓂᖓ 

ᒥᐊᓂᖅᓯᔨᐅᖕᒪᑦ, ᒥᐊᕆ ᐅᕕᖓᔮᖅ. ᑖᒃᑯᓂᖓ 

ᒥᐊᓂᖅᓯᑎᓪᓗᒍ ᑭᖑᓪᓕᖅᐹᕆᒻᒫᓕᖅᖢᒍ ᐅᓪᓗᒥ 

ᑐᓐᖓᓱᑦᑎᐊᕐᓂᐊᖅᐳᓯ ᒪᓕᒐᓕᐅᕐᕕᖕᒥ.  

 

ᐳᓛᖅᓯᒪᔪᓂᒃ ᐃᓕᑕᖅᓯᓂᖅ ᒪᓕᒐᓕᐅᕐᕕᖕᒥ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ−ᐅᐊᖕᓇᖓᓄᑦ 

ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 797 - 5(2): ᑮᓇᐅᔾᔭᒃᓵᓄᑦ ᐃᑲᔫᑎ 

ᓄᓇᕗᒥ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔨᑦᓯᐊᖅ. ᐃᓄᓕᕆᔨᒃᑯᑦ 

ᒥᓂᔅᑕᖓ ᐊᐱᖅᑯᑎᒋᕈᐊᖅᑐᒍ ᓂᑯᕕᑦᑐᖓ. 

 

ᐅᖃᖅᑎᑦᓯᔨᑦᓯᐊᖅ, ᑕᐃᒪ ᐅᑭᐅᓄᑦ ᑕᓪᓕᒪᓄᑦ 

ᓄᑖᓐᖑᖅᑎᕆᕙᓪᓕᐊᓯᒪ’ᒪᑕ ᓂᖃᐃᑐᖅᑐᓕᕆᓂᕐᒥᒃ 

ᓄᓇᕗᑦ ᐃᓗᐊᓂ. ᑕᐃᒪ ᒫᓐᓇ ᑐᑭᓯᐅᒪᔭᒃᑯᑦ 

ᑖᔅᓱᒪ ᓂᖃᐃᑐᕐᓂᐅᑉ ᐅᖓᑖᓄᑦ 

ᑕᐅᑐᖅᑰᕆᐊᖃᓕᕐᒪᑕ 

ᐅᑯᐊ ᐊᕕᒃᑐᖅᓯᒪᓂᕆᔭᐅᔪᑦ.  

 

(ᑐᓵᔨᑎᒍᑦ) ᐅᖃᖅᑏ, ᐃᓚᒌᑦᑐᓕᕆᔨᒃᑯᑦ ᑖᒃᑯᐊ 

ᐊᑐᖅᓯᒪᒻᒪᑕ ᐋᖅᑭᒋᐊᕈᑎᔅᓴᓂᒃ ᑖᒃᑯᐊ 

ᓂᖃᐃᑑᑎᑦ ᐃᑲᔫᓯᐊᕆᔭᐅᕙᑦᑐᐃᑦ ᖃᓄᕐᓗ 

ᓄᓇᕗᒻᒥᐅᓄᑦ ᐋᖅᑭᒋᐊᖅᓯᒪᔪᓂᒃ ᐃᑲᔪᖅᑎᓂᖔᖅ 

ᓴᖅᑮᓚᖓᓕᖅᐸᑦ. (ᑐᓴᔨᒃᑰᖏᑦᑐᖅ) ᒪ’ᓇ 

ᐅᖃᖅᑎᑦᓯᔩ.  

 

ᐅᖃᖅᑎ: ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨᑦᓯᐊᕚᒃ ᖁᔭᓐᓇᒦᓪᓗ ᑖᑦᓱᒥᖓ 

ᐊᐱᖅᓱᕋᕕᑦ. 

ᓂᐱᖅᑯᖅᑐᒃᑲᓐᓂᕆᐊᖃᖅᑐᕐᔫᔮᓕᖅᑐᖓ. 

ᐅᖃᕋᑖᖅᑐᑎᑦ ᑖᓐᓇ Guaranteed Basic 

Income ᕿᒥᕐᕈᐊᖅᓯᒪᔭᕗᑦ 2005-ᒥᓂᑦ. 

(ᑐᓵᔨᑎᒍᑦ) ᐊᒻᒪᓗ ᑖᒃᑯᐊ ᖁᓕᐅᓐᖏᓗᐊᖅᑐᐃᑦ 

ᐋᖅᑭᒋᐊᖅᓯᒪᔭᕗᑦ 15 ᓴᓂᐊᓂ 

ᕿᒥᕐᕈᐊᖏᓐᓇᖅᑕᕗᓪᓗ ᖃᓄᖅ 

ᐋᖅᑭᒋᐊᕈᓐᓇᕐᒪᖔᑦᑎᒍᑦ ᐅᕙᒍᑦ ᑐᓴᖅᓯᒪᔭᑦᑎᓐᓂᒃ 

ᐊᕝᕗᕋᖅᓯᒪᑎᓪᓗᑕ. (ᑐᓵᔨᒃᑰᖏᑦᑐᖅ) ᓇᑯᕐᒦᒃ 

ᐅᖃᖅᑎᑦᓯᔨᑦᓯᐊᕚᒃ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᓐᓇ 

ᖃᐅᔨᒪᔪᒍᑦ ᐋᖅᑭᒋᐊᕈᓐᓇᕐᓂᐊᕐᓂᖏᓐᓂᒃ ᑭᓯᐊᓂ 

ᐊᐱᕆᒐᓱᐊᖅᑐᖓ ᖃᓄᖅ ᐊᓪᓗᕆᐊᕐᓂᐊᖅᐱᓯ 

ᐱᕙᓪᓕᐊᑦᓯᓚᖓᕕᓯ ᓄᑖᒥᒃ ᑕᕝᕙᓂ ᐅᓂᒃᑳᒥᒃ 

ᐃᓇᖏᖅᑕᐅᓗᓂ ᐃᑲᔫᓯᐊᕆᔭᖅᑐᑦ. 

ᐊᐱᕆᒃᑲᓐᓂᕐᓂᐊᖅᐳᖓ. ᖃᖓᒃᑯᑦ 

ᐃᓚᒌᒃᑐᓕᕆᔨᒃᑯᑦ ᐊᓪᓗᕆᐊᕐᓂᐊᖅᐸᑦ 

ᐱᓕᕆᓂᐊᖅᐸᑦ ᑖᒃᑯᐊ ᐊᑉᐸᓯᓛᒥᒃ ᓄᓇᕗᒻᒥᐅᓄᑦ 

ᐃᑲᔪᕈᑎᓂᒃ ᓴᖅᑮᔪᓐᓇᖁᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔨᑦᓯᐊᕚᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕ ᐃᓄᓕᕆᔨᒃᑯᓐᓄᑦ, ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: 

ᐅᖃᖅᑎᑦᓯᔨᑦᓯᐊᕚᒃ. (ᑐᓵᔨᑎᒍᑦ) ᐅᖃᕋᑖᕋᒪ ᑖᒃᑯᐊ 

2005-ᒥᓂᑦ ᐋᖅᑭᒋᐊᕆᒍᒪᓂᕐᒥᒃ 

ᕿᓐᖑᑎᖃᓚᐅᕋᑦᑕ ᑭᓯᐊᓂ ᐅᕙᒍᑦ 

ᖁᕕᐊᓱᓐᓂᐊᖅᐳᒍᑦ ᐃᓚᐅᑎᑦᓯᔪᓐᓇᕐᓗᑕ ᑖᒃᑯᐊ 

ᐃᓚᐅᔪᒃᓴᐃᑦ ᐅᖃᖃᑎᒋᓗᒋᑦ. (ᑐᓴᔨᒃᑰᖏᑦᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔨᑦᓯᐊᕙᑦ.  

 

ᐅᖃᖅᑎ: ᐃᓚᒋᐊᕈᑎᑦ ᐊᐱᖅᑯᑎᒋᔭᓐᓄᑦ, 

ᒪᓕᒐᓕᐅᖅᑎ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, 

ᑐᓴᖅᐳᒍᑦ ᒪᑐᐃᖓᒍᒪᓂᖏᑦ ᖁᕕᐊᓱᒃᑐᖓ ᐊᒻᒪᓗ 

ᑭᐅᔾᔪᑎᒋᔭᖓ ᑕᐃᒪᐃᓕᓯᒪᖕᒥᖕᒪᑦ. ᖁᔭᓐᓇᒦᖅᐸᕋ 

ᐅᖃᖅᓯᒪᓂᖓᓂᒃ ᑭᐅᔾᔪᑎᒋᒌᖅᓯᒪᔭᖓᓂᒃ 

ᑎᑎᖅᑲᖁᑎᖏᓐᓂ ᑭᐅᔾᔪᑎᒋᔭᖓᓂᒃ.  

 

ᑭᐅᔾᔪᑎᒋᓚᐅᖅᑕᖓ ᑎᑎᖅᑲᑎᒍᑦ ᐅᖃᖅᓯᒪᖕᒥᖕᒪᑦ, 

“ᑖᓐᓇ ᒫᓐᓇᒫᒃᑯᑦ ᐊᕐᕌᒍᐃᑦ ᐱᖓᓱᓂᒃ 

ᐊᕝᕗᕋᖅᓯᒪᓚᐅᓐᖏᒻᒪᑕ ᑭᒃᑯᓪᓗ ᑎᒥᐅᔪᓂᒃ ᑖᒃᑯᐊ 

ᖃᐅᔨᒋᐊᕐᕕᐅᓚᐅᖅᓯᒪᓐᖏᒻᒪᑕ 

ᑮᓇᐅᔭᖅᑖᕆᔭᐅᒍᓐᓇᕋᔭᖅᑐᒥᒃ.” ᑖᓐᓇ ᓲᕐᓗ 

ᐱᑕᖃᕈᓐᓃᕐᔫᒥᓯᒪᖕᒪᑦ ᐆᒻᒪᖅᑎᒃᑲᓐᓂᕋᓱᐊᖅᐸᕋ.  

 

ᐅᖃᖅᑎ, ᐊᐱᕆᒃᑲᓐᓂᕐᓂᐊᖅᑯᖓ ᐱᖓᔪᐊᓂ 

ᖃᖓᓕ ᐊᓪᓗᕆᐊᕐᓂᐊᖅᐸᑦ 

ᐱᕙᓪᓕᐊᑦᑎᐊᕈᓐᓇᖁᓪᓗᒋᑦ ᑖᒃᑯᐊ 

ᑮᓇᐅᔭᓕᐊᕆᒐᔭᖅᑕᖏᑦ ᓄᓇᕗᒻᒥᐅᑕᐃᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑕ ᓯᐅᑎᐊᐱᒃ.  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᒻᑏ. ᒪᓐᓇ ᑭᓪᓕᖃᓐᖏᑦᑐᖅ ᐊᒻᒪᓗ 

ᓱᓕᓗᖓ ᑕᐃᒪᐃᓕᒍᓐᓇᖅᑐᖓ ᐊᒻᒪᓗᑦᑕᐅᖅ 

ᑖᓐᓇ ᓴᖅᑮᒍᒪᓯᒪᔪᖅ ᐃᕝᕕᖃᐃ ᐊᒻᒪ ᐅᕙᒍᖃᐃ 

ᐅᖃᖃᑎᒌᓐᓂᐊᖅᐳᒍᒃ ᑖᒃᑯᐊ ᕿᒥᕐᕈᐊᖅᓯᒪᔪᒍᑦ 

ᓄᓇᓕᓐᓂᒃ ᐊᕝᕗᕋᖅᓯᒪᒌᕋᑦᑕ. (ᑐᓴᔨᒃᑰᖏᑦᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔨᑦᓯᐊᕚᒃ.  

 

ᐅᖃᖅᑎ: ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, 

ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 798 - 5(2): ᐱᓕᕆᕝᕕᒻᒥ 

ᓯᕗᓪᓕᐅᔾᔭᐅᓯᒪᔪᑦ ᐊᑐᓕᖅᑎᑕᐅᓂᖏᑦ 

(ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᐅᓪᓗᒥ ᑐᕌᖓᓂᐊᖅᑐᖅ ᓯᕗᓕᖅᑎᒧᑦ.  

 

ᐅᖃᖅᑏ, ᑖᓐᓇ ᓯᕗᓪᓕᐅᔾᔭᐅᓯᒪᓂᐊᕐᓂᖓ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᓪᓚᕆᖏᓐᓂᒃ, 

ᑖᒃᑯᐊ ᐅᖃᖅᓯᒪᖕᒪᑕ ᒐᕙᒪᐅᔪᐃᑦ 

ᐋᖅᑭᒃᓲᔾᔨᓯᒪᔭᖏᑦ ᐱᓕᕆᐊᕆᔭᒃᓴᖏᓐᓂᒃ 

ᐊᐅᓚᓂᐊᕐᓂᕆᔭᖏᓐᓂᒃ ᒐᕙᒪᓕᕆᔨᒃᑯᑦ. ᑖᒃᑯᐊ 

ᖃᓄᑭᐊᖅ ᒐᕙᒪᓕᕆᔨᒃᑯᑦ ᑕᒪᑦᓱᒥᖓ 

ᐱᔭᕇᖅᓯᓂᐊᕐᒪᖔᑕ ᐅᐃᒍᖃᖅᐹᑦ 

ᑎᑎᖅᑲᖁᑎᖏᓐᓂᒃ ᑭᒃᑯᓪᓘᓐᓃᑦ 

ᓇᓗᓇᐃᖅᑕᐅᓯᒪᕙᑦ ᐅᕝᕙᓘᓐᓃᑦ 

ᑭᒡᒐᖅᑐᖅᑕᐅᓂᐊᖅᐹᑦ ᑭᓇᒃᑯᑦ ᐃᒻᒥᓄᓪᓘᓐᓃᑦ 

ᑖᑦᓱᒥᖓ ᐱᓕᕆᕙ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᑐᓂᑦ ᒥᓂᔅᑑᑎᑦ 

ᑐᖏᓕᕆᔭᖏᑦ ᑖᒃᑯᐊ ᑯᐊᐳᕇᓴᕆᔭᐅᔪᐃᓪᓗ 

ᑭᒡᒐᖅᑐᐃᔪᒃᓴᐅᔪᐃᑦ ᑮᓇᐅᔭᖏᓐᓂᒃ 

ᐸᕐᓇᐅᑎᖏᓐᓂᒃ ᐊᒻᒪᓗ ᐃᖅᑲᓇᐃᔮᖏᑦ 

ᑭᒡᒐᖅᑐᐃᑦᓯᐊᕈᓐᓇᖁᓪᓗᒋᑦ. 

ᐊᒻᒪᓗ ᑎᑎᖅᑲᖁᑎᖏᑕ ᑐᓐᖓᕕᒋᔭᖏᑦᑕ 

ᑐᖏᓕᕆᔭᖏᓐᓄᑦ ᐊᒻᒪᓗ ᑯᐊᐳᕇᓴᒃᑯᑦ 

ᐊᖓᔪᖅᑲᖏᓐᓄᑦ ᑭᒡᒐᖅᑐᐃᒍᓯᖏᑦᑕ 

ᑎᑎᖅᑲᖁᑎᖃᖅᑐᐃᑦ. ᐊᒻᒪᓗ ᖃᓄᖅ 

ᑎᑎᖅᑲᖁᑎᒋᔭᖏᓐᓂᒃ ᐱᔭᕇᕈᑎᒃᓴᖏᓐᓂᒃ ᑖᒃᑯᐊ 

ᑮᓇᐅᔭᐃᑦ ᐸᕐᓇᐅᑎᖏᑦᑕ ᐃᓗᐊᓅᖔᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᓚᒋᐊᕈᑎᑦ ᐊᐱᖅᑯᑎᒋᔭᕐᓄᑦ. 

ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᑐᓂ ᐊᑕᐅᓯᕐᒥᖃᐃ ᑭᒡᒐᖅᑐᐃᔨᖃᓐᖏᒻᒪᑦ 

ᑐᑭᓯᕙᕋ. ᓯᕗᒧᐊᓚᐅᕐᒥᓚᖓ.  

 

ᐊᕐᕌᓂ ᓴᖅᑭᑦᑎᓚᐅᖅᓯᒪᒐᒪ 

ᑲᓐᑐᓛᖅᑖᕆᔭᐅᕙᑦᑐᐃᑦ 65-ᖑᔪᐃᑦ 22 

ᐃᖅᑲᓇᐃᔮᕆᔭᐅᔪᓐᓇᐅᑎᖏᑕ $7-

ᒥᓕᐊᓐᑖᓚᑐᖅᓯᒪᒻᒪᑕ. ᐊᒻᒪᓗ ᐃᑉᐸᒃᓴᖅ 

ᓴᖅᑭᑕᐅᓯᒪᔪᑦ ᓄᑖᖑᓛᖑᓯᒪᔪᑦ, ᑖᒃᑯᐊ ᒐᕙᒪᒃᑯᑦ 

ᒐᕙᒪᕋᓛᓕᕆᔨᒃᑯᑦ 114 31−ᖑᓪᓗᑎᒃ 

ᐃᖅᑲᓇᐃᔮᖓᓄᑦ 31 ᐅᓂᒃᑳᖅᓯᒪᓪᓗᑎᒃ 

ᐱᓕᕆᐊᕿᔭᕆᐊᖃᖅᑕᖏᑦ ᐊᒻᒪᓗ ᐊᑭᖃᖅᓱᑎᒃ 

$12 ᒥᓕᐊᓐ. ᑖᒃᑯᐊ ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ 

ᕿᒥᕐᕈᐊᖅᓯᒪᒑᖓᑕ ᓴᖅᑭᑕᐅᓚᐅᓐᖏᓐᓂᖏᓐᓂ 

ᑭᒃᑯᓕᒫᓄᑦ ᑖᒃᑯᐊ ᓴᖅᑭᐅᒪᑎᒐᓱᐊᖅᑕᕋ 

ᐃᖅᑲᓇᐃᔭᖅᑎᓅᖓᔭᕆᐊᖃᖅᑑᒐᓗᐊᑦ.  

 

ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ ᒥᓕᐊᖏᓐᓂᒃ 

ᐊᑐᖃᑦᑕᕐᓂᖏᓐᓂᒃ ᖃᕋᓴᐅᔭᓕᕆᓂᕐᒧᑦ ᐊᒻᒪᓗ 

ᐊᓯᖔᖏᓐᓂᒃ ᐊᕕᑦᑐᖅᓯᒪᔪᓂᒃ 

ᐱᓕᕆᒍᓐᓇᖅᑯᔨᒻᒪᑕ ᐃᖅᑲᓇᐃᔭᖅᑎᖃᕇᖅᓱᑎᒃ 

ᐃᖅᑲᓇᐃᔭᖅᑎᖃᐃᓐᓇᕈᑎᒃ ᐃᖅᑲᓇᐃᔭᐃᓐᓇᖅᑐᒥᒃ 

ᐃᖅᑲᓇᐃᕐᔭᑎᖁᑎᖃᖅᑐᑎᒃ. ᐊᔾᔨᐅᖏᑦᑐᒃᑯᑦ 

ᐱᓕᕆᐊᕆᔭᐅᔪᐃᑦ ᓄᓇᓕᓐᓂ ᒐᕙᒪᕋᓛᓕᕆᔨᑎᒍᑦ 

ᐱᓕᕆᐊᕆᔭᖏᑦ ᐱᕈᖅᐸᓪᓕᐊᑐᐃᓐᓇᖅᑎᓪᓗᒋᓪᓗ.  

 

ᑖᒃᑯᐊ ᐊᕕᑦᑐᖅᓯᒪᕕᐅᔪᐃᑦ 

ᒐᕙᒪᒃᑯᑦ ᐊᐅᓚᔾᔪᓯᕆᔭᖏᑦᑕ 

ᐸᕐᓇᐅᑎᓯᒪᔭᖏᑦᑎᒍᑦ ᑮᓇᐅᔭᖁᑎᖏᑕ 

ᖃᓄᐃᓕᖓᕙᑦ ᑖᒃᑯᐊ ᒐᕙᒪᓕᕆᔨᒃᑯᑦ ᑕᒪᒃᑯᓂᖓ 

ᑲᑦᑐᓛᒃᑯᑎᒍᑦ ᐃᖅᑲᓇᐃᔭᖅᑎᖃᕈᓐᓇᕆᐊᖏᓪᓕ 

ᐱᓗᐊᖅᑐᒥᒃ ᑕᒪᑐᒪᓂ ᐊᕐᕌᒍᑕᒪᑦ 

ᐊᑐᕆᐊᖃᖅᑎᐊᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᓇᑯᕐᒦᒃ, 

ᐅᖃᖅᑏ. ᑖᓐᓇ ᐅᖃᑦᓯᐊᒃᑲᓐᓂᕈᓐᓇᕐᒪᖔᑦ 

ᐊᐱᖅᑯᑎᒋᔭᖓᓂᒃ ᑐᑭᓯᑦᑎᐊᒃᑲᓐᓂᕈᒪᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᑭᓯᓇᑦᓯᐊᕆᐊᒃᑲᓐᓂᕐᓗᒍ 

ᐊᐱᖅᑯᑎᒋᓚᐅᒃᑲᐃᑦ ᐊᐱᕆᒃᑲᓐᓂᖅᑑᓪᓗᐊᖅᐳᑎᑦ, 

ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓕᐊᑦ 

ᑮᓇᐅᔾᔭᑦᓵᕆᔭᐅᔪᐃᑦ ᐊᕐᕌᒍᑕᒪᑦ ᖃᓄᕐᓕ 

ᐊᑑᑎᖃᖃᑦᑕᖅᑎᓪᓗᒋᑦ ᑲᓐᑐᓛᒃᑯᑎᒍᑦ ᓲᕐᓗ 

ᐃᖅᑲᓇᐃᔭᖅᑎᓪᓚᕆᖃᖔᕈᓐᓇᕋᓗᐊᖅᑎᓪᓗᒋᑦ 

ᐊᑐᑦᓯᐊᕐᓂᖅᓴᐅᖁᓪᓗᒋᑦ ᑮᓇᐅᔭᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏᔩ. ᐅᖃᕈᓐᓇᖏᑦᑐᖓ ᑖᒃᑯᐊ 

ᒐᕙᒪᐅᓚᐅᖅᑐᓂᒃ ᑭᓯᐊᓂ ᐅᕙᒍᑦ ᒐᕙᒪᐅᓕᖅᑐᒍᑦ 

ᐃᓛᓐᓂᒃᑯᑦ ᑲᔪᓯᒋᐊᕈᑎᖃᕆᐊᖃᓪᓚᕆᓲᖑᒐᑦᑕ. 

ᐆᑦᑑᑎᒋᔪᓐᓇᖅᑕᕋ ᑖᒃᑯᐊ ᖃᕋᓴᐅᔭᐃᑦ 

ᖁᐱᕐᕆᓯᒪᔪᕕᓂᐅᑎᓪᓗᒋᑦ 

ᐱᕕᖃᕈᓐᓇᕐᓂᑎᓐᓂᒃ 

ᐃᖅᑲᓇᐃᔭᖅᑎᑖᑦᓴᐅᑎᒋᒋᐊᖃᓚᐅᕋᑦᑕ ᑖᒃᑯᐊ 

ᓯᓚᑖᓃᓐᖔᖅᑐᓂᒃ.  

 

ᖃᐅᔨᒪᔭᕆᐊᖃᖅᑐᓯ ᒪᓕᒐᓕᐅᖅᑎᑦ ᑖᒃᑯᐊ 

ᑕᒪᒃᑯᐊ ᖃᕋᓴᐅᔭᓕᕆᔨᐅᔪᐃᑦ ᓲᕐᓗ 

ᒐᕙᒪᕋᓛᓕᕆᔩᑦ ᐱᔨᑦᓯᖅᑎᖏᑦᑕ ᐊᑖᒍᑦ 

ᐃᓐᓄᒃᓯᒍᓐᓇᓐᖏᓐᓇᑦᑕ ᑭᓯᐊᓂ 

ᑲᔪᓯᑦᑎᐊᕆᐊᖃᖅᑲᑕ ᐃᖅᑲᓇᐃᔮᕆᔭᐅᔪᐃᑦ 

ᐱᓕᕆᐊᕆᑦᓯᐊᕆᐊᖃᖅᑐᑦ, ᓲᕐᓗ ᑭᒍᑎᕗᑦ 

ᐊᑦᓱᕈᑦᓯᐊᖅᑎᓪᓗᒋᑦ ᑲᔪᓯᑦᓯᐊᕆᐊᖃᓲᖑᒐᑦᑕ. 

ᑕᐃᒫᒃ ᑕᕝᕙ ᖃᓄᖅᑑᕆᖃᑦᑕᖅᐳᒍᑦ.   

 

ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᑦ ᐅᖃᐅᓯᕆᔭᖓ ᓲᕐᓗ 

ᑭᓇᑐᐃᓐᓇᖅ ᑭᒡᒐᖅᑐᐃᔪᒃᓴᐅᓐᖏᓚᖃᐃ 

ᐊᖓᔪᖅᑲᖑᒻᒪᖔᖅ ᓇᓪᓕᐊᒃ ᓲᕐᓗ ᐅᖃᖅᑕᖓ 

ᓱᓕᓐᖏᒻᒪᑦ. ᐅᖃᑦᑎᐊᕋᑖᖅᑐᖓ ᒪᓕᒐᓕᐅᖅᑎᒧᑦ 

ᑐᖏᓕᕆᔭᐅᔪᐃᑦ ᒥᓂᔅᑕᖏᑦ ᐊᒻᒪᓗ ᒥᓂᔅᑕᖏᑦ, 

ᑭᒡᒐᖅᑐᐃᔪᑦ ᑖᒃᑯᐊ ᑐᓐᖓᕕᖏᑕ 

ᑎᑎᖅᑲᖁᑎᖏᓪᓗ ᓈᒻᒪᑦᑐᒥᒃ 

ᐃᖏᕐᕋᑦᑎᐊᕆᐊᖃᕐᓂᖏᓐᓄᑦ 

ᑎᓕᐅᕆᔾᔪᑎᖃᖅᑐᐃᑦ.  

 

ᐊᒻᒪ ᐊᑕᐅᓯᖅ, ᒐᕙᒪᒃᑯᑦ ᐱᓕᕆᔪᒃᓴᑑᑉᐸᑦ ᓲᕐᓗ 

ᑕᕝᕙ ᐊᔭᐅᕆᔨᓪᓚᕆᑐᐃᓐᓇᐅᒐᔭᕐᖓᑕ. ᑭᓯᐊᓂ 

ᐅᕙᒍᑦ ᑲᑐᔾᔨᓗᑕ ᐱᓕᕆᖃᑎᒌᑦᓯᐊᕐᓂᒃᑯᑦ, 

ᐱᓕᕆᔪᒃᓴᐅᕗᒍᑦ. ᐊᒻᒪᓗ ᐅᖃᖅᑎᑦᑎᔩ, 

ᐃᓛᓐᓂᒃᑯᑦ ᑖᒃᑯᐊ ᐱᕕᖃᕆᐊᖃᖅᑎᑦᓯᒐᑦᑕ 

ᐱᔨᑦᓯᖅᑕᐅᑦᓯᐊᕐᓗᑎᒃ ᑖᒃᑯᐊ 

ᑎᑭᐅᑎᒐᑦᓴᐅᖁᔭᐅᓯᒪᒻᒪᑕ ᓄᓇᕗᒻᒥᐅᓄᑦ. 

ᑕᐃᒪᑕᒡᒐ ᐃᓛᓐᓂᒃᑯᑦ ᑲᑦᑐᓛᒃᑯᑎᒍᑦ 

ᐱᖃᑦᑕᖅᐳᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᕆᓕᖅᑖᓂᒃ ᑭᖑᓪᓕᖅᐹᕐᒥᓗ 

ᐃᓚᒋᐊᕈᑎ, ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᓚᐅᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᑦᑕᐅᖅ ᐅᖃᑦᓯᐊᕆᐊᕐᓂᖓᓂᒃ 

ᑖᑦᓱᒪᐅ ᖃᓄᖅ ᐃᑉᐸᒃᓴᖅ 

ᐊᐱᖅᑯᑎᒋᓚᐅᖅᑕᖓᓂᒃ ᐃᓛᓐᓂᒃᑯᑦ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓄᒐᑦᓴᐅᖃᑦᑕᖏᒻᒥᒻᒪᑕ ᐃᖅᑲᓇᐃᔮᕆᔭᐅᔪᐃᑦ. 

ᒥᕆᐊᖅᑎᒃᑲᓐᓂᕈᒪᓪᓗᒍ ᐅᖃᓚᐅᖅᑕᕋ. ᑕᒪᒃᑯᐊ 

ᐱᔭᕆᐊᑐᔫᒻᒪᑕ ᐃᓛᓐᓂᒃᑯᑦ 

ᓴᖅᑭᑕᐅᑦᓯᐊᒻᒪᕆᖃᑦᑕᖏᒻᒪᑕ.  

 

ᑕᐃᒪ ᑕᒪᑐᒪᓂ ᐃᓛᓂᐅᓐᖏᑦᑐᖅ ᑖᒃᑯᐊ ᐅᕙᒍᑦ 

ᐊᐅᓚᑦᑎᐊᕆᐊᖃᕐᓂᖏᓐᓂᒃ ᑖᒃᑯᐊ ᐊᑐᓂᑦ 

ᒥᓂᔅᑕᐅᑎᑦ ᑮᓇᐅᔭᖁᑎᒋᔭᐅᔪᓂᒃ 

ᐊᐅᓚᑦᓯᐊᕆᐊᖃᕐᖓᑕ. ᐊᓪᓚᕕᓕᕆᓂᖅ 

ᐊᑐᐊᒐᖏᑎᒍᑦ ᐊᒻᒪᓗ ᐱᓗᐊᖅᑐᒥᒃ ᐊᖏᓂᖅᐹᖓ 

ᐅᐃᒍᖏᓐᓂ 8, ᐊᐅᓚᑕᐅᑦᓯᐊᕆᐊᓖᑦ 

ᐸᕐᓇᑕᐅᓯᒪᔪᑦ ᑮᓇᐅᔭᐃᑦ ᑐᑭᑖᕈᑕᐅᓯᒪᔪᑦ 

ᓈᓴᐅᑎᓕᒃ 808-4, ᑖᒃᑯᐊ ᒐᕙᒪᒃᑯᑦ 

ᑲᑦᑐᓛᕆᔭᖏᑕ ᐊᖏᖃᑎᒌᒍᑎᒋᔭᖏᑦᑕ 

ᐃᓛᓐᓂᒃᑯᑦ ᑖᒃᑯᐊ ᐱᓗᐊᖅᑐᒥᒃ ᑐᑭᒋᒻᒪᒍ 

ᐱᔨᒃᓯᑦᑕᐅᒍᑕᐅᒋᐊᖃᕐᓂᖏᑦ ᐊᒻᒪᓗ ᖃᓄᑎᒋ 

ᑮᓇᐅᔭᕐᓂᐊᕐᓂᖏᑕ ᖃᑦᑎᓂᒃ ᖃᑦᓯᐊᖅᑎᕐᓗ 

ᐱᔨᑦᓯᖅᑕᐅᒋᐊᖃᕐᓂᖏᓐᓄᑦ. ᐊᒻᒪᓗ ᑕᒪᒃᑯᐊ 

ᐊᖏᖃᑎᒌᒍᑕᐅᔪᐃᑦ ᒪᓕᒐᖏᑦ ᑐᑦᓯᕋᐅᑎᑦ 

$250,000 ᐅᖓᑖᓂ ᑖᒃᑯᐊ ᐃᓚᐅᔭᕆᐊᖃᕐᒪᑕ 

ᑭᒃᑯᓕᒪᑦ ᓴᖅᑭᑎᑦᓯᑦᓯᐊᕆᐊᖃᕋᓗᐊᕐᒪᑕ.  

 

ᐊᖏᖃᑎᒌᒍᑎᒃᑯᑦ ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ 

ᐱᔨᒃᓯᖅᑕᐅᓂᖏᑦ ᑭᓪᓕᖃᖅᑯᔨᖃᑦᑕᕐᒪᑕ 

ᐃᓛᓐᓂᒃᑯᑦ ᐱᕕᖃᓗᐊᕈᓐᓃᖅᑯᔨᖃᑦᑕᕐᒪᑕ 

ᑕᖅᑭᕐᓄᑦ ᐱᖓᓲᔪᖅᑐᓄᑦ. ᑖᒃᑯᐊ ᑮᓇᐅᔭᐃᑦ 

ᐊᑖᓃᒐᓗᐊᕐᒪᖔᑕᑦᑕᐅᖅ ᑖᒃᑯᐊ ᓴᖅᑭᑕᐅᓯᒪᔪᐃᑦ 

ᕿᒥᕐᕈᑕᐅᓯᒪᓪᓗᒋᑦ. ᖃᓄᐃᓕᖓᕙᑦ ᑖᒃᑯᐊ 

ᒐᕙᒪᓕᕆᔨᒃᑯᑦ. ᓄᓇᓕᓐᓂ ᐱᔨᑦᓯᕋᖅᑕᐅᔪᐃᑦ 

ᑖᒃᑯᐊ ᐊᖏᖃᑎᒌᒍᑎᒋᔭᖓᑦ ᐊᑐᖃᑦᑕᖅᑕᖏᑦ 

ᑕᒪᒃᑯᐊ ᒥᑭᓪᓕᑎᑦᑎᖅᑯᔨᖃᑦᑕᕐᒪᑕ ᐃᓚᖓᓂ 

ᑕᒪᒃᑯᐊ ᑭᓪᓕᒋᔭᐅᔪᐃᑦ ᒪᓕᑦᑕᐅᒍᓐᓃᖅᓱᑎᒃ. 

ᖁᔭᓐᓇᒦᒃ, ᐅᖃᖅᑏᔩ.  

 

ᐅᖃᖅᑎ: ᖃᓄᕉᖅ (ᑐᓵᔨᑎᒍᑦ) ᓯᕗᓕᖅᑎᕗᑦ 

ᓄᓇᕗᒻᒧᑦ ᓯᕗᓕᐅᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᕈᓐᓇᓐᖏᑦᑐᖓ ᑖᑦᓱᒪᐅᑉ 

ᐅᖃᐅᓯᕆᔭᖓᓐᓂ ᑖᒃᑯᐊ 

ᑲᑦᑐᓛᒋᔭᐅᔪᑦ ᐊᖏᖃᑎᒌᒍᔪᐃᑦ ᐱᖓᓲᔪᖅᑐᐃᑦ 

$250,000 ᑐᓐᖓᐅᑦᓯᓯᒪᓗᒍ ᐊᒻᒪᓗ 

ᑭᐅᔭᑦᓯᐊᕈᒪᒍᕕᑦ ᑮᓇᐅᔭᓕᕆᔩᑦ ᒥᓂᔅᑕᖓᑦ 

ᐊᐱᕆᒍᕕᐅᒃ ᐊᒻᒪᓗ ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ 

ᒥᓂᔅᑕᖓᑦ ᐊᐱᕆᔪᓐᓇᖅᓱᓯᐅᓪᓗ. 

  

ᐅᖃᖅᑏ, ᐅᑉᐱᕆᔭᖃᖅᑐᖓ ᒥᓂᔅᑑᑎᑦ ᑖᒃᑯᐊ 

ᑲᔪᓯᑎᑦᓯᑦᑎᐊᖃᑦᑕᕐᒪᑕ ᑭᒡᒐᖅᑐᐃᒍᓯᖏᓐᓂᓪᓗ 

ᑖᒃᑯᐊ ᐱᔨᒃᓯᖅᑕᐅᑦᓯᐊᕈᓐᓇᖁᓪᓗᒋᑦ ᑕᒪᓂ 

ᐅᒃᐱᕆᔭᖃᑦᓯᐊᖅᑐᖓ ᓱᓕᔪᖅᓴᑦᓯᐊᖅᓱᖓ ᑖᒃᑯᐊ 

ᐱᔭᕇᕈᓐᓇᕐᓂᖏᓐᓂᒃ ᐱᔭᕆᐊᖃᖅᑕᖏᓐᓂᒃ, 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᓇᓗᓇᐃᖅᓯᑦᑎᐊᖁᔨᔪᖓ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓇᓗᓇᐃᖅᓯᑦᑎᐊᖁᔨᓂᕐᒧᑦ, 

ᒥᓂᔅᑕ ᑯᓱᒐᖅ.  

 

ᓇᓗᓇᐃᖅᓯᑦᑎᐊᕐᓂᖅ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, 

ᓇᓗᓇᐃᖅᓯᑦᑎᐊᕈᒪᑐᐃᓐᓇᖅᑐᖓ ᐊᐱᖅᑯᑎᖏᑦ 

ᑖᒃᑯᐊ ᒪᓕᒐᓕᐅᖅᑎᐅᑉ ᑎᑎᕋᖅᓯᒪᔪᓄᑦ 

ᐊᐱᖅᑯᑎᓄᑦ ᐊᐱᖅᑯᑎᓃᓚᐅᕐᖓᑕ ᐃᑉᐸᒃᓴᖅ 

ᑕᑭᔪᐊᓘᓪᓗᑎᓪᓗ ᐃᓗᓕᖏᑦ 

ᐅᖃᐅᓯᕆᔾᔮᖏᓐᓇᒃᑭᑦ ᐊᐱᖅᑯᑎᒋᕋᑖᖅᑕᖏᑦ 

ᒪᓕᒐᓕᐅᖅᑎᐅᑉ ᑖᒃᑯᓂᖓ ᐱᔾᔪᑎᖃᖅᑐᖅ. 

ᑭᐅᔭᐅᑦᑕᐅᑎᒋᔪᒪᓯᒪᒻᒪᑦ ᑭᐅᔭᐅᑦᑕᐅᑎᒋᕗᖅ ᑕᕝᕙ. 

ᖁᔭᓐᓇᒦᒃ, ᐅᖃᖅᑎ.   

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᖃᐅᔨᒪᑦᑎᐊᕆᐊᖃᖅᑐᓯ ᐊᐱᖅᓱᓕᕋᐃᒍᑦᓯ 

ᐊᐱᖅᑯᑏᑦ ᑎᑎᕋᖅᓯᒪᔪᓂᒃ, ᑎᑎᖅᑲᖅᑎᒍᑦ 

ᐊᐱᖅᑯᑕᐅᒌᖅᓯᒪᔪᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, 

ᒪᓕᒐᓕᐅᖅᑎ ᖁᐊᓴ. 

 

ᐊᐱᖅᑯᑦ 799 - 5(2): ᕿᒥᕐᕈᔭᐅᓂᖏᑦ 

ᐃᓄᒃᑐᑦ ᐅᖃᐅᓯᓕᕆᓂᕐᒧᑦ 

ᐱᒋᐊᖅᑎᑕᐅᓯᒪᔪᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

ᐅᖃᖅᑎᑦᑎᔨᑦᑎᐊᕚᒃ ᐊᐱᕆᓂᐊᖅᑐᖓᐃᓛᒃ 

ᑖᑉᓱᒧᖓ ᒥᓂᔅᑕᐅᔪᒧᑦ ᐃᓕᖅᑯᓯᓕᕆᓂᕐᒧᑦ ᐊᒻᒪ 

ᑖᓐᓇᑦᑕᐅᖅ ᒥᓂᔅᑕᐅᖕᒥᖕᒪᑦ ᐅᖃᐅᓯᓕᕆᓂᕐᒧᑦ.  

 

ᐅᖃᖅᑎᑦᑎᔨᑦᑎᐊᕚᒃ, ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᔭᕋᓗᐊᕋ ᐊᒥᓱᐃᖅᖢᒍ 

ᑕᐃᒪᓐᖓᑦ ᑕᕝᕙᓂ ᐃᒃᓯᕚᓕᕋᑦᑕ. ᑕᐃᒪᓐᖓᑦ 

ᓄᓇᕗᑦ ᓴᖅᑭᓚᐅᖅᑎᓪᓗᒍ, ᐅᒃᐱᕈᓱᐃᓐᓇᕐᒪᑕ 

ᐃᓄᐃᑦ ᑕᒪᓐᓇ ᐃᓄᐃᑦ ᐅᖃᐅᓯᖓ 

ᐊᑐᖅᑕᐅᖃᑦᑕᕐᓂᐊᕐᓂᖅᑎᓪᓗᒍ 

ᐊᑐᖅᑕᐅᖃᑦᑕᕆᐊᖃᖅᑎᓪᓗᒍ ᒐᕙᒪᐅᑉ ᐃᓗᐊᓂ 

ᐊᒻᒪᓗ ᓄᓇᕗᒻᒥᐅᑕᓕᒫᓄᑦ.  

 

ᑕᐃᒪᐃᓛᒃ ᑮᓇᐅᔭᕐᔪᐊᑦ ᐊᒥᓱᐃᑦ 

ᐊᑐᖅᑕᐅᖃᑦᑕᖅᑎᓪᓗᒋᑦ ᐊᕐᕌᒍᑕᒫᑦ ᑕᒪᓐᓇ 

ᐃᓄᐃᑦ ᖃᐅᔨᒪᔭᑐᖃᖓ ᐱᔾᔪᑎᒋᓪᓗᒍ, 

ᒥᓂᔅᑕᐅᖅᑲᐃᑦ ᓇᓗᓇᐃᕐᕕᒋᔪᓐᓇᖅᐹᑎᒍᑦ ᓱᓇᓂᒃ 

ᓴᖅᑭᓯᒪᔪᖅᑕᖃᕐᒪᖔᑦ ᑕᒪᓐᓇ ᐃᓄᐃᑦ ᐅᖃᐅᓯᖓ 

ᐱᕚᓪᓕᖁᓪᓗᒍ ᐊᒻᒪᓗ ᑖᒃᑯᐊ ᐱᓕᕆᕝᕕᖓ 

ᖃᐅᔨᓴᖅᑕᐅᑦᑎᐊᖃᑦᑕᕋᓗᐊᕐᒪᖔᑦ, ᑕᒪᓐᓇ 

ᑲᔪᓯᑎᑕᐅᓇᓱᐊᖅᑐᖅ ᑲᔪᓯᑦᑎᐊᕋᓗᐊᕐᒪᖔᑦ 

ᐃᓄᐃᑦ ᐅᖃᐅᓯᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ. 

 

ᐅᖃᖅᑎ: ᒥᓂᔅᑐ ᐱᖅᑯᓯᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ, ᒥᓂᔅᑐᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᒪ’ᓇ, 

ᐅᖃᖅᑎᑦᑎᔨᑦᓯᐊᕚᒃ. ᒪ’ᓇᓗ ᐊᒡᒎᑉ 

ᒪᓕᒐᓕᐅᖅᑎᖓ ᐊᐱᖅᑯᑎᖓᓄᑦ.  

ᐅᖃᖅᑎᑦᓯᔨᑦᓯᐊᕙᒃ ᑖᓐᓇ ᐅᖃᐅᓯᕗᑦ 2.0 

ᓴᖅᑭᓯᒪᔭᕗᑦ ᓇᓗᓇᐃᖅᓯᓯᒪᒐᑦᑕ 

ᓄᓇᕗᒻᒥᐅᓕᒫᑦᓯᐊᑦ ᒪᕐᕉᓐᓂᒃ ᐅᖃᕈᓐᓇᖁᓪᓗᒋᑦ 

ᓇᐅᒃᑯᑦ ᖃᓄᖅ ᑖᓐᓇ ᐅᖃᐅᓯᓕᕆᓂᖅ 

ᐱᓕᕆᐊᕆᔭᐅᒍᓐᓇᕐᒪᖔᖅ. ᐃᓕᓐᓂᐊᕕᒻᒥ, 

ᐱᓕᕆᕕᒻᒥ, ᐱᔨᑦᓯᕋᐅᑎᒃᑯᑦ ᐊᒻᒪᓗ ᒪᑭᒪᕕᓐᓄᑦ 

ᒪᑭᒪᒃᑲᓐᓂᕈᑎᒃᓴᖏᓐᓄᑦ ᑐᕌᖓᔪᐃᑦ. ᓲᕐᓗ ᑖᒃᑯᐊ 

ᐃᓚᖏᑦ ᓄᓇᓖᑦ 

ᐅᖃᐅᓯᕐᒥᓂᒃ ᓴᐳᒻᒥᑲᓐᓂᕈᒪᑎᓪᓗᒋᑦ ᐊᒻᒪ 

ᓴᑐᖅᓯᒍᒪᑎᓪᓗᒋᑦ.  

 

ᐅᖃᖅᑎᑦᑎᔨᑦᓯᐊᕚᒃ, ᑖᓐᓇ ᐸᕐᓇᐅᑦ ᐅᖃᐅᓯᕗᑦ 

2.0 ᐊᑐᓕᖅᑎᑦᓯᕙᓪᓕᐊᒍᑎᓂᒃᑕᐅᖅ 

ᓇᓗᓇᐃᔭᐃᕙᓪᓕᐊᖃᑎᒋᓯᒪᒐᑦᑎᒍ 

ᐱᓕᕆᖃᑎᒌᑦᓱᑕ ᐱᓕᕆᕝᕕᐅᔪᑦ ᐊᒻᒪᓗ ᐊᓯᖏᑦ 

ᑎᒥᐅᔪᑦ, ᐊᕐᕌᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᓱᓕ ᐅᖃᖅᑏ ᑖᒃᑯᐊ ᑮᓇᐅᔭᐃᑦ 

ᒪᓂᒪᖃᑦᑕᖅᑎᑕᐅᓲᖑᒋᕗᑦ ᓇᖕᒥᓂᖃᖅᑎᐅᔪᓄᑦ, 

ᑮᓇᐅᔭᖃᖅᑎᑕᐅᒍᓐᓇᖃᑦᑕᕐᒪᑕ ᖃᓄᑐᐃᓐᓇᖅ 

ᐅᖃᐅᓯᓕᕆᓂᕐᒥᒃ ᐱᓕᕆᓂᐊᕈᑎᒃ. ᑮᓇᐅᔭᓂᒃ 

ᐱᓇᓱᐊᖃᑦᑕᕐᓕᒃ.  

 

ᐅᖃᖅᑎᑦᑎᔨᑦᑎᐊᕚᒃ, ᑖᑦᓱᒪᑦᑕᐅᖅ ᐃᓚᖓᑦ 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᖏᑦ 

ᖃᐅᔨᓴᖅᑕᐅᒍᓐᓇᕐᒪᑕ ᓱᕐᓗ ᓇᓪᓕᐊᓐᓂᒃ 

ᑮᓇᐅᔭᑎᒍᑦ 

ᐱᕚᓪᓕᖅᑎᑕᐅᖑᓐᓇᖅᑎᑕᐅᓲᖑᒐᓗᐊᕐᒪᑕ 

ᐅᓪᓗᒥᒧᑦ ᒫᓐᓇ 552-ᖑᕗᑦ ᐅᖓᑖᓂᓗᑭᐊᖅ 

ᖃᐅᔨᓴᖅᑕᐅᕌᓂᒃᓯᒪᔪᑦ 

ᐃᓄᒃᑎᑑᕈᓐᓇᓯᐊᖅᑎᒋᓂᖏᑦ ᖃᐅᔨᓴᖅᑕᐅᓪᓗᑎᒃ 

ᐊᒻᒪᓗ ᐱᖓᓱᐃᓕᖓᖅᑲᓗᑎᒃ ᑮᓇᐅᔭᑎᒍᑦ 

ᐱᕚᓪᓕᕈᑎᒋᔭᐅᒍᓐᓇᖅᑐᑦ ᑕᕝᕘᓇ ᑭᓯᐊᓂᑦᑕᐅᖅ 

ᓱᓕ ᐊᒥᓱᒃᑲᓐᓃᑦ ᓂᕆᐅᒃᑐᒍᑦ 

ᖃᐅᔨᓴᖅᑕᐅᒋᐊᖃᕐᓂᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒋᐊᓚᐅᓐᖏᓂᑉᑎᓐᓂ, 

ᒪᓕᒐᓕᐅᖅᑏᑦ ᐃᖅᑲᐃᑎᑉᓱᒪᕙᑉᓯ ᑕᐅᑐᒃᑐᐃᑦ 

ᓈᓚᒃᑐᐃᑦ ᓄᓇᕗᒻᒥᐅᑕᐃᑦ ᐱᓕᕆᑎᓪᓗᒋᑦ, 

ᐅᖃᓘᑎᐊᓛᓯ ᓂᐸᖏᖅᑎᓯᒪᑦᓯᐊᖅᓯᐅᒃ.  

 

ᑲᔪᓯᓗᑕ. ᓯᕗᓪᓕᖅᐸᒥᒃ ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩᔨ ᖁᔭᓐᓇᒦᒡᓗ 

ᒥᓂᔅᑕ ᑕᒪᑐᒥᖓ ᓇᓗᓇᐃᒃᑲᓐᓂᕐᒪᑦ. ᖃᐅᔨᒪᔪᒍᑦ 

ᑕᒪᒃᑯᐊ ᐱᕙᓪᓕᐊᖃᑦᑕᖅᓯᒪᔪᐃᑦ ᐊᒡᓛᑦ ᐱᓕᕆᔨᒐ 

ᑕᒪᒃᑯᓂᖓ ᑕᑕᑎᕆᐊᓕᖕᓂᒃ 

ᐱᐊᓂᓵᑦᑎᐊᖅᓯᒪᓚᐅᕐᒥᔪᖅ.  

 

ᖃᓗᓐᓇᐅᔭᓕᕐᒥᔪᖓ ᒥᓂᔅᑕ, ᐅᖃᖅᑎ. (ᑐᓵᔨᑎᒍᑦ) 

ᐅᖃᖅᑏ, ᐱᒻᒪᕆᐊᓘᒻᒪᑦ ᓄᓇᕗᒻᒥᐅᑕᐃᑦ 

ᐊᑐᕈᓐᓇᖅᑲᑕ ᐃᓄᒃᑎᑐᑦ ᐅᖃᐅᓯᖏᓐᓂᒃ ᖃᐅᑕᒫᑦ 

ᐃᓅᓯᖏᓐᓂᒃ. ᒐᕙᒪᒃᑯᓐᓂ 

ᐱᔨᑦᑎᕋᖅᑕᐅᒐᓱᓐᓂᑐᐃᓐᓇᐅᖏᑦᑐᒧᑦ. ᑭᓯᐊᓂᓕ 

ᓂᐅᕕᕐᕕᓕᐊᕋᐃᑉᐸᑕ ᐅᕝᕙᓘᓐᓃᑦ 

ᓇᖕᒥᓂᖃᐅᑎᓕᓐᓂᒃ ᐅᐸᑦᓯᒋᐊᖃᕋᐃᑉᐸᑕ.  

 

ᒥᓂᔅᑕ ᓇᓗᓇᐃᖅᑐᐃᑦᑎᐊᓪᓚᕆᒍᓐᓇᖅᑳ ᑭᓱᒥᒃ 

ᐱᒋᐊᖅᑎᑎᓯᒪᖔᑕ ᐃᑲᔪᖅᓯᕈᑕᐅᓂᐊᖅᑐᓂᒃ 

ᑲᔪᖏᖅᓴᐃᔾᔪᑕᐅᓂᐊᖅᑐᓂᒃ ᓇᖕᒥᓂᖃᐅᑎᓕᓐᓄᑦ. 

ᐊᑐᕈᒪᓕᖅᑎᑕᐅᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ 

ᖃᓄᕐᓗ ᒥᓂᔅᑕᐅᑉ ᐱᓕᕆᕕᖓ ᕿᒥᕐᕈᓲᖑᕙ 

ᖃᐅᔨᓴᓲᖑᕙ ᐊᐅᑦᑎᐊᕋᓗᐊᕐᒪᖔᑕ ᑕᒪᒃᑯᐊ 

ᐱᒋᐊᖅᑎᓯᒪᔭᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ.  

ᐅᖃᖅᑏ, ᐅᖃᐅᓯᕆᒐᓛᖅᑲᐅᒐᒃᑯ ᑖᓐᓇ ᑮᓇᐅᔭᖅ 

ᑐᒃᓯᕌᑦᓴᐅᔪᖅ ᓇᖕᒥᓂᖃᐅᑎᓕᓐᓄᑦ, ᐃᓄᒃᑐᑦ 

ᐅᖃᐅᓯᕐᓂᒃ ᐱᒍᒪᓕᖅᓴᔾᔪᑎᐅᒐᓱᑦᑐᖅ ᐊᒻᒪ 

ᖄᖓᒍᒃᑲᓐᓂᖅ ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ 

ᐱᓕᕆᖃᑎᖃᕐᒥᔪᒍᑦ ᖃᐅᔨᒪᒐᓱᑦᑐᑕ ᖃᓄᖅ 

ᐱᔨᑦᑎᕋᑦᑎᐊᑲᓐᓂᓂᖅᓴᐅᒍᓐᓇᕋᔭᕐᒪᖔᑦᑕ 

ᓄᓇᕗᒻᒥ.  

 

ᐅᖃᖅᑏ, ᓄᑖᒥᒃ ᐅᖃᐅᓯᕐᒧᑦ ᑲᒥᓯᓇᖃᓕᕋᑦᑕ, 

ᐊᓪᓚᕝᕕᖓᑦᑕᐅᖅ ᑕᐃᓐᓇ ᐱᖃᑕᐅᓲᖑᒻᒥᒻᒪᑕ 

ᐅᖃᐅᓯᕐᓂᒃ ᒪᓕᒐᐃᑦ ᐱᔭᐅᑎᓪᓗᒋᑦ. ᑮᓇᑐᐃᓐᓇᖅ 

ᓄᓇᕗᒻᒥᐅᖅ ᐅᖃᐅᓯᕐᒧᑦ ᐱᔪᓐᓇᐅᑎᖏᑦ 

ᓱᕋᑦᑕᐅᓱᒋᔭᐅᑉᐸᑕ ᑕᐃᑲᓐᖓᑦ 

ᐅᖃᐅᔾᔭᐅᒋᐊᕈᓐᓇᖅᑐᑦ 

ᐃᑲᔪᖅᓱᖅᑕᐅᒋᐊᕈᓐᓇᖅᑐᖅ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᑉ ᐊᓪᓚᕝᕕᖓᓂ ᖃᓄᖅ ᐅᖃᐅᓯᕐᒧᑦ 

ᑐᕌᖓᔪᐃᑦ ᐃᓱᒫᓘᑎᒋᔭᐅᔪᐃᑦ 

ᐋᖅᑭᒋᐊᖅᑕᐅᒍᓐᓇᕐᒪᖔᑕ ᓂᕈᐊᖅᑎᒋᓯᒪᔭᑦᓯᓐᓂᒃ 

ᐅᕝᕙᓘᓐᓃᑦ ᓇᒥᑐᐃᓐᓇᖅ ᓄᓇᕗᑉᐸᐅᔮᕌᓗᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᒥᒃ 

ᐃᓚᒋᐊᕈᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

ᐅᖃᖅᑎᑦᑎᔨᑦᑎᐊᕚᒃ, ᑕᐃᒪᐃᓛᒃ ᖃᐅᔨᒪᒐᑦᑕ 

ᐅᑭᐅᑦ ᐊᕙᑏᑦ ᐱᐊᓂᒃᓯᒪᓕᕐᒪᑕ ᐃᓛᒃ 

ᐅᖓᑖᓃᒻᒪᕆᓕᖅᑐᒍᑦ ᑭᓯᐊᓂ ᓄᓇᕗᒻᒥᐅᑕᐃᑦ 

ᓱᓕ ᐃᓚᖏᑦ ᐅᖃᖃᑦᑕᕐᒪᑕ, ᑖᓐᓇᒎᖅ ᒐᕙᒪᒋᔭᕗᑦ 

ᓱᓕ ᖃᓪᓗᓈᑎᑐᑦ ᐊᐅᓚᖕᒪᑦ. 

ᖃᓪᓗᓇᐅᔭᕐᓂᖅ ᐊᑐᖅᖢᓂ ᖃᐅᑕᒫᑦ.  

 

ᐊᒻᒪᓗ ᐅᒃᐱᕈᓱᑦᑎᐊᕋᓱᒃᑲᓗᐊᖅᑐᖓ ᑖᒃᑯᐊ 

ᒐᕙᒪᒃᑯᑦ ᐊᕕᒃᑐᖅᓯᒪᓂᖏᑦ ᖃᐅᔨᒪᑦᑎᐊᖅᑐᑦ 

ᑕᒪᑐᒥᖓ ᐃᓄᒃᑎᑐᑦ ᑕᒪᓐᓇ ᐅᖃᐅᓯᖅ 

ᐊᑐᖅᑕᐅᖃᑦᑕᕆᐊᖃᕐᓂᖓᓂᒃ ᓴᓇᕝᕕᐅᑉ ᐃᓗᐊᓂ. 

ᐊᒻᒪᓗ ᓇᓗᓇᓐᖏᑦᑐᖅ ᑕᒪᑐᒥᖓ 

ᖃᐅᔨᒪᑦᑎᐊᕋᓗᐊᖅᑎᓪᓗᒋᑦ ᓱᓕ ᑕᒪᓐᓇ 

ᓱᒃᑲᐃᒻᒪᑦ. ᐅᖃᖅᑲᐅᑎᓪᓗᖓ ᓄᓇᕗᒻᒥᐅᑕᐃᑦ ᓱᓕ 

ᐊᒥᓱᐃᑦ ᐅᖃᖃᑦᑕᕐᒪᑕ ᓱᓕ ᒐᕙᒪᒋᔭᕗᑦ ᓱᓕ 

ᖃᓪᓗᓈᑎᑐᑦ ᐊᐅᓚᔪᖅ, ᐅᖃᐅᓯᖅ ᑕᒪᓐᓇ 

ᐱᔾᔪᑎᒋᓪᓗᒍ. 

 

(ᑐᓵᔨᑎᒍᑦ) ᐊᑖᓂ ᓄᓇᕗᒻᒥ ᐃᓕᓴᕆᔭᐅᓯᒪᔪᐃᑦ 

ᐅᖃᐅᓰᑦ ᐱᖁᔭᖓᓂ ᐊᒻᒪ ᐃᓄᐃᑦ ᐅᖃᐅᓯᖏᓐᓂᒃ 

ᓴᐳᔾᔭᐅᔾᔪᑎᖓᓂ ᐱᖁᔭᕐᒥ, ᒥᓂᔅᑕᒋᔭᐅᔪᖅ 

ᐅᖃᐅᓯᕐᓄᑦ ᐊᕐᕌᒍᑕᒫᑦ ᐅᓂᒃᑳᓕᐊᒥᓂᕐᓂᒃ 

ᒪᓕᒐᓕᐅᕐᕕᒻᒧᑦ ᓴᖅᑮᖃᑦᑕᕆᐊᓕᒃ 

ᐅᓂᒃᑳᖃᖅᓯᒪᔪᓂᒃ ᖃᓄᖅ ᒐᕙᒪᒃᑯᑦ ᐱᓕᕆᕕᖏᑦ 

ᑎᒥᖁᑎᖏᓪᓗ ᑎᑭᐅᑎᖃᑦᑕᕐᒪᖔᑕ ᐅᖃᐅᓯᕐᒧᑦ 

ᐱᓕᕆᐊᕆᒋᐊᓕᖏᓐᓂᒃ ᓴᖅᑭᕆᐊᓕᖏᓐᓂᒃ. 

ᒫᓐᓇᓕᓴᐅᓂᖅᐹᖅ ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᒥᓂᖅ 2014-2015−ᒧᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᔪᔪᖅ ᔫᓂ 2018-ᖑᑎᓪᓗᒍ.  

 

ᖃᖓᓕᐅᓇ ᒥᓂᔅᑕ ᐅᖃᐅᓯᕐᓄᑦ ᒪᓕᒐᓕᐅᕐᕕᒻᒧᑦ 

ᓴᖅᑮᒍᓐᓇᓂᐊᕐᓂᕋᖅᑲ ᐅᓪᓗᒥᒧᑦ ᐊᓐᖑᑎᓯᒪᔪᒃ 

ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᒥᓂᕐᒥᒃ 

ᓴᖅᑭᔮᖅᑎᑦᑎᔪᒥᒃ ᒐᕙᒪᒃᑯᑦ 

ᐱᓕᕆᕋᑖᕐᓂᒥᓂᖏᓐᓂᒃ ᐊᑐᓕᖅᑎᑦᑎᒐᓱᑦᑐᑎᒃ 

ᓄᓇᕗᑦ ᐅᖃᐅᓯᕐᓄᑦ ᒪᓕᒐᓕᐊᕆᓯᒪᔭᖏᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ. 

 

ᐅᖃᖅᑎ: ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ, 

ᒪᓕᒐᓕᐅᖅᑎ ᐊᐱᕆᒻᒪᑦ.  

ᐅᖃᖅᑏ ᐱᓕᕆᐊᖃᖅᓯᒪᓕᖅᑐᒍᑦ ᐅᓂᒃᑲᑦ 

ᐱᔭᕇᕋᓱᑦᑐᑎᒍᑦ ᒫᓐᓇ ᐅᖃᕈᓐᓇᖏᑦᑐᖓ ᑭᓯᐊᓂ 

ᖃᖓ ᒪᓕᒐᓕᐅᕐᕕᒻᒧᑦ ᓴᖅᑭᕈᓐᓇᖅᓯᓛᕐᒪᖔᑦᑎᒍ 

ᓱᓕ. ᑭᓯᐊᓂ ᐅᖃᐅᑎᓪᓚᕆᒍᓐᓇᖅᑕᕋ 

ᒪᓕᒐᓕᐅᖅᑎ ᐱᔭᕇᖅᓯᒪᓕᑐᐊᕈᑦᑎᒍ ᓯᕗᓕᖅᑏᑦ 

ᑲᑎᒪᔨᕋᓛᖏᑎᒍᑦ ᐱᖅᑳᓚᐅᕐᓗᒍ ᐅᕗᖓ 

ᒪᓕᒐᓕᐅᕐᕕᒻᒨᓛᖅᑕᕋ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐄᑯᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᕋᒻᐳᑦ. 

 

ᐊᐱᖅᑯᑦ 800 - 5(2): ᓴᓂᑭᓗᐊᑉ 

ᐋᓐᓂᐊᕕᑖᖓ ᖃᓄᐃᓕᖓᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᒥᐅᖅᑕᐃᑦ ᐊᒻᒪ 

ᓄᓇᕗᒻᒥᐅᑕᐃᑦ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᒐᒃᑭᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ, 

ᖃᐅᔨᒪᒐᓱᑦᑎᐊᓪᓚᕆᑦᓯᒪᒐᒃᑯ ᓴᓂᑭᓗᐊᒥ 

ᐋᓐᓂᐊᕕᓕᐊᖑᔪᖅ, ᓯᓚᑖᓂ 

ᑕᑯᒥᓇᖅᑐᕕᔾᔪᐊᕌᓗᒃ, ᑭᓯᐊᓂᓕ ᑐᓴᖅᓯᒪᒐᒪ 

ᐱᔭᕆᓛᓕᕐᖓᒡᒎᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓴᓂᑭᓗᐊᖅ ᓄᑖᖅ 

ᐋᓐᓂᐊᕐᕕᖓ ᐱᔭᕇᖅᑕᐅᓛᕐᖓᖔᖅ ᐊᒻᒪ 

ᐅᐸᑦᑕᐅᒍᓐᓇᖅᓯᓗᓂ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖅᑎᒃᑲ 

ᐱᓇᓱᐊᕈᓯᐅᓚᐅᖅᑐᒥ ᐸᕐᓇᐃᔨ ᐅᐸᑦᓱᑎᒃ ᑕᐃᑯᖓ 

ᓴᓂᑭᓗᐊᓕᐊᖅᓯᒪᔪᒻᒪᑕ ᐱᔭᕇᖅᑕᐅᔪᓂᒃ, 

ᐱᔭᕇᖅᑕᐅᕙᓪᓕᐊᔪᓂᒃ ᒫᑦᓯ 23-ᖑᓕᖅᑲᑦ 

ᐱᔭᕇᖅᑕᐅᕕᒃᓴᖃᒃᖓᑦ. ᑕᐃᑲᓂ ᐱᔭᕇᕐᕕᒃᓴᖓᓂ 

ᓈᖕᒪᓈᖅᑲᑕ ᐊᓪᓚᕝᕕᖏᑦ ᑕᐃᒪ 

ᐃᓗᓪᓕᖅᓱᖅᑕᐅᑦᑕᓛᖅᑯᐃᑦ ᐊᒻᒪ 

ᖃᐅᔨᓴᕈᑎᕈᓘᔭᖏᑦ ᐋᖅᑭᑦᑕᐅᓗᑎᒃ. ᐆᑦᑑᕝᕙᒥ 

ᒪᑐᐃᕐᕕᖃᖅᑎᒍᒪᔭᕗᑦ ᐅᑭᐊᑦᓵᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, 

ᒪᓕᒐᓕᐅᖅᑎ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑐᓴᖅᑎᑦᑎᒻᒪᑦ. 

ᓴᓂᑭᓗᐊᕐᒥ ᐋᓐᓂᐊᕐᕕᖓ 

ᐃᖅᑲᓇᐃᔭᖅᑎᑭᓗᐊᖅᓯᒪᓕᕐᖓᖅ ᑕᖅᑭᓂᒃ 

ᐊᒥᑲᓪᓚᒻᒪᕆᓐᓂᒃ. ᐊᕐᕕᐊᑦ ᐅᐊᖕᓇᖓᓂ 

ᒪᓕᒐᓕᐅᖅᑎᖓ ᐅᖃᖅᑲᐅᒻᒪᑦ, 

ᐊᑦᓱᕈᖅᑎᑎᓪᓚᕆᓲᑦ ᐃᖅᑲᓇᐃᔭᖅᑎᖏᓐᓂᒃ 

ᓴᓂᑭᓗᐊᕐᒥᐅᓂᓪᓗ. ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᑳ 

ᖃᓄᐃᓕᐅᖅᑐᖃᕐᓂᐊᕐᒪᖔᖅ ᓴᓂᑭᓗᐊᖅ ᓄᑖᖅ 

ᐋᓐᓂᐊᕕᖓ ᐃᓗᐃᑦᑐᓂᒃ 

ᐃᖅᑲᓇᐃᔭᖅᑎᖃᓛᕋᓗᐊᕐᒪᖔᖅ ᒪᑐᐃᖅᑲᑦ 

ᐊᒥᒐᓐᖏᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᒋᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᓴᓂᑭᓗᐊᕐᒥ 

ᐱᓕᕆᐊᖑᔪᖅ ᐃᖅᑲᓇᐃᔭᖅᑎᑭᑦᓱᖃᑦᑕᑎᓪᓗᑕ 

ᓄᓇᕗᓕᒫᒥ. ᖃᖓᑐᐃᓐᓇᒃᑯᑦ ᓄᑖᒥᒃ ᐋᓐᓂᐊᕕᒻᒥᒃ 

ᓴᖅᑮᒐᐃᒐᑦᑕ ᐱᕕᑐᓂᖅᓴᐅᓲᖑᒻᒪᑕ 

ᐊᓪᓚᑎᖅᑐᓂᖅᓴᐅᓪᓗᑎᓪᓗ. ᒫᓐᓇᐃᓛᒃ ᐅᓪᓗᒥᒧᑦ 

ᓴᓂᑭᓗᐊᕐᒥ ᐱᕕᑭᑦᓯᒪᒻᒪᑕ. ᑕᐃᒫᒃ ᑕᕝᕙ 

ᐊᓪᓚᕝᕕᑎᓐᓂ  ᐅᖃᐅᓯᕆᓂᐊᖅᑕᕗᑦ ᑕᒪᓐᓇ 

ᐃᖅᑲᓇᐃᔭᖅᑎᑖᕆᐊᖃᕐᓂᖓᓗ ᐱᓕᕆᐊᕆᓗᒍ 

ᒫᓐᓇ ᐊᐅᔭᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓴᖅᑭᖃᑦᑕᖅᓯᒪᓕᕋᒃᑰᓇ ᐃᖅᑲᓇᐃᔭᖅᑏᑦ 

ᐃᓪᓗᖃᕆᐊᖃᕐᓂᖏᑦ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑏᑦ, ᓱᓕ ᑐᑭᓯᑎᑕᐅᓯᒪᓐᖏᓐᓇᒪ 

ᓄᑖᓂᒃ ᐃᖅᑲᓇᐃᔭᖅᑎᓄᑦ ᑐᕌᖓᔪᓂᒃ 

ᐋᓐᓂᐊᕕᓕᐊᖑᔫᑉ ᓴᓂᐊᓂ ᓴᓇᔭᐅᔪᖃᓛᕐᒪᖓ, 

ᐋᓐᓂᐊᓯᐅᖅᑎᓄᑦ ᓇᔪᖅᑕᐅᖃᑦᑕᕋᔭᖅᑐᓂᒃ. 

ᐱᖅᓯᕋᔪᑦᑐᐊᓘᑎᓪᓗᑕ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕗᖔᓗᒃ ᐱᓱᖃᑦᑕᕆᐊᖃᓛᓐᖏᒻᒪᑕ 

ᑐᐊᕕᕐᓇᖅᑐᓕᕆᔭᖅᑐᕐᓗᑎᒃ.  

 

ᑖᓐᓇ ᓄᑖᖅ ᐃᓂᒋᓂᐊᖅᑕᖓ ᑕᑯᓐᓈᖅᑐᒍ 

ᐅᐸᑦᑕᐅᓴᕋᐃᓐᓂᖅᓴᐅᖃᑦᑕᕈᓐᓇᕋᔭᕐᖓᑕ 

ᓴᓂᐊᓃᑉᐸᑕ. ᓴᓂᑦᑎᐊᖓᓂ ᑕᐃᒪ ᐋᓐᓂᐊᕕᐅᑉ 

ᐃᓪᓗᓕᐅᖅᑐᖃᕐᓂᐊᕐᖓᑦ ᑕᐃᒃᑯᓄᖓ 

ᐋᓐᓂᐊᕕᒻᒧᑦ ᐃᖅᑲᓇᐃᔭᖅᑎᓄᑦ 

ᑐᕌᖓᑎᑕᐅᓛᕋᓗᐊᕐᒪᖔᑕ ᐊᐱᕆᔪᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᐅᑉ ᐅᖃᐅᓯᖓ 

ᑐᓴᖅᑕᕐᔪᐊᕌᓘᓯᒪᔪᖅ ᐃᖅᑲᓇᐃᔭᖅᑎᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐃᓪᓗᓕᕆᔨᕐᔪᐊᒃᑯᓐᓂᓗ ᑲᑐᔾᔨᖃᑎᒌᑦᓯᒪᒐᑦᑕ. 

ᓯᕗᓪᓕᖅᐹᒦᓛᒃ ᐃᓪᓗᑖᖅᑎᑦᑎᒐᓱᑦᑐᑕ. ᑕᐃᓐᓇᓗ 

ᒪᑐᓛᓕᕐᖓᑦ ᐋᓐᓂᐊᕕᖓᑦ. ᐄ, 

ᑳᓐᑐᓛᒐᓱᐊᒐᑦᓴᖓ ᒪᑐᓛᓕᕐᖓᑦ. 

ᐃᓪᓗᓕᐅᖅᑎᑦᑎᓂᐅᓴᒐᑦᑕ ᓄᑖᓂᒃ, 

ᐃᓪᓗᓕᐅᖅᑎᑦᑎᒐᐃᒐᑦᑕ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑎᓕᒫᖏᓐᓄᑦ 

ᑐᕌᖓᑎᒋᐊᖃᓲᕆᒐᑦᑎᒍ.  

 

ᑭᓯᐊᓂᓕ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᕕᔾᔪᐊᕌᓗᒋᖃᑦᑕᕐᖓᒍ ᐃᒫᒃ, 

ᐋᓐᓂᐊᓯᐅᖅᑎᓄᑦ ᐃᓯᖅᑕᐅᓪᓚᕆᓛᕐᓂᐊᕐᓂᕋᕐᓗᒍ  

ᐅᖃᕈᓐᓇᓐᖏᒃᑲᓗᐊᖅᑐᖓ, ᑭᓯᐊᓂ ᑖᓐᓇ 

ᐃᓱᒪᒋᔭᐅᑦᑎᐊᕐᓂᐊᖅᑐᖅ ᑕᐃᒃᑯᐊ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑐᑦ ᓇᔪᕈᓐᓇᓛᕐᖓᑕ ᓴᓂᐊᓃᑦᑐᒥᒃ. 

ᐱᔭᕆᐊᑭᓐᓂᓴᓪᓚᕆᐅᒐᔭᕐᖓᓂᓛᒃ 

ᓴᓂᑦᑎᐊᖓᓃᑉᐸᑕ ᑐᐊᕕᕐᓇᖅᑐᓕᕆᓗᓂ. 

ᓴᓂᑭᓗᐊᕐᒥᐅᑦ ᐃᓪᓗᓕᕆᔨᕐᔪᐊᒃᑯᓪᓗ 

ᐱᓕᕆᖃᑎᒋᓂᐊᖅᑕᕗᑦ ᓴᓂᐊᓂ 

ᐃᓪᓗᓕᐊᖑᓂᐊᖅᑐᐃᑦ 

ᓯᕗᓪᓕᐅᑎᑕᐅᓛᕋᓗᐊᕐᒪᖔᑕ ᐋᓐᓂᐊᕕᒻᒧᑦ.  

 

ᐃᓚᖓᑦ ᑕᕝᕙ ᐃᓪᓗᓕᕆᓂᕐᒧᑦ 

ᐃᓪᓗᑖᖅᑎᑦᑎᓂᕐᒧᑦ ᐊᑐᐊᒐᖓ 

ᐃᑲᔪᖓᖅᓯᖔᕈᓐᓇᕐᒥᔪᖅ ᐅᕙᑦᑎᓐᓂᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᓯᕗᓪᓕᐅᑎᑕᐅᖏᓐᓇᓲᖑᒻᒪᑕ. ᑕᕝᕘᓇᑦᑕᐅᖅ 

ᓯᕗᓪᓕᐅᓚᕿᑦᑎᐊᕈᓐᓇᓂᐊᖅᑐᑦ. 

ᐊᒥᓲᓂᖅᓴᐃᑦ ᑕᐃᒃᑯᐊ ᐃᓪᓗᓕᐊᖑᓂᐊᖅᑐᐃᑦ 

ᑐᕌᖅᑎᑕᐅᓗᑎᒃ ᐋᓐᓂᐊᕕᒻᒧᑦ. ᖁᔭᓐᓇᒦᒃ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐅᖅᓱᖅᑑᕐᒧᑦ, ᒪᓕᒐᓕᐅᖅᑎ ᐋᖁᐊᖅ. 

 

ᐊᐱᖅᑯᑦ 801 - 5(2): ᐊᓪᓚᕝᕖᑦ 

ᒪᑐᔭᐅᖃᑦᑕᕐᓂᖏᓐᓄᑦ ᐊᑐᐊᒐᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᐊᐱᖅᑯᑎᒋᓇᓱᒃᓯᒪᔭᕋ ᕖᕝᕗᐊᕆ 

20−ᒥᓂᑦ ᓴᖅᑭᑦᑐᓐᓇᐃᓪᓕᐅᖅᑲᓯᒪᔭᕋ ᑕᐃᒪᓐᖓᑦ. 

ᐅᓪᓗᒥ ᓈᒻᒪᓈᖅᐳᖅ ᑭᖑᓪᓕᖅᐹᖅᓯᐅᕋᕕᑦ. ᑖᓐᓇ 

ᐊᐱᖅᑯᑎᒋᔪᒪᓯᒪᔭᕋ ᐊᑯᓂᐊᓗᒃ.  

 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ 

ᐊᐱᖅᑯᑎᒋᔪᒪᔭᒃᑲ ᐃᖅᑲᓇᐃᔭᖅᑐᓕᕆᔨᐅᑉ 

ᒥᓂᔅᑕᖓᓐᓄᑦ.  

 

ᐊᒻᒪᓗ ᐃᖅᑲᐅᒪᔪᒃᓴᐅᕗᑦ 

ᐊᐱᖅᑯᑎᖃᖃᑦᑕᓚᐅᕋᕕᑦ ᒥᓂᔅᑕᒧᑦ ᕖᕝᕗᐊᕆᒥ 

ᐊᕐᕌᓂ, ᐱᔾᔪᑎᓕᒃ ᒐᕙᒪᒃᑯᑦ ᓯᓚᓗᒃᑎᓪᓗᒍ 

ᑎᑎᕋᕐᕕᒡᓗ ᒪᑐᓂᐊᖅᑎᓪᓗᒋᑦ ᐊᑐᐊᒐᖓᑦ. 

ᑖᒃᑯᐊᓗ ᓈᓴᐅᑎᓕᒃ 1011-ᒥ ᑎᑎᕋᖅᓯᒪᓪᓗᑎᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐅᖃᓕᒫᒐᖏᓐᓂᒃ. 

 

ᐊᒻᒪᓗ ᐃᖅᑲᐅᒪᓂᐊᖅᑐᒃᓴᐅᒋᕗᑎᑦ ᐊᒻᒪᓗ 

ᐅᖃᓚᐅᖅᓯᒪᔪᑎᑦ ᑕᐃᒪᓐᓇ ᑎᑎᕋᕐᕕᖕᓂ 

ᒪᑐᓯᓂᐊᓕᖅᑎᓪᓗᒋᑦ ᓄᓇᓕᖕᓂ ᑕᒪᒃᑯᐊ 

ᐃᓱᒪᓕᐅᕈᑎᒋᔭᖏᑦ ᐋᖅᑭᒃᑕᐅᔭᕆᐊᓖᑦ 

ᓄᓇᓕᖕᓄᑦ. ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓐᖏᑦᑐᓄᑦ ᐃᖃᓗᖕᓃᑦᑐᓄᑦ. 

 

ᐅᖃᖅᑏ, ᑕᐃᓐᓇ ᒥᓂᔅᑕᕆᔭᐅᔪᖅ ᐊᐱᕆᒐᖕᓂ, 

ᑖᓐᓇ ᒐᕙᒪᒃᑯᑦ ᐊᑐᐊᒐᖓᑦ ᐊᓯᔾᔨᖅᑕᐅᓂᐊᖁᓪᓗᒍ 

ᐃᓱᒪᓕᐅᕈᑎᒋᔭᐅᖃᑦᑕᕐᓂᐊᕐᒪᑦ ᑖᓐᓇ ᓄᓇᓕᖕᓄᑦ. 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᑦᑎᐊᖅᖢᓂ 

ᑕᐃᒪᐃᓕᐅᕐᓂᐊᕐᓂᕋᐃᓚᐅᖅᓯᒪᔪᖅ. 

 

ᐅᓇ ᒥᓂᔅᑕᒧᑦ ᐅᓪᓗᒥ ᐊᐱᖅᑯᑎᒋᔭᕋ: 

ᓇᓗᓇᐃᖅᓯᔪᓐᓇᖅᐹ ᓄᑖᓐᖑᕆᐊᖅᑎᑕᐅᓯᒪᔪᑦ 

ᒐᕙᒪᒃᑯᑦ ᓯᓚᓗᒃᑎᓪᓗᒍ ᑎᑎᕋᕐᕕᖏᓪᓗ 

ᒪᑐᔭᐅᓂᐊᕐᓂᖏᓐᓄᑦ ᐊᑐᐊᒐᖅ ᖃᖓ 

ᓴᖅᑭᑕᐅᓂᐊᕐᒪᖔᑦ ᒥᓂᔅᑕᐅᑉ ᐊᖏᓚᐅᕐᓂᖓ 

ᒪᓕᒡᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᕕᑦᓯᐊᕚᒃ. ᖁᔭᓐᓇᒦᒡᓗ ᑖᑉᓱᒥᖓ 

ᐊᐱᕆᒐᕕᑦ ᐃᖢᐊᖅᖢᓂᓗ ᒫᓐᓇ 

ᐱᖅᓯᖃᑦᑕᖅᐸᓪᓕᐊᓕᕐᒥᑎᓪᓗᒍ 

ᓂᒡᓚᓱᓕᕐᔪᐊᖅᑎᓪᓗᒍᓗ ᓄᓇᕗᒻᒥ ᓄᓇᓖᑦ 

ᑕᒪᒃᑯᐊ ᒪᑐᓯᒪᔭᕆᐊᖃᖃᑦᑕᕐᒪᑕ ᐃᓛᓐᓂᑦ 

ᐃᓕᓐᓂᐊᕐᕖᑦ ᐊᒻᒪ ᐱᓕᕆᕝᕕᐅᔪᑦ ᒐᕙᒪᒃᑯᓐᓄᑦ, 

ᐊᒻᒪᓗ ᕼᐋᒻᓚᒻᒥ ᐃᓛᓐᓂᑦ ᒪᑐᔭᕆᐊᖃᖃᑦᑕᖅᑐᑦ. 

ᑭᓯᐊᓂ ᑖᒃᑯᐊᓕ ᒐᕙᒪᒃᑯᓐᓄᑦ 

ᐃᓱᒪᓕᐊᖑᖃᑦᑕᓐᖏᒻᒪᑕ. ᐅᖃᖅᑎᑦᓯᔩ, ᒫᓐᓇ 

ᒪᓕᒐᖃᖅᑐᒍᑦ ᑖᒻᓇ ᒪᑐᓯᒪᔭᕆᐊᖃᖃᑦᑕᕐᓂᖏᑦ 

ᒐᕙᒪᒃᑯᑦ ᖃᖓ ᒪᑐᔭᕆᐊᖃᖅᐸ, ᐊᒻᒪ ᑭᑐᑦ 

ᐃᓱᒪᓕᐅᕆᐊᖃᖅᐸᑦ ᒥᒃᓵᓄᑦ ᑕᒪᑐᒪᐅᑉ. ᑖᓐᓇ 

ᐱᑕᖃᖅᑐᒍᑦ ᐃᓚᐅᑉᓗᑎᒃ ᑖᒃᑯᐊ ᑐᖓᓕᕋ ᐊᒻᒪ 

ᓄᓇᓕᖕᓂ ᑕᒡᕙᓂ ᐊᐱᖅᑯᑕᐅᔫᑉ ᒥᒃᓵᓄᑦ 

ᐱᖅᓯᖅᑑᑉ ᐃᒻᒪᖄ ᐅᖅᓱᖅᑑᖅ ᐅᕝᕙᓘᓐᓃᑦ 

ᖃᒪᓂ’ᑐᐊᑉ ᓄᓇᖓ ᐱᖅᓯᖅᐸᑦ ᑕᐃᑲᓂ 

ᓯᕗᓕᖅᑎᓂᒃᑕᐅᖅ ᐅᖃᖃᑎᖃᖃᑦᑕᖅᑐᑦ 

ᑐᖓᓕᕋᓗ ᐃᓱᒪᓕᐅᖅᖢᑎᒃ ᖃᓄᖅ 

ᐅᑦᑯᐊᖅᓯᒪᓂᐊᕐᒪᖔᑦ, 

ᐅᑦᑯᐊᕐᓂᐊᓐᖏᒻᒪᖔᓪᓗᓐᓃᑦ ᓄᓇᓕᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑖᓐᓇ ᓯᕗᓪᓕᖅᐹᖅ ᑭᐅᓵᕋᖕᓂ ᐊᒻᒪᓗ ᑐᒡᓕᐊ 

ᑭᐅᓪᓗᒍ ᐊᐱᕆᓚᐅᖅᑎᓐᓇᖓ. ᐅᔭᓐᓇᒦᕌᓗᒃ.  

 

>>ᐃᒡᓚᖅᑐᑦ 

 

ᐅᖃᖅᑏ, ᐱᕐᔪᐊᖑᔪᖅ ᑎᑎᕋᕐᕕᖕᓂᒃ 

ᒪᑐᓯᓂᐊᕐᓂᕐᒧᑦ ᐃᓱᒪᓕᐅᕈᑏᑦ 

ᑲᒪᒋᔭᐅᑦᑎᐊᖃᑦᑕᖁᓪᓗᒋᑦ ᐊᒻᒪᓗ ᐃᓕᓐᓂᐊᕐᕖᑦ 

ᒪᑐᓂᐊᕐᓂᖏᓐᓄᑦ ᐃᓱᒪᓕᐅᕈᑦ ᒪᓕᒃᑕᐅᓪᓗᓂ. 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑕᒡᕙᐅᕗᑦ ᐱᔭᒃᓴᖅᑖᖅᑎᑕᐅᓯᒪᔪᑦ ᑕᒪᑐᒪᓂ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᒫᓐᓇ 

ᐃᓕᓐᓂᐊᕐᕖᑦ ᓄᓇᓖᓪᓗ 

ᑐᑭᒧᐊᑦᑎᖃᑎᒌᖃᑦᑕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇᑉᑕᐅᖅ ᑭᐅᓂᐊᖅᑲᐅᔭᕋᓗᐊᕋ 

ᐊᐱᖅᑯᑕᐅᓂᐊᕋᓱᒋᓪᓗᒍ 

ᑭᐅᒃᑲᓐᓂᖅᑲᐅᓐᖏᓐᓇᒃᑯ. ᐅᖃᖅᑎᑦᓯᔩ, 

ᖁᔭᓐᓇᒦᖅᐸᕋ ᑖᒻᓇ ᐊᐱᖅᓱᕐᒪᑦ.  

 

ᑕᒡᕙᓂ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᕋᓛᖅᑕᖃᕐᒪᑕ ᑕᒪᕐᒥᒃ ᓄᓇᓖᑦ, 

ᑖᒃᑯᐊ ᐃᓕᓐᓂᐊᖅᑐᓕᕆᔨᕋᓛᑦ ᐊᒻᒪᓗ 

ᐃᓕᓐᓂᐊᕐᕕᖕᒥ ᐃᓱᒪᑕᐃᑦ ᐅᖃᖃᑎᒌᖦᖢᑎᒃ 

ᐃᓱᒪᓕᐅᖃᑦᑕᖅᑐᑦ ᑖᑉᑯᐊ ᐃᓕᓐᓂᐊᕐᕖᑦ 

ᒪᑐᓯᓂᒪᓂᐊᕐᒪᖔᑕ ᐊᒻᒪ ᖃᓄᖅ ᐊᑯᓂᐅᑎᒋᔪᖅ 

ᒪᑐᓯᒪᓂᐊᕐᒪᖔᑕ. ᑖᑉᑯᐊ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑦ ᐊᒻᒪ ᑖᒻᓇ ᐃᓕᓐᓂᐊᕐᕕᖕᒥ 

ᐃᓱᒪᑕᖅ ᐱᓕᕆᖃᑎᒌᖦᖢᑎᒃ ᑖᔅᓱᒥᖓᓕ 

ᐱᓕᕆᐊᖃᖃᑦᑕᖅᑐᑦ. ᐃᓛᓐᓂᑦ ᓄᓇᓕᐅᑉ 

ᐃᓕᓐᓂᐊᕐᕕᖏᑦ ᒪᑐᖃᑦᑕᕐᒪᑕ ᑎᑎᕋᕐᕖᑦ 

ᒪᑐᓐᖏᒃᑲᓗᐊᖅᑎᓪᓗᒋᑦ ᐊᔾᔨᒌᖃᑦᑕᓐᖏᒻᒪᑕ 

ᐃᓛᓐᓂᑦ. ᑐᑭᓯᓇᖅᑰᖅᐳᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᔾᔨᒌᖅᑰᔨᓐᖏᒻᒪᑕᐃᒃᑯᐊ ᓄᓇᓖᑦ ᒪᑐᔪᑦ. 

ᒪᑐᓐᖏᑦᑐᓪᓗ ᑕᐃᒪᐃᑦᑑᖃᑦᑕᕐᒪᑕ ᐱᓗᐊᕐᓗᒋᑦ 

ᓄᓇᓕᐊᓛᖑᓂᖅᓴᐅᔪᓂᒃ. ᐃᓛᓐᓂᒃᑯᓪᓗ ᒪᑯᐊ 

ᓱᕈᓯᖅᑕᐅᑏᑦ ᐃᖏᕐᕋᖃᑦᑕᓐᖏᖦᖢᑎᒃ ᓯᖁᒥᓯᒪᓂᖅ 

ᐱᔾᔪᑎᒋᓪᓗᒍ. ᖃᓄᐃᒻᒪᓄᑯᐊ 

ᐊᔾᔨᒌᒃᑎᑕᐅᖃᑦᑕᓐᖏᓚᑦ -55 ᒪᑐᐃᓐᓇᖅᖢᓂ, -

50−ᓘᓐᓃᑦ. ᖃᓄᐃᒻᒪᓄᑯᐊ ᐊᕕᒃᑐᖅᓯᒪᔪᓂᒃ 

ᓂᒡᓚᓱᖕᓂᖓ ᐊᔾᔨᒌᓐᖏᓚᑦ? ᖁᔭᓐᓇᒦᒃ. 

 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4926 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 

ᑐᑭᓯᐅᒪᓂᕋ ᒪᓕᒃᖢᒍ ᐊᑕᐅᓯᖅ -50−ᒧᑦ 

ᐋᖅᑭᒃᓯᒪᔪᐃᓐᓇᐃᑦ ᑐᓴᐅᒪᔾᔪᑏᑦ ᒪᓕᒃᖢᒋᑦ.  

 

ᓇᓗᓇᐃᕐᓗᒋᓇᐃᑦ, ᒪᑯᐊ ᐋᖅᑭᒃᓯᒪᖃᑦᑕᕐᓂᖏᑦ. 

(ᑐᓵᔨᑎᒎᕈᓐᓃᖅᑐᖅ) ᐃᓱᒪᓕᐅᕈᑕᐅᖃᑦᑕᖅᑐᑦ 

ᐃᑦᑕᓐᖏᑉᑕᖃᕌᖓᑦ 200 ᒦᑕᔅᒥᒃ 

ᐅᖓᓯᖕᓂᖃᖅᑐᒥᒃ ᑕᑯᒃᓴᐅᓐᓇᓐᖏᑦᑕᕌᖓᑦ, 

ᐊᓄᕆ 60 ᑭᓚᒦᑕᑦ ᐃᑲᕐᕋᒧᑦ 

ᓴᓐᖏᓂᖅᓴᐅᔭᕌᖓᓪᓘᓐᓃᑦ. -50−ᒥᒃ 

ᓂᒡᓚᓱᖕᓂᖅᑕᖃᕌᖓᑦ ᐊᑉᖁᑏᑦ 

ᐊᐳᑕᐃᔭᖅᓯᒫᓂᒃᑳᖓᑕ 

ᐊᐳᑕᐃᔭᖅᓯᒫᓂᓐᖏᑦᑕᕌᖓᑕ 

ᐅᓗᕆᐊᓇᕐᓂᖅᐸᑕᓘᓐᓃᑦ ᐊᖁᕝᕕᒋᔭᕆᐊᖅ, 

ᐱᓱᒡᕕᒋᔭᕆᐊᖅ. ᐊᒻᒪ ᑕᒪᒃᑯᐊ ᐊᐳᑕᐃᔭᐃᔪᑦ 

ᐊᖅᑯᒻᒦᓗᐊᕐᓈᖅᑯᑕᐅᒃᐸᑕ ᐅᕝᕙᓘᓐᓃᑦ ᑕᒪᒃᑯᐊ 

ᑖᒃᓯᒃᑰᕈᑏᑦ ᐊᓯᖏᓪᓗ ᓄᓇᓕᖕᓂ ᓅᒃᑕᕈᑏᑦ 

ᐊᑐᐃᓐᓇᐅᓐᖏᑦᑕᕌᖓᑕ. ᑖᑉᑯᐊ ᐊᔾᔨᒌᓐᖏᑦᑐᑦ 

ᑲᑎᖦᖢᒋᑦ ᐱᔾᔪᑎᒋᑦ.  

 

ᑲᑎᖦᖢᒋᑦ ᐃᖢᐊᕈᓐᓃᕐᓂᖅᑕᖃᕐᓂᐊᖅᑐᖅ 

ᐅᓗᕆᐊᖃᕐᓂᖅᑕᖃᕐᓂᐊᖅᐸᓪᓗ 

ᐃᓕᓐᓂᐊᕆᐊᖅᑐᓄᑦ ᐅᕝᕙᓘᓐᓃᑦ 

ᓴᓇᔭᖅᑐᕐᓂᐊᖅᑐᓄᑦ ᓄᓇᓕᖕᓂ. ᑖᑉᑯᐊ ᑕᒡᕙ 

ᒪᑐᓯᔾᔪᑦᑕᐅᖃᑦᑕᖅᑐᑦ. ᐅᖃᖅᑎᑦᓯᔩ, ᖁᔭᓐᓇᒦᒃ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᐱᖅᑯᑦ 802 - 5(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐊᑭᓕᐅᑎᖏᑦ 

ᐊᐅᓚᓂᖏᓪᓗ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐃᖅᑲᐅᒪᔪᒃᓴᐅᕗᖅ ᐊᑕᐅᓯᐊᕐᓇᒍ 

ᐊᐱᖅᑯᑎᒋᖃᑦᑕᕋᒃᑯ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ, ᐅᑭᐊᒃᓵᖅ ᐊᒻᒪᓗ ᐅᑭᐅᖅ 

ᑲᑎᒪᕐᔪᐊᖅᑎᓪᓗᑕ. ᐅᓪᓗᒥ ᐃᓚᖏᑦ ᑕᒪᒃᑯᐊ 

ᐱᔭᕇᖅᓯᒪᓐᖏᑦᑐᑦ ᐅᖃᐅᓯᕆᒃᑲᓐᓂᕈᒪᔭᒃᑲ. 

 

ᐃᖅᑲᓇᐃᔭᕐᕕᖕᒥ ᐃᓅᓯᖃᑦᑎᐊᕐᓂᖅ 

ᒪᑭᒪᑦᑎᐊᕐᓂᕐᓗ ᖁᓪᓕᒃᑯᓐᓂ. ᖁᓪᓕᒃᑯᑦ ᑎᒥᖁᑖ 

ᒫᓐᓇᕈᓗᒃ ᓄᑕᐅᓂᖅᐹᑦ ᐅᓂᒃᑳᓕᐊᕕᓂᖏᑦ 

ᑕᒪᒃᑯᓂᖓ ᐅᖃᐅᓯᖃᕐᒪᑕ. ᑭᓯᐊᓂ 

ᐅᖃᐅᓯᖃᓗᐊᓐᖏᑦᑐᑦ ᐃᖅᑲᓇᐃᔭᕐᕕᖕᒥ 

ᒪᑭᒪᑦᑎᐊᕆᐊᖃᕐᓂᖅ ᐊᒻᒪᓗ ᐃᖅᑲᓇᐃᔭᖅᑏᑦ 

ᐊᓯᔾᔨᖅᑕᓗᐊᕐᓂᖏᑦ. 

 

ᐅᓇ ᐊᐱᖅᑯᑎᒋᓗᒍ ᓯᕗᓪᓕᖅᐹᖅ, ᒥᓂᔅᑕ 

ᖃᐅᔨᒪᕚ ᖃᓄᖅ ᐊᑯᓚᐃᑎᒋᖕᒪᖔᑦ ᓄᖅᑲᖅᐸᒃᑐᑦ. 

ᖃᐅᔨᒪᒍᓂ ᐅᓪᓗᒥ ᐅᖃᐅᔾᔨᔪᓐᓇᖅᐹ ᖃᔅᓯᑦ 

ᐃᖅᑲᓇᐃᔭᖅᑏᑦ ᓄᖅᑲᖅᓯᒪᓕᕐᒪᖔᑕ ᑕᖅᑮᑦ 12 

ᐊᓂᒍᖅᓯᒪᔪᑦ ᑕᑯᓐᓇᕐᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓂᒃ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᒪᒥᐊᓇᐅᒐᓗᐊᖅ 

ᑕᒪᒃᑯᓄᖔᖅᑐᓂᒃ ᐱᓯᒪᓐᖏᓐᓇᒪ ᑭᓯᐊᓂ 

ᖃᐅᔨᒋᐊᕈᓐᓇᖅᑕᒃᑲ. ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᖅᑲᓇᐃᔭᖅᑎᓂᒃᑯᐊ ᑖᒃᑯᐊ 

ᐊᑐᐃᓐᓇᐅᔭᕆᐊᓖᑦ ᖃᐅᔨᒪᓪᓗᐊᖅᖢᑎᒃ.  

 

ᐊᒻᒪᓗ ᐊᐃᑉᐸᖓᓄᑦ ᒥᓂᔅᑕ ᖃᐅᔨᒪᑦᑎᐊᖅᑐᖅ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐅᖃᓕᒫᒐᖅ 

ᐃᓗᓕᖃᐅᕈᓘᔭᕐᒪᑕ ᑕᒪᒃᑯᓄᖓ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᓄᑦ ᐊᑐᖅᑕᐅᔭᕆᐊᓖᑦ. 

ᒪᓕᒐᖅᑕᖃᐅᑦᑎᐊᖅᖢᓂ 

ᑐᑭᒧᐊᕈᑎᒃᓴᖃᐅᑦᑎᐊᖅᖢᓂᓗ ᓄᖅᑲᖓᓂᖅ 

ᐅᐸᖃᑦᑕᕐᓂᖅ ᑕᒪᒃᑯᓄᖔᖅᑐᓂᒃ. 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᐅᖃᓕᒫᒐᑦ 

ᑕᖅᑲᒃᑯᓄᖓ ᑭᒃᑯᑐᐃᓐᓇᑦᑎᐊᕐᓄᑦ ᓄᓇᕗᒻᒥᐅᓄᑦ 

ᑕᑯᓂᐊᖅᑕᐅᔪᓐᓇᖅᑐᖅ. 

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐊᕐᕌᓂ 

ᐊᐱᕆᓚᐅᖅᓯᒪᒐᒪ ᑲᒪᑎᔨᕋᓛᑦ ᐊᑐᓕᖁᔭᖓᑦ 

ᖁᓪᓕᒃᑯᑦ ᐊᑐᐊᒐᖏᑦ ᑕᖅᑲᐅᖓᑦᑕᐅᖅ 

ᐊᑐᐃᓐᓇᕈᖅᑎᑕᐅᖁᓪᓗᒋᑦ ᑭᒃᑯᑐᐃᓐᓇᕐᓄᑦ 

ᑕᑯᔭᐅᔪᓐᓇᕐᓂᐊᕐᒪᑦ. ᑭᐅᒐᒥ ᐊᐱᖅᑯᑎᓐᓄᑦ ᒥᓂᔅᑕ 

ᐅᖃᓚᐅᖅᓯᒪᔪᖅ ᑖᒃᑯᐊᑐᐊᖅ ᑭᓯᐊᓂ 

ᖁᓪᓕᒃᑰᓐᓂᖅᑐᖅ ᑕᖅᑲᐅᓐᖓᖅᑕᐅᔪᓐᓇᓐᖏᑦᑐᖅ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᓱᖕᒪᑦ ᐊᔾᔨᐅᓐᖏᒻᒪᖔᑦ ᐊᒻᒪᓗ ᑕᐃᒃᑯᐊ 

ᐅᖃᓕᒫᒐᑦ ᐊᑐᐃᓐᓇᕈᑦᑎᓐᓂᐊᕐᒪᖔᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ 

ᐊᐱᕆᖕᒪᑦ. ᖁᓪᓕᒃᑯᑦ ᐃᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᖃᓕᕌᖓᑦ ᓄᓇᕗᑦ 

ᒐᕙᒪᒃᑯᑦ ᐱᖁᑎᖏᑦᑕ ᐊᔾᔨᒋᖕᒪᒋᑦ ᐄ, 

ᐊᖏᕈᓐᓇᖅᑐᖓ ᓴᖅᑭᑦᑐᓐᓇᖅᑕᒃᑲ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᓯᐊᑦᑕᐅᖅ ᓴᖅᑭᖃᑦᑕᖅᓯᒪᖕᒥᔭᕋ 

ᖁᓪᓕᒃᑯᑦ ᐃᑲᕐᕋᑦ ᐃᖅᑲᓇᐃᔭᕐᓇᐅᓐᖏᑦᑎᓪᓗᒍ 

ᖄᖓᒍᒃᑲᓐᓂᖅ ᐃᖅᑲᓇᐃᔭᖃᑦᑕᕐᓂᖏᑦ. 

ᐃᓛᓐᓂᒃᑯᑦ ᐆᒃᑑᑎᒋᔭᐅᖃᑦᑕᖅᑐᖅ.  

 

ᓲᕐᓗ ᑐᓴᖅᓯᒪᒐᒪ ᖁᓪᓕᒃᑯᑦ ᐃᖅᑲᓇᐃᔭᖅᑎᖏᑦ 

ᐃᖃᓗᖕᓄᑦ ᐅᑎᖃᑦᑕᖅᑐᑦ, ᐅᑎᖅᑎᑕᐅᖃᑦᑕᖅᑐᑦ 

ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑕ 

ᖄᖓᒍᒃᑲᓐᓂᖅ ᐃᖅᑲᓇᐃᔭᖅᑎᑕᐅᓂᐊᓐᖏᓐᓇᒥᒃ. 

ᑖᓐᓇ ᐊᐱᖅᑯᑎᒋᒐᒃᑯ ᒥᓂᔅᑕᒧᑦ, ᒥᓂᔅᑕ 

ᐃᖅᑲᓇᐃᔭᕐᓇᑉ ᐃᑲᕐᕋᖏᑕ ᖄᖓᒍᒃᑲᓐᓂᖅ 

ᐃᖅᑲᓇᐃᔭᖅᑎᑕᐅᓂᖏᓐᓂᒃ 

ᕿᒥᕐᕈᓇᓐᓂᐊᕐᓂᕋᓚᐅᖅᓯᒪᔪᖅ. ᐅᓪᓗᒥᖃᐃ 

ᐅᖃᐅᔾᔨᔪᓐᓇᖅᐸ ᖃᓄᐃᑦᑐᓂᒃ ᑐᑭᓯᓚᐅᕐᒪᖔᑦ 

ᑕᐃᔅᓱᒪᓂ?  

 

ᐅᖃᖅᑎ (ᑐᓵᔨᑎᒍᑦ): ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃᑲᓐᓂᖅᖢᒍ 

ᐊᐱᖅᑯᑎᒋᖕᒪᒍ ᑖᓐᓇ. ᒫᓐᓇᐅᔪᖅ ᐅᕙᖓ ᐊᒻᒪᓗ 

ᐊᖓᔪᖅᑳᕆᔭᐅᔪᖅ ᖁᓪᓕᒃᑯᓐᓄᑦ ᒫᓐᓇ 

ᕿᒥᕐᕈᓇᒃᑕᕗᒃ ᑕᐃᒃᑯᓂᖓ ᐊᒻᒪᓗ 

ᐊᑐᐃᓐᓇᕈᐃᕝᕕᔪᓐᓇᖅᖢᑕ ᒪᓕᒐᓕᐅᖅᑎ 

ᐱᔭᕇᖅᐸᑦ ᕿᒥᕐᕈᓇᖕᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 803 - 5(2): 

ᐃᖅᑲᓇᐃᔭᖅᑎᖃᐃᓐᓇᕋᓱᓐᓂᖅ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᒃᑯᑦ. 

ᐅᓐᓄᓴ ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᑲᒪᔪᒧᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ.  

 

(ᑐᓵᔨᑎᒍᑦ) ᑖᓐᓇ ᐅᖃᖅᑏ ᐃᖅᑲᐅᒪᔪᒃᓴᐅᕗᑎᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ 2018-2019 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᑲᑎᒪᕐᔪᐊᓯᒋᐊᖅᑎᓪᓗᑕ, ᐊᒻᒪᓗ 

ᕿᒥᕐᕈᓇᑦᑎᐊᓚᐅᕋᒃᑭᑦ. 

 

ᐅᖃᖅᑏ, ᐅᓂᒃᑳᑦ ᐅᖃᖅᓯᒪᔪᑦ ᑲᑎᓕᒫᖅᖢᒋᑦ 

766-ᖑᔪᑦ ᐃᖅᑲᓇᐃᔭᐃᓐᓇᖅᑐᑦ, 

ᐃᓱᓕᑦᑕᕐᕕᓖᓪᓘᓐᓃᑦ ᓄᖅᑲᖅᓯᒪᓕᖅᑐᓪᓗ 2018-

2019 ᐊᕐᕌᒍᐊᓂ. ᐅᖃᖅᓯᒪᒋᓪᓗᑎᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᓄᖅᑲᓕᕌᖓᑕ ᑕᑕᑎᕆᐊᓕᖕᓂᒃ 

ᑕᑕᑎᖅᓱᐃᓲᑦ ᓇᓗᓇᐃᖅᓯᓪᓗᑎᒡᓗ ᖃᓄᐃᒻᒪᑦ 

ᑭᓱᒥᒃ ᐱᔾᔪᑎᖃᖅᖢᑎᒃ ᓄᖅᑲᕐᒪᖔᑦ 

ᐊᓯᐊᓄᓪᓘᓐᓃᑦ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓅᒻᒪᖔᑦ.  

 

ᐅᖃᖅᑏ, ᐃᖅᑲᓇᐃᔭᖅᑏᑦ 

ᓄᖅᑲᕋᔪᓐᖏᓐᓂᖅᓴᐅᖁᓪᓗᒋᑦ 

ᑐᑭᓯᑦᑎᐊᕆᐊᖃᕐᓂᐊᖅᑐᒍᑦ, ᖃᓄᐃᒻᒪᑦ 

ᐃᖅᑲᓇᐃᔭᖅᑎ ᓄᖅᑲᖃᑦᑕᕐᒪᖔᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᔅᓯ ᐳᓴᓐᑏᑦ ᓄᖅᑲᓕᖅᑐᑦ 

ᑕᐃᒃᑯᓂᖓ ᑕᑕᑎᕆᐊᓕᖕᓂᒃ 

ᑕᑕᑎᕆᖃᑦᑕᕐᒪᖔᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᖁᔭᓐᓇᒦᒡᓗ ᑖᒻᓇ ᐊᐱᖅᑯᑎᒋᒐᖕᓂ. 

ᑕᒡᕙᓂ ᒪᒃᐱᖅᑐᒐᖓᓂᒃ ᐊᖑᓯᓐᖏᐊᓪᓚᖃᐅᒐᒪ 

ᐅᖃᐅᓯᕆᔭᖅᐱᑦ. ᑭᓯᐊᓂ ᒐᕙᒪᒃᑯᓐᓂᑦ 

ᐃᖅᑲᓇᐃᔭᓚᐅᖅᑑᒐᓗᐊᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕈᓐᓃᕌᖓᑕ ᑐᒃᓯᕋᕐᕕᒋᖃᑦᑕᕋᑉᑎᒍᑦ 

ᑕᑕᑎᕆᔪᓐᓇᕐᒪᖔᑕ ᑖᑉᑯᓂᖓ ᓲᖅ ᒐᕙᒪᒃᑯᓐᓂ 

ᓄᖅᑲᓕᕐᒪᖔᑕ. ᑕᐃᒃᑯᐊ ᑕᑕᑎᕆᖃᑦᑕᖅᑐᑦ 

ᐊᒥᓲᖏᑦᑐᒻᒪᕆᑯᓘᖕᒪᑕ (ᑐᓵᔨᑎᒍᑦ) 

ᖃᔅᓰᓐᓇᒻᒪᕆᑯᓘᖕᒪᑕ ᑎᑎᕋᖃᑦᑕᖅᑐᑦ 

ᓄᖅᑲᖅᐸᓪᓕᔪᑦ ᑎᑎᕋᕐᕕᖏᓐᓂᒃ ᑖᓐᓇ 

ᐃᓱᒪᖅᓲᑎᒋᔭᐅᖃᑦᑕᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᕐᒥᒃ ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖃᐅᔨᖃᑦᑕᖅᓯᒪᓪᓗᖓ ᑖᒃᑯᐊ ᐊᒡᓚᒡᕕᖏᑦ 

ᒐᕙᒪᒃᑯᓐᓂᑦ ᓄᖅᑲᕐᕕᐅᒐᔪᖏᒻᒪᑕ 

ᐃᑲᔫᑎᖃᑦᑎᐊᕐᓂᖏᓐᓄᑦ ᐃᖅᑲᓇᐃᔭᖅᑎᖏᑦ 

ᐃᓚᖏᓪᓗ ᓄᖅᑲᕐᕕᐅᒐᔪᒃᑐᐊᓘᓪᓗᑎᒃ 

ᐃᓚᖏᑦᑎᒍᑦ ᑖᓐᓇ ᓄᖅᑲᕋᓱᖃᑦᑕᖅᑐᑦ 

ᐱᔾᔪᑎᖃᖃᑦᑕᕐᒪᑕ ᓵᓚᓯᐊᖃᖃᑦᑕᕐᓂᕐᒧᑦ 

ᐊᔪᕆᖅᓲᔾᔭᐅᖏᓗᐊᕐᓂᕐᒧᑦ ᐊᖓᔪᖅᑳᖏᓐᓂᒃ 

ᐊᒻᒪᓗ ᐊᐅᓚᓂᕐᓗᖃᑦᑕᕐᓂᖏᓐᓄᑦ 

ᐃᖅᑲᓇᐃᔭᕐᕕᖕᓂᒃ. ᑕᐃᒪᓕ ᐊᒡᓚᒡᕕᖕᓂᒃ 

ᐅᕝᕙᓘᓐᓃᑦ ᐊᒡᒍᖅᑐᖅᓯᒪᓂᖓ ᐱᓕᕆᕕᐅᑉ 

ᓄᖅᑲᒐᔪᖃᑦᑕᖅᐸᑦ 

ᒥᓂᔅᑕᐅᑉ ᐅᓂᒃᑳᕆᔪᓐᓇᖅᐸᐅᒃ ᖃᓄᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᓴᖃᑦᑕᕐᒪᖔᑕ 

ᑕᐃᒪᐃᑦᑐᓂᒃ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔨ, ᐅᖃᖅᑎᑦᓯᔨ ᑕᒪᓐᓇ 

ᐃᖅᑲᓇᐃᔭᕐᕕᖕᒥ ᓴᓇᕝᕕᖕᒦᓛᒃ 

ᐱᓕᕆᖃᑎᒌᑦᓯᐊᕐᓂᖅ ᐊᒻᒪᓗ ᐱᓕᕆᕝᕕᖕᒥ 

ᐅᓗᕆᐊᓇᖏᑦᑐᒦᑎᑦᓯᓂᖅ ᐱᓕᕆᔨᓄᑦ 

ᐱᒻᒪᕆᐊᓘᖕᒪᑦ ᑕᒡᕙᓂᓗ ᑲᑎᒪᕝᕕᖕᒥ ᑕᒡᕗᖓ 

ᒥᓂᔅᑕᖑᓵᖅᑎᓪᓗᖓ ᐊᕐᕌᓂ ᑖᓐᓇ 

ᐅᖃᐅᓯᐅᖏᓐᓇᖃᑦᑕᓚᐅᕐᒪᑦ ᖁᕕᐊᓇᖅᑐᖅ ᒫᓐᓇ 

ᑐᖓᓕᕆᔭᕋᓗ ᑕᒪᓐᓇ ᓯᕗᓪᓕᐅᑎᓯᒪᒐᑉᑎᒍᑦ 

ᐅᓗᕆᐊᓇᖏᑦᑐᒦᑎᑦᓯᔪᓐᓇᕐᓂᖅ ᐱᓕᕆᔨᓂᒃ. 
 

ᐅᖃᕈᓐᓇᖅᐳᖓ ᑕᒪᒃᑯᐊ 

ᐃᓕᓐᓂᐊᖅᑎᑕᐅᓯᒪᓕᖅᑐᑦ 

ᐃᓕᓐᓂᐊᖅᑎᑕᐅᖏᓐᓇᖅᖢᑎᒡᓗ ᓯᕗᓕᖅᑎᐅᔪᑦ 

ᒐᕙᒪᒃᑯᓐᓂ ᐱᓕᕆᕝᕕᐅᔪᓂᒃ ᓄᓇᕗᑦ ᐃᓗᐊᓂ. 

ᐃᓕᑕᖅᓯᑎᑕᐅᔪᓐᓇᖁᑉᓗᒋᑦ ᖃᖓ ᐱᓕᕆᔩᑦ 

ᐅᓗᕆᐊᓇᖅᑐᒦᓕᕐᒪᖔᑕ 

ᐅᓗᕆᐊᓇᖅᑐᒧᐊᖅᐸᓪᓕᐊᖕᒪᖔᑕᓗ ᐊᒻᒪᓗ ᑖᑉᑯᐊ 

ᐱᓕᕆᔩᑦ ᐅᖃᖃᑎᒋᔭᐅᖃᑦᑕᖅᓯᒪᔪᑦ 

ᐃᓕᓐᓂᐊᖅᑎᑕᐅᕙᒃᖢᑎᒡᓗ ᖃᓄᖅ ᓇᒧᓪᓗ 

ᕿᓗᕝᕕᖃᕆᐊᕈᓐᓇᕐᒪᖔᑕ 

ᐅᓐᓂᕐᓗᒋᐊᕈᓐᓇᕐᒪᖔᑕᓗ 

ᐅᓗᕆᐊᓇᖅᑐᒧᐊᓚᐅᖏᓐᓂᕐᒥᓂ. 

ᐅᓗᕆᐊᓇᖅᑐᒦᓕᖅᐸᑕᓘᓐᓃᑦ ᑭᓇᒧᑦ ᓵᑦᑐᓐᓇᖅᐸᑦ 

ᐊᒻᒪ ᑖᒻᓇ ᓵᕝᕕᒋᔭᖓ ᐅᓗᕆᐊᓇᕈᑕᐅᒃᐸᑦ ᑭᓇᒧᑦ 

ᓵᒃᑲᓐᓂᕈᓐᓇᖅᐹᖅᓯᒪᔪᓂᒃ ᒫᓐᓇ 

ᐃᓕᓐᓂᐊᖅᑎᑕᐅᕙᓪᓕᐊᔪᑦ 

ᐃᓕᓐᓂᐊᖅᑎᑕᐅᖃᑦᑕᖅᓯᒪᔪᓪᓗ ᐃᓱᒪᑕᕐᓂᒃ 

ᑕᐅᓄᖓ ᐱᓕᕆᔪᓗᒃᑖᓄᑦ, ᑕᒪᓐᓇ 

ᓯᕗᒧᐊᒃᐸᓪᓕᐊᔾᔪᑎᒋᔭᕗᑦ. ᐅᖃᖅᑎᑦᓯᔨ, 

ᖁᔭᓐᓇᒦᒃ. 
 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ, 2018−2019 

ᑖᓐᓇ ᐃᖅᑲᓇᐃᔭᖅᑎᓄᑦ ᐅᓂᒃᑳᓕᐊᕆᔭᐅᓯᒪᔪᖅ 

79%−ᖑᔪᑦ ᑕᕝᕙᓂ ᐃᖅᑲᓇᐃᔭᕈᓐᓃᖅᓯᒪᔪᐃᑦ 

ᐊᒥᓱᐊᓘᒻᒪᓴᑕ ᐃᓱᒫᓗᓇᖅᑐᓂᓗ ᑖᓐᓇ 

ᑕᑯᓐᓇᖑᐊᖅᑐᒍ ᐊᑕᐅᓯᕐᒥᒃ 

ᐃᖅᑲᓇᐃᔭᕈᓐᓃᖅᑐᖃᖅᐸᑦᑐᖅ ᑕᓪᓕᒪᐅᑉᐸᑕ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᐅᔪᑦ ᑕᑯᓐᓇᖅᑐᒋᑦ. 

 

ᐊᕐᕌᒍᑕᒫᑦ ᐊᓯᔾᔨᖃᑦᑕᕐᓂᖏᑦ ᑕᑯᓐᓇᖅᑐᒋᑦ ᑖᓐᓇ 

ᐅᓂᒃᑳᓕᐊᕆᔭᐅᓯᒪᔪᖅ ᑕᐃᒫᒃ ᐅᖃᐅᓯᐅᓯᒪᖕᒪᑦ 

ᐊᒻᒪᓗ ᐃᓚᖓ ᐅᖃᐅᓯᕆᐱᓪᓚᕋᑖᖅᑕᕋᓗᐊᖓ 

ᖃᓄᒃᑲᓐᓂᖅ ᐃᖅᑲᓇᐃᔭᖅᑎᑦ ᐊᑲᐅᔫᒥᔪᒥᒃ 

ᐃᖅᑲᓇᐃᔭᒃᑲᓐᓂᕈᓐᓇᖁᓪᓗᒋᑦ ᑖᒃᑯᐊ 

ᖃᓄᖅᑑᕈᑎᐅᓂᐊᖅᑐᑦ ᓴᖅᑮᒃᑲᓐᓂᕈᓐᓇᕐᓂᐊᖅᐸ 

ᖃᓄᐃᑦᑐᓂᒃ 2020−2021−ᒧᑦ ᐊᕐᕌᒍᑉ ᐃᓗᐊᓂ 

ᖃᓄᖅᑑᕈᑎᔅᓴᑲᓐᓂᕐᓂᑦ 

ᐃᑲᔫᑎᐅᒃᑲᓐᓂᕈᓐᓇᖅᑐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔨ, ᖁᔭᓐᓇᒦᒡᓗ ᑖᑉᓱᒥᖓ 

ᐊᐱᖅᑯᑎᖃᕋᕕᑦ ᑐᑭᓯᑦᓯᐊᖅᐸᓪᓕᐊᔪᓐᓇᕐᓂᐊᕋᑉᑕ 

ᑕᒪᑐᒪ ᒐᕙᒪᒃᑯᓐᓂ ᐃᖅᑲᓇᐃᔭᕐᓂᐅᑉ ᒥᒃᓵᓄᑦ 

ᑕᑉᑯᐊ ᐊᒥᓲᒐᓗᐊᑦ ᒐᕙᒪᒃᑯᓐᓂ 

ᐃᖅᑲᓇᐃᔭᕈᓐᓃᖅᑐᑦ ᐊᒥᓱᑦ ᐃᖅᑲᓇᐃᔭᕐᓂᕐᒥᓄᑦ 

ᐃᓱᓕᓯᒪᑉᓗᑎᒃ retired−ᑐᓪᓗ ᐱᐅᓂᖅᓴᓂᒡᓗ 

ᐅᕝᕙᓘᓐᓃᑦ ᐊᓯᐊᓄᑦ ᐃᖅᑲᓇᐃᔭᕐᕕᖕᓄᑦ ᓅᓯᒪᔪᑦ 

ᑕᒪᒃᑯᐊ ᑲᑎᓯᒪᓲᖑᖕᒪᑕ ᑕᒡᕙᓂ ᐊᑕᐅᓯᕐᒥ ᑕᒪᕐᒥᒃ 

ᐃᖅᑲᓇᐃᔭᕈᒪᔪᓐᓃᖅᑐᓗᒃᑖᑦ 

ᖁᕕᐊᓱᖏᓪᓗᑎᐅᖏᒻᒪᑕ ᒐᕙᒪᒃᑯᓐᓂ. 

 

ᑕᒪᓐᓇ ᒐᕙᒪᒃᑯᓐᓄᑦ ᐃᖅᑲᓇᐃᔭᕈᓐᓇᕈᒪᔪᓂᒡᓗ 

ᕿᓂᕐᓂᖅ ᐱᒻᒪᕆᒋᔭᕗᑦ ᐃᒃᖠᒃᓵᕐᓂᕐᓗ 

ᒐᕙᒪᒃᑯᓐᓄᑦ ᓴᓇᔪᓐᓇᕈᒪᓂᐅᔪᓂ ᐊᒻᒪ 

ᒐᕙᒪᒃᑯᓐᓂᑦ ᐱᓕᕆᓕᖅᑐᑦ 

ᐅᖃᖃᑎᒋᔭᐅᖃᑦᑕᖅᐸᓪᓕᐊᓂᐊᖅᑐᓪᓗ 

ᐅᖃᖃᑎᒋᔭᐅᖃᑦᑕᖅᑐᓪᓗ ᐊᓯᖏᓐᓄᑦ ᒐᕙᒪᐅᑉ 

ᐃᓗᐊᓂ ᓅᑦᑕᕈᓐᓇᕐᓗᑎᒃ 

ᖁᕝᕙᖅᐸᓪᓕᐊᔪᓐᓇᕐᓗᑎᒡᓗ ᒐᕙᒪᐅᑉ ᐃᓗᐊᓂ 

ᑕᒪᒃᑯᐊ ᓴᖅᑭᑉᐸᓪᓕᐊᔪᑦ.  

 

ᓲᕐᓗ ᓯᕗᓕᖅᑎᒃᓴᐃᑦ ᓯᕗᓕᖅᑏᑦ ᑕᒪᒃᑯᐊ 

ᐃᓕᓐᓂᐊᕐᓂᕐᓂᒃ ᐱᑕᖃᕋᑉᑕ ᒫᓐᓇ 

ᐱᕈᖅᐸᓪᓕᐊᑐᐃᓐᓇᕐᓂᐊᖅᑐᓂᒃ. ᐱᓕᕆᔨᐅᔪᑦ 

ᒐᕙᒪᒃᑯᓐᓂ ᖁᕝᕙᖅᐸᓪᓕᐊᔪᓐᓇᖁᓗᒋᑦ 

ᐃᓕᓐᓂᐊᕐᓂᒃᑯᑦ ᐱᓕᕆᕝᕕᖕᒥᓂ 

ᐃᓕᓐᓂᐊᖅᓯᓐᓇᕋᓗᐊᕐᓗᑎᒃ ᑭᓯᐊᓂ 

ᒥᐊᓂᖅᓯᔨᐅᓂᕐᒧᑦ ᐃᓱᒪᑕᐅᓂᕐᒧᑦ ᑕᑉᐱᑯᖓ 

ᖁᕝᕙᖅᐸᓪᓕᐊᔪᓐᓇᕐᓂᕐᒥᒃ ᐃᓕᓐᓂᐊᕈᑎᓂᒃ 

ᐱᓕᕆᐊᖃᖅᑐᒍᑦ ᒫᓐᓇ. ᐊᑐᖅᑕᐅᔪᑦ ᐊᒡᓛᑦ 

ᒫᓐᓇ ᐊᒻᒪ ᐊᓯᖏᓐᓂᒃ ᑕᒪᒃᑯᓂᖓ ᕿᒥᕐᕈᔪᒍᑦ 

ᒐᕙᒪᒃᑯᑦ ᐃᖅᑲᓇᐃᔭᕐᕕᑦᓯᐊᖑᔪᓐᓇᖁᑉᓗᒍ ᐃᒻᒪᖄ 

ᑕᒡᕙᓂ ᐊᖏᓂᖅᐹᖑᔪᖅ ᒐᕙᒪᒃᑯᓐᓂ ᓴᓇᔪᒪᓂᕐᒧᑦ 

ᐃᑲᔫᑎᓂᒃ ᐱᓕᕆᐊᕆᔭᑉᑎᓐᓂᒃ.  

 

ᑕᒪᓐᓇ ᓯᕗᓪᓕᕐᒥ ᐊᐱᖅᑯᑎᒋᖅᑲᐅᔭᐃᑦ 

ᑐᓐᖓᕕᒋᑉᓗᑎᒍᑦ ᓲᖑᓴᖕᓂᖅ ᐃᓛᒃ 

ᐅᓗᕆᐊᖅᓵᕆᓂᖅ. ᐃᓕᕋᓵᕆᓂᖅ, ᑲᑉᐱᐊᓵᕆᓂᖅ 

ᐱᓕᕆᔨᓂᒃ ᐃᓱᒪᑕᕐᓂᒡᓗ ᐃᓕᕋᓵᖅᑕᐅᓂᖅ 

ᐃᓂᖃᖏᒻᒪᑦ ᓄᓇᕘᑉ ᒐᕙᒪᖓᑕ ᐃᓗᐊᓂ. 

ᑕᒪᒃᑯᐊ ᒐᕙᒪᒃᑯᓐᓄᑦ ᐱᓕᕆᔪᑦ ᑕᐃᑯᖓ 

ᐃᑦᑐᕈᖅᓴᓂᓗᒃᑖᖏᓐᓄᑦ ᓴᓇᖁᓐᓇᕋᓗᐊᕐᒪᑕ 

ᖁᕕᐊᒋᓗᒍᓗ ᑖᓐᓇ ᐱᓕᕆᕝᕕᒃ ᑖᓐᓇ ᑕᒡᕙ 

ᐱᑦᓯᐊᕈᓐᓇᕈᑉᑎᒍᑦ ᓴᓇᔪᒪᔪᑦ ᐊᑯᓂᐅᓂᖅᓴᖅ 

ᑕᕚᓃᓐᓇᔭᕐᓂᖏᓐᓂᒃ ᑖᓐᓇ ᑐᓐᖓᕕᒋᑉᓗᑎᒍᑦ, 

ᐅᖃᖅᑎᑦᓯᔨ ᖁᕕᐊᓱᒃᐳᖓ ᑕᒪᓐᓇ 

ᑲᔪᖏᖅᐸᓪᓕᐊᔾᔪᑎᒋᔪᓐᓇᕐᓂᐊᕋᑉᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ ᒪᓕᒐᓕᐅᖅᑎ ᕿᓐᖑᖅ. 

 

ᐊᐱᖅᑯᑦ 804 - 5(2): ᐊᐅᓚᐅᑎᕐᕕᒻᒥ 

ᐅᖅᑰᓴᐅᑎᖃᕐᓂᖅ ᑕᓗᕐᔪᐊᓂ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔨᑦᓯᐊᖅ. 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒐ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᑲᒪᒋᔭᖃᖅᑐᒧᑦ ᒥᓂᔅᑕᒧᑦ.  

 

ᐅᖃᖅᑏ, ᐃᖅᑲᐅᒪᓂᐊᕐᒪᑦ ᑕᐃᒪ ᒥᓂᔅᑕ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑎᑕᐅᓪᓗᓂ 

ᐋᖅᑭᒃᓱᖅᑕᐅᓂᖏᓐᓄᑦ ᑕᕝᕙᖓᑦ 

ᐊᐅᓚᐅᑎᖃᕐᕕᖕᒥᑦ ᐅᖅᑰᓴᐅᑎᖃᕐᕕᖕᒥ ᑕᓗᕐᔪᐊᑉ 

ᐅᖅᑰᓴᐅᑎᖃᕐᓂᕐᒥᑦ ᑕᓗᕐᔪᐊᓂ 

ᑐᓴᖅᑎᑦᑎᔾᔪᑕᐅᓚᐅᕐᒪᑦ ᓯᑎᐱᕆ 2018−ᖑᑎᓪᓗᒍ. 

ᐅᖃᖅᑏ, ᐱᔾᔪᑎᒋᖕᒪᒍ ᑖᔅᓱᒪ ᐱᓕᕆᐊᖑᔪᑦ 

ᐅᓂᒃᑳᕐᓗᒍ ᑖᒃᑯᐊ ᐆᓇᖅᑐᖅ 

ᐊᓂᐊᕙᓪᓕᐊᑐᐃᓐᓇᖅᑐᖅ ᐃᑯᒻᒪᖅᑯᑎᓕᐅᕈᑎᓂᒃ 

ᐊᒻᒪᓗ ᐃᓂᖃᖅᑎᓪᓗᓂ ᐃᒥᕐᒧᑦ ᐅᖅᑰᔾᔪᑕᐅᓗᓂ 

ᑮᓇᐅᔭᓕᐅᕋᓱᒃᑐᓄᑦ ᐊᒻᒪᓗ ᒐᕙᒪᒃᑯᑦ 

ᐃᒡᓗᓕᖁᑎᖏᓐᓄᑦ ᖃᓄᑎᒋᔭᖏᓐᓄᑦ. 

 

ᒥᓂᔅᑕ ᐱᑕᖃᖅᑎᑦᑎᔪᖅ ᐅᓪᓗᒥ 

ᐅᖃᕆᐊᒃᑲᓐᓂᕈᓐᓇᖅᐹ ᖃᓄᐃᓕᖓᓕᕐᓂᖓᓂᒃ 

ᑕᓗᕐᔪᐊᕐᒥ ᐅᖅᑰᓴᐅᑎᓕᕆᓕᐅᕐᓂᕐᒥᒃ ᐊᒻᒪᓗ 

ᐅᖃᕈᓐᓇᖅᐸ 

ᓇᓕᐊᒃ ᐃᒡᓗᕐᔪᐊᑦ ᓄᓇᓕᖕᓂ 

ᐅᖅᑰᓴᓕᖅᑎᑕᐅᓂᐊᕐᒪᖔᑕ ᑖᔅᓱᒧᖓ ᓄᑖᒧᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ. 

 

ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓂᒃ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒡᓗ ᒥᔅᑕ ᕿᓐᖑᖅ 

ᐊᐱᖅᑯᑎᖕᓄᑦ. ᒥᔅᑕ ᕋᒻᐳᑦ ᐊᔾᔨᖓᓂᒃ 

ᐊᐱᕆᓚᐅᕐᒥᔪᖅ ᓴᓂᑭᓗᐊᕐᒥᒃ ᐅᖅᑰᓴᐅᑎᖃᕐᕕᒃ. 

ᑕᓗᕐᔪᐊᕐᒥ ᑖᓐᓇ ᐅᖅᑰᓴᐅᑎᖃᕐᕕᒃ 

ᓴᓂᑭᓗᐊᕐᒥᐅᑐᑦ ᑖᓐᓇ ᐱᔭᕇᖅᑕᐅᕕᒃᓴᓕᒃ 

2020−2021 ᐊᕐᕌᒍᐊᓂ ᐱᔭᕇᖅᑕᐅᕕᒃᓴᓕᒃ 

ᐊᒻᒪᓗ ᐃᒡᓗᕐᔪᐊᑦ ᑖᒃᑯᐊ ᐅᖅᑰᓴᕐᓂᐊ ᑕᓗᕐᔪᐊᕐᒥ 

ᐅᑯᐊ ᓇᑦᑎᓕᒃ ᐃᓕᓐᓂᐊᕐᕕᒃ ᒧᓯ ᐱᔨᑦᑕᖅ 

ᐳᐃᔾᔪᕋᕐᕕᒃ (ᑐᑭᓯᔭᒃᓴᐅᖏᑦᑐᖅ 15:29:46−49) 

ᑯᐊᐸᒃᑯᓪᓗ ᓄᓇᓯᐅᑎᒃᑯᕕᒃ ᐊᒻᒪᓗ ᒪᕐᕉᒃ 

ᕼᐋᒻᓚᒃᑯᑦ ᓄᓇᓯᐅᑎᒃᑯᕕᖏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ 

ᒪᓕᒐᓕᐅᖅᑎ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᒥᓂᔅᑕ 

ᑐᑭᓯᓇᖅᓯᑎᒋᐊᕈᓐᓇᖅᐸᐅᒃ ᓇᓕᐊᒃ ᑲᒻᐸᓂᐅᔪᖅ 

ᑐᓂᔭᐅᓯᒪᖕᒪᖔᑦ ᑲᓐᑐᕌᒃᒥᒃ ᐋᖅᑭᒃᓱᐃᖁᔭᐅᓪᓗᓂ 

ᓄᑖᒥᒃ ᐅᖅᑰᓴᐅᑎᖃᐅᑎᓂᒃ ᐊᒻᒪᓗ 

ᑐᑭᓯᓇᖅᓯᑎᑦᑎᒋᐊᕈᓐᓇᖅᐸ 

ᑮᓇᐅᔭᖅᑐᕐᓂᕆᓂᐊᖅᑕᖓᓂᒃ ᐱᓕᕆᐊᖑᔫᑉ. 

(ᑐᓵᔨᒃᑯᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

ᑲᒻᐸᓂᐅᔪᖅ ᖃᓄᖅ ᐊᑎᖃᕐᒪᖔᑦ ᖃᐅᔨᒪᖏᑕᕋ 

ᑳᓐᑐᕌᒃᑖᖅᓯᒪᔪᖅ ᑖᒃᑯᐊ 

ᑮᓇᐅᔭᖅᑐᕈᑎᒋᓂᐊᖅᑕᖏᑦ ᑖᔅᓱᒪ 

ᑮᓇᐅᔭᖃᖅᑎᑕᐅᓂᖓ ᐅᖃᐅᓯᐅᓯᒪᔪᖅ $1.7 

ᒥᓕᐊᓐ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᐊᑎᐊ 

ᓴᓇᔪᒫᖅᑐᖅ ᑐᓴᖅᓴᐅᓕᕈᒫᖅᑐᒃᓴᐅᒐᓗᐊᖅᐳᖅ 

ᖃᑯᒍ.  

 

(ᑐᓵᔨᑎᒍᑦ) ᑖᒃᑯᐊ ᒐᕙᒪᑐᖃᒃᑯᓐᓄᑦ 

ᓴᖅᑭᑕᐅᓚᐅᖅᑐᑦ ᐅᖃᖅᓯᒪᖕᒪᑕ ᑖᓐᓇ ᑕᓗᕐᔪᐊᕐᒥ 

ᐅᖅᑰᓴᐅᑎᖃᐅᑎᓂᒃ 174,000−ᓂᒃ ᖃᓪᓗᑎᓂᒃ 

ᐊᑐᖏᓐᓂᖅᓴᐅᑎᑦᑎᓂᐊᕐᒪᑦ ᐅᖅᓱᐊᓗᒃ ᐊᒻᒪᓗ 

480 ᑕᓐᔅ ᐃᓯᐊᕿᓂᕐᓗᖕᒥᑦ ᐊᕐᕌᒍᑕᒫᑦ. ᑖᓐᓇ 

ᑐᓴᒐᒃᓴᑦᑎᐊᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᔨᑦ ᐃᓱᒪᒃᓴᖅᓯᐅᕈᑎᖃᕐᒪᖔᑕ 

ᐋᖅᑭᒃᓯᓂᕐᒥᒃ ᓄᑖᓂᒃ ᐅᖅᑰᓴᓕᖅᑎᑦᑎᔾᔪᑎᒃ 

ᑰᒑᕐᔪᖕᒥᑦ ᐅᕝᕙᓘᓐᓃᑦ ᐊᓯᖏᓐᓂ ᓄᓇᕘᒥ 

ᓄᓇᓕᖕᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ ᑖᓐᓇ 

ᓈᓴᐅᑎᖓᓃᑦᑐᖅ ᐅᖅᑰᓴᐅᓯᕆᓂᖅ ᑕᓗᕐᔪᐊᕐᓂ 

ᑮᓇᐅᔭᑦ ᑲᑎᓪᓗᒋᑦ $4.3 ᒥᓕᐊᓐ ᐊᒻᒪᓗ 

ᐅᖅᑰᓴᐅᑎᒃᓴᖅᓯᐅᕆᓂᕐᒥ ᐊᓯᖏᓐᓂ ᓄᓇᓕᖕᓂ 

ᐱᓯᒪᖏᓐᓇᒪ ᑖᒃᑯᐊ ᒐᕙᒪᑐᖃᒃᑯᓐᓂᖔᓚᐅᕐᒪᑕ 

ᑮᓇᐅᔭᑦ ᐊᒻᒪ ᓂᕆᐅᑦᑎᐊᕐᓂᐊᖅᐳᖓ 

ᐱᓕᕆᖃᑎᖃᕐᓂᐊᕆᐊᒃᓴᖅ ᑐᖓᓕᓐᓂ 

ᐅᕝᕙᓘᓐᓃᑦ ᐊᖓᔪᖅᑳᖓᓐᓂᒃ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑖᒃᑲᓐᓂᕈᑎᒋᔪᓐᓇᕐᒪᖔᑦᑎᒍᑦ ᐊᓯᖏᑦ 

ᓄᓇᓖᑦ ᑕᐃᒪᐃᓕᐅᕐᕕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 805 - 5(2): ᑐᓚᑦᑕᕐᕖᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

ᐊᐱᖅᑯᑎᒐ ᓱᓕ ᑐᕌᖅᑎᓐᓂᐊᖅᑕᕋ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᑕᐃᒪ ᐃᑉᐸᒃᓴᖅ ᐊᐱᖅᓱᓚᐅᕋᒪ 

ᑐᓚᒃᑕᕐᕕᖕᒥᑦ. ᐅᕙᒍᑦ ᐅᖃᐅᓯᐊᒍᑦ ᐃᒃᓴᕐᕕᒃ. 

ᑭᐅᑦᑎᐊᖁᓪᓗᒍ ᓱᓕ ᐊᐱᖅᓱᕐᓂᐊᕋᒪ.  

 

(ᑐᓵᔨᑎᒍᑦ) ᐅᖃᖅᑏ, ᒐᕙᒪᑐᖃᒃᑯᑦ 

ᐊᑦᑕᕐᓇᖏᑦᑐᒥᒃ ᑖᒃᑯᓄᖓ ᑕᕆᐅᕐᒧᑦ 

ᐱᖁᑎᕐᔪᐊᓕᕆᓂᕐᒧᑦ ᐅᑭᐅᖅᑕᖅᑐᒥ 

ᑮᓇᐅᔭᖃᖅᑎᑦᑎᖕᒪᑕ ᓲᕐᓗ ᐅᖅᑯᐊᖑᔪᓂᒃ 

ᓄᓇᓕᖕᓂ ᑖᒃᑯᐊ ᐃᓱᓕᕝᕕᖏᑦ ᑐᒃᓯᕋᐅᑎᓄᑦ ᒫᑦᓯ 

31, 2020−ᒧᑦ ᑕᖅᑭᐅᓂᐊᖅᑐᖅ. 

 

ᐅᖃᖅᑎ, ᑐᑭᓯᓇᑦᑎᐊᖅᑐᒥᒃ ᐅᓂᒃᑳᕈᓐᓇᖅᐹ 

ᖃᓄᖅ ᐊᑐᖅᑕᐅᕙᓪᓕᐊᓯᒪᖕᒪᖔᑦ ᓄᓇᕗᑦ 

ᒐᕙᒪᒃᑯᓐᓂᑦ ᓇᓕᐊᒃ ᐱᓕᕆᐊᒃᓴᐃᑦ 

ᑐᒃᓯᕋᕈᑕᐅᓂᐊᕐᒪᖔᑕ ᒐᕙᒪᑐᖃᒃᑯᓐᓄᑦ 

ᐃᓱᒪᒃᓴᖅᓯᐅᕈᑎᒃᓴᐅᓂᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ:  ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓯᕗᓂᐊᒍᑦ ᐊᒻᒪ 

ᓴᖅᑭᑕᐅᓚᐅᖏᓐᓂᖏᓐᓂᒃ ᒪᓕᒐᓕᐅᖅᑎᓂᒃ 

ᖃᐅᔨᒋᐊᓚᐅᖅᑐᒍᑦ ᓇᓕᐊᑦ 

ᕿᒥᕐᕈᔭᐅᓂᖅᓴᐅᖁᔭᐅᖕᒪᖔᑕ ᐊᒻᒪᓗᑦᑕᐅᖅ 

ᑐᓂᔭᐅᓚᐅᖏᓐᓂᖏᓐᓂᒃ 

ᓇᒃᓯᐅᔾᔨᓂᐊᖅᑐᖓ ᒥᓂᔅᑕᐅᑎᓄᑦ ᖃᓄᖅ 

ᓴᖅᑭᑕᐅᕙᓪᓕᐊᓂᐊᕐᓂᖓᓄᑦ ᐸᕐᓇᑦᑎᐊᖅᓯᒪᔪᓂᒃ 

ᓴᖅᑭᑕᐅᑦᓯᐊᕈᓐᓇᖅᑐᒥᑦ ᐱᓕᕆᖁᔨᒧᑦ.  

 

ᐊᒻᒪᓗ ᑖᓐᓇ ᑐᒃᓯᕋᕐᓂᕐᒧᑦ ᐱᔭᕆᐊᑐᔪᖅ 

ᒐᕙᒪᐅᓪᓗᑕ ᑖᓐᓇ ᑐᒃᓯᕋᕈᑎ ᑎᑎᖅᑲᖅ ᐊᕐᕌᒍᐃᑦ 

ᒪᕐᕉᒃ ᐱᓕᕆᒋᐊᖃᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᐊᕚᒃ. ᐄ, 

ᑕᒪᓐᓇᐃᓛᒃ ᐊᒃᓱᕈᐊᕆᔭᐅᖏᓐᓇᕐᒪᑦ ᐅᕙᖓᑦᑕᐅ 

ᐊᔭᐅᖅᑐᑦᑎᐊᖅᐸᒃᑲ ᑖᒃᑯᐊ ᓯᕗᓕᖅᑎᐅᔪᓯ ᑕᒪᓐᓇ 

ᐃᓱᒪᓕᐅᖅᑎᐊᓛᖅᐸᓯᐅᒃ 

ᐱᕚᓪᓕᕈᑕᐅᔪᓐᓇᑦᑎᐊᕐᒪᑦ ᐊᒥᑦᑐᕐᒥᐅᑕᐅᖃᑎᓄᑦ 

ᑭᒡᒐᖅᑐᖅᑕᒪᓗ ᐊᐃᑉᐸᖓᓗ. ᐃᒪᓐᓇᓗ ᑕᐃᒪ 

ᐃᑉᐸᒃᓴᖅ ᐅᖃᓪᓚᓚᐅᕐᒥᒐᒪ ᑖᒃᑯᐊ ᓴᓂᕋᔭᕐᒥ 

ᕼᐋᒻᒃᑯᖏᑦ, ᑕᐃᒪ ᑐᒃᓯᕋᖅᓯᒪᓕᕐᒪᑕ 

ᑎᑎᕋᖅᓯᒪᓕᖅᖢᑎᒡᓗ ᒥᓂᔅᑕᒧᑦ. ᑕᐃᒪᓕ 

ᓇᓗᓇᐃᖅᓯᑦᑎᐊᒃᑲᓐᓂᕈᓐᓇᖅᐲᑦ ᑖᒃᑯᐊ 

ᕼᐋᒻᓚᒃᑯᑦ ᖃᓄᒃᑲᓐᓂᖅ ᐱᒋᐊᒃᑲᓐᓂᕆᐊᖃᖅᐸᑦ, 

ᖃᓄᖅ ᐊᒃᓱᕈᒃᑲᓐᓂᕆᐊᕐᑲᖅᐸᑦ ᑖᔅᓱᒥᖓ 

ᑐᓚᒃᑖᕐᕕᑖᕆᔭᐅᓇᓱᔅᓲᔭᖅᑐᐊᓗᖕᒥᒃ ᐱᔪᒪᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᐊᕙᒃ.. 

 

ᐅᖃᖅᑎ: ᒥᓂᔅᑐ ᐊᕿᐊᕈᖅ. 

 

ᐊᖏᔪᖅᑲᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩᑦ, ᐄ, ᑕᐃᑰᓇ 

ᐊᕐᕌᓂᖏᓐᓇ ᐱᒋᐊᓕᓚᐅᖅᓯᒪᔭᕗᑦ ᑖᒃᑯᐊ 

ᓄᓇᓕᓕᒫᑦ ᐳᓚᕋᕈᒪᓪᓗᑎᒍ ᑕᒪᒃᑯᓄᖓ 

ᑐᓚᑦᑕᕕᓐᓂᒃ ᐊᒻᒪᓗ ᐅᒥᐊᕐᔪᐊᓄᑦ ᓂᐅᓯᕝᕕᐅᓲᑦ 

ᑕᒪᒃᑯᓂᖓ ᕿᒥᕐᕈᒋᐊᖅᓯᒪᓪᓗᑕ. ᑖᓐᓇ ᓴᓂᕋᔭᒃ 

ᐱᖃᑕᐅᓪᓗᓂ ᐊᒻᒪᓗ ᐃᒡᓗᓕᒃ. ᑖᒃᑯᐊ 

ᐱᖃᑕᐅᔪᐃᓐᓇᐅᓪᓗᑎᒃ. ᐅᖃᐅᓯᕆᖃᑦᑕᕋᕕᒋᑦ 

ᐊᒻᒪᓗ ᓄᓇᓕᒃᓯᓐᓄᑦ ᐅᐸᒍᑎᓚᐅᕋᒪ 

ᖁᔭᓐᓇᒦᑦᑎᐊᕆᒃᑭᑦ ᑕᑯᑎᓚᐅᕋᕕᓐᖓ ᓇᒻᒥᓂᖅ 

ᖃᓄᖅ ᐊᔪᕐᓇᖅᑐᖅᓯᐅᖃᑦᑕᕋᔅᓯᑭᐊᖅ. 

ᐊᖑᓇᓱᑦᑎᐅᔪᓂᒃ ᑕᑉᐹᓂ. ᐊᒻᒪᓗ ᕼᐊᒻᒪᓚᒃᑯᓐᓂ 

ᑲᑎᒪᖃᑎᖃᖅᓱᖓ ᐊᒻᒪᓗ ᐆᒪᔪᕐᓂᐊᖅᑎᒃᑯᓐᓂᒃ. 

ᑎᓕᐅᕆᔪᐃᓐᓇᐅᓚᐅᕐᒪᑕ ᑕᐃᒪ ᑕᕝᕘᓇ ᑖᓐᓇ 

ᐊᑐᕐᓗᒍ ᑖᒃᑯᐊ ᓄᓇᓕᓕᒫᑦ 

ᕿᒥᕐᕈᐊᖅᑕᐅᑎᓪᓗᒋᑦ.  

ᑎᓕᐅᕆᓯᒪᔭᒃᑲ ᐃᖅᑲᓇᐃᔭᖅᑏᑦ ᐅᑯᐊ ᑕᕝᕙ 

ᓄᓇᓖᑦ ᑕᑯᔭᖅᑐᕆᐊᖃᓪᓚᑦᑖᖅᑕᓯ ᐊᒻᒪᓗ 

ᓄᓇᓖᑦ 18-ᖑᔪᐃᑦ ᑕᑯᔭᖅᑐᖅᑕᐅᓂᐊᖅᑐᑎᒃ. 

ᑖᔅᓱᒪ ᐃᓗᐊᓂ ᐅᓪᓗᖁᑎᓪᓚᕆᑯᓗᖏᑦ 

ᐋᖅᑭᒃᓱᖅᓯᒪᓇᒋᑦ ᑭᓯᐊᓂ ᑖᒃᑯᐊ ᑎᓕᐅᕆᓯᒪᔭᒃᑲ 

ᑖᒃᑯᓂᖓ ᕿᒥᕐᕈᐊᕐᓂᐊᖅᑎᓪᓗᒋᑦ. 

ᖁᔭᓐᓇᒦᕈᒪᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎ 

ᓴᖅᑭᑎᑦᑏᓐᓇᕐᒪᑦ ᑖᔅᓱᒪᐅᑉ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪᓗ ᑭᖑᓪᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᐊᕙᒃ. ᐄ, 

ᑕᒪᓐᓇᐃᓛᒃ ᐊᒃᓱᕈᐊᕆᔭᐅᓐᖏᓐᓇᖅᓯᒪᖕᒪᑦ 

ᐅᖃᕈᓐᓇᐃᓐᓇᖅᖢᖓᓗ 1999 ᓄᓇᕘᑖᕋᑦᑕ 

ᑕᒪᓐᓇ ᓄᓇᕘᑖᓐᖏᑎᓪᓗᑕᓘᓐᓃᑦ 

ᐱᓇᓱᒃᑕᐅᖏᓐᓇᓚᐅᕐᒪᑦ. ᐅᖃᐃᓐᓇᖅᐸᒃᐳᖓᓗ 

ᐱᕚᓪᓕᕈᑎᒋᔪᓐᓇᑦᑎᐊᕐᒪᒍ ᑖᒃᑯᐊ ᓴᓂᕋᔭᒡᓗ 

ᐃᒡᓗᓕᒃ. ᐄ, ᐊᓕᐊᓇᐃᑦ ᑕᑯᔪᓐᓇᕐᓂᐊᓕᕋᕕᒋᑦ.  

 

ᑕᐃᒪᓕ ᑖᓐᓇ ᐱᔾᔪᑎᒋᓪᓗᒍ ᐅᖃᕋᑖᕋᕕᑦ, ᐃᓛᒃ 

ᓇᓗᓇᐃᖅᑎᐊᖅᓯᒪᒐᕕᑦ ᑕᒪᓐᓇ 

ᐋᖅᑭᒋᐊᖅᑕᐅᔾᔪᑎᖓ ᕿᒥᕐᕈᓂᐊᕋᔅᓯᐅᒎᖅ. 

ᑕᐃᒪᓕ ᑐᑭᓯᑦᑎᐊᒃᑲᓐᓂᕈᒪᓕᕆᕗᖓ ᑖᔅᓱᒪ 

ᒥᒃᓵᓄᑦ (ᑐᓵᔨᑎᒍᑦ) ᑖᒃᑯᐊ 

ᖃᐅᔨᓴᖅᑕᐅᓂᐊᕐᓂᖏᓐᓂᒃ ᓄᓇᓕᖕᓂ 

ᖃᐅᔨᓴᖅᑐᖃᕐᓂᐊᖅᑎᓪᓗᒍ, ᖃᓄᕐᓕ ᓴᓂᕋᔭᒃ 

ᐃᓚᐅᓂᐊᖅᐹ? (ᑐᓵᔨᑎᒎᕈᓐᓃᖅᑐᖅ) 

ᓇᓗᓇᐃᑦᑎᐊᒃᑲᓐᓂᖁᓪᓗᒋᑦ ᐊᒃᓱᕈᕋᓗᐊᕐᒥᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩᑦ. 

 

ᐅᖃᖅᑎ: ᒥᓂᔅᑐ ᐊᕿᐊᕈᖅ. 

 

ᐊᖏᔪᖅᑲᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᐃᓚᐅᔪᐃᑦ 18 

ᓄᓇᓕᐅᖕᒪᑕ ᖃᐅᔨᒪᔨᒋᔭᕗᑦ ᐊᕝᕗᕋᓚᖓᖕᒪᑕ 

ᓄᓇᓕᖕᓄᑦ.  

 

ᐃᓚᓯᔪᒪᓪᓗᖓᓗ ᐅᕙᖓ ᐅᐱᒋᔭᕋᑦᑕᐅᖅ ᑖᓐᓇ 

ᐃᓚᓪᓗᒍ ᑕᒪᓐᓇ 

ᖃᐅᔨᓴᖅᑕᐅᓂᐊᕐᓂᖓ ᑕᕆᐅᕐᒥᐅᑕᓕᕆᓂᕐᒧᑦ 

ᖃᐅᔨᓴᐅᑏᑦ ᐸᕐᓇᐅᑎᓪᓚᕆᖕᒦᑎᓪᓗᒋᑦ. ᑖᒃᑯᐊ 

ᐅᕙᑦᑎᓐᓄᑦ ᑐᒃᓯᕌᕆᔭᐅᓂᒃᑯᑦ ᑖᒃᑯᐊ 

ᐃᑲᔪᕈᑎᒋᓂᐊᖅᑕᕗᑦ ᓄᓇᓕᖕᓄᑦ. ᑕᒪᓐᓇ 

ᑐᓚᒃᑕᕐᕕᐅᑉ ᒥᒃᓵᓄᑦ. ᐊᔭᐅᕆᕗᒍᑦ ᓄᓇᓕᖕᓂᖕ 

ᑖᒃᑯᓂᖓ ᕿᒥᕐᕈᔭᐅᔪᓐᓇᖁᓪᓗᒋᑦ ᑕᒪᒃᑭᓕᒫᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒪᓕᒐᓕᐅᖅᑎ ᐅᔾᔨᕈᓱᖕᓂᐊᖅᐳᓯ 

ᐅᖃᐅᓯᒃᑯᑦ ᐊᐱᖅᓱᕐᓂᖅ ᖃᐅᔨᓴᐅᑖ ᐃᓱᓕᒻᒪᑦ. 

ᒪᓕᒐᓕᐅᖅᑎ ᖁᐊᓴ. 

 

ᐱᒋᐊᖅᑎᑕᖅ 068 - 5(2): ᐊᐱᖅᓱᕐᓇᖅ 

ᐃᓚᔭᐅᓂᖓ (ᖁᐊᓴ)  

 

ᖁᐊᓴ: ᓱᒃᑲᐃᑐᐃᓐᓇᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨᑦᑎᐊᕚᒃ. ᑖᓐᓇ ᒪᓕᒃᖢᒍ ᓈᓴᐅᑎᓕᒃ 

ᐃᓛᒃ ᐊᑐᐊᒐᖅ 39(7) ᓅᑦᑎᐊᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᑖᔅᓱᒧᖓ ᒪᓕᒐᓕᐅᖅᑎᒧᑦ 

ᐊᕐᕕᐊᑉ ᐅᐊᖕᓇᖓᓄᑦ, ᑎᑭᕌᕐᔪᐊᒧᓪᓗ. ᑖᓐᓇ 

ᐊᐱᖅᑯᑏᑦ ᑕᒃᖠᒋᐊᒃᑲᓐᓂᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᐊᕚᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐱᖁᔨᕗᖔᖅ ᓅᑦᓯᐊᒋᐊᖅᑕᐅᓯᒪᔪᖅ, 

ᓈᒻᒪᖕᒪᑦ. ᐊᐱᖅᓲᑕᐅᔪᓐᓇᖏᒻᒫᖅᑐᓂ. 

ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ.  

 

ᐅᖃᓯᐅᒃᑯᑦ ᐊᐱᖅᓱᕐᓂᖅ. ᑕᒃᖠᒋᐊᖅᐳᖅ ᐃᑲᕐᕋᒻᒥ 

ᓇᑉᐸᕐᒥᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ.  

 

ᐊᐱᖅᑯᑦ 806 - 5(2): ᕿᑭᖅᑖᓗᒻᒥ 

ᑐᑦᑐᓕᕆᓂᖅ (ᕿᔪᒃᑖᖅ) 

 

ᕿᔪᒃᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

ᐅᖃᖅᑎᑦᑎᔨᑦᑎᐊᕚᒃ ᐅᓪᓗᒥ ᐊᐱᖅᓱᕈᒪᔪᖓ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ ᑕᐃᒪ ᖃᐅᔨᒪᓕᕋᑦᑕ ᑕᒫᓂ 

ᕿᑭᖅᑖᓗᒻᒥ ᑐᑦᑐᒍᓐᓇᖅᓯᒪᒐᑦᑕᐃᓛᒃ 250-ᓂᑦ. 

ᐅᖃᖅᑎᑦᑎᔩᑦ ᑕᐃᒪ ᓇᓗᓇᐃᖅᑕᐅᓯᒪᓕᕐᖓᑦ 

ᑖᒃᑯᐊᒎᖅ ᑐᑦᑐᒍᓐᓇᖅᑕᕗᑦ ᕿᑭᖅᑖᓗᒻᒥᒃ 

ᐃᓱᒪᐊᓃᓕᕐᒪᑕ ᑕᕝᕗᖓ ᓈᒻᒪᔅᓯᓯᒪᓕᕐᒪᑕ 250-ᒧᑦ 

ᑎᑭᓯᒪᓕᖅᑐᑎᑦ. ᐅᖃᖅᑎᑦᑎᔩ, ᑕᒪᓐᓇᖃᐃ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4933 

ᑕᐃᒪᐃᓕᖓᕙ ᑖᒃᑯᐊ ᓈᔭᐅᓯᒪᓪᓚᑦᑖᓕᖅᑲᑦ 

ᑐᑦᑐᐃᑦ ᑐᑦᑐᒍᓐᓇᖅᑕᕗᑦ ᕿᑭᖅᑖᓗᒻᒥᐅᑎᒍᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩᑦ. 

 

ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑎ. ᐅᖃᖅᑎ, 

ᐄ ᑖᓐᓇ ᑕᐃᒃᑯᐊ ᒫᓐᓇ ᕿᑭᖅᑖᓗᒃ 250-ᓂᒃ 

ᑐᒃᑐᓂᒃ ᐊᔪᓐᖏᒻᒪᑕ ᑖᓐᓇ ᓈᓯᒪᓕᕐᒪᑦ, 

ᑎᑭᑕᐅᓯᒪᓕᕐᒪᑦ ᔪᓚᐃ 1-ᒥᒃ ᐱᒋᐊᓱᕐᒪᑦ, ᔪᓚᐃ 1-

ᒥᒃ ᐱᒋᐊᕐᓗᓂ ᒫᓐᓇᒧᑦ 250-ᓂᑦ ᑕᖅᓯᒪᓕᖅᑐᑦ 

ᐊᒻᒪ ᔪᓚᐃ 1-ᖑᖅᐸᑦ ᑕᐃᒪ ᓄᑖᕐᓂᒃ 

ᑐᒃᑐᒍᑎᑖᕈᒫᕐᒥᔪᑦ ᕿᑭᖅᑖᓗᒻᒥᐅᑦ. ᒪ’ᓇ, ᐅᖃᖅᑎ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᒪᒃᑯᐊ ᑐᓵᔪᑦ ᑕᑯᓐᓈᑐᓪᓗ ᑐᑭᓯᑦᑎᐊᕐᓂᐊᕐᖓᑕ. 

ᑕᐃᒃᑯᐊ ᐊᓯᕙᖅᑏᑦ ᐱᓗᐊᖅᑐᒥᒃ 

ᐊᓯᕙᖃᑕᐅᕙᓚᐅᕋᓗᐊᕐᒥᒐᒪᐃᓛᒃ ᒪᓕᒐᓕᐅᕐᕕᐅᑉ 

ᐊᓯᐊᓄᑦ.  

 

>>ᐃᒡᓚᖅᑐᑦ 

 

ᐅᖃᖅᑎᑦᑎᔩᑦ, ᑐᑭᓯᔪᒪᓇᕐᖓᑦ ᑕᒪᒃᑯᐊ 

ᓄᓇᓕᖁᑎᒋᔭᕗᑦ ᖃᐅᔨᒪᓪᓗᑕᓗ ᑕᐃᒃᑯᐊ 

ᐊᕕᑦᑐᖅᑕᐅᖃᑦᑕᕐᖓᑕ ᑐᑦᑐᑕᐅᔭᕆᐊᓖᑦ 

ᓄᓇᓕᓐᓄᑦ. ᓄᓇᓖᑦ ᑕᐃᒃᑯᐊ 

ᐆᒪᔪᓕᕆᔨᕐᔪᐊᒃᑯᖅᑲᐃ ᐆᒪᔪᓕᕆᔨᖅ ᕿᑭᖅᑖᓗᒻᒥ 

ᐊᕕᑦᑐᐃᖃᑦᑕᕐᖓᑕ, ᓄᓇᓖᑦ ᖃᑦᑎᒻᒥᒃ, ᖃᑦᑎᒻᒥᒃ 

ᓄᓇᓕᒃ ᐊᑕᐅᓯᖅ ᑐᑦᑐᒍᓐᓇᓂᐊᕐᒪᖔᖅ. 

ᐅᖃᖅᑎᑦᑎᔩ, ᑖᒃᑯᐊ 250 ᓈᔭᐅᓯᒪᓕᖅᑎᓪᓗᒋᑦ 

ᐃᓚᖏᑦ ᓱᓕ ᓄᓇᓖᑦ ᑕᐃᔭᐅᓯᒪᔫᒐᓗᐊᑦ 

ᑐᑦᑐᒍᓐᓇᖅᑕᖏᓐᓄᑦ ᓈᕆᒪᐅᓐᖏᒻᒪᑕ, 

ᓈᕆᓚᐅᓐᖏᒃᑲᓗᐊᖅᑎᓪᓗᒋᑦ ᑖᓐᓇ 250 

ᐃᓱᓕᖃᑦᑕᕐᖓᑦ ᓄᓇᓖᑦ ᐃᓚᖏᑦ 

ᑐᑦᑐᒐᓱᒋᐊᖃᑦᑕᕋᓗᐊᒥᓂᒃ 

ᓈᕆᓐᖏᑦᑎᐊᖅᑎᓪᓗᒋᑦ. ᑕᐃᒪᓕᑭᐊᖓᐃᑦ 

ᖃᓄᐃᓕᖓᓂᐊᖅᑲᑦ ᑕᐃᒃᑯᐊ ᓄᓇᓖᑦ 

ᓈᕆᓯᒪᓐᖏᑦᑐᑦ ᑐᑦᑐᒍᓐᓇᖅᑕᕋᓗᐊᒥᓂᒃ 

ᑐᑦᑐᒍᓐᓇᐅᑎᖃᕋᓗᐊᖅᑎᓪᓗᒋᑦ ᑕᒪᓐᓇ 

ᖃᓄᐃᓕᖓᑎᑕᐅᓂᐊᖅᑲ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑑ. ᐅᖃᖅᑑ, 

ᐄ ᑕᐃᓐᓇ 250-ᒧᑦ ᑎᑭᑕᐅᒻᒪᑦ ᑖᓐᓇ 250 

ᕿᑭᖅᑖᓗᒻᒧᓗᒃᑖᖅ ᐃᓕᔭᐅᓯᒪᖕᒪᑦ ᐊᒻᒪᓗ ᑕᐃᒃᑯᐊ 

ᕿᑭᖅᑖᓗᒃᑯᑦ ᐆᒪᔪᓕᕆᔨᕐᔪᐊᖏᑦ ᐊᕕᒃᑐᐃᓱᕐᒪᑕ 

ᑖᒃᑯᐊ ᓄᓇᓖᑦ, ᓄᓇᓖᑦ ᖃᑉᑎᓂᒃ 

ᑐᒃᑐᓐᓂᐊᕐᒪᖔᑕ ᑭᓯᐊᓂ ᑖᓐᓇ 250 ᑎᑭᑕᐅᒑᖓᑦ 

ᑖᓐᓇ ᐃᓱᓕᓲᕐᒪᑦ ᑐᒃᑐᓯᐅᕐᓂᖅ ᕿᑭᖅᑖᓗᖕᒥ. 

ᑕᐃᒃᑯᐊ ᓄᓇᓖᑦ ᓱᓕ ᑐᒃᑐᖃᑎᖃᖅᑐᐃᒐᓗᐃᑦ 

ᑖᒃᑯᐊ ᐊᔪᓕᖅᑐᑦ, ᒫᓐᓇ 250 ᑎᑭᑕᐅᓯᒪᓕᕐᒪᑦ 

ᓄᓇᓖᑦ ᐃᓚᖏᑦ ᐅᖓᑕᐅᓗᐊᖅᖢᒍ ᑐᒃᑐᓕᐊᕐᒪᑕ 

ᑖᓐᓇ ᐅᑭᐅᖅ ᐊᑐᖅᑐᒥᒃ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑎᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᖅᓯᒻᒪᑦ. ᐅᖃᖅᑎᑦᑎᔩ, ᑕᐃᒪ 

ᐃᓚᖏᑦ ᓄᓇᓖᑦ ᓈᕆᓚᐅᓐᖏᒻᒪᑕ 

ᑐᑦᑐᒋᐊᖃᖅᑕᕋᓗᐊᒥᓂᒃ. ᐊᓯᖔᖏᓐᓄᑦ ᓄᓇᓕᐅᑉ 

ᐃᓛᒃ ᓈᓴᐅᑎ ᑖᓐᓇ ᓈᔭᐅᓚᐅᕐᒪᑦ. ᑕᐃᒃᑯᐊ 

ᓄᓇᓕᓐᓂ ᑐᑦᑐᒍᓐᓇᖅᑕᒥᒃᓂ ᐱᔭᕇᓚᐅᓐᖏᑦᑐᑦ 

ᖃᑦᑎᐅᕙᒃᑭᐊᖓᐃ ᑕᒫᓂ? ᒥᓂᔅᑕᖃᐃ 

ᓇᓗᓇᐃᖅᓯᒍᓐᓇᖅᑲ, ᖃᑦᑏᑦ ᓄᓇᓖᑦ 

ᓈᕆᓚᐅᓐᖏᓚᑦ ᐊᒻᒪᓗ ᖃᑦᑏᑦ ᓄᓇᓖᑦ 

ᓇᕆᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑑ. ᐅᖃᖅᑏ, 

ᑕᐃᒃᑯᐊ ᖃᑉᓯᓂᒃ ᑐᒃᑐᓚᐅᕐᒪᖔᑕ 

ᑎᑭᐅᑎᓚᐅᕐᒪᖔᑕ, ᐅᖓᑕᐅᓚᐅᕐᒪᖔᑕ 

ᐅᖃᖅᑑᓗᐊᖅᑐᖓ ᖁᓛᓂᒃ ᐱᒋᐊᖅᖢᒍ ᐃᒃᐱᐊᕐᔪᒃ 

8-ᓂᒃ ᑐᒃᑐᓐᖏᓚᐅᒃ. ᑖᒃᑯᐊ ᑎᑭᐅᑎᓐᖏᑦᑐᑦ 8-

ᓂᒃ. ᑭᓐᖓᐃᑦ ᐊᑕᐅᓯᕐᒥᒃ ᐅᖃᑕᐅᑦᓯᓚᐅᖅ. 

ᑲᖏᖅᖢᒑᐱᒃ 6-ᓂᒃ ᑎᑭᓐᖏᓚᐅᖅᑐᑦ 

ᑐᒃᑐᒍᑎᖏᓐᓂᒃ. ᐃᒡᓗᓕᒃ ᐊᑕᐅᓯᕐᒥᒃ 

ᐅᖓᑕᐅᑦᓯᓚᐅᑦ. ᐃᖃᓗᖕᓂ 19-ᓂᒃ 

ᐅᖓᑕᐅᑦᓯᓚᐅᑦ. ᑭᒻᒥᕈᑦ ᓈᒻᒪᑦᓯᐊᓚᐅᖅᑐᑦ, 

ᐸᓐᓂᖅᑑᖅ ᐊᑕᐅᓯᕐᒥᒃ ᐅᖓᑕᐅᑦᓯᓚᐅᑦ. 

ᒥᒃᓯᒪᑕᓕᒃ ᒪᕐᕉᖕᓂᒃ ᐅᖓᑕᐅᑦᓯᓚᐅᑦ. ᑖᒃᑯᐊ 

ᑲᑎᓗᒃᑖᖅᖢᒋᑦ ᑖᓐᓇ 251-ᒥᒃ ᑐᒃᑐᓚᐅᖅᑐᑦ 

ᐅᖓᑕᐅᒐᔭᓚᐅᖅᑐᑦ ᑖᓐᓇ 250. ᒪ’ᓇ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 807 - 5(2): ᕿᑭᖅᑖᓗᒻᒥ 

ᑐᑦᑐᑕᐅᓯᒪᔪᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. ᑖᔅᓱᒪ 

ᒪᓕᒐᓕᐅᖅᑎᐅᖃᑎᖕᒪᑦ ᕿᑭᖅᑕᕐᔪᐊᒧᑦ 

ᑲᖏᖅᖢᒑᐱᖕᒧᓪᓗ ᐊᐱᖅᑯᑎᒋᔪᒪᖅᑲᐅᔭᕐᒪ 

ᐃᓚᖏᑦ ᐊᐱᖅᑯᑎᒋᖕᒪᒋᑦ. ᐅᓪᓗᒃᑰᖅᑐᒋᓪᓗ 

ᑐᓄᓂᕐᒥᐅᑕᐅᖃᑎᒃᑲ ᒪᓕᒐᓕᐅᖅᑏᓪᓗ.  

 

ᑕᐃᒪᓕᖃᐃ ᐃᒻᒪᖄ ᒪᕐᕉᖕᓂᒃ 

ᐊᐱᖅᑯᑎᒃᓴᖃᑐᐃᓐᓇᕋᓗᐊᕈᒪ ᖃᓄᐃᔾᔮᖅᑰᖏᒻᒪᑦ. 

ᑕᐃᒪ ᑖᓐᓇ ᒥᓂᔅᑕ ᐃᖅᑲᐅᒪᑦᑎᐊᕐᒪᑦ 

ᐊᖏᖅᓯᓚᐅᕐᒪᑦ ᑕᕝᕙᓐᖓᑦ 250-ᓂᒃ 

ᑐᒃᑐᑕᐅᔪᓐᓇᖅᑐᓂᒃ ᕿᑭᖅᑖᓗᖕᒥ 

ᐅᑭᐊᒃᓵᖑᓚᐅᖅᑐᑦ 25-ᓂᒃ 

ᐊᕐᓇᓪᓗᒍᓐᓇᖅᓯᑎᑦᑎᓪᓗᓂ ᑕᕝᕙᓐᖓᑦ 250-ᓂᒃ 

ᓴᓂᕐᕙᒃᑕᐅᓯᒪᔪᓂᒃ. ᒥᓂᔅᑕ ᐅᖃᕈᓐᓇᖅᐸ 

ᓇᓗᓇᐃᖅᓯᔪᓐᓇᖅᐸ ᖃᔅᓯᑦ 

ᐊᕐᓇᓪᓗᒃᑕᐅᓚᐅᕐᒪᖔᑖ ᑐᒃᑐᐃᑦ ᑕᕝᕙᓂ 2019-

2020 ᑐᒃᑐᓐᓇᓱᖕᓇᐅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑎᑎᔩ. 

 

ᐅᖃᖅᑎ: ᐊᕙᑎᓕᕆᓂᕐᒧᑦ ᒥᓂᔅᑕᒋᔭᐅᔪᖅ, ᒥᓂᔅᑐ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, ᐊᒻᒪ 

ᖁᕕᐊᓱᑦᑕᖅᑐᖓ ᑖᒃᑯᐊ ᐊᐱᖅᓱᕌᖓᑦᑕ ᑖᒃᑯᐊ 

ᕿᑭᖅᑖᓗᖕᒥᐅᑦ ᐊᒻᒪᓗ ᓄᓇᕗᒻᒥᐅᑦ 

ᑐᓴᖅᑕᕆᐊᖃᕐᒪᑕ ᑖᒃᑯᐊ ᐅᐊᕐᓕᐊᕐᒪᖔᑖ. ᐄ, 

ᑕᐃᒃᑯᐊ 25-ᓂᒃ ᑐᒃᑐᑦᑑᓗᐊᕐᒪᑕ ᐊᕐᓇᓪᓗᖕᓂᒃ. 

ᕿᑭᖅᑖᓗᖕᒥ ᐅᑭᐅᖑᓚᐅᖅᑐᒥᒃ 18-ᓂᒃ ᑐᒃᑐᓚᐅᑦ 

ᐊᕐᓇᓪᓗᖕᓂᒃ ᕿᑭᖅᑕᓗᖕᒥᐅᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᐊᐱᖅᑯᑎᒋᔭᓐᓂᒃ ᑭᐅᑦᑎᐊᕐᒪᑦ. 

ᖃᓪᓗᓇᐅᔭᕐᓗᖓ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᑕᐃᒪ ᑕᖅᑲᐅᖓ 

ᐅᖃᐅᓯᐅᔪᑦ ᒐᕙᒪᒃᑯᓐᓂ 

ᓇᓗᓇᐃᖅᓯᒻᒪᑦ ᑐᑦᑐᑦᑕᐅᒍᓐᓇᖅᑐᐃᑦ 

ᐋᖅᑭᑦᑕᐅᓂᕐᖓᑦ “...ᓈᓴᐅᑎᖓ 

ᐃᑲᔪᖅᓰᒍᑕᐅᒐᓱᑦᑐᓂ 

ᐊᒥᓱᕈᖅᑎᑦᑎᑲᓐᓂᕋᓱᑦᑎᓪᓗᒋᑦ ᕿᑭᖅᑖᓘᑉ 

ᑐᑦᑐᖏᓐᓂᒃ.” ᐅᖃᖅᑎ, ᒪᓕᒐᓕᐅᖅᑎᐅᖃᑎᒐ 

ᐃᖃᓗᐃᑦ−ᓂᐊᖁᓐᖒᒥ ᐊᐱᖅᓱᑎᓪᓗᒍ ᒥᓂᔅᑕᒥᒃ 

ᐊᐱᖅᓱᕋᑖᔪᒻᒪᓂᓛᒃ ᒥᓂᔅᑕᒥᒃ ᑖᔅᓱᒪᐅᑉ ᒥᔅᓵᓄᑦ. 

ᐅᖃᓚᐅᕐᖓᑦ ᑐᑦᑐᐃᒡᒎ ᐊᒥᓲᓂᖏᑦ ᑕᐃᒪ 

ᐅᖃᓕᒫᕐᓗᒍ ᐊᒥᓱᕈᖅᐸᓪᓕᐊᕌᕐᔪᑦᑐᐃᑦ 

ᐃᓚᖓᓐᓂᒃ ᕿᑭᖅᑖᓗᒻᒥ ᑭᓯᐊᓂᓕ 

ᐊᒥᓱᕈᓗᐊᕌᓗᓐᖏᑎᐊᕐᖓᑕ ᓱᓕ 

ᐊᓯᔾᔩᒋᐊᖃᓕᖅᑎᑦᑎᓯᒪᓐᖏᑦᑐᑦ ᐋᖅᑭᑦᑕᐅᓯᒪᔪᓂᒃ.  

 

ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᖃᓄᑎᒋ 

ᐊᒥᓲᓂᖅᓴᐅᓕᖅᑲᑕ ᑐᑦᑐᐃᑦ ᒐᕙᒪᒃᑯᑦ 

ᐊᒥᓱᕈᕆᐊᖅᓯᒐᔭᖅᑲᑦ ᑐᑦᑐᑦᑕᐅᒍᓐᓇᖅᑎᑕᖏᓐᓂᒃ 

ᐊᒥᓲᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᐅᑎᒍᓐᓇᓐᖏᑕᒃᑲ 

ᒪᓕᒐᓕᐅᖅᑏᑦ ᓈᓴᐅᖏᑦ ᐋᖅᑭᑦᑕᐅᒐᔭᖅᑐᒥᒃ 

ᓈᒻᒪᒋᔭᐅᒐᔭᖅᑐᒥᒃ. ᐱᓕᕆᔩᑦ ᓈᓴᐅᒻᒥᒃ 

ᐃᓱᓴᒋᔭᖃᓐᖏᑦᑐᑦ ᒫᓐᓇ. 

ᐊᒥᓲᓂᖅᓴᐅᓕᖅᑲᑕᓚᓯᒪᔫᒐᓗᐊᑦ. ᑐᑦᑐᐃᑦ 

ᑕᐃᒪᐃᓐᓂᕆᕙᓚᐅᖅᑕᖏᓐᓄᑦ ᐊᒥᓲᑎᓪᓗᒋᑦ 

ᐊᒥᓱᐸᓘᓕᖅᑲᑕ ᐊᒻᒪ ᕿᑐᕐᖏᐅᖃᑦᑕᖅᑐᑦ 

ᐊᒥᓱᐊᓘᓂᖅᓴᐅᓕᖅᐸᑕ ᐊᒻᒪ ᓄᕐᕋᐃᑦ 

ᑐᖁᑦᑕᐅᑎᒋᖃᑦᑕᓐᖏᓐᓂᖅᐅᔮᓕᖅᑲᑕ 

ᕿᒥᕐᕈᔭᐅᒋᐊᒃᑲᓐᓂᕋᔭᖅᑐᖅ ᖃᓄᖅ 

ᐊᐅᓚᑕᐅᒍᒪᓯᒪᒻᒪᖔᑕ ᕿᑭᖅᑖᓗᒻᒥ. ᒫᓐᓇᓕ 

ᓯᕗᓪᓕᐅᑎᓯᒪᔭᕗᑦ ᖃᐅᔨᒪᑦᑎᐊᕋᓱᑐᐃᓐᓇᖅᑐᑕ 

ᐊᒥᓱᕈᑦᑎᐊᕐᓂᐊᕋᓗᐊᕐᒪᖔᑕ ᑐᑦᑐᐃᑦ. 

ᐊᒥᓱᕈᖅᓴᕋᐃᓐᓂᖅᓴᐅᑉᐸᑕ ᐱᐅᓂᖅᓴᐅᒐᔭᖅᑐᖅ 

ᕿᑭᖅᑖᓗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. ᑕᐃᒪ 

ᑖᒃᑯᐊ ᑕᖅᑭᑦ ᐊᒡᒋᖅᑐᑦ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᑦᑎᐊᖏᓐᓇᖅᐸᑕ ᖁᕕᐊᓱᒡᕕᐅᑉ ᑕᖅᑭᖓᓂᒃ 

ᐊᑐᓕᓛᕐᒥᒐᑦᑕ ᐊᒻᒪ ᓄᓇᕗᒻᒥᐅᑕᐅᓪᓗᑕ 

ᓂᕿᒋᒐᑦᑎᒍᑦ ᑐᒃᑐᐃᑦ ᖁᕕᐊᓱᒡᕕᖕᒥᒡᓗ ᑖᒃᑯᐊ 

ᓄᓇᕗᒻᒥᐅᑦ ᐱᓗᐊᖅᑐᒥᒃ ᕿᑭᖅᑖᓗᖕᒥᐅᑦ 

ᑎᑭᓴᐃᑲᑕᓕᓲᖑᖕᒪᑕ ᑐᒃᑐᑐᕐᓂᐊᖅᑕᒥᖕᓂᒃ, 

ᓂᕆᕕᒡᔪᐊᓕᖅᐸᑕ ᓄᓇᓕᖕᒥ ᓂᕆᔭᐅᔪᒃᓴᓂᒃ. 

ᑕᐃᒪᓕᖃᐃ ᑖᒃᑯᐊ ᐊᕙᑎᓕᕆᔨᒃᑯᑦ 

ᒥᓂᔅᑕᐅᕝᕕᒋᔭᖏᑦ ᑮᓇᐅᔭᓂᒃ 

ᑐᒃᓯᕋᕐᕕᐅᔭᐅᔪᓐᓇᖅᐸᑦ ᑐᒃᑐᓂᒃ 

ᓂᕆᕕᒡᔪᐊᖅᑕᐅᔪᓐᓇᖅᑐᓂᒃ ᓂᐅᕕᕋᓱᓕᖅᐸᑕ 

ᐊᑐᖅᑕᐅᔪᓐᓇᖅᑐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄ, 

ᐊᐅᓚᔨᑦᓯᐊᕐᓂᕈᒪ ᑖᒃᑯᐊ ᑮᓇᐅᔭᖃᓱᖅᑐᑦ 

ᒐᕙᒪᒃᑯᓐᓂᒃ ᑖᒃᑯᐊ ᑐᒃᑐᓂᒃ ᓂᐅᕕᕌᖓᑕ ᓄᓇᓂᒃ 

ᐊᓯᐊᓂᒃ ᑕᐃᑯᖓ ᐊᐅᓪᓚᐃᒋᐊᕐᓗᒍ ᖃᐅᔨᒪᔪᖓ 

ᑖᒃᑯᐊ ᒥᑦᑎᒪᑕᓕᖕᒥ ᐊᑐᖅᓯᒪᖅᑰᖅᑖ ᐊᒡᓛᑦ 

ᑐᒃᑐᓂᒃ ᓂᐅᕕᖅᑕᖅᖢᓂ ᓄᓇᓕᐅᑉ ᐊᓯᐊᓂᒃ. 

ᒪ’ᓇ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑐᒡᓕᕆᓕᖅᑖᓂᒃ 

ᐃᓕᑕᕆᓂᐊᖅᐸᕋ, ᒪᓕᒐᓕᐅᖅᑎ ᓇᑦᓯᓕᖕᒧᑦ, 

ᒪᓕᒐᓕᐅᖅᑎ ᕿᓐᖑᖅ. 

 

ᐊᐱᖅᑯᑦ 808 - 5(2): ᐊᖑᓇᓱᒃᑏᑦ 

ᓇᓪᓕᐅᒃᑯᒫᖃᖅᑎᑕᐅᓂᖏᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔨᑦᓯᐊᕚᒃ. 

ᐅᖃᖅᑎᑦᓯᔩ, ᐊᐱᖅᑯᑎᖃᕈᒪᔪᖓ ᐊᕙᑎᓕᕆᔨᒃᑯᑦ 

ᒥᓂᔅᑕᖓ ᑲᒪᒋᔨᐅᔪᒧᑦ.  

 

ᓂᑯᕕᔾᔪᑎᒋᓪᓗᒍ ᐅᖃᖅᑎᑦᓯᔨ, ᖃᖓᕌᓘᓕᖅᑐᖅ 

ᑖᒻᓇ ᐊᑐᖅᑕᐅᕙᒃᑐᖅ ᓄᓇᑉᑎᖕᓂ ᐱᓂᕐᓗᒃᑐᓄᑦ 

ᐊᖑᓇᓱᐊᖅᑐᓄᑦ. ᓯᕗᓂᒃᓴᖅ ᑕᐅᑐᖕᓇᖅᑐᕆᔭᐅᒐᒥ 

ᑕᐅᑐᖕᓇᓐᖏᒻᒪᑦ ᖃᓄᐃᑦᑑᓂᐊᕐᒪᑦ. ᐅᖃᖅᑎᑦᓯᔩ, 

ᑖᒻᓇ ᐊᐱᖅᑯᑎᒋᓂᐊᖅᑕᕋ 

ᐊᑐᖅᑕᐅᓂᐊᖅᐸᓗᑭᐊᖅ, 

ᐊᑐᖅᑕᐅᓂᐊᓐᖏᑦᑐᕐᓗᑭᐊᖅ. ᑐᑭᓯᓐᓇᑦᓯᐊᖅᑐᒥᒃ 

ᑭᐅᔭᐅᔪᒪᓪᓗᖓ ᐊᐱᖅᑯᑎᒋᔪᒪᕙᕋ.  

 

ᐅᖃᖅᑎᑦᓯᔩᔨ, (ᑐᓵᔨᑎᒍᑦ) ᐅᖃᖅᑎ, ᒥᓂᔅᑕ ᑕᐃᒪ 

ᖃᐅᔨᒪᔪᔅᓴᐅᒻᒪᑦ ᐱᕐᕈᓗᐊᕿᔪᖃᓚᐅᖅᓯᒪᒻᒪᑦ 

ᓄᓇᑦᑎᓐᓂ ᑰᒑᕐᔪᒻᒥ ᖁᕕᐊᓱᒡᕕᐅᓚᐅᖅᑎᓐᓇᒍ 

ᐱᕐᕈᓗᐊᕿᔪᖃᔪᒻᒪᑦ. ᐊᖑᓇᓱᑦᑎ, 

ᐃᓅᒍᓐᓃᓚᐅᖅᓯᒪᒻᒪᑦ ᐱᕐᕈᓗᐊᕿᓪᓗᓂ ᓄᓇᖓᓂ. 

ᕿᔅᓵᔅᓯᒪᕗᑦ ᑰᕌᕐᔪᒻᒥᐅᑦ. 

 

ᒥᓂᔅᑕ ᑕᐃᒪ ᖃᐅᔨᒪᓪᓚᕆᒻᒪᑦ ᓄᓇᕗᑦ ᒐᕙᒪᖓ 

ᐊᒻᒪ ᓄᓇᑦᓯᐊᑉ ᒐᕙᒪᖓ ᑲᑐᔾᔨᓪᓗᑎᒃ 

ᐊᑭᓖᖃᑦᑕᕐᖓᑕ, ᐃᖅᑲᓇᐃᔭᖅᑏᑦ 

ᐃᑲᔫᓯᐊᕐᕕᒋᓲᖏᓐᓄᑦ ᑲᑎᒪᔨᖏᓐᓄᑦ 

ᐋᓐᓂᖅᑐᖃᕐᓂᖅᑲᑦ ᐃᖅᑲᓇᐃᔭᖅᑐᓂ, 

ᑕᒪᒃᑯᓂᖓᓗ ᑐᕌᖓᓲᖑᓪᓗᑎᒃ ᐊᖑᓇᓱᑦᑎᓄᑦ. 

ᑐᑭᓯᓯᒪᒐᒪ ᓄᓇᕗᑦ ᒐᕙᒪᒃᑯᖏᑦ 

ᐊᕙᑎᓕᕆᔨᒃᑯᖏᑦ ᐊᑭᓕᖅᑕᐅᓲᖑᒻᒪᑦ 

ᓇᓪᓕᐅᒃᑯᒫᓅᖅᑕᐃᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 

ᖃᑦᑎᑦ ᑖᓚᓂᒃ ᐊᑭᓖᕙᒻᒪᖔᑕ ᐊᕐᕌᒍᑕᒫᑦ 

ᑖᒃᑯᓄᖓ ᐋᓐᓂᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐊᕙᑎᓕᕆᓂᕐᒧᑦ ᒥᓂᔅᑕᒋᔭᐅᔪᖅ, ᒥᓂᔅᑐ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᒃ ᐃᓱᒪᒋᕙᒃᑲ 

ᓄᓇᔅᓯᓐᓂ ᐱᕐᕈᓗᐊᕿᔪᒥᒃ ᑐᓴᓚᐅᕐᓂᓐᖏᑦᑎᐊᕋᒪ 

ᐃᓅᒍᓐᓃᖅᑐᖃᖅᑎᓪᓗᒍ. 

 

ᐊᐱᖅᑯᑎᖓᓕ ᐱᓪᓗᒍ ᐃᖅᑲᐅᒪᑦᑎᐊᕈᒪ 

ᐊᐅᓚᔨᑦᑎᐊᕈᒃᑯ ᒐᕙᒪᒃᑯᑦ ᐊᑭᓖᓲᑦ $1 

ᒥᓕᐊᓐᐸᓗᒻᒥᒃ ᐊᕐᕌᒍᑕᒫᑦ ᐋᓐᓂᖅᑐᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, 

ᒪᓕᒐᓕᐅᖅᑎ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᑭᓯᒃᑲᓐᓂᕈᑎᔅᓴᐃᑦ ᓴᖅᑭᖅᑕᐅᓯᒪᔪᐃᑦ 

ᐋᓐᓂᖅᑐᓕᕆᔨᒃᑯᓐᓄᑦ ᑮᓇᐅᖅᑖᕐᕕᐅᓲᓄᑦ 

ᓇᓗᓇᐃᖅᓯᓯᒪᒻᒪᑕ, ᐅᖃᓕᒫᕐᓗᒋᑦ ᐊᖑᓇᓱᑦᑎ 

ᐃᓅᒍᓐᓃᖅᑲᑦ ᐊᖑᓇᓱᑦᑎᓪᓗᒍ, ᐃᓚᖏᑦ 

ᑮᓇᐅᔭᖅᑖᖃᑦᑕᓕᕈᓐᓇᖅᑐᐃᑦ ᑖᒃᑯᐊᑦᑕᐅᖅ 

ᐋᓐᓂᖅᑐᓕᕆᔨᒃᑯᑦ ᐃᓗᕕᖅᑕᐅᓂᖓᓄᑦ 

ᐊᑭᓖᖃᑕᐅᒐᔭᕐᒥᔪᑦ. 

 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖃᐅᔨᒪᓐᖏᓐᓇᒪ ᑖᓐᓇ ᓄᓇᕗᒻᒥ 

ᖃᐅᔨᒪᔭᐅᒻᒪᖔᑦ ᖃᐅᔨᒪᓐᖏᓐᓇᒃᑯ. ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᑲ ᖃᓄᖅ ᐱᓕᕆᕕᖓ 

ᐱᓕᕆᖃᑎᖃᓲᖑᒻᒪᖔᑦ ᐋᓐᓂᖅᑐᓕᕆᔨᒃᑯᓐᓂᑦ? 

ᖃᐅᒪᑦᑎᐊᕋᓱᑦᑐᑎᒃ ᑕᒪᒃᑯᐊ ᐊᖑᓇᓱᑦᑎᓕᒫᑦ, 

ᐊᖑᓇᓱᑦᑏᑦ ᑎᒥᖁᑎᓕᒫᖏᑦ 

ᑐᑭᓯᑎᑕᐅᑦᑎᐊᖅᓯᒪᒐᓗᐊᕐᒪᖔᑕ ᑕᕝᕙᓐᖓᑦ 

ᑐᔅᓯᕋᕐᕕᔅᓴᐅᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᖃᑎᖃᖅᐸᑦᑐᒍᑦ 

ᐆᒪᔪᕐᓂᐊᖅᑎᖁᑎᑦᑎᓐᓂᒃ ᐃᖅᑲᓇᐃᔭᖅᑎᑦᑎᓐᓂᒃ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ 

ᓴᖅᑭᔮᖅᑎᑦᑎᓪᓗᑕ ᑖᔅᓱᒥᖓ ᐊᑐᐃᓐᓇᐅᓂᖓᓂᒃ. 

ᐊᖑᓇᑦᓱᑎᓪᓚᕆᐅᓂᕋᖅᑕᐅᑐᐊᕈᕕᑦ ᑕᕝᕙᓐᖓᑦ 

ᐱᒐᓱᐊᖃᑕᐅᒍᓐᓇᑎᐊᖅᑐᑎᑦ 

ᐱᖃᑕᐅᒍᓐᓇᑎᐊᖅᑐᑎᑦ. ᐱᕐᕈᓗᐊᕿᓐᓂᕈᕕᑦ, 

ᐋᓐᓂᕐᓂᕈᕕᓪᓘᓐᓃᑦ ᐅᕝᕙᓘᓐᓃᑦ 

ᐃᓅᒍᓐᓃᖅᑐᖃᕐᓂᖅᑲᑦ ᐊᖑᓇᓱᒋᐊᖅᓯᒪᓪᓗᓂ. 

 

ᐊᒻᒪ ᐅᖃᑦᑎᐊᕈᒪᔪᖓ ᐅᖃᑲᒻᒪᓂᖅᑲᐅᒐᒪ 

ᖃᑦᑎᑖᓚᐅᓂᖓ ᑐᓂᔭᐅᓲᖅ ᐅᖃᐅᔾᔭᐅᕋᑖᕋᒪ 

$100,000−ᓂᖅᑲᐃ ᐊᕐᕌᒍᑕᒫᑦ 

ᑮᓇᐅᔭᖅᑖᖃᑦᑕᓕᖅᑎᑕᐅᓲᑦ.  

 

ᐊᐱᖅᑯᑎᔅᓴᓕᒃᑕᖃᖅᑲᑦ ᑖᔅᓱᒪ ᒥᔅᓵᓄᑦ 

ᐊᐱᖅᓱᕆᐊᖅᑐᕈᓐᓇᑎᐊᖅᑐᑦ ᐆᒪᔪᕐᓂᐊᖅᑎᒃᑯᑦ 

ᐆᒪᔪᓕᕆᔨᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ 

ᓄᓇᓕᖕᓃᑦᑐᑦ ᐃᓄᖕᒥᒃ ᑐᓵᔪᑦ ᑖᒃᑯᐊ ᓄᓇᓕᖕᒥ 

ᒪᖃᐃᑎᓪᓗᒍ ᐋᓐᓂᕐᓂᖅᐸᑕ, ᐆᒪᔪᓕᕆᔨᑦ 

ᑕᑯᔭᒋᐊᖅᑐᕐᓗᒋᑦ ᐅᖃᖃᑎᒋᓗᒋᑦ ᑕᐃᑰᓇ 

ᑮᓇᐅᔭᖅᑖᖅᑑᓪᓗᐊᕐᒪᖔᖅᐱᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 

ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ. ᑐᑭᓯᒐᒪ ᐊᒻᒪ 

ᐃᓕᑕᖅᓯᓪᓗᖓ ᐊᕙᑎᓕᕆᔨᒃᑯᑦ 

ᐊᐅᓚᑦᑎᖃᑦᑕᕐᒥᒻᒪᑕ ᐱᕐᕈᓗᐊᕿᔾᔪᐊᖅᑐᖃᕐᓂᖅᑲᑦ 

ᐊᑭᓖᒍᑎᔅᓴᐅᔪᓂᒃ, ᐊᑭᓖᒐᔭᖅᑐᓂᒃ 

ᐊᖑᓇᓲᑎᖏᓐᓂᒃ ᑭᓯᐊᓂᓕ ᐊᖏᖅᑕᐅᒍᓐᓇᖅᑲᑕ 

ᑭᓯᐊᓂ, ᖃᓄᐃᑦᑐᒥᓂᐅᓂᖏᑦ. ᑖᒃᑯᐊ 

ᐋᓐᓂᖅᑐᓕᕆᔨᒃᑯᑦ ᑎᑎᕋᖅᓯᒪᔭᖏᑦ 

ᓇᓗᓇᐃᖅᓯᓯᒪᒻᒪᑕ ᐊᑭᓖᕙᓐᖏᒻᒪᑕᓕᒎᖅ 

ᓱᓇᑯᑖᓂᒃ ᐅᒥᐊᖅᑖᕈᑎᔅᓴᓂᒃ, 

ᓯᑯᑑᖅᑖᕈᑎᔅᓴᓂᓪᓗ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖓ 

ᓴᖅᑮᒐᓱᒋᐊᖅᓴᒻᒪᖔᑦ ᖃᓄᐃᑦᑐᑐᐃᓐᓇᕐᓂᒃ 

ᐊᖑᓇᓱᑦᑎᓂᒃ ᐃᑲᔪᕈᑕᐅᒐᔭᖅᑐᓂᑦ 

ᓇᓪᓕᐅᒃᑯᒫᖅᑖᕋᓱᓐᓂᖏᑦ ᓱᓇᒃᑯᑖᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐋᓐᓂᖅᑐᓕᕆᔨᒃᑯᑦ ᐊᐅᓚᑕᖓᑦ 

ᑮᓇᐅᔭᖅᑖᖅᑎᑦᑎᒐᓱᓐᓂᐅᓲᖅ ᐊᖑᓇᓱᑦᑎᒧᑦ 

ᐃᖃᓗᒐᓱᑦᑎᒧᓪᓘᓐᓃᑦ ᐋᓐᓂᖅᑐᒥᓂᐅᑉᐸᒃ 

ᐊᐅᓪᓚᖅᓯᒪᓪᓗᓂ ᐊᑭᓖᒍᑕᐅᓲᑦ. ᑕᐃᒪᓕ 

ᐊᓯᐊᓂᖔᖅ ᐱᕐᕈᓗᐊᕿᓪᓚᕆᑦᑐᒥᓂᕐᓄᑦᑕᐅᖅ 

ᑮᓇᐅᔭᖅᑖᕕᔅᓴᖅᑕᖃᕐᒥᔪᖅ ᐊᖑᓇᓱᑦᑎᓄᑦ 

ᐃᖃᓗᒐᓱᑦᑎᓄᓪᓗ.  

 

ᐊᓯᐊᒎᕐᕕᖃᕋᓂ ᐱᕐᕈᓗᐊᕿᔪᒥᓂᕐᓂᒃ ᓱᓇᑯᑖᖏᑦ 

ᓱᕋᑦᑐᒥᓂᐅᓪᓗᑎᒃ ᐊᓯᐊᔪᒥᓂᐅᔪᓪᓗᑎᓪᓘᓐᓃᑦ 

ᐊᖑᓇᓱᑦᑎᓪᓗᒍ ᐃᖃᓪᓕᐊᖅᓯᒪᑎᓪᓗᒍᓘᓐᓃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑐᒡᓕᕆᓕᖅᑖᓂ 

ᐃᓕᑕᕆᓂᐊᖅᑕᕋ ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ 

ᒪᐃᓐ. 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 809 - 5(2): ᑐᑦᑐᒥᓃᑦ 

ᓂᐅᕕᐊᒃᓴᐅᑎᑕᐅᓂᖏᑦ ᓄᓇᕗᒥ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᓯᔨᑦᓯᐊᖅ. ᐊᕙᑎᓕᕆᔨᒃᑯᑦ 

ᒥᓂᔅᑕᖓᑦᑕᐅᖅ ᐊᐱᖅᓱᕈᐊᖅᖢᒍ 

ᑐᒃᑐᓕᕆᒐᑦᑕᐃᓛᒃ ᐅᑉᓗᒥ ᒪᓕᒐᓕᐅᕐᕕᐅᑉ 

ᐃᓗᐊᓂ ᐊᖑᓱᐃᑦᑐ’ᔫᒐᓗᐊᖅᑐᖓᓕ ᓇᖕᒥᓂᖅ, 

ᒥᓂᔅᑕ ᖃᐅᔨᒪᔪᖅ. 

 

ᐅᖃᖅᑎᑦᓯᔩ, ᑎᑎᖅᑲᒃᑯᑦ ᑕᒪᓐᓇ ᑐᒃᑑᑦ ᓂᖃᐃᑕ 

ᓂᐅᕐᕈᑕᐅᑦᑕᕐᓂᖓ ᐊᐳᖅᓲᑎᒋᓚᐅᕋᒃᑯ ᐅᑭᐊᒃᓵᖅ, 

ᐅᑯᐊ ᐊᕙᑎᓕᕆᔨᒃᑯᑦ ᑭᐅᓚᐅᕐᒪᑕ, ᓈᓴᐅᑎᓂᒃ 

ᐱᒍᐊᖅᓯᒪᑎᖦᖢᖓ ᑕᕝᕙᓂ ᒪᒃᐱᒐᖅ 2, 

ᐅᖃᖅᓯᒪ’ᒪᑦ ᖃᐅᔨᒪᓐᖏᒻᒪᑕ ᒫᓐᓇᒎᖅ ᖃᓄᖅ, 

ᖃᑉᐱᓯᒃ ᑐᒃᑐᓂᒃ ᓂᐅᕐᕈᑎᖃᑦᑕᕐᒪᖔᑕ 

ᓄᓇᕗᒻᒥᐅᑦ ᐃᓕᑕᕆᔭᐅᓐᖏᑦᑐᑎᒍᑦ ᓲᕐᓗ 

ᓂᐅᕕᕐᕕᒃᑯᑎᒎᓐᖏᑦᑐᖅ, ᖃᕆᑕᐅᔭᒃᑯᑦ 

ᐅᑉᓚᓗᕋᐅᑏᑦ ᑕᒪᒃᑯᐊ ᐊᑐᖅᖢᒋᑦ ᕙᐃᔅᐳᒃ 

ᑕᒪᒃᑯᐊᓗᖀᑦ.  

 

ᑭᓯᐊᓂᒎᖅ ᐅᖃᖅᓯᒪᖦᖢᓂ ᑎᖕᒥᓲᖅᑐᓕᕆᔨᓄᑦ 

ᐊᕙᑎᓕᕆᔨᒃᑯᑦ ᖃᐅᔨᒋᐊᓚᐅᖅᓯᒪᔫᒐᓗᐊᑦ ᐊᒻᒪ 

ᓈᓴᐅᑎᖏᓐᓂᒃ ᑐᒃᑐᑦ ᖃᑉᓯᑦ 

ᐊᐅᓪᓚᐃᔭᐅᑦᑕᕐᒪᖔᑕ ᓄᓇᓖᑦ ᐊᔾᔨᒌᓐᖏᑦᑐᓄᑦ. 

ᓈᓴᐅᑎᓂᒃ ᐱᒍᐊᖅᓯᒪᒐᓗᐊᖅᖢᑎᒎᖅ 

ᐅᖃᖅᓯᒪᑉᓗᓂ, ᓇᐅᒎᖅ ᑎᖕᒥᓲᖅᑐᓕᕆᔩᑦ 

ᓈᓴᐅᑎᓂᒃ ᐱᓱᐊᓚᐅᖅᑕᒥ’ᓂᒃ ᒫᓐᓇᐅᔪᖅ 

ᖃᐃᑦᑎᑕᓐᖏᒻᒪᑕ.  

 

ᑕᒡᕙ ᓯᕗᓪᓕᖅᐹᒥᒃ ᐊᐱᖅᓲᑎᒐ, ᑖᒃᑯᐊ 

ᑎᖕᒥᓲᖅᑐᓕᕆᔩᑦ ᓄᓇᕗᑦ ᐃᓗᐊᓂ ᐱᓕᕆᔪᑦ 

ᒐᕙᒪᒃᑯᓐᓂ ᑮᓇᐅᔭᓕᐅᕐᔪᐊᖅᑕᖅᖢᑎᒃ 

ᒥᓕᐊᓐᖏᓐᓃᑦᑐᓂᒃ, ᓲᖅ ᐊᖏᖅᓯᒪᓐᖏᒻᒪᖔᑕ 

ᐊᕙᑎᓕᕆᔨᒃᑯᑦ ᐱᓱᐊᖅᑕᖓᓂᒃ. ᒥᓂᔅᑕ 

ᑐᑭᓯᐅᒪᖕᒪᖔᑦ ᐊᐱᕆᕙᕋ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑏ, 

ᐅᖃᕐᓂᖅ ᐊᔪᖅᑐᖓ ᓲᖅ ᑕᐃᒃᑯᐊ ᓈᓴᐅᑎᒥᒃ 

ᑐᓂᓯᒍᐊᓐᖏᒻᒪᖔᑕ, ᑕᐃᒃᑯᐊ ᑎᖕᒥᓲᖅᑏᑦ 

ᐅᖃᖅᓯᒪᓐᖏᑦᑐᑦ ᓲᖅ, ᑐᓂᓯᒍᐊᓐᖏᒻᒪᖔᑕ ᐊᒻᒪ 

ᑖᓐᓇᑦᑕᐅᖅ ᓴᓂᐊᒎᖅᑐᑦ ᑖᒃᑯᐊ ᓄᓇᓕᖕᓄᑦ 

ᖃᖓᑦᑕᖅᑕᖅᑐᒧᑦ ᕿᑭᖅᑖᓗᖕᒧᕋᓗᒃ ᐅᑎᖅᑐᑦ 

ᑖᒃᑯᐊ ᓇᒃᓴᒐᒃᓴᖏᑦ ᑎᖕᒥᓲᒧᑦ ᐃᑭᒋᐊᕌᖓᒥᒃ 

ᑖᒃᑯᐊᑦᑕᐅᖅ ᓈᓴᕐᓂᖅ ᐊᔪᖅᖢᑎᒍᑦ, ᑕᐃᒃᑯᐊ 

ᓇᒃᓴᕈᖅᑕᖏᑦ ᐊᑭᓖᓐᖏᖦᖢᑎᒃ, ᐅᕝᕙᓘᕝᕙ 

ᐅᖓᑕᐅᒃᐸᑎᒃ ᐊᑭᓖᓗᑎᐅᒐᓗᐊᖅ. ᑖᓐᓇ 

ᐅᖃᐅᑎᔫᓪᓗᐊᖅᑕᕋ ᓲᖅ, ᑭᐅᒍᐊᓐᖏᒻᒪᖔᑕ 

ᐅᕝᕙᓗ ᑐᓂᓯᒍᐊᓐᖏᒻᒪᖔᑕ ᖃᐅᔨᒪᓐᖏᑦᑐᖓ. 

ᒪ’ᓇ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ 

ᖃᐅᔨᒪᒐᓗᐊᖅᑐᖓ ᑕᒪᒃᑯᐊ ᓂᐅᕐᕈᑎᖃᖅᐸᒃᑐᑦ 

ᓄᓇᓕᖕᓄᑦ ᐊᔾᔨᒌᓐᖏᑦᑐᒥᒃ, ᐄ, ᒪᓕᒐᕐᒥᒃ 

ᓯᖁᒥᑦᓯᖏᑦᑐᑦ ᐱᔪᓐᓇᐅᑎᖃᕐᒪᑕ, ᑭᓯᐊᓂ 

ᐃᓱᒫᓘᑕᐅᖕᒥᖕᒪᑦᑕᐅᖅ ᐊᖑᓇᓱᒃᑎᓄᑦ 

ᐃᓄᑐᖃᕐᓄᓪᓗ ᑐᓴᖅᑎᑕᐅᑦᑕᖅᓯᒪᒐᒪ ᑕᒪᓐᓇ 

ᐃᓱᒫᓗᖕᓇᕐᒪᑦ, ᑐᒃᑐ ᑮᓇᐅᔭᖅᑏᓗᐊᖅ 

ᑕᐅᑐᒃᑕᐅᓕᕐᒪᑕ. ᐅᕙᓂ ᑭᐅᔾᔪᑎᒋᓚᐅᖅᑕᖓᓂᒃ 

ᐅᖃᖅᓯᒪ’ᒪᑦ ᐊᑭᖃᖅᑕᕐᒪᒎᖅ ᐊᑭᖓ ᑐᒃᑐ 

ᐊᑕᐅᓯᖅ $300ᒥᒃ $1,000ᒧᑦ.  $300 ᑖᓐᓇ 

ᐊᑦᑎᓛᖑᑉᓗᓂ ᑕᒫᓂ $1,000ᒧᑦ ᑎᑭᑦᑐᖅ ᑐᒃᑐ 

ᐊᑕᐅᓯᖅ. ᑕᒪᓐᓇ ᐃᓱᒫᓗᖕᓇᖅᑐᖅ ᑕᐅᑐᒃᖢᒍ.  

 

ᒥᓂᔅᑕ ᑐᒡᓕᕆᔭᕆᑉᓗᒍ ᐊᐱᕆᓕᖅᐸᕋ, ᒥᓂᔅᑕ 

ᑎᖕᒥᓲᖅᑐᓕᕆᔨᓄᑦ ᑎᑎᕋᕐᓗᓂ ᓇᖕᒥᓂᖅ 

ᐅᒡᕙᓘᓐᓃᑦ ᐅᖃᓗᒡᕕᒋᓗᓂᒋᑦ ᓇᖕᒥᓂᖅ ᑖᑉᑯᐊ 

ᓈᓴᐅᑎᑦ ᐱᓱᐊᖅᓯᒪᔭᖏᑦ 

ᐱᓱᐊᒃᑲᓐᓂᖅᑑᓪᓗᐊᕋᔭᕐᒪᖔᒋᑦ ᒫᓐᓇ ᐊᐱᕆᔭᕋ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄ, 

ᑎᑎᕋᒃᑲᓐᓂᖅᑑᓪᓗᐊᖅᑐᑦ ᑖᒃᑯᐊ ᐊᕙᑎᓕᕆᔨᒃᑯᑦ 

ᑖᒃᑯᐊ ᓈᓴᐅᑎᑦ ᐱᒍᐊᕐᓗᒋᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐊᒻᒪ ᑭᖑᓪᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 

 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᐃᒪᑐᖅ ᐃᒃᑯᐊ 

ᑎᖕᒥᓲᖅᑐᓕᕆᔨᑦ ᐃᖅᑲᐅᒪᒍᒫᖅᐳᑦ ᑖᓐᓇ 

ᐊᕙᑎᓕᕆᓂᕐᒧᑦ ᒥᓂᔅᑕ ᓯᕗᓕᖅᑎᐅᒻᒫᕐᒪᑦ ᓄᓇᕗᑦ 

ᒐᕙᒪᒃᑯᓐᓂ, ᐃᖅᑲᐅᒪᓂᐊᖅᐳᑦᑐᖅ ᑕᐃᒃᑯᐊ 

ᑕᑯᒃᐸᑕ ᑎᑎᖅᑲᕐᒥᒃ. ᐅᓇ ᑭᖑᓪᓕᖅᐹᒥᒃ 

ᐊᐱᖅᓲᑎᒐ.  

 

(ᑐᓵᔨᑎᒍᑦ) ᐅᖃᖅᑏ, ᖃᒪᓂᑦᑐᐊᑉ ᑐᒃᑐᖏᓐᓄᑦ 

ᐃᒃᑯᐊ ᐅᓂᒃᑳᓕᐅᖅᐸᓪᓕᐊᖕᒪᑕ ᑭᕙᓪᓕᕐᒥ, 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᒻᒪᓗ 

ᐅᑯᓇᓂ ᐱᕙᓪᓕᐊᔪᓂ ᐊᕐᕕᐊᓂᒎᖅ ᑕᒪᓐᓇ 

ᑲᔪᓯᑦᑎᐊᓚᐅᖅᑐᖅ ᐊᒻᒪ ᖁᔭᓐᓇᒦᖅᖢᑎᒃ 

ᐊᖑᓇᓱᒃᑐᓕᕆᔨᒃᑯᓐᓂᒃ ᑖᒪᔅ ᐊᓕᑲᑐᐊᖅ 

ᐃᖅᑲᓇᐃᔭᖅᑎᖏᓪᓗ.  

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ, 

ᐊᕙᑎᓕᕆᔨᒃᑯᑦ ᓇᐅᒃᑯᑦ ᐃᓚᐅᓐᓂᖅᐸᑦ 

ᐃᓚᐅᓂᖃᖅᐸᑦ ᑭᕙᓪᓕᕐᒥ ᐊᖑᓇᓱᒃᑕᐅᕙᒃᑐᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᖃᐅᔨᒪᔭᒃᑯᑦ ᑕᒪᓐᓇ 

ᐊᐅᓚᑕᐅᔪᖅ, ᖃᒪᓂᕐᔪᐊᑉ ᑲᑎᒪᔨᕋᓛᑯᓗᖏᓐᓄᑦ 

ᐊᖑᓇᓱᖅᑐᓕᕆᔨᒃᑯᓐᓄᓪᓗ, ᑕᐃᒃᑯᓄᖓ 

ᐊᐅᓚᑕᐅᒻᒪᑦ. ᐃᑲᔪᖅᑕᐅᔪᒪᑉᐸᑕ ᐃᑲᔪᕋᔭᖅᑐᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑐᒡᓕᕆᓕᖅᑖᓂᒃ 

ᐃᓕᑕᕆᓂᐊᖅᑕᕋ ᒪᓕᒐᓕᐅᖅᑎ ᐊᒡᒍᒧᑦ, 

ᒪᓕᒐᓕᐅᖅᑎ ᖁᐊᓴ. 

 

ᐊᐱᖅᑯᑦ 810 - 5(2): ᐃᓄᐃᑦ 

ᐃᖅᑲᓇᐃᔭᕐᓂᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᒧᑦ 

ᓴᓇᑎᑦᑎᔨᓕᕆᔨᒃᑯᓐᓄᑦ 

ᐃᖅᑲᓇᐅᔭᖅᑐᓕᕆᔨᒃᑯᓐᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᐊᕐᕌᒍᑦ ᐊᕙᑎᑦ 

ᐊᓂᒍᖅᓯᒪᓕᖅᑐᓂᒃ ᐃᓄᐃᑦ ᐃᖅᑲᓇᐃᔭᖅᑐᑦ 

ᒐᕙᒪᒃᑯᓐᓂ ᐅᓄᖅᓯᕙᓪᓕᐊᑐᐃᓐᓇᖅᑐᑦ, 

ᑭᓯᐊᑐᓂᑦᑕᐅᖅ ᐊᑦᓱᕉᑎᒃᑲᓐᓂᕆᐊᖃᖅᑕᕗᑦ. 

ᑕᐃᓐᓇ ᓄᓇᕗᒻᒥ ᐊᖏᕈᑏᑦ ᐃᓗᐊᑐᓂᑦᑐᖅ 

ᓈᓴᐅᑎᓕᒃ 23 ᐊᓐᖑᑎᓐᓂᐊᕈᑦᑎᒃᑯᑦ.  

 

ᐅᖃᖅᑏ, ᒐᕙᒪᒃᑯᑦ ᒫᓐᓇᕉᓘᓚᐅᖅᑐᖅ 

ᐅᓂᒃᑳᓕᐊᕕᓂᖏᓐᓂ ᐃᖅᑲᓇᐃᔭᖅᑏᑦ ᒥᒃᓵᓄᑦ, 

ᐅᖃᖅᓯᒪᔪᖅ ᑲᑎᓕᒫᖅᖢᒋᑦ 5,137 

ᐃᖅᑲᓇᐃᔮᒃᓴᓂᒎᖅ ᐱᑕᓕᒃ ᒐᕙᒪᒃᑯᑦ ᐃᓘᓐᓇᖓ 

ᑕᑯᓐᓇᕐᓗᒍ. ᑖᒃᑯᓇᓐᖔᖅᑐᓪᓗ 3,654 

ᐃᓐᓄᒃᑕᐅᓯᒪᓪᓗᑎᒃ ᐊᒻᒪ 1,483 

ᐃᓐᓄᒃᑕᐅᓯᒪᓐᖏᖦᖢᑎᒃ. ᑲᑎᒪᓕᒫᖅᖢᒋᑦ 1,835 

ᐃᓐᓄᒃᑕᐅᓯᒪᔪᑦ, ᓄᓇᕗᒻᒥᐅᓄᑦ ᐃᓄᖕᓄᑦ.  

 

ᐅᖃᖅᑏ, ᒐᕙᒪᒃᑯᑦ 85 ᐳᓴᓐᑎᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕈᑎᒃ ᐊᒻᒪᓗ 

ᐃᓐᓄᒃᑕᐅᓯᒪᔪᐃᓐᓇᐅᓗᑎᒃ ᐃᖅᑲᓇᐃᔮᒃᓴᑦ ᑕᒫᓂ 

2,530 −ᑐᓂᒃ ᓄᑖᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕆᐊᓖᑦ. ᒐᕙᒪᒃᑯᑦ ᒫᓐᓇ ᐃᓄᖕᓂᒃ 

ᐃᖅᑲᓇᐃᔭᖅᐸᓪᓕᐊᓂᖓ ᒪᓕᒡᓗᒍ 

ᐊᕐᕌᒍᒐᓵᓗᖕᓂᒃ ᐊᓐᖑᑎᓇᓱᒃᑲᔭᖅᑐᑦ.  

 

ᒐᕙᒪᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᖓ ᑕᐃᒃᑯᐊ 

85−ᐳᓴᓐᑎᒧᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐊᓐᖑᑎᓂᐊᕐᒪᖔᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ 

ᑖᑉᓱᒥᖓ ᐊᐱᕆᖕᒪᑦ. ᐊᖏᖃᑎᒋᓗᑦᑖᖅᑰᖅᑕᕗᑦ 

ᐃᓄᐃᑦ ᑕᕝᕙᓂ ᒐᕙᒪᒃᑯᓐᓄᑦ ᐱᓕᕆᔪᑦ 

ᐊᒥᓱᓐᖑᕆᐊᕆᐊᖃᕐᒪᑕ, 

ᐊᒥᓱᓐᖑᕆᐊᖅᐸᓪᓕᐊᔪᑉᓗᑎᓪᓘᒐᓗᐊᖅ 

ᐅᖃᖅᑎᑦᑎᔩ.  

 

ᐅᕙᖓᓕ ᑕᐅᑐᖅᑰᒐᖃᖅᐳᖓ ᐃᓱᐊᓂ ᐅᓇ 

ᐅᑉᓗᖅ ᑎᑭᑉᐸᑦ ᐊᒥᓲᓂᖅᓴᐅᓕᖁᓐᓇᖅᑐᑦ ᐃᓄᐃᑦ 

ᓴᓇᔪᑦ. ᑕᐃᑯᖓ ᑐᕌᒐᖃᖅᑐᒍᑦ ᑭᓯᐊᓂ ᐅᑉᓗᖅ 

ᓇᓗᓇᐃᑐᐃᓐᓇᖅᐳᖅ ᑖᒻᓇ ᖃᑯᒍ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑭᓐᓂᐊᕐᒪᖔᑉᑎᒍ. ᐅᖃᕈᓐᓇᖅᐳᖓᓕ ᐃᒪᓐᓇ, 

ᒫᓐᓇ ᑕᕝᕙᓂ ᐃᓛᒃᑰᖓᓕᖅᑎᓪᓗᑕ 

ᐃᖅᑲᓇᐃᔭᖅᓯᐅᖅᑐᓕᕆᔨᒃᑯᑎᒍᑦ, ᑕᒪᒃᑯᐊ 

ᕿᒥᕐᕈᔭᕗᑦ ᖃᓄᖅ ᐱᐅᓂᖅᐹᒥᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᓯᓕᕈᓐᓇᕐᒪᖔᑉᑖ ᐊᒻᒪ 

ᐃᖅᑲᓇᐃᔭᕈᓐᓇᖅᑐᓂᒃ 

ᓴᖅᑭᑦᓯᔪᓐᓇᖅᓯᓇᔭᕐᒪᖔᑉᑖ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕈᒪᔪᑐᓂᒃ.  

 

ᑕᒪᓐᓇ ᐱᓕᕆᐊᕆᕙᕗᑦ ᓄᑕᖅᑲᓂᒃ, 

ᐃᓕᓐᓂᐊᖅᑐᓕᕆᔨᒃᑯᑦ ᓄᑕᖅᑲᓂᒃ 

ᐃᓕᓐᓂᐊᕐᕕᖕᒦᖏᓐᓇᖁᔨᑉᓗᑎᒃ ᑕᒪᓐᓇ 

ᑲᔪᓯᕙᓪᓕᐊᑦᓯᐊᕈᓐᓇᖁᓗ. ᑖᓐᓇ ᐱᒻᒪᕆᐅᖕᒪᑦ 

ᓄᑕᖅᑲᑦ ᐃᓕᓐᓂᐊᕆᓖᑦ ᐊᒻᒪ ᖁᕝᕙᓯᖕᓂᓕᕐᒧᑦ 

12−ᒧᑦ ᑎᑭᒃᑳᖓᑕ ᐅᖓᑎᒃᑲᓐᓂᐊᓄᑦ 

ᐃᓕᓐᓂᐊᕆᐊᕆᐊᖃᕐᓂᖏᑦ, ᑕᒪᒃᑯᓄᖓ 

ᐃᖅᑲᓇᐃᔮᑦᓴᓄᑦ ᐴᕈᓐᓇᖁᑉᓗᒋᑦ.  

 

ᑕᕝᕙᓐᖓᑦ ᐱᒋᐊᖅᖢᒍ, ᒫᓐᓇ ᑕᕝᕙ 

ᐅᖃᐅᓯᕆᓵᖅᑲᐅᔭᕋ ᐅᕙᑦᓯᐊᖅ. ᑖᒃᑯᐊ 

ᒐᕙᒪᒃᑯᓐᓄᑦᑕᐅᖅ ᐱᓕᕆᔪᑦ 

ᐃᓕᓐᓂᐊᖅᐸᓪᓕᐊᖕᒥᖕᒪᑕᖅᑕᐅᖅ 

ᓯᕗᓕᖅᑎᒃᓴᐅᓂᕐᒧᑦ ᒐᕙᒪᒃᑯᓐᓂ ᐃᓂᖏᓐᓄᑦ 

ᓯᕗᓕᖅᑎᒃᓴᐅᓂᕐᒧᑦ ᐱᓕᕆᕙᑉᓕᐊᓪᓗᑎᒃ. ᑕᒪᒃᑯᐊ 

ᑕᕝᕙ ᐱᓕᕆᐊᕆᔭᕗᑦ ᐊᒻᒪ ᓴᖅᑭᑦᓯᕙᓪᓕᐊᓂᖅ 

ᐃᓄᐃᓐᓇᕐᓄᑦ ᑐᕌᖅᑐᓂᒃ ᐃᖅᑲᓇᐃᔮᒃᓴᓂᖅ. ᑖᒻᓇ 

ᐃᖅᑲᓇᐃᔭᖅᑐᓕᕆᕕᒃᐳᑦ ᑎᑎᕋᕐᕕᐊ ᐊᑐᖅᖢᒍ. 

ᐅᓇ ᐅᑉᓗᖅ ᑎᑭᑉᐸᑦ ᑕᐃᒪᓐᓇ ᑎᑭᑦᑐᒪᔪᓐᖒᕐᓂᖅ 

ᐊᔪᖅᐳᖓ. ᑭᓯᐊᓂ ᐅᖃᕈᓐᓇᖅᑐᖓ ᑕᐃᑯᖓ 

ᐅᑉᓗᕐᒧᑦ ᑐᐊᕕᕐᓇᕐᓂᖅᓴᒥᒃ ᐱᓕᕆᐊᖃᕋᓱᒃᑐᒍᑦ. 

ᐅᖃᖅᑎᑦᓯᔩ ᖁᔭᓐᓇᒦᒃ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᓱᒐᖅ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᓚᐅᖅᓯᒪᒻᒪᑕ 

ᓄᓇᕗᑦ ᒐᕙᒪᒃᑯᑦ ᑐᓐᖓᕕᒃᑯᓪᓗ. 

ᑕᖅᑭᐅᓚᐅᖅᑐᒥᓗ ᑕᐃᓐᓇ 

ᐊᑎᓕᐅᖅᑕᐅᓚᐅᖅᓯᒪᓪᓗᓂ.  ᑲᑐᔾᔨᖃᑎᒌᓐᓂᖅ 

ᐊᖏᕈᑦ ᐃᒪᐃᓕᖓᔪᖅ, 

“ᓴᖅᑭᑦᑎᕙᓪᓕᐊᓯᑲᐅᑎᒋᓗᑎᒃ 

ᐊᑐᓕᖅᑎᑦᑎᓗᑎᓪᓗ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖏᓐᓂᒃ 

ᐊᒻᒪᓗ ᐃᓕᓐᓂᐊᕐᓂᕐᒧᑦ ᐸᕐᓇᐅᑎᖏᑦ ᒪᓕᓪᓗᒍ 

ᓄᓇᕗᑦ ᐊᖏᕈᑖ ᓈᓴᐅᑎᓕᒃ 23 ᒪᓕᓪᓗᒍ, ᐊᒻᒪᓗ 

2015−ᒥ ᒪᐃᒥ ᐊᖏᕈᑕᐅᓚᐅᖅᑐᖅ.”  

 

ᐅᖃᖅᑏ, ᑖᓐᓇ ᒪᑭᒋᐊᖅᑕ ᐃᓄᐃᑦ 

ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᖏᓐᓄᑦ 

ᐃᑦᓯᕚᖃᑕᐅᖕᒪᑦ. ᓇᓗᓇᐃᖅᓯᔪᓐᓇᖅᐹ ᓯᕗᕐᖓᓂ 

ᐃᖅᑲᓇᐃᔭᓚᐅᓐᖏᓐᓂᖏᓐᓂ 

ᐃᓕᓐᓂᐊᖅᑎᑦᑎᖃᑦᑕᕐᒪᖔᑦ ᐊᒻᒪᓗ ᖃᓄᖅ 

ᑮᓇᐅᔭᖃᖅᑎᑕᐅᖃᑦᑕᕐᒫᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᕝᕙᓂ ᑖᒻᓇ ᑲᑎᒪᔨᐅᕕᒋᔭᕗᑦ, 

ᑲᑎᒪᓵᓚᐅᖅᑐᑦ ᐃᑉᐸᒃᓵᓂᑲᓪᓛᕐᔫᓕᖅᑐᖅ ᑕᒫᓂ 

ᐃᖃᓗᖕᓂ. ᑕᒪᒃᑯᓂᖓᓗ ᐱᓕᕆᐊᖃᖅᐸᓪᓕᐊᔪᒍᑦ 

ᐃᓕᓐᓂᐊᕈᑎᒃᓴᐅᔪᓐᓇᖅᑐᓂᒃ ᐃᖅᑲᓇᐃᔭᓕᕈᒪᔪᓄᑦ 

ᓄᓇᕗᑦ ᒐᕙᒪᒃᑯᑦ ᐃᓗᐊᓂ. ᑖᒻᓇ ᑮᓇᐅᔭᖅ 

ᑕᕝᕗᖓ ᓴᓂᕐᕙᑦᑕᐅᓯᒪᔪᖅ ᐊᑐᕐᓗᒍ, ᒫᓐᓇ 

ᐸᕐᓇᒃᑐᒍᑦ ᑕᒪᒃᑯᓂᖓ ᐃᓗᓕᖃᕐᓂᐊᖅᑐᓂᒃ 

ᐃᓕᓐᓂᐊᕈᑎᒃᓴᐅᓇᔭᖅᑐᓂᒃ ᑖᒻᓇ ᐊᖅᑯᑎᒋᓗᒍ. 

ᑭᓯᐊᓂ ᓵᒻᓃᑦᑐᖃᓐᖏᒻᒪᑦ ᒫᓐᓇ ᑖᒃᑯᐊ 

ᐃᓗᓕᕆᓂᐊᖅᑕᖏᑦ ᖃᓄᐃᖅᑑᖕᒪᖔᑖ 

ᐅᖃᖅᑎᑦᓯᔩ, ᑭᓯᐊᓂ ᑕᒪᓐᓇ ᐱᓕᕆᐊᕆᔭᕗᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.   

 

ᐅᖃᖅᑎ: ᑐᒡᓕᕆᓕᖅᑖᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕐᓗ, ᒪᓕᒐᓕᐅᖅᑎ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨᑦᑎᐊᕚᒃ. 

ᖃᓪᓗᓇᐅᔭᖅᓯᒪᖦᖤᕋᒪ ᐅᓪᓗᒥᐅᔪᖅ. (ᑐᓵᔨᑎᒍᑦ) 

ᒐᕙᒪᒃᑯᑦ ᓄᑕᐅᓂᖅᐹᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐅᓂᒃᑳᓕᐊᕆᖃᑦᑕᖅᓯᒪᔭᖏᑦ ᐅᖃᖅᓯᒪᔪᑦ, 

“ᑲᑎᓕᒫᖅᖢᒋᑦ 195−ᑲᓴᑦᑎᐊᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔮᒃᓴᖏᑦ ᓄᓇᑦᑎᓐᓂ ᐃᒡᓗᓕᖕᒥ 

ᓯᐊᒻᒪᖅᑎᐅᕝᕕᐅᓯᒪᓪᓗᓂᓗ ᑕᓐᓇ ᓄᓇᓕᒃ.” 

ᑕᐃᒪᐃᒃᑲᓗᐊᖅᑎᓪᓗᒍ, ᐅᓂᒃᑳᑦ ᐅᖃᖅᓯᒪᔪᖅ, 

“70−ᑲᓴᑦᑎᐊᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᑦᑐᑦ.  

ᑕᒫᓂ 20−ᐳᓴᑦ ᐃᓐᓄᒃᑕᐅᓯᒪᓐᖏᑦᑐᑦ ᐅᑯᓇᓃᑦᑐᑦ. 

ᒪᕐᕉᖕᓂᒃ ᐱᓕᕆᕝᕕᖕᓂ, ᐊᕙᑎᓕᕆᔨᒃᑯᓐᓂ ᐊᒻᒪ 

ᐃᓕᖅᑯᓯᓕᕆᔨᒃᑯᓐᓂ.  

 

ᑕᐃᒪᓐᓇ ᐊᑯᓂ ᐃᓐᓄᒃᑕᐅᖏᔅᓲᔭᖃᑦᑕᖅᑎᓪᓗᒋᑦ 

ᐃᖅᑲᓇᐃᔮᒃᓴᐃᑦ ᓯᐊᒻᒪᖅᑎᕝᕕᐅᓯᒪᔪᓂ, 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᐊ ᐊᓯᖏᓐᓂᒃ 

ᐱᓕᕆᕝᕕᖕᓂᒃ ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ 

ᑕᒪᒃᑯᐊ ᐊᐳᖅᑕᐅᑏᑦ 

ᐃᓐᓄᒃᑕᐅᓯᒪᓐᖏᔾᔪᑕᐅᖃᑦᑕᖅᑐᑦ 

ᓇᓗᓇᐃᔭᖅᑕᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ ᐋᕈᓛᖅ ᐃᓄᒃᑎᑐᑦ 

ᑐᑭᓯᐊᑦᓯᐊᕐᒪᑦ. ᐃᓄᒃᑎᑑᕐᕕᒋᔪᓐᓇᖃᑦᑕᕋᒃᑯ.  

 

ᐅᖃᖅᑎᑦᓯᔩ, ᑖᒃᑯᐊ ᑎᒥᐅᔪᓂᓛᒃ 

ᐃᖅᑲᓇᐃᔭᕐᕕᐅᔪᑦ ᑕᒪᒃᑯᓇᓂ 

ᓯᐊᒻᒪᖅᑎᕐᕕᐅᓯᒪᔪᓂ ᓄᓇᓕᖕᓂ ᓴᓇᔭᐅᒃᓴᑐᓂᒃ 

ᑕᒪᕐᒥᒃ ᑕᑕᓯᒪᔪᐃᓐᓇᐅᖏᒻᒪᑕ. ᑖᓐᓇ ᓱᓕᔪᖅ. 

ᑕᑕᓯᒪᔪᐃᓐᓇᐅᖁᓐᓇᖅᑑᒐᓗᐊᖅ. ᑖᑉᑯᐊ ᒐᕙᒪᒃᑯᑦ 

ᐃᓗᐊᓂ ᐊᕕᒃᑐᖅᓯᒪᖃᑎᒋᔭᕗᑦ 

ᐃᖅᑲᓇᐃᔭᖅᑐᒃᓴᖅᓯᐅᓕᕌᖓᑕ 

ᐱᓕᕆᖃᑎᒋᖃᑦᑕᖅᑕᕗᑦ ᑕᒪᒃᑯᓂᖓ ᖃᓄᖅ 

ᐃᓂᓪᓚᑦᑎᐊᕋᔭᕐᒪᖔᑦ, ᖃᓄᕐᓗ 

ᓴᖅᑭᑦᑎᐊᕋᔭᕐᒪᖔᑦ ᑖᓐᓇ ᐃᖅᑲᓇᐃᔮᒃᓴᖅ.  

 

ᐊᔾᔨᒌᖏᑦᑐᓂᒃ, ᐱᔾᔪᑎᒃᓴᖅᓯᐅᓐᖏᑦᑐᖓ ᑭᓯᐊᓂ 

ᐊᔾᔨᒌᖏᑦᑐᓂᒃ ᐱᔾᔪᑎᒃᓴᖅᑕᖃᓲᖑᖕᒪᑦ ᑕᒪᒃᑯᐊ 

ᐃᓄᐃᑦ ᑕᑕᐅᓐᖏᔾᔪᑎᒋᔭᖏᑐᓂᒃ, 

ᐊᔾᔨᒌᖏᑦᑑᖕᒪᑕ. ᑖᑉᑯᐊ ᐃᓚᖏᑦ ᓴᓇᔭᒃᓴᐃᑦ 

ᓴᖅᑭᑕᐅᓯᒪᔪᑦ ᐃᒻᒪᖄ ᐃᒡᓗᕐᔪᐊᖅᑕᖃᕆᐊᖃᖅᑐᑦ. 

ᐊᔾᔨᒌᖏᑦᑐᓪᓗ ᑕᒪᒃᑯᐊᖑᕙᒃᖢᑎᒃ. ᑭᓯᐊᓂ 

ᐱᓕᕆᖃᑎᒋᔭᕗᑦ ᑕᒪᕐᒥᒃ ᑖᒃᑯᐊ ᑎᒥᐅᔪᑦ 

ᒐᕙᒪᒃᑯᓐᓂ ᐃᖅᑲᓇᐃᔮᒃᓴᖏᑦ ᑕᑕᓯᒪᓐᖏᑦᑐᑦ. 

ᕿᒥᕐᕈᑎᖃᑎᒋᑉᓗᑎᒍ ᖃᓄᖅ 

ᐃᓐᓄᒃᐸᓕᐊᔪᓐᓇᕐᒪᖔᑕ ᖃᖁᒍᓗ 

ᐃᓐᓄᒃᐸᓪᓕᔪᓐᓇᕐᓂᖏᓐᓂᒃ. ᐱᓕᕆᖃᑎᒋᔭᕗᑦ 

ᒫᓐᓇ.  

 

ᑖᒃᑯᐊ ᑎᒥᐅᔪᑦ ᐅᖃᐅᓯᕆᔭᖏᑦ ᐊᓯᖏᓪᓗ ᑎᒦᑦ 

ᒐᕙᒪᒃᑯᓐᓂ ᑎᒥᖃᖅᑐᑦ ᑕᑕᑕᐅᓯᒪᓐᖏᑦᑐᓂᒃ 

ᐃᖅᑲᓇᐃᔮᒃᓴᓂᒃ. ᖃᓄᖅ ᑕᑕᑦᑐᓐᓇᖅᐱᑎᒍᑦ? 

ᖃᓄᖅ ᑖᒃᑯᐊ ᐃᓄᐃᑦ ᓴᓇᔭᒃᓵᖅᑖᕈᒪᔪᑦ 

ᓴᓇᔭᒃᓴᖅᑖᕈᓐᓇᖅᐸᑦ? 

ᖃᓄᐃᓕᐅᖃᑎᒌᖃᑦᑕᖅᑐᒍᑦ ᑲᑎᒪᖃᑎᒌᒃᐸᒃᖢᑕᓗ. 

ᐱᐅᓛᕐᒥᒃ ᕿᓂᖅᖢᑕ ᖃᓄᖅ ᑕᑕᑦᑐᓐᓇᕐᒪᖓᑦ. 

ᐅᑕᖅᑭᓐᖑᓇᖃᑦᑕᖅᑐᖅ ᓇᓗᓇᖏᑦᑑᒐᓗᐊᖅ 

ᑭᓯᐊᓂ ᑕᐃᒪᓐᓇ ᐱᓕᕆᐊᕆᖃᑦᑕᖅᑕᕗᑦ. 

ᐅᖃᖅᑎᑦyᔩ, ᖁᔭᓐᓇᒥᒃ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᓱᖕᓂᐊᖅᐳᓯ 

ᐅᖃᐅᓯᒃᑯᑦ ᐊᐱᖅᓱᕐᓂᖅ ᖃᐅᔨᓴᐅᑖ ᐃᓱᓕᒻᒪᑦ. 

ᑲᑎᒪᔾᔪᑎᑉᓴᑦᑎᓄᑦ ᑲᔪᓯᓗᑕ. ᑎᑎᕋᖅᓯᒪᔪᑎᒍᑦ 

ᐊᐱᖅᑯᑏᑦ. ᐱᑕᖃᓐᖏᒻᒪᑦ. ᑲᔪᓯᓗᑕ. ᑭᐅᔾᔪᑏᑦ 

ᑎᑎᕋᖅᓯᔪᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᐱᑕᖃᓐᖏᒻᒪᑦ. ᑲᔪᓯᓗᑕ. ᑭᐅᔾᔪᑎᑦ 

ᐅᑭᐅᕈᑕᐅᓚᐅᖅᑐᓄᑦ ᐅᖃᐅᓯᒃᓴᓄᑦ. 

ᐱᖃᑕᓐᖏᒻᒪᑦ. ᑲᔪᓯᓗᑕ. ᑭᐅᔾᔪᑏᑦ ᑮᓇᐅᔭᖅᑑᑎᑦ 

ᐅᖃᐅᓯᐅᓚᐅᖅᑎᓪᓗᒋᑦ ᑮᓇᐅᔭᖅᑑᑎᒃᓴᐃᑦ. 

ᐱᑕᖃᓐᖏᒻᒪᑦ. ᑲᔪᓯᓗᑕ. ᑐᒃᓯᕋᐅᑏᑦ. 

ᐱᑕᖃᓐᖏᒻᒪᑦ. ᑲᔪᓯᓗᑕ. ᑭᐅᔾᔪᑎᒋᔭᐅᔪᑦ 

ᑐᒃᓯᕋᐅᑎᓄᑦ. ᐱᑕᖃᓐᖏᒻᒪᑦ. ᐅᓂᑉᑳᑦ ᑲᑎᒪᔨᕋᓛᑦ 

ᐱᓕᕆᐊᒃᓴᖃᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᒻᒪᓗ 

ᐊᓯᖏᓐᓂᒃ. ᐱᑕᖃᓐᖏᒻᒪᑦ. ᑲᔪᓯᓗᑕ. ᑎᑎᖅᑲᓂᒃ 

ᓴᖅᑭᑦᑎᓂᖅ. ᒥᓂᔅᑐ ᒪᓕᒐᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 255 - 5(2): ᓄᓇᕗᒥ 

ᒪᓕᒐᕐᓂᐊᕐᓂᒃᑯᑦ ᐊᕐᕌᒍᑕᒫᑦ ᐅᓂᒃᑳᖓ 

2018 (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒥᒃ ᐅᖃᖅᑏ. ᐅᖃᖅᑏᑦ, ᖁᕕᐊᓱᑦᑐᖓ 

ᒪᓕᒐᓕᐅᕐᕕᒻᒧᑦ ᓴᖅᑭᑦᑎᔪᓐᓇᕋᒪ ᓄᓇᕗᒻᒥ 

ᒪᓕᒐᕐᓂᐊᓂᕐᒧᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ, 

ᐃᓱᓕᕝᕕᓕᖅ ᑏᓴᕝᕙ 31, 2018. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎ ᐊᕐᕕᐊᑦ ᐅᐊᕐᓇᖓᓄᑦ 

ᑎᑭᕌᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 256 - 5(2): ᑐᑦᑐᐃᑦ 

ᒥᒃᓵᓄᑦ ᐱᕙᓪᓕᐊᔪᑦ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᖃᖅᑎᑦᓯᔩ, (ᑐᓵᔨᑎᒍᑦ) 

ᓴᖅᑭᑦᑎᔪᒪᔪᖓ ᑐᒃᑐᑦ ᐅᓂᒃᑳᖏᓐᓂᒃ ᐅᑭᐅᒃᑯᑦ 

ᑎᑎᕋᖅᑕᕕᓃᑦ 2019-2020−ᒥ ᖃᒪᓂᕐᔪᐊᒥ 

ᑐᒃᑐᓄᑦ ᑲᑎᒪᔨᖏᓐᓄᑦ. ᐊᑐᖅᑐᑦ ᐊᑏ 

ᐅᖃᓕᒫᖅᑕᐅᓂᐊᖅᐳᑦ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᓕᒫᓄᑦ.  

 

ᐃᓐᓇᐅᑉ ᐅᖃᐅᓯᕆᓚᐅᖅᑕᖓ ᐃᒪᐃᓕᖓᔪᖅ, 

“ᐅᒃᐱᒋᔭᕆᐊᖃᖅᑕᕗᑦ ᑐᒃᑐᑦ ᑕᐃᒪᐃᖏᒃᑯᑎᒃ 

ᓯᕗᓂᒃᓴᑦᑎᓐᓂ ᐱᑕᖃᕈᓐᓃᕐᓂᐊᖅᑐᑦ. ᐊᑖᑕᑦᑎᐊᒪ 

ᐅᖃᐅᑎᓚᐅᖅᓯᒪᖕᒪᖔ ᓇᓴᕚᕆᐊᕈᕕᑦ ᑐᒃᑑᑦ 

ᐱᓱᒡᕕᒋᖃᖅᑕᖅᓯᒪᔭᖏᓐᓂᒃ ᑕᑯᓛᖅᑐᑎᑦ 

ᕿᐊᓗᑎᓪᓗ.”  

 

ᐅᖃᖅᑏ, ᐅᖃᓕᒫᖅᑕᐅᖁᕙᕋ ᐅᔾᔨᖅᓱᑦᑎᐊᕐᓗᓯ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᓴᖅᑭᑦᑎᓂᖅ ᑎᑎᖅᑲᓂᒃ. 

ᐱᑕᖃᓐᖏᓕᕐᒪᑦ. ᑲᔪᓯᓗᑕ. ᓇᓗᓇᐃᔭᐃᓂᖅ 

ᐱᖁᔨᕗᖔᕈᑎᓂᒃ. ᐱᑕᖃᒋᒻᒪᑦ. ᑲᔪᓯᓗᑕ. 

ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᔪᓯᓗᑕ. 

ᐱᖁᔨᕗᖔᕈᑎᑦ. ᑲᔪᓯᓗᑕ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓗᑎᒃ ᐱᖁᔭᒃᓴᐃᑦ. ᑲᔪᓯᓗᑕ. 

ᑐᒡᓕᕆᓕᖅᑖᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᑲᔪᓯᓗᑕ. ᑲᑎᒪᑐᐃᓐᓇᖅᑎᓪᓗᒋᑦ 

ᐱᓕᕆᐊᖃᖅᑎᓪᓗᒋᑦ ᐱᖁᔭᒃᓴᓂᒃ ᐊᒻᒪᓗ 

ᐊᓯᖏᓐᓂᒃ ᐱᖁᔭᒃᓴᖅ ᓈᓴᐅᑎᓕᒃ 39 ᐊᒻᒪᓗ 40, 

ᐃᒃᓯᕙᐅᑕᐅᓂᐊᖅᖢᓂ ᒪᓕᒐᓕᐅᖅᑎ ᐋᖁᐊᖅ.  

 

ᑲᔪᓯᒋᐊᓚᐅᖅᑳᑎᓐᓇᒋᑦ ᑲᑎᒪᑐᐃᓐᓇᕐᓂᕐᒧᑦ 20 

ᒥᓂᔅᓯᒥᒃ ᓄᖅᑲᖓᓂᐊᕋᑉᑕ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 16:19ᒧᐊᖅᑎᓪᓗᒍ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:45ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᑐᓐᖑᓱᒋᑦᑎ 

ᒪᓕᒐᓕᐅᖅᑎᐅᖃᑎᒃᑲ. ᑲᑎᒪᓂᖅ 

ᐱᒋᐊᒃᑲᓐᓂᖁᒐᒃᑯ. 

ᑲᑎᒪᑐᐃᓐᓇᕐᓂᖅ ᐅᑯᓂᖓ ᑲᒪᒋᔭᒃᓴᖃᖅᑐᒍᑦ 

ᒪᓕᒐᒃᓵᒃ 39 ᐊᒻᒪ 40. ᖃᓄᐃᓕᐅᕈᒪᕙᑦ ᑲᑎᒪᔩᑦ? 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᐱᖁᔭᒃᓴᖅ 39 

ᕿᒥᕐᕈᔭᐅᓂᖓ ᑲᔪᓯᖁᔭᕗᑦ ᐊᒻᒪ ᑖᒃᑯᐊ ᑮᓇᐅᔭᑦ 

ᐊᑐᖅᑐᔅᓴᐃᑦ 2020-2021 ᒐᕙᒪᓕᕆᔨᒃᑯᓐᓄᑦ 

ᑐᕌᖓᔪᑦ ᐱᓕᕆᐊᕆᓗᑎᒍ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᑖᓐᓇ ᓯᕗᓪᓕᕐᒥ ᒪᓕᒐᒃᓴᖅ 39 ᑲᒪᒋᓂᐊᖅᑕᕘᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑏᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ ᐊᐱᕆᔪᒪᓕᕆᕙᕋ ᐃᖅᑲᓇᐃᔭᖅᑎᓂ 

ᑕᕝᕙᓂ ᓵᔅᓯᓐᓃᖃᑎᖃᕈᒪᕖᑦ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᐊᐱᖅᓱᖅᑕᐅᕕᒻᒨᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐃᓯᖅᑎᓚᐅᒃᑭᑦ ᐃᖅᑲᓇᐃᔭᖅᑎᖏᑦ.  

 

ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑕ, ᒥᓂᔅᑕ ᑯᓱᒐᖅ 

ᑭᒃᑰᖕᒪᖔᑎᒃ ᐃᖅᑲᓇᐃᔭᖅᑎᑎᑦ ᐅᖃᐅᓯᕆᓚᐅᒃᑭᑦ. 

ᒥᓂᔅᑕ ᑯᓱᒐᖅ.  

 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒃᑳ, 

ᑕᓕᖅᐱᓐᓂ ᑳᓐᓯᑕᓐᔅ ᓱᐊᐃᑦ ᑐᖏᓕᕋ, ᒥᔅᑕ 

ᑲᐃᔪᓪ ᓰᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᒃᓴᖅ 

ᒪᑐᐃᕈᑎᓐᓂ ᐱᔭᕇᓚᐅᕋᑦᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᖏᓐᓄᑦ. 

ᐅᖃᐅᓯᒃᓴᑐᐃᓐᓇᖃᖅᑐᖃᖅᐹ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᒥᓂᔅᑑᑉ 

ᐅᒃᑯᐃᕈᑎᒋᓚᐅᖅᑕᖏᑦ ᐅᖃᐅᓯᒃᓴᖏᑦ 

ᑐᓵᓚᐅᖅᑐᒋᑦ ᐅᖃᓕᒫᖅᑐᒋᓪᓗ. ᐅᓇ ᖃᕋᑕᐅᔭᒃᑯᑦ 

ᖁᐱᕐᕆᓯᒪᓂᐅᓚᐅᖅᑐᖅ ᒐᕙᒪᓗᒃᑖᒧᑦ 

ᐊᒃᑐᐊᓂᖃᓚᐅᕐᒪᑦ. ᑕᒪᓐᓇ ᐅᖃᐅᓯᐅᑎᓪᓗᒍ ᓱᓕ 

ᑐᑭᓯᑲᓐᓂᕈᐊᕐᓇᕐᒪᑦ. ᐊᐱᖅᑯᓯᒃᓴᒃᑲᓐᓂᕐᓂᒃ 

ᐱᑕᖃᕋᓗᐊᕐᒪᑦ ᑭᐅᔭᐅᕌᓂᒃᓯᒪᓐᖏᑦᑐᓂᒃ 

ᐅᖃᐅᓯᕆᕙᕋ. ᒐᕙᒪᓗᒃᑖᖅ ᐊᒃᑐᖅᑕᐅᓚᐅᕐᒪᑦ 

ᓄᓇᕗᒻᒥᐅᑦ ᐊᒥᓱᑦ ᐊᒃᑐᖅᑕᐅᓚᐅᕐᒪᑦ ᑕᒪᓐᓇ 

ᓴᖅᑭᓚᐅᖅᑎᓪᓗᒍ.  

 

ᐊᒻᒪ ᐅᓇ ᑐᒡᓕᐊ ᐅᖃᐅᓯᕆᓱᐊᕋᒐ ᓄᓇᕗᒻᒥ 

ᓇᖕᒥᓂᖃᖅᑐᓂ ᐃᑲᔫᑎᑦ ᒥᒃᓵᓄᑦ ᒥᓂᔅᑕ 

ᐅᖃᐅᓯᔅᓴᖃᓚᐅᕐᒪᑦ.  

ᐅᖃᖅᓯᒪᔫᒐᓗᐊᖅ ᑖᓐᓇ ᐱᕙᓪᓕᐊᑎᑦᓯᔨᒃᑯᓐᓄᑦ 

ᐊᐅᓚᑕᐅᔫᒐᓗᐊᖅ ᑭᓯᐊᓂ ᑖᑉᑯᐊᑦ 

ᒐᕙᒪᓕᕆᔨᒃᑯᑦᑕᐅᖅ ᐱᓕᕆᖃᑎᖃᕐᓂᐊᕐᒪᑕ 

ᑕᒪᓐᓇ ᐋᖅᑭᒃᑲᓐᓂᖁᓗᒍ ᑕᒪᓐᓇ ᑐᓴᕐᓂᕆᕙᕋ 

ᐋᖅᑭᒃᑲᓐᓂᕆᐊᖃᓪᓚᕆᒃᑑᒐᓗᐊᖅ 

ᐅᖃᐅᓯᕆᑦᑕᐃᓐᓇᕋᓗᐊᕋᑉᑎᒍᑦ ᐅᑯᐊ ᐃᓄᐃᑦ 

ᓇᖕᒥᓂᖅ ᐱᓕᕆᕝᕕᓖᑦ ᐱᓐᖑᐊᖑᖏᑦᑐᓪᓕ 

ᐃᑲᔪᖅᑐᕐᓇᓪᓗᐊᕕᖕᒪᑕ. ᐃᓄᐃᑦ ᓇᖕᒥᓂᖅ 

ᐱᓕᕆᕝᕕᓖᑦ ᐅᑯᐊ ᐱᓐᖑᐊᑦ, ᓲᕐᓗ ᐊᓕᓚᔪᖅᑎᒍᑦ 

ᓴᖅᑭᐅᒪᓐᖑᐊᖅᑐᑦ ᐃᑲᔪᖅᑐᕐᓇᖏᓪᓚᕆᒃᖢᑎᒡᓗ. 

ᑮᓇᐅᔭᒃᑲᓐᓂᕐᒥᒃ ᒐᕙᒪᒋᔭᑉᑎᖕᓂᒃ ᑎᒍᓯᓂᓗᒃᖢᑎᒃ 

ᐱᓕᕆᑦᑕᕐᒪᑕ ᑎᐊ’ᓇ ᐅᖃᐅᓯᕆᓕᓵᖏᑕᕋᓗᐊᕋ 

ᑕᒪᓐᓇ ᑭᓯᐊᓂ ᐅᕙᓂ ᓇᓗᓇᐃᖅᓯᓯᒪᖕᒪᑦ ᒥᓂᔅᑕ 

ᖁᕕᐊᒋᕙᕋ. 

 

ᑕᐃᒪᑐᐊᖅ ᐃᒃᓯᕙᐅᑕᖅ, 

ᐊᐱᖅᑯᑎᒃᓴᖃᕆᐊᕐᓂᐊᕐᒥᔪᖓᐅᒐᓗᐊᖅ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᐅᓯᒃᓴᑐᐃᓐᓇᐃᑦ. ᐅᖃᐅᓯᒃᓴᐃᑦ, ᑕᑯᖏᓐᓇᒪ. 

J-4ᒥᒃ ᐱᒋᐊᕐᓂᐊᖅᐳᒍᑦ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᕐᓂᖅ ᐊᖓᔪᖅᑳᒃᑯᕕᒃ ᑲᑎᖦᖢᒋᑦ 

ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ ᓂᕈᐊᕈᑕᐅᔭᕆᐊᓖᑦ 

$12,427,000. ᐊᖏᖅᐱᓯ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ, ᑖᒃᑯᐊ 

ᓄᑖᓐᖑᖅᑎᕆᕙᓪᓕᐊᖕᒪᑕ ᐊᑐᐊᒐᖏᓐᓂᒃ 

ᒐᕙᒪᒃᑯᑦ, ᒐᕙᒪᓕᕆᔨᒃᑯᑦ ᑕᐃᒪᓕᑭᐊᖅ ᑭᑐᓂᒃ, 

ᖃᓄᖅ, ᐊᑐᐊᒐᐃᑦ ᐊᔾᔨᒌᖏᑦᑐᑦ ᐊᑕᐅᓯᕐᒧᑦ 

ᑲᑎᑕᐅᓂᓗᒋᐊᕐᓂᐊᕐᒪᑕ ᑕᒪᓐᓇ 

ᑐᑭᓯᐅᒪᑦᑎᐊᕐᓂᕈᒃᑯ ᖃᓄᖅ ᑕᒪᓐᓇ 

ᐃᓱᒪᓕᐊᕆᔭᐅᓚᐅᕐᒪᖔᑦ ᐊᒻᒪ ᑭᑐᓂᒡᓗ 

ᐅᖃᖃᑎᖃᖅᓯᒪᖕᒪᖔᑕ ᐃᒪᓐᓇ ᐃᖢᐊᕐᓂᐊᕐᒪᖔᑦ 

ᐃᖢᐊᕐᓂᐊᖏᒻᒪᖔᑦ ᓯᕗᓪᓕᖅᐹᒥᒃ ᐊᐱᖅᓲᑎᒋᕙᕋ. 

ᒪ’ᓇ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓇᕐᓗ ᑖᑉᓱᒥᖓ ᐊᐱᖅᓱᕋᕕᑦ 

ᐊᒻᒪ ᑕᐃᒃᑯᐊ ᓂᑉᓕᑐᐃᓐᓇᖅᖢᑎᑦ ᐅᖃᖅᑲᐅᔭᑎᑦ 

ᑐᓴᕈᒥᓇᕐᓂᐊᖅᐳᑦ. ᑕᒪᓐᓇᐃᓛᒃ ᕿᒥᕐᕈᓇᓱᖕᓂᖅ 

ᖃᓄᖅ ᐃᖢᐊᕐᓂᖅᐹᒥᒃ ᐃᖏᕐᕋᔪᓐᓇᕐᒪᖔᑦ ᑕᒻᓇ 

ᒥᓂᔅᑕᐅᕝᕕᒋᔭᕋ ᕿᒥᕐᕈᒐᑉᑎᒍᑦ ᐱᓕᕆᔨᕗᓪᓗ 

ᑕᒪᒃᑯᓂᖓᓗ ᐊᔾᔨᒌᖏᑦᑐᓂᒃ ᑎᒥᓂᒃ 

ᐱᓕᕆᖃᑎᒋᖃᑦᑕᖅᑐᑎᒍᑦ ᑕᒪᑐᒥᖓ 

ᐃᓱᒪᖃᓚᐅᕋᑉᑕ ᑖᑉᑯᐊ ᑕᒪᑐᒥᖓᓕᕆᔨᐅᔪᓪᓗ 

ᐊᓯᖏᓪᓗ ᐅᖃᖃᑎᒋᑉᓗᑎᒍᑦ ᑕᒡᕗᖓ ᐃᖏᕐᕋᒍᑉᑕ 

ᐊᑕᐅᓯᕐᒥᒃ ᑐᕌᒐᖃᖅᑐᑦ ᐊᑕᐅᓯᕐᒥᒃ ᐱᖁᔭᖃᖅᐸᑕ 

ᐃᖢᐊᕐᓂᖅᓴᐅᓇᔭᕐᓂᖓᓂᒃ, ᑕᒡᕗᖓ ᑕᐃᒪᓐᓇ 

ᓵᓯᒪᔪᒍᑦ ᐱᓂᐊᕐᓂᕆᔭᕗᑦ ᒪᓕᒃᖢᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐃᒃᓯᕙᐅᑕᖅ, (ᑐᓵᔨᑎᒍᑦ) ᑕᕝᕙᓂ 

ᐊᖓᔪᖅᑲᐅᑎᒃᑯᕕᖕᒦᒃᑲᑦᑕ ᐃ, ᑖᒃᑯᐊ 

ᐊᐅᓚᑦᑎᔨᖏᓐᓄᑦ ᓄᓇᓕᖕᓂᓗ ᒐᕙᒪᒃᑯᓪᓗ 

ᐱᔨᑦᑎᖅᑎᒃᑯᑦ ᑕᑯᓇᒃᖢᒍ ᐃᓄᖕᓄᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓯ ᐊᒻᒪᓗ 

ᐊᖓᔪᖅᑲᐅᑎᒃᑯᕖᑦ ᐊᖓᔪᖅᑲᐅᑏᑦ ᐃᓂᖏᑦ 

ᐃᖅᑲᓇᐃᔮᑦ, ᖃᓄᑭᐊᖅ ᓄᖅᑲᖅᑲᑦᑕᖅᑎᒋᖕᒪᑕ 

ᑕᒫᓂ ᐊᕐᕌᒍᕐᒥᒃ ᑕᒪᒃᑯᐊ ᐊᖓᔪᖅᑲᐅᑎᓄᑦ 

ᐊᐅᓚᑦᑎᔨᓄᓪᓗ ᐱᓕᕆᕝᕕᖕᒥ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓴᐅᑎᓪᓗ ᑖᓐᓇ ᐃᒫᖃᐃ 

ᑐᑭᓯᓇᖅᓯᑎᑐᐃᓐᓇᕐᓗᒍ ᖃᓄᖅ ᑕᐅᑦᑐᖃᕐᒪᖔᑦ 

ᐱᓕᕆᔪᓐᓇᕐᓂᖏᓐᓄᑦ ᐊᖓᔪᖅᑲᐅᑏᑦ ᓄᓇᓕᖕᓄᑦ 

ᒐᕙᒪᒃᑯᓐᓂᓗ ᐱᔨᑦᓯᖅᑏᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑐᓴᕈᒥᓇᖅᑐᖅ ᐃᓛᒃ ᖁᕕᐊᓇᖅᑐᑦ 

ᑐᓵᓪᓗᒋᑦ ᒫᓐᓇ ᐊᒥᓲᓗᐊᖏᑦᑐᓂᒃ ᑕᒡᕙᓂ 

ᐃᓱᒪᑕᐅᓂᖅ ᐃᓂᖏᓐᓃᑦᑐᓂᒃ ᑕᒡᕙᓂ 

ᒐᕙᒪᒃᑯᓐᓂ ᐱᓕᕆᕝᕕᑦᑎᓐᓃᑦᑐᑦ ᓅᓯᒪᔪᑦ 

ᐅᕝᕙᓘᓐᓃᑦ ᓄᖅᑲᖅᓯᒪᔪᑦ ᐊᒥᓱᑦ ᓈᓴᐅᑎᒥᒃ 

ᐅᖃᐅᑎᔪᓐᓇᖏᑕᒋᑦ, ᓈᓴᐅᒻᒥᒃ ᑐᒃᓯᕋᖏᒻᒫᕋᕕᑦ 

ᑭᓯᐊᓂ ᐊᖏᔫᖏᑦᑐᖅ ᐊᐅᓚᑦᑐᓐᓇᖅᑕᑉᑕ 

ᑕᐃᑲᓃᖏᑎᓪᓗᒋᑦ ᐅᖓᑖᓃᓯᒪᖏᑦᑐᑦ. 

ᑲᔪᓯᔪᓐᓇᖅᑐᒍᑦ ᐊᒻᒪ ᕿᓂᒃᑲᓐᓂᕐᓂᐊᖅᐳᒍᑦ 

ᑖᒃᑯᓄᖓ ᓅᑦᑐᕕᓂᖅᑕᖃᖅᐸᑦ ᑕᑕᑦᑕᕆᐊᖃᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. ᑖᒃᑯᐊ ᐱᓕᕆᔩᑦ 

ᐊᒥᓱᓐᖑᕆᐊᕐᓂᐊᕐᒪᑕᐃᓛᒃ 449−ᖑᓪᓗᑎᒃ ᒫᓐᓇ 

462−ᖑᖅᑎᓐᓂᓗᖕᓂᐊᕐᒪᔾᔪᒃ ᒐᕙᒪᓕᕆᔨᒃᑯᑦ 

ᑕᐃᒪᑭᐊᖅ ᓇᓕᐊᒃ ᓄᓇᓖᑦ 

ᐱᓕᕆᔨᑖᒃᑲᓐᓂᕐᓂᐊᖅᐸᑦ? ᓄᓇᕘᑉ ᐃᓗᐊᓂ? 

ᑐᑭᓯᓐᓇᕐᓂᖅᐸᑦ ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᑉᑯᐊ ᓇᓗᓇᐃᖅᓯᒪᖏᓐᓇᑉᑎᒍᑦ 

ᓇᓕᐊᒃ ᓄᓇᓕᖕᓄᐊᕐᓂᐊᕐᒪᖔᑦ ᓇᓕᐊᒃ ᑕᕝᕘᓇ 

ᐊᕕᒃᓯᒪᖏᓐᓇᑉᑎᒍᑦ ᑭᓯᐊᓂ ᐃᓂᑎᒍᑦ 

ᓇᓗᓇᐃᖅᓯᒪᔫᒐᓗᐊᑦ ᑖᒃᑯᐊ ᐃᓂᑦ 

ᓄᑖᓐᖑᕋᔭᖅᑐᑦ ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᑐᑭᓯᓇᖅᓯᑎᒋᐊᑐᐃᓐᓇᕐᓗᒍ ᐱᓕᕆᕕᑦ ᓇᓕᐊᖕᓂ 

ᐃᖅᑲᓇᐃᔭᖅᑎᖏᑦ ᐅᓄᖅᓯᒋᐊᕐᓂᐊᕐᒪᑕ 

ᓇᓕᐊᖕᓂ ᓄᓇᓕᖕᓂ ᑕᕝᕙᓂ ᑮᓇᐅᔭᓂᒃ 

ᓴᓂᕐᕙᒃᑕᐅᓯᒪᔪᓂᒃ ᓇᓗᓇᐃᖅᓯᒪᓗᓂ 

ᐅᑎᖅᑎᒋᐊᖅᑕᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᐃᓐᓇᐅᖏᑦᑐᖅ 

ᑭᓯᐊᓂ ᐅᓄᕐᓂᖅᓴᐃᑦ ᐅᕙᓃᒃᑲᔭᖅᑐᑦ ᒫᓐᓇ 

ᐱᕕᖃᑐᐃᓐᓇᕆᐊᖃᕋᑦᑕ ᓅᑦᑎᒋᐊᒃᓴᖅ ᐊᑕᐅᓯᕐᒥ 

ᒪᕐᕉᖕᓂᓘᓐᓃᑦ ᓄᒃᑎᖅᑎᕆᔭᕆᐊᒃᓴᖅ 

ᐅᓄᕐᓂᖅᓴᐃᑦ ᐅᕙᓃᒃᑲᔭᖅᑐᑦ ᑕᐃᒪ 

ᓯᕗᒧᐊᒃᐸᓪᓕᑐᐃᓐᓇᕐᓗᑕ 

ᐱᕕᖃᑐᐃᓐᓇᕆᐊᖃᕋᑦᑕᖅ 

ᓄᒃᑎᕆᔪᓐᓇᑐᐃᓐᓇᕆᐊᖃᕋᑦᑕ ᐃᓄᖕᓂᒃ 

ᒪᕐᕉᖕᓂᓘᓐᓃᑦ ᒫᓐᓇ ᐋᖅᑭᒃᓱᑦᑎᐊᕋᓱᒃᑲᑦᑎᒍᑦ, 

ᑕᐃᒃᑯᐊ ᐃᓄᖕᓂᐊᖅᑕᕐᓗᓂ 

ᐱᕕᖃᑐᐃᓐᓇᕆᐊᖃᕐᒪᑦ ᓄᓇᓕᖕᓂ ᐊᓯᐊᓄᑦ 

ᓄᒃᑎᖅᑎᕆᔭᕆᐊᖓ. ᑭᓯᐊᓂᓕ ᒫᓐᓇᐅᔪᖅ 

ᐊᒥᓲᓂᖅᓴᐃᑦ ᐅᕙᓃᒃᑲᔭᖅᑐᑦ ᑭᓯᐊᓂ 

ᖃᔅᓯᓪᓚᑦᑖᖑᖕᒪᖔᑕ ᒫᓐᓇ ᖃᐅᔨᒪᖏᑦᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᕝᕙᓂ 

ᐱᔭᒃᓴᐃᑦ ᐸᕐᓇᐅᑎᖏᓐᓄᑦ ᒪᒃᐱᒐᖅ 220 

ᓯᕗᓪᓕᖅᐹᖅ ᓯᕗᓪᓕᐅᑎᔭᒃᓴᓂ 2020−2021 

ᖃᓄᐃᓕᖓᓕᕐᓂᖓ ᐅᖃᖅᓯᒪᖕᒪᑦ 57 ᐳᓴᓐ 

ᐃᖅᑲᓇᐃᔭᑦᑎᐊᕐᒪᖔᑦ ᖃᐅᔨᓴᕐᓂᖅ 2018−2019-

ᒥ ᑖᓐᓇ 57 ᐳᓴᓐ 60 ᐳᓴᓐ ᑖᒃᑯᐊ 

ᐃᖅᑲᓇᐃᔭᑦᑎᐊᕐᒪᖔᑕ ᖃᐅᔨᓴᕐᓂᖓ 

ᐱᔭᕇᖅᑕᐅᓚᐅᕐᒪᑕ ᐊᕐᕌᓂᐅᓚᐅᖅᑐᖅ 

ᐱᓕᕆᕝᕕᖃᐃ 100 ᐳᓴᒻᒥᖃᐃ ᑐᕌᒐᖃᖅᐸ 

ᐃᖅᑲᓇᐃᔭᑦᑎᐊᕐᒪᖔᑕ ᖃᐅᔨᓴᕐᓂᖅ ᑕᐃᒪᐃᑉᐸᓪᓗ 

ᖃᖓᑭᐊᖅ ᑕᐃᑯᖓ ᑎᑭᐅᑎᒐᔭᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᐃᒪ 100 ᐳᓴᒥᒃ 

ᐱᔭᕇᖅᓯᓇᓱᒃᑲᓗᐊᖅᑐᒍᑦ ᑭᓯᐊᓂ ᒫᓐᓇ 

ᐊᓯᔾᔨᖅᐸᓪᓕᐊᖏᓐᓇᕐᒪᑦ ᒫᓐᓇ ᐊᒥᓱᒻᒪᕆᖕᓂᒃ 

ᐱᓕᕆᐊᖃᕋᑦᑕ ᐱᓕᕆᕝᕖᖕᓂᒃ ᐱᔭᕆᑐᔪᒻᒪᕆᐅᖕᒪᑦ 

ᑐᑭᒧᐊᒃᑎᓐᓇᓱᒡᓗᒍ ᐱᔭᕇᕋᓱᒃᖢᓂ 100 ᐳᓴᒥᒃ 

ᑐᕌᒐᖃᕋᓗᐊᕐᓗᓂ ᑭᓯᐊᓂ ᒫᓐᓇᐅᔪᖅ 

ᖃᖓᒃᑰᕋᔭᕐᒪᖔᑦ ᖃᐅᔨᒪᖏᑦᑎᐊ 

ᐃᓱᒪᒐᓗᐊᖅᑐᖓ ᐱᓕᕆᕝᕕᒃᐳᑦ ᐃᓱᒪᔫᒐᓗᐊᖅ 

ᑕᒫᓂ ᑕᖅᑭᓂ 12−ᓂᐊᖅᑐᓂ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒪᓕ 

ᐃᖅᑲᓇᐃᔭᑦᑎᐊᕐᒪᖔᑦ ᖃᐅᔨᓴᕐᓂᖏᓐᓄᑦ 

ᐃᖅᑲᓇᐃᔭᖅᑎᓯ ᑕᒫᓂ ᐊᕐᕌᒍᓂᐊᖅᑐᒥ 

2020−2021−ᒥ ᐅᖃᖅᓯᒪᖕᒪᑦ ᑕᕝᕙᓂ 

ᐃᖅᑲᓇᐃᔭᑦᑎᐊᕐᒪᖔᑦ ᐱᐅᒐᓗᐊᕐᒪᖔᑦ 

ᐃᖅᑲᓇᐃᔮᒥᒃ ᖃᐅᔨᓴᕐᓂᖅ ᐊᑐᕐᓂᖅ ᑕᐃᒪᓕ 

ᐱᐅᖕᒪᖔᑦ ᖃᐅᔨᓴᕐᓂᕐᒥᑦ 

ᐃᖅᑲᓇᐃᔭᑦᑎᐊᕋᓗᐊᕐᒪᖔᑦ ᖃᓄᖅ 

ᖃᐅᔨᔾᔪᑎᒋᓚᐅᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓᖃᐃ 

ᐃᓗᓕᑯᓘᔭᖏᓐᓄᑦ ᐊᖅᑯᑎᒋᓕᐅᑎᓗᒍ ᒥᔅ 

ᕼᐅᐊᕆ ᑭᐅᑎᑦᑐᓐᓇᕈᕕᐅᒃ. ᖁᔭᓐᓇᒥᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᔅ ᕼᐅᐊᕆ. 

 

ᕼᐅᐊᕆ (ᑐᓵᔨᑎᒍᑦ): ᖁᔭᓐᓇᒥᒃ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓄᑦ. ᑕᐃᓐᓇ ᕿᒥᕐᕈᓚᐅᖅᑎᓪᓗᑎᒍ, 

ᕿᒥᕐᕈᓚᐅᖅᑐᑎᒃ 101 ᐳᓴᖑᖃᑦᑕᖁᔭᐅᓗᒍ 

ᖃᐅᔨᓴᕐᓃᑦ, ᑭᓯᐊᓂ ᒫᓐᓇ ᑕᐃᑲᓂ 

ᐳᓴᓐᑎᖓᓃᖏᓐᓇᑦᑕ. ᐊᑐᓕᖅᑎᑦᑎᓯᒪᔪᑦ 

ᑲᑎᒪᖃᑦᑕᖅᑐᑦ ᓯᕗᓕᖅᑏᑦ, ᐅᖃᐅᓯᖃᖅᑐᑎᒃ 

ᖃᔅᓯᓂᑦ 100 ᐳᓴᓐᑎᖓᓂᒃ ᐊᒻᒪᓗ 

ᐱᒋᐊᖅᑎᑦᑎᓚᐅᕐᒥᔪᑦ ᐃᓄᖕᓄᑦ ᑐᕌᖓᓚᑦᑖᖅᑐᒥᒃ 

ᐃᖅᑲᓇᐃᔭᖅᑎᐊᕐᒪᖔᑦ ᖃᐅᔨᓴᕐᓂᕐᒥᒃ. 

ᐱᓇᓱᐊᕈᓯᑕᒫᑦ ᑲᑎᖃᑎᒋᖃᑦᑕᖅᑕᕗᑦ ᓯᕗᓕᖅᑏᑦ 

ᓇᓃᓕᕐᒪᖔᑕ ᐳᓴᓐᑎᖏᒍᑦ. ᑖᒃᑯᐊ ᐳᓴᓐᑎᖏᑦ 

ᐊᒥᓱᕈᕆᐊᖅᑎᓐᓇᓱᑦᑕᕋᓗᐊᕗᑦ. ᖁᔭᓐᓇᒥᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐄ, ᑐᓴᕈᒥᓇᕆᔭᕋ ᑕᒪᓐᓇ. 

ᐊᐱᖅᑯᑎᑦᓴᑦᑎᐊᕙᐅᓪᓗᑎᓪᓗ ᐊᕕᒃᑐᖅᓯᒪᕕᒋᔭᕗᑦ 

ᑕᒃᑯᐊ ᒐᕙᒪᐅᔪᐃᑦ ᐊᕕᒃᑐᖅᓯᒪᕕᒋᔭᖏᑦ 

ᐊᒡᒍᖅᓯᒪᔪᐃᑦ ᑖᒃᑯᐊ. ᐊᒻᒪᓗ ᐅᕙᖓ ᐃᓱᒪᖓᒍᑦ, 

ᑐᓴᕈᒥᓇᕆᒐᔭᕋᒃᑯᑦ ᑖᒃᑯᐊ ᐃᓄᐃᑦ 

ᐃᖅᑲᓇᐃᔮᒃᓴᖃᖅᑎᑕᐅᓂᖏᑦ ᐸᕐᓇᐅᑎᖏᑦ 

ᖃᓄᐃᓕᖓᑎᑕᐅᓂᖏᑦ, ᐊᒻᒪ 

ᖃᐅᔨᓴᖅᑕᐅᓲᖑᓂᖏᑦ.  

 

ᑕᐃᒫᒃ ᐊᓯᐊᓂ ᒪᑉᐱᖅᑐᒐᖓ 206, ᑐᖏᓕᕆᔭᕋ 

ᑖᓐᓇ ᑐᕌᒐᕆᔭᐃᑦ ᑖᒃᑯᐊ ᐱᖁᔭᐃᑦ ᐊᑖᓂ. ᐊᒻᒪᓗ 

ᐅᓪᓗᒥᒧᑦ ᑐᓴᕋᑦᓴᐃᑦ. ᐱᓕᕆᓯᒪᒐᑦᓯ 

ᓴᖅᑭᐅᒪᑦᓯᐊᕆᐊᖃᖅᑐᒥᑦ, ᐋᖅᑭᑦᑎᐊᖅᓯᒪᔪᒥᒃ 

ᐱᓕᒻᒪᒃᓴᐃᔭᕆᐊᖃᓂᖏᓐᓂ ᐊᑭᑐᔫᑎᓄᑦ 

ᑐᕌᖓᔪᐃᑦ ᐸᕐᓇᐅᑎᖏᓐᓂᒃ. ᓲᕐᓗ 

ᐃᒪᐃᓕᖓᖅᑰᓕᕐᒪᑦ, ᓱᓇ ᐃᖅᑲᓇᐃᔮᑦᓴᐃᑦ 

ᐃᓄᖕᓄᑦ ᐃᓐᓄᑦᑕᐅᔪᓐᓇᖅᑐᐃᑦ, 

ᖃᓄᐃᑦᑑᓂᐊᕐᓂᖓᓂᒃ.  

 

ᑭᓲᕙᑦ ᑕᒪᓐᓇ ᐱᓕᕆᐊᕆᔭᐅᓯᒪᔪᖅ? 

ᐊᑐᓕᖅᑕᐅᓯᒪᓂᐊᖅᐹ ᐊᑭᑐᔫᑎᓄᑦ 

ᐸᕐᓇᐅᑕᐅᓂᐊᖅᐹᑦ ᐅᕝᕙᓘᓐᓃᑦ ᑖᑦᓱᒧᖓ 

ᐊᑕᐅᓯᑦᓴᐃᓐᓇᕐᒧᑦ ᑐᕌᖓᕙᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒥᒃ ᐃᒃᓯᕙᐅᑖᖅ. ᒪᑯᐊ ᐊᑭᑐᔫᑏᑦ 

ᐸᕐᓇᐅᑏᑦ, ᑕᒪᒃᑯᐊᓗ ᐃᖅᑲᓇᐃᔮᕆᔭᐅᔪᐃᑦ 

ᖃᓄᑎᒋ ᐃᓐᓄᑦᓯᒪᓂᖏᓐᓂᒃ ᓄᓇᕘ ᒐᕙᒪᒃᑯᖏᑦ, 

ᓲᕐᓗ ᐊᑦᑐᐊᕙᓪᓕᐊᓂᖏᑦ ᖃᓄᖅ 

ᑐᑭᑖᖅᑎᒐᓪᓕᐊᔭᕗᑦ ᐸᕐᓇᐸᓪᓕᐊᖃᑦᑕᑎᓪᓗᑕ 

ᐊᑭᑐᔫᑎᓄᑦ, ᑮᓇᐅᔭᐃᑦ ᐸᕐᓈᕆᔭᐅᑎᓪᓗᒋᑦ ᐊᒻᒪᓗ 

ᖃᓄᖅ ᒪᑯᐊ ᐃᖅᑲᓇᐃᔮᕆᔭᐅᔪᐃᑦ ᒪᓕᓪᓗᒋᑦ. 

ᖁᔭᓐᓇᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

   

ᒪᐃᓐ (ᑐᓵᔨᑎᒍᑦ): ᑖᓐᓇ ᓯᕗᓪᓕᐅᔾᔭᐅᓯᒪᓂᖓᓂᒃ 

ᓄᓇᕘᑦ ᓇᒻᒥᓂᖃᕐᓂᕐᒧᑦ ᑖᒃᑯᐊ ᐃᑲᔪᖅᑕᐅᓂᖏᑦ 

ᓯᕗᓪᓕᖅᐸᐅᔾᔭᐅᒋᐊᖃᕐᓂᖓᓂᒃ. ᖃᓄᐃᑦᑑᕙᑦ 

ᑖᒃᑯᐊ ᓯᕗᓪᓕᐅᔾᔭᐅᓂᐊᕐᓂᖏᓐᓂᒃ 206−ᒥ ᓱᓕ 

ᒪᑉᐱᖅᑐᒐᖓᓂᒃ, ᐊᒡᒋᖅᑐᒥ ᐊᕐᕌᒍᓂ, ᑖᒃᑯᐊ 

ᐊᖏᖃᑎᒌᒍᑏᑦ ᑖᒃᑯᐊ ᕿᒥᕐᕈᐊᖅᓱᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᓛᒃ 

ᖁᔭᓐᓇᒥᒃ ᐃᒃᓯᕙᐅᑖᖅ. ᒪᑯᐊ ᑲᑎᒪᔨᐊᓛᖃᕐᒪᑕ 

ᐊᒡᒍᑐᖅᓯᒪᔪᐃᑦ, ᒪᑯᐊᑦᑕᐅᖅ ᐱᕙᓪᓕᐊᔪᓕᕆᔩᑦ, 

ᑖᒃᑯᐊ ᒐᕙᒪᔨᓕᕆᔨᒃᑯᑦ ᐊᒻᒪᓗ 

ᐃᓪᓗᓕᕆᔨᕐᔪᐊᒃᑯᑦ, ᐃᓚᒌᑦᑐᓕᕆᔨᒃᑯᑦ, ᑖᒃᑯᐊ 

ᐃᓚᒋᔭᐅᒻᒪᑕ. ᐊᑐᓕᖁᔭᔪᓂᒃ ᕿᒥᕐᕈᐊᖃᑦᑕᖅᑐᒍᑦ. 

ᓯᕗᒧᐊᒍᓐᓇᓂᑦᑎᓐᓂᒃ ᐊᖏᔪᖅᑲᐅᑏᑦ ᑕᒪᒃᑯᐊ 

ᖃᓄᑦᑑᑎᐅᓂᐊᖅᑎᓪᓗᒋᑦ.  

 

ᐱᕙᓪᓕᐊᓯᒪᔪᐃᑦ ᖃᓄᖅᑑᕈᑎᑦᓴᓂᒃ 

ᐃᓱᒪᓕᐊᕆᓯᒪᔭᖏᓐᓂᒃ ᓴᖅᑮᓯᒪᔪᐃᑦ. 

ᐱᕙᓪᓕᐊᔪᒍᑦ ᓈᒻᒪᑦᑐᒥᒃ ᐃᑯᐱᒍᓐᓇᖅᑕᒃᑲ 

ᐃᓕᑦᓯᓄᑦ. ᒫᓐᓇ ᐱᕙᓪᓕᐊᓂᕐᒦᑐᐃᓐᓇᕐᒪᑦ ᑕᒪᓐᓇ 

ᐅᖃᐅᓯᕆᔭᕗᑦ, ᐅᕙᒍᑦ ᐃᒻᒥᒃᑰᖓᔪᓂᒃ 

ᑲᑎᒪᔨᐊᓛᖏᑎᒍᑦ. ᖃᓄᖅ ᓇᓂᓯᐅᕋᕈᓐᓇᕐᓗᑕ 

ᐃᓱᒪᓕᐊᕆᔭᒃᓴᓂᒃ ᖃᓄᖅᑑᕈᑎᓂᒃ. ᑕᒪᒃᑯᐊ 

ᓇᒻᒥᓂᖅ ᓄᓇᕗᒻᒥ ᓇᒻᒥᓂᖁᑎᓖᑦ ᑖᒃᑯᐊ ᖃᓄᖅ 

ᐊᑐᓕᖅᑕᐅᒍᓐᓇᕐᓂᖓᓂᒃ 

ᐊᑑᑎᖃᕆᐊᖃᕐᓂᖓᓂᓪᓗ ᓄᓇᕗᒻᒥ ᓇᒻᒥᓂᓖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᑖᒃᑯᐊ ᑕᒪᒃᑯᐊᑦᑕᐅᖅ 

ᑎᑎᕋᖅᓯᒪᑐᐃᓐᓇᖅᑐᐃᑦ ᓇᒻᒥᓂᖁᑎᓖᑦ 

ᐅᑎᕐᕕᒌᓐᓇᐅᔭᖃᑦᑕᕋᑦᑎᒍᑦ ᐊᒻᒪᓗ ᑖᒃᑯᐊ 

ᐊᖏᖃᑎᒌᒍᑎᖃᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑦ, 

ᓄᓇᕗᑦ ᑐᓐᖓᕕᒃᑯᓪᓗ. ᑖᒃᑯᐊ ᐊᒡᒍᑐᖅᓯᒪᕕᒋᔭᓯ 

ᐅᕝᕙᓘᓐᓃᑦ ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᓪᓘᓐᓃᑦ? 

ᐸᕐᓇᒃᓯᒪᕚᑦ ᑖᒃᑯᐊ ᐊᖏᖃᑎᒌᒍᑕᐅᔪᐃᑦ 

ᖃᓄᖅᑑᕈᑕᐅᓂᖏᓐᓂᒃ ᐊᑯᓂᐅᔪᒥᒃ ᑕᒪᓐᓇ 

ᓇᒻᒥᓂᖁᑎᓖᑦ ᐸᐃᑉᐹᑐᐃᓐᓇᒃᑯᑦ 

ᓂᓪᓕᐊᔾᔪᑕᐅᓚᐅᓪᓕᖃᑦᑕᐃᓐᓇᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐊᐱᖅᑯᑎᐅᔪᖅ 

ᓲᕐᓗ ᑖᒃᑯᓄᖓ ᐊᒡᒍᑐᖅᓯᒪᔪᓂᒃ ᑭᒡᒐᖅᑐᐃᔪᓄᑦ 

ᑭᒡᒐᖅᑐᐃᔩᑦ ᑖᒃᑯᐊ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐃᑲᔫᑎᒥ ᓇᒻᒥᓂᖃᕐᓂᕐᒨᖓᔪᓄᑦ 

ᑭᐅᖔᖅᑐᔅᓴᐅᔪᓐᓇᖅᑐᑦ ᐊᒻᒪ 

ᐊᑲᐅᓂᖅᓴᐅᒐᔭᖅᑐᖅ ᑕᐃᒃᑯᓄᖓ ᒥᓂᔅᑕᒧᑦ 

ᓈᒻᒪᑦᑐᒥᒃ ᑭᐅᕕᖃᖔᕈᓐᓇᕐᓗᓂ. ᑕᐃᓐᓇ 

ᑭᒡᒐᑐᖅᑐᖅ ᓈᒻᒪᓯᑉᐸᑦ ᑭᐅᓂᖅᓴᐅᔪᓐᓇᕋᔭᕐᒪᑦ. 

ᑖᒃᑯᐊ ᐊᖏᖃᑎᒌᒍᑎᐅᓂᐅᑉ ᒥᔅᓵᓄᑦ, 

ᓴᖅᑭᑕᐅᓲᖑᒻᒪᑦ ᐊᖏᖃᑎᒌᒍᑕᐅᓯᒪᔪᐃᑦ 

ᓇᒻᒥᓂᖁᑎᓖᑦ ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑖᓐᓇ ᓴᖅᑭᓯᒪᓪᓗᒍ ᒪᒃᑯᓄᖓ 

ᓄᓇᓕᓐᓂ ᐱᖁᑎᒋᔭᐅᔪᓄᑦ 

ᒪᑭᑕᒍᓐᓇᕈᑕᐅᒍᓐᓇᖅᑐᓄᑦ ᐊᒻᒪ ᓄᓇᓕᓐᓂ 

ᐱᔨᑦᓯᖅᑕᐅᒋᐊᖃᓲᖑᒻᒪᑕ ᒐᕙᒪᕋᓛᓕᕆᔨᒃᑯᑦ ᓲᕐᓗ  

ᐊᐅᓚᑦᑎᓂᖅᓴᐅᓲᖑᒻᒪᑕ ᐱᖁᑎᕐᔪᐊᑦ ᐊᑭᑐᔫᑏᑦ 

ᑕᒪᒃᑯᓄᖓᖓᑉᐸᑕ.  

 

ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᐊᑑᑎᖃᕈᓐᓇᖅᐹᑦ ᓄᑖᓂᒃ ᐱᖁᔭᕆᔭᐅᓕᖅᑐᒥᒃ 

ᐊᑐᐊᒐᐅᓕᖅᑐᒥ ᐃᓗᓕᖏᓐᓂᓪᓗ 

ᑎᑭᐅᑎᔭᔅᓴᐅᔪᓐᓇᖁᓪᓗᒍ ᓄᓇᕗᑦ ᑐᓐᖓᕕᒃᑯᓪᓗ 

ᐅᖃᖃᑎᒋᓗᒋᑦ ᑖᒃᑯᓄᖓ ᐅᖃᐅᔾᔪᐃᓗᑎᑦ ᑖᒃᑯᐊ 

ᑕᒡᒐ ᒫᓐᓇ ᐃᓄᐃᑦ ᓇᒻᒥᓂᖁᑎᒋᔭᖓ ᓲᕐᓗ 

ᐊᑭᕋᕇᑦᑑᔮᖁᔨᖃᑦᑕᕐᒪᑕ ᑕᐃᒃᑯᓄᖓ 

ᐸᐃᑉᐹᑎᒍᑐᐃᓐᓇᖅ ᑎᑎᕋᖅᓯᒪᔪᐃᑦ ᐊᒻᒪᓗ 

ᐅᖓᑖᓄᓪᓗᐊᖅ ᐊᑭᓖᑎᑕᐅᓯᖃᑦᑕᕐᒪᑕ 

ᐃᓛᓐᓂᒃᑯᑦ. ᑭᓱᒧᓪᓘᓐᓃᑦ ᖃᓄᖅ 

ᐊᑑᑎᖃᕐᒪᖔᑎᒍᓪᓘᓐᓃᑦ ᐊᖏᖃᑎᒌᒍᑏᑦ 

ᐸᐃᑉᐹᑐᐃᓐᓇᖅᓯᒪᔪᖅ ᑎᑎᕋᖅᑕᐅᓯᒪᔪᓄᑦ 

ᓇᒻᒥᓂᖁᑎᓕᕐᔪᐊᓄᑦ. ᑕᒪᓐᓇ ᐊᐱᖅᑯᑎᒋᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑖᓐᓇ 

ᐃᑉᐸᖅᑐᐃᓐᓇᕋᓱᓐᖏᑕᕋ. ᐃᒻᒪᖃ 

ᐅᐱᒋᔪᒃᓴᐅᒥᔭᕋᓗᓯᑎᒍᑦ ᐅᕙᒍᑦ 

ᐊᒡᒍᑐᖅᓯᒪᕕᒋᔭᕗᑦ, ᑭᓇᐅᕙ ᑖᒃᑯᐊ 

ᐊᖏᖃᑎᒌᒍᑎᒃᑯᑦ ᓇᒻᒥᓂᖁᑎᓖᑦ 

ᓇᒻᒥᓂᖁᑎᖃᖅᑐᕐᔪᐊᑦ ᐊᑖᓃᒍᓐᓇᕐᓂᖏᓐᓂᒃ 

ᒪᓕᑦᑕᐅᔭᕆᐊᓖᑦ.  

 

ᐊᒻᒪᓗ ᑖᒃᑯᐊ ᐊᒡᒍᑐᖅᓯᒪᕕᒋᔭᐅᔪᐃᑦ ᑖᒃᑯᐊᑦᑕᐅᖅ 

ᐃᓚᒌᑦᑐᓕᕆᔨᒃᑯᑦ ᓲᕐᓗ ᐱᓕᕆᖃᑎᒌᓂᐊᕐᓂᖏᑦ 

ᓴᖅᑭᑎᑦᑎᓂᐊᕐᒪᑕ. ᑕᒪᓐᓇ ᐃᑲᔪᖅᑐᐃᓗᒋᑦ ᖃᓄᖅ 

ᓴᖅᑭᐸᓪᓕᐊᒍᓐᓇᖅᑐᐃᑦ ᐱᕕᖃᕈᓐᓇᖁᓪᓗᒋᑦ 

ᓴᖅᑭᐸᓪᓕᐊᒍᓐᓇᖁᓪᓗᒋᑦ ᐊᖏᖃᑎᒌᒍᑏᑦ ᑕᒪᒃᑯᐊ 

ᓄᐃᒃᑲᓐᓂᖃᑦᑕᕈᓐᓇᖁᓪᓗᒋᑦ.  

 

ᐃᑲᔪᖅᑕᐅᓗᑎᒃ ᑖᓐᓇ ᒪᓕᑦᑕᐅᔪᔅᓴᐅᔪᓐᓇᖅᑐᖅ 

ᓲᕐᓗ ᓴᓇᔪᓕᕆᓂᕐᒧᑦ ᐱᓕᕆᔪᖃᕈᒪᓕᕐᓂᖅᐸᑦ 

ᐱᕕᖃᖅᑐᖃᕈᓐᓇᓂᐊᕐᓂᖅᐸᑦ ᒪᓕᑦᑕᐅᔪᔅᓴᒥᒃ 

ᑕᒪᒃᑯᐊ ᐊᑐᐊᒐᐃᑦ ᖃᓄᐃᓕᖓᓂᖏᓐᓂᒃ 

ᐃᑲᔪᕈᑎᒥᒃ ᓴᖅᑮᒍᓐᓇᓂᐊᕐᒪᑕ ᐊᖏᖃᑎᒌᒍᑏᑦ 

ᓵᓚᔅᓴᖅᐸᓪᓕᐊᖃᑕᐅᔪᓐᓇᕋᔭᕐᒪᖔᑕ 

ᑐᒃᓯᕋᖅᑐᖃᕐᓂᒃᑯᑦ. ᑖᓐᓇ ᑕᐃᒪ 

ᕿᒥᕐᕈᑕᐅᓂᐊᕐᒪᑕ. ᑕᐃᒫᒃ ᐸᕐᓇᑦᑐᒍᑦ.  

 

ᐊᒻᒪᓗ ᑭᓇ ᐃᓅᕙ? ᑖᓐᓇ ᑕᒡᕙ ᐅᕙᒍᑦ 

ᐲᖅᓯᒪᔭᕗᑦ. ᑖᓐᓇ ᐅᕙᒍᑦ ᐱᕕᖃᕐᓂᑦᑎᓐᓂᒃ 

ᐱᓕᕆᒐᓱᐊᖅᑐᒍᑦ ᐅᕙᒍᓪᓗ ᐊᐅᓚᒍᓐᓇᖅᑕᑎᓐᓂᒃ. 

ᑕᐃᒫᒃ ᑕᒡᕙ ᐃᓄᐃᑦ ᐊᑦᑐᐊᓂᖃᕐᓂᖏᓐᓄᑦ 

ᐊᑑᑎᖃᓛᕈᓐᓇᖁᓪᓗᒋᓪᓗ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒪᑉᐱᖅᑐᒐᖓᓂ 207, ᑖᒃᑯᐊ 

ᕿᓂᖅᑕᐅᒃᑲᓐᓂᕈᓐᓇᕐᓂᖏᑦ ᓲᕐᓗ ᖃᓄᑎᒋ 

ᐊᖏᖃᑎᒌᒍᑕᐅᒍᓐᓇᕐᓂᖏᓐᓂᒃ ᐊᑭᑐᔫᑏᑦ 

ᐸᕐᓇᒃᐸᓪᓕᐊᓂᕐᒦᑎᓪᓗᒋᑦ, ᑖᒃᑯᐊᑦᑕᐅᖅ 

ᓴᓇᔭᕆᐊᖃᕐᓂᖏᓐᓂᒃ ᑎᑎᖅᑲᑎᒍᑦ ᑖᒃᑯᐊ 

ᑐᒃᓯᕌᕐᓂᒃᑯᑦ ᖃᓄᐃᑦᑐᓯᐅᓂᐊᕐᓂᖏᓐᓂᒃ.  

 

ᑖᒃᑯᐊ ᐸᕐᓇᒃᓯᒪᓂᐊᖅᐱᓰ 

ᓯᕗᓪᓕᐅᔾᔨᐊᕐᓂᐊᕐᓂᖏᓐᓂᒃ ᐊᒡᒋᖅᑐᓂᒃ, 

ᐃᖅᑲᓇᐃᔭᖅᑏᑦ ᓴᓇᔪᓕᕆᓂᕐᒧᑦ 

ᕿᒥᖅᑯᑕᐅᑐᐃᓐᓇᕐᓂᐊᖅᐱᓰ 

ᓴᓇᔭᐅᓂᐊᕐᓂᖏᓐᓂᒃ, ᓴᓇᓂᖏᓐᓂᒃ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖃᑎᒌᒍᑎᒃᑯᑦ? ᐃᒡᓗᓕᕆᕐᔪᐊᒃᑯᑎᒍᑦ 

ᐆᑦᑑᑎᒋᓗᒍ ᑭᖑᓂᑦᑎᓐᓂ 

ᐱᔭᕇᖅᓯᒪᖃᑦᑕᖅᓯᒪᓂᒃᑰᕐᒪᑕ ᐃᓄᐃᑦ 

ᓇᒻᒥᓂᖁᑎᓖᑦ ᐃᑲᔪᖅᑕᐅᑦᓯᐊᖅᓯᒪᖃᑦᑕᕐᓂᑰᖕᒪᑕ 

ᐊᒻᒪᓗ ᖁᑦᓯᓛᒥᒃ 

ᐃᖅᑲᓇᐃᔭᖅᑎᑕᐅᓚᕿᖃᑦᑕᖅᓯᒪᖃᑦᑕᑎᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐃᓱᒪᒋᔭᐅᓂᐊ’ᒪᖔᑦ 

ᐊᐱᖅᑰᑎᒋᕙᕋ. ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐊᓛᖑᔪᑦ 

ᐅᖃᐅᓯᕆᖅᑲᐅᔭᒃᑲ. ᑕᐃᒫᒃ ᑕᕝᕙ 

ᕿᒥᕐᕈᖃᑦᑕᖅᑐᐃᑦ, ᑖᓐᓇ ᐅᖃᐅᓯᕆᔭᖏᑕ 

ᐱᕕᖃᖅᑎᑕᐅᓲᑦ. ᒫᓐᓇᒃᑯᑦ ᑕᐃᒪᓐᓇ 

ᐱᑕᖃᕈᒥᓇᖅᑕᕐᒪᖔᑦ. ᓴᖅᑭᐅᒪᒍᑕᐅᓂᖏᓐᓂᒃ 

ᐃᓄᐃᓐᓇᕐᓂᒃ ᓲᕐᓗ ᐊᖏᖃᑎᒌᒍᑎᒃᑯᑦ 

ᐃᓚᐅᓂᖅᓴᐅᔪᓐᓇᖁᓪᓗᒋᑦ.  

 

ᐃᓛᓐᓂᒃᑯᑦ ᑖᓐᓇ ᕿᒥᕐᕈᐊᕋᑦᑎᒍᑦ, ᐊᒻᒪᓗ ᑖᒃᑯᐊ 

ᑭᒡᒐᖅᑐᐃᒍᑎᒋᔭᖅᑎᒍᑦ 

ᓯᐊᒻᒪᖅᑎᑕᐅᕙᓪᓕᐊᓂᐊᕐᖓᑕ ᓲᕐᓗ ᖃᓄᖅ 

ᐃᓚᐅᓂᖅᓴᐅᒃᑲᓐᓂᕈᓐᓇᕐᓂᖅᓴᐅᓂᖏᓐᓂᒃ 

ᓄᓇᓕᐅᔪᐃᑦ. ᐊᒻᒪᓗᑦᑕᐅᖅ, ᓇᒦᒻᒪᖔᑦ ᖃᓄᖅ 

ᐱᕕᖃᕈᓐᓇᖃᑦᑕᖁᓪᓗᒋᑦ. ᖃᓄᑎᒋᐅᓂᖓ 

ᐱᒋᐊᕐᓂᖓᓂᒃ, ᖃᓄᖅ 

ᑎᑭᐅᑎᒐᒃᓴᐅᒐᓱᐊᕐᓂᖓᓄᑦ ᑖᓐᓇ 

ᐱᕕᖃᖅᑎᒐᓱᓐᓂᐊᖅᑕᕗᑦ ᐊᑲᐅᓛᖑᔪᒥᒃ 

ᓴᖅᑭᒍᓐᓇᖁᓪᓗᒋᑦ. ᐊᒻᒪᓗ ᑖᒃᑯᐊ ᐅᕙᒍᑦ 

ᐱᔭᒃᓴᕆᔭᐅᔪᐃᑦ ᑕᐃᒪᓐᓇ ᐋᖅᑭᒃᑕᐅᓯᒪᓂᐊᖅᑐᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ. ᓂᕆᐅᒋᓂᐊᖅᐸᕗᑦ 

ᐱᓕᕆᐊᒃᓴᖃᑦᓯᐊᓐᖏᑦᑐᑦ ᓄᓇᓖᑦ ᐱᓗᐊᖅᑐᒥᒃ 

ᓂᕆᐅᓪᓚᕆᒃᑲᓗᐊ’ᒪᑕ ᐱᓕᕆᐊᒃᓴᒃᑲᓐᓂᕐᓂᒃ. 

ᒐᕙᒪᒃᑯᑦ ᐱᖁᑎᕐᔪᐊᓂᒃ ᓴᓇᓂᐊᕌᖓᑕ 

ᑮᓇᐅᔭᕐᓂᒃ ᐊᓐᓇᐃᑕᖅᑐᔾᔫᒐᑉᑕ ᑎᑭᕌᓂᒃ 

ᐱᓕᕆᔨᖃᓗᐊᕌᖓᑕ, ᐊᒻᒪᓗ ᑕᒪᒃᑯᐊ ᒪᒃᑯᑦᑐᑦ 

ᐃᓕᓐᓂᐊᕋᔭᖅᑑᒐᓗᐃᑦ ᐃᓕᓐᓂᐊᓐᖏᖦᖢᑎᑦ. 

ᑭᖑᓪᓕᖅᐹᒥᒃ ᐅᕝᕙ ᐊᐱᖅᑰᑎᒃᑲ. (ᑐᓵᔨᑎᒍᑦ) 

ᑖᓐᓇ ᒪᑉᐱᖅᑐᒐᖓᓂᒃ 207 ᐅᖃᖅᓯᒪᖕᒪᑦ, 

ᖃᐅᔨᓴᖅᓴᑕᐅᓂᐊᕐᓂᖓᓂᒃ ᑖᒃᑯᐊ 

ᖃᐅᔨᓴᕈᑎᒋᔭᐅᓂᐊᖅᑐᐃᑦ ᐊᒻᒪᓗ 

ᓱᖅᑯᐃᓇᖅᓯᒪᑦᓯᐊᖅᑐᒥᒃ. ᑖᒃᑯᐊ ᓲᕐᓗ 

ᐋᖅᑭᒋᐊᕈᑎᑦᓴᐅᔫᔮᑐᐃᓐᓇᕐᒪᑕ ᑎᑎᖅᑲᖁᑎᒋᔭᖏᑦ 

ᖃᓄᖅ ᑎᑎᕋᖅᓯᒪᓂᖏᓐᓂᒃ. ᑖᓐᓇ ᑕᕝᕙ 

ᕿᒥᖅᑯᑕᐅᕚ ᖃᓄᖅ ᐊᒡᒍᑐᖅᓯᒪᕕᒋᔭᓯ ᐸᕐᓇᒃᐱᓰ? 

ᐋᖅᑭᒋᐊᕆᒐᓱᐊᖅᐱᓰ ᐊᐅᓚᔾᔪᓯᕆᔭᔅᓯᖕᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᖏᔪᐊᓘᖕᒪᑦ 

ᐊᒡᒍᑐᖅᓯᒪᕕᒋᔭᕗᑦ ᕿᒥᕐᕈᐊᕋᑦᑎᒍᑦ ᖃᖓᒃᑯᑦ 

ᐊᒻᒪ ᐋᖅᑭᒋᐊᕈᓐᓇᖃᑦᑕᕐᒪᖔᑕ ᐅᕙᒍᑦ 

ᐊᐅᓚᔾᔪᓯᕆᔭᖏᑦ. ᐋᖅᑭᒋᐊᕐᓗᒋᑦ ᐊᒻᒪᓗ 

ᕿᒥᕐᕈᐊᓲᖑᔪᒍᑦ ᐊᒡᒍᑐᖅᓯᒪᕕᒋᔭᖏᑦ 

ᐊᑲᐅᓂᖅᓴᒥᒃ ᐃᖏᕐᕋᓂᖃᑦᓯᐊᕈᓐᓇᖁᓪᓗᒋᑦ 

ᐱᔨᒃᓯᕆᐊᖃᕐᓂᖏᓐᓂᒃ. ᐊᒻᒪᓗ ᐊᑲᐅᓛᖑᔪᒥᒃ 

ᑭᒡᒐᖅᑐᐃᒍᓐᓇᕐᓗᑕ. ᑕᐃᒫᒃ ᑕᒡᒐ ᑕᕝᕙᓴᐃᓐᓇᖅ 

ᐱᓕᕇᓐᓇᐅᔭᖅᑐᒍᑦ. ᐋᖅᑭᒋᐊᕐᓂᖓ, 

ᑖᓐᓇᐅᓐᖏᑦᑑᒐᓗᐊᖅ ᑭᓯᐊᓂ ᑕᐃᒪᐸᓗᒃ 

ᐊᔾᔨᐸᓗᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᑐᑭᓯᑦᓯᐊᕈᒪᒐᓗᐊᕋᒪ ᑕᐃᒪᐃᖏᓐᓇᕈᔪᑉᐱᑦ 

ᐸᕐᓇᐅᑎᖓᓃᖅᑰᔨᒐᔭᕆᐊᖃᓐᖏᒻᒪᑦ ᐸᕐᓇᐅᑎᓯ 

ᓲᕐᓗ ᓯᕗᓪᓕᐅᔾᔭᐅᒋᐊᖃᕐᓂᖏᓐᓂᒃ 

ᖃᐅᑕᒫᖅᓯᐅᑎᒋᖅᑰᔨᒍᕕᐅᒃ, 

ᑕᕝᕙᓃᒋᐊᖃᖅᑰᔨᓐᖏᒻᒪᑦ. ᑕᕝᕙᓂ 

ᐸᕐᓇᐅᑎᒋᔭᑦᓯᓐᓂ ᓯᕗᓪᓕᐸᐅᔾᔭᐅᒋᐊᖃᕐᓂᖓᓂᒃ. 

ᑕᐃᒫᑕᒡᒐ ᐊᓪᓕᖅᐹᖓᓂ ᐱᖓᔪᐊᓃᒻᒪᑦ 

ᑎᑎᖅᑲᖁᑎᒋᔭᕐᓃᕕᑦ. ᑕᐃᒫᒃ ᐅᓂᒃᑳᖑᓂᐊᖅᐸᑦ 

ᓴᖅᑭᑕᐅᓗᓂ ᐅᕝᕙᓘᓐᓃᑦ ᖃᓄᐃᓐᓂᐊᖅᐸ 

ᖃᓄᕐᓗ ᐊᓯᔾᔨᖅᑕᐅᓂᐊᖅᐸ ᑕᒪᒃᑯᐊ 

ᓯᐊᒻᒪᖅᑕᐅᓂᐊᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓗᓕᖏᓐᓂᒃ 

ᑕᑯᒍᒪᓗᐊᖅᐸᓪᓚᐃᔪᖅ. ᐅᖃᖅᑲᐅᒐᒪ ᑕᐃᒪ 

ᐊᐅᓚᑦᑎᐊᕈᑎᒃᓴᐅᓂᖅᓴᓂᒃ ᕿᓂᖃᑦᑕᓲᖑᑦᑕ 

ᑖᓐᓇ ᐱᓕᕆᓂᐅᔪᕐᓗ ᐱᓪᓗᒍ ᖃᐅᔨᒐᓱᒃᐳᒍᑦ 

ᓇᒦᓕᕐᒪᖔᑕ. ᑕᑯᒋᐊᖅᑳᖅᑐᑕ 

ᓇᒧᓐᖓᕈᒪᓛᕐᒪᖔᑦᑕᓗ, ᑭᓱᑦ 

ᓯᕗᓪᓕᐅᑎᓂᐊᖅᑲᕗᑦ ᑕᐃᑯᖓ ᑎᑭᒐᓱᓪᓗᑕ 

ᑭᓯᐊᓂ ᐅᓂᒃᑳᓕᐅᔾᔮᕙᓪᓕᐊᖏᑦᑐᒍᑦ 

ᐱᔭᕇᕋᓗᐊᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 

8 ᓴᑲᓐᔅᖃᓕᖅᑐᑎᑦ.   

 

ᒪᐃᓐ (ᑐᓵᔨᑎᒍᑦ): ᐅᑎᕐᕕᖃᑲᐃᓐᓇᕐᓚᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒥᓱᕈᕆᐊᖅᓯᓂᐊᖅᑐᐃᑦ 

ᐃᖅᑲᓇᐃᔭᖅᑎᓂᒃ, ᐊᒥᓱᕈᕆᐊᖅᓯᒍᒪᒐᔅᓯ. 

ᑐᑭᓯᓯᒪᒐᒪ ᑖᒃᑯᐊ ᐅᖃᐅᔾᔭᐅᓯᒪᔪᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᑦ ᐃᖅᑲᓇᐃᔮᖏᑦ 

ᐊᓯᔾᔨᖅᑕᐅᖃᑦᑕᕐᓗᑎᒃ ᐱᓕᕆᕕᓯ ᐊᑯᓂᐊᓗᒃ 

ᐃᓐᓄᓚᐅᖅᓯᒪᓐᖏᑦᑐᓂᒃ ᐃᖅᑲᓇᐃᔮᖁᑎᖃᕋᑦᓯ. 

ᐊᖏᔪᐊᓘᒻᒪᓂᓛᒃ ᐱᓕᕆᕕᓯ. ᓱᒻᒪᓄᑯᐊ 

ᐱᓕᕆᕕᓯ ᓄᑖᓂᒃ ᐃᖅᑲᓇᐃᔮᓂᒃ 

ᓴᖅᑭᖅᑎᕆᒐᓱᑉᐱᓯ ᑕᐃᒃᑯᐊ ᐃᖅᑲᓇᐃᔮᑦ 

ᓴᖅᑭᔮᖅᐸᒌᖅᑐᐃᑦ ᐊᓯᔾᔨᑐᐃᓐᓇᕋᑦᑕᓂᓐᖏᓚᓯᐅᒃ 

ᐃᓐᓄᑦᑕᐅᓚᐅᖅᓯᒪᓐᓂᖏᑦᑐᐃᑦ, ᓄᑖᓄᖔᖅ 

ᐃᖅᑲᓇᐃᔮᓄᑦ ᐊᓯᕈᖅᑕᐅᓗᑎᒃ? 

ᑕᐃᒪᐃᓕᐅᖁᔭᐅᓯᒪᒐᑦᓰ ᑐᑭᓯᓯᒪᒐᒪ. ᑖᓐᓇ 

ᑭᖑᓪᓕᖅᐹᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑖᒃᑯᐊ 

ᐊᐱᖅᑯᑎᒋᕋᑖᖅᑕᖏᑦ ᐱᓪᓗᒋᑦ. ᒥᔅ ᕼᐅᕆᒧᑦ 

ᑖᓐᓇ ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐅᐊᕆ. 

 

ᕼᐅᐊᕆ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑖᒃᑯᓇᓐᖓᑦ ᐃᖅᑲᓇᐃᔮᑦ 

13, 15-ᓘᓐᓃᑦ ᐊᒥᓱᕈᕆᐊᕐᓂᐅᓴᒻᒪᑕ 2019-

2020−ᒥᓂᒃ. ᑖᒃᑯᐊ 13, 11-45−ᒥᒃ 

ᓇᓗᓇᐃᒃᑯᑖᓕᒃ ᑖᒃᑯᐊ  ᐃᖅᑲᓇᐃᔭᖅᑎᓄᑦ, 

ᐃᖅᑲᓇᐃᔮᓂᒃ ᓄᑖᓂᒃ 

ᓴᖅᑭᕆᐊᖃᓐᖏᑦᑑᖃᑕᐅᓐᖏᑦᑐᑦ.  

 

ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑦ ᓄᑖᓂᒃ 

ᐊᖏᖅᓯᓯᒪᒻᒥᒻᒪᑕ ᑳᓐᑐᓛᓕᕆᔨᐅᓂᐊᖅᑐᓂᒃ 

ᖃᖓᑕᓲᓕᕆᔨᓄᑦ ᐊᒻᒪ ᖃᐅᔨᓴᖅᑎᐅᒐᔭᖅᑐᒥᒃ 

ᐊᑐᐊᒐᕐᓂᒃ. ᓄᖅᑲᑎᑦᓯᒪᔭᕋᓗᐊᕗᑦ 6 ᐊᑯᓂ 

ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓐᖏᑦᑐᑦ ᐊᓯᐊᓄᑦ 

ᐊᐅᓪᓛᖅᑎᓯᒪᓪᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ 

ᐊᑎᖁᑎᒋᓕᕐᒥᔭᕋ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᑯᓱᒐᖅ ᐱᓕᕆᔨᒃᑭᓪᓗ, 

ᐱᓕᕆᔨᑎᓪᓗ. ᒥᔅ ᕼᐃᓕ ᐊᒻᒪ ᐊᐃᑉᐹ, 

ᖁᕕᐊᓇᖅᑯᖅ ᑕᑯᒋᐊᑦᓴᖅ ᐃᓕᑦᓯᓐᓂᒃ.  

 

ᐅᖃᑲᐃᓐᓇᕐᓗᖓ ᑎᑎᕋᖅᑕᐅᓂᐊᕐᖓᑕ. ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᓯᕋᖅᑎᒃᑯᑦ 

ᐱᒐᓱᐊᓐᖏᑕᕋᓗᐊᒃᑲ ᐃᓛᒃ 

ᓵᓐᖓᓗᐊᖅᑖᓗᒋᒐᓱᓐᖏᑕᕋᓗᐊᒃᑲ ᑭᓯᐊᓂ 

ᑕᒪᒃᑯᐊ ᓄᓇᕗᒻᒥᐅᑦ ᐱᒋᐊᓕᖏᑦ 

ᐱᔭᐅᕙᒃᑲᓗᐊᕐᒪᖔᑕ ᖃᐅᔨᒐᓱᑐᐃᓐᓇᐸᒃᑲᒪ 

ᑳᓐᑐᓛᒃᑕᐅᖃᑦᑕᖅᑐᐃᑦ ᐃᖅᑲᓇᐃᔭᖅᑎᑕᐅᓪᓗᑎᒃ. 

ᑖᓐᓇ ᐊᐱᖅᑯᑎᒋᖃᑦᑕᕋᒃᑯ 

ᐱᐅᖏᑦᑐᖅᓯᐅᑐᐃᓐᓇᖏᒃᑲᓗᐊᖅᑐᖓ 

ᓇᓗᓇᐃᖅᓯᒍᒪᔪᖓ.  

ᐊᐱᖅᑯᑎᒃᑲ ᓯᕗᓪᓕᖅᐹᑦ 

ᒪᑐᐃᖅᓯᒍᑎᒋᖅᑲᐅᔭᑦᓯᓐᓂᒃ ᐱᔾᔪᑎᖃᕐᓂᐊᕐᖓᑕ 

ᑲᑎᒪᔨᕋᓛᑦ, ᐱᕙᓪᓕᐊᔪᓕᕆᔨᒃᑯᑦ 

ᑲᑎᒪᔨᕋᓛᖏᓐᓂᒃ. ᒪᑉᐱᒐᖓ 3 ᖁᓛᓂ, 

ᐃᒃᓯᕙᐅᑖᖅ ᐅᖃᐅᓯᖃᖅᓯᒪᒻᒪᑦ 

ᑳᓐᑐᓛᒃᑕᐅᒐᓱᐊᕋᑦᓴᒥᒃ ᓴᖅᑭᖅᑕᐅᔪᔪᒥᒃ ᔫᓂ 

2019. ᐃᒻᒥᒃᑰᖓᓪᓗᑎᒃ ᕿᒥᕐᕈᒐᔭᖅᑐᐃᑦ 

ᖃᕋᓴᐅᔭᓕᕆᓂᕐᒥᒃ ᔪᓚᐃᒥ ᒪᑐᕕᒃᓴᓕᒥᓂᐅᓪᓗᓂ, 

ᔪᓚᐃ 22, 2019 ᓯᕗᓪᓕᖅ ᐊᐱᖅᑯᑎᒐ ᒥᓂᔅᑕ 

ᖃᐃᑦᑎᒍᓐᓇᓕᖅᐹ, ᓇᓗᓇᐃᖅᑐᐃᒍᓐᓇᓕᖅᑲ 

ᖃᓄᐃᓕᖓᓕᕐᒪᖔᖅ ᑕᐃᓐᓇ 

ᑳᓐᑐᓛᒃᑕᐅᒐᓱᐊᕋᑦᓴᐅᔪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑳᓐᑐᓛᒃ 

ᑐᓂᔭᐅᓯᒪᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅ ᐊᐱᖅᑯᑎᒐ. ᑭᒃᑯᑦ ᓵᓚᖃᕐᓂᖅᑲᑦ 

ᑳᓐᑐᓛᒥᒃ ᐊᒻᒪ ᖃᖓ ᐱᔭᕇᕐᕕᒃᓴᖃᖅᑲᑦ ᑖᒃᑯᐊ 

ᕿᒥᕐᕈᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 

ᒑᑦᓄᒃᑯᑦ ᑲᑐᔾᔨᖃᑎᒌᑦ ᑳᑐᓐᓛᒃᑖᖅᑎᑕᐅᓚᐅᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᑦᑕᐅᖅ ᑭᐅᒐᕕᓐᖓ ᒥᓂᔅᑖ. ᐊᐱᖅᑯᑎᒪ 

ᐊᐃᑉᐸᕆᕋᑖᖅᑕᖓ. ᖃᖓ 

ᐱᔭᕇᖅᑕᐅᒐᔭᖅᐸᓪᓚᐃᕙ ᕿᒥᕐᕈᓂ?. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᒪᒥᐊᓇᖅ, ᓂᕆᐅᑦᑐᒍᑦ ᕿᒥᕐᕈᓂᖅ 

ᐱᔭᕇᖅᑕᐅᓛᖅᑐᒋᓪᓗᑎᒍ ᐅᑭᐊᑦᓵᖓᓂ 2020. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᑭᐅᒻᒪᑦ. ᑭᖑᓪᓕᖅ ᐊᐱᖅᑯᑎᒐ ᒪᑉᐱᒐᖓ 3 

ᑖᒃᑯᓇᓂ ᒪᑐᐃᖅᓯᒍᑎᒋᖅᑲᐅᔭᖏᓐᓂ 

ᐃᒃᓯᕙᐅᑕᐅᑉ. ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ 

ᑯᐊᐳᕇᓴᓐᒥᒃ ᓄᑖᒥᒃ ᓴᖅᑮᒍᒪᕙᓪᓚᐃᒐᑦᓯ. 

ᑕᓚᕖᓴᒃᑯᑦ ᓈᓚᑦᑎᑦᑎᓂᖃᖅᑎᓪᓗᑕ 

ᐆᒻᒪᖅᑯᑎᓕᕆᔨᒃᑯᓐᓂᒃ ᐅᖃᐅᓯᐅᔪᔪᖅ. ᒐᕙᒪᒃᑯᓪᓗ 

ᑭᐅᔾᔪᑎᖓ, ᑎᓴᒪᓂᒡᒎᖅ ᓇᓖᕌᕋᑦᓴᓂᒃ 

ᐃᓱᒪᒋᔭᖃᕐᖓᑦ ᑖᒃᑯᐊᓗ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᑦ ᖃᐅᔨᓴᕐᓂᕆᓯᒪᔭᖏᑦ 

ᑯᐊᐳᕇᓴᕈᓘᔭᕐᓂᒃ ᑎᒥᐅᔪᓂᓪᓗ 

ᐅᖅᓱᐊᓗᓕᕆᔨᒃᑯᓐᓄᑦ ᐱᔭᕇᖅᑕᐅᓯᒪᓕᖅᑐᑦ ᒫᑦᓯ 

31 ᐅᓂᒃᑳᓕᐊᖏᑦ 2020−ᐅᓕᖅᑲᑦ 

ᓴᖅᑭᖅᑕᐅᒍᒫᕐᓂᐊᖅᑐᑦ. ᑖᓐᓇ ᒥᓂᔅᑕ ᐊᐱᕆᒍᒪᔭᕋ 

ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᐊᒻᒪ ᖃᖓ 

ᐅᓂᒃᑳᓕᐊᒥᓃᑦ ᓴᖅᑭᖅᑕᐅᓛᖅᐸᓪᓚᐃᕙᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑕᐃᒫᒃ 

ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᒐ. 

ᒪᓕᒐᓕᐅᖅᑎᐅᖃᑎᒐ ᓱᓕᔪᖅ, 

ᕿᒥᕐᕈᓂᑦᑕᖃᓚᐅᖅᑐᖅ ᐊᒻᒪ ᓂᕆᐅᑦᑐᒍᑦ ᑖᓐᓇ 

ᐅᓂᒃᑳᓕᐊᖅ ᐱᔭᕇᖅᑕᒐᔭᖅᑐᑦᓴᐅᔪᖅ 

ᑐᓂᔭᐅᓗᑎᓪᓗ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ 

ᒫᓐᓇ ᐅᐱᕐᖔᖑᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᕐᒧᑦ 

ᐊᐱᖅᑯᒻᒧᑦ ᓅᓕᕐᒥᓗᖓ. ᐅᑎᕆᐊᑲᐃᓐᓇᕐᓗᑕ 

ᐊᕐᕌᓂ ᐊᐱᖅᑯᑎᒋᕙᔪᔭᒃᑲᓄᑦ ᐃᓚᖓᑦ ᑕᐃᒪ 

ᐃᓱᒪᖅᓲᑕᐅᒍᓐᓇᖅᑐᐃᑦ ᑮᓇᐅᔭᐃᑦ ᒥᓂᔅᑕᓗ 

ᖃᐅᔨᒪᒐᓱᓐᓂᐊᕐᓂᔪᒻᒪᑦ ᓄᓇᕗᑦ ᓯᓚᑖᓄᑦ 

ᐊᐅᓪᓚᖃᑦᑕᖅᑐᓕᒫᓂᒃ ᐃᖅᑲᓇᐃᔭᖅᑐᑎᒃ, ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ. ᒥᓂᔅᑕᐅᑉ ᑖᒃᑯᐊ 

ᖃᐅᔨᒪᒐᓱᔾᔫᒥᓕᖅᑲᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ. 

ᐱᒋᐊᖅᓯᒪᓕᖅᑐᒍᑦ ᖃᐅᔨᒪᒐᓱᓕᖅᑕᕗᑦ ᑖᒃᑯᐊ 

ᓯᓚᑖᓅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᑐᓴᕈᒥᓇᖅᑯᖅ ᑖᓐᓇ 

ᒥᓂᔅᑖ.  

 

ᐊᓯᐊᓄᖔᕐᓕᑭᐊᖅ. ᐊᕐᕌᓂᑦᑕᐅᖅ ᐅᖃᐅᓯᐅᔪᒻᒥᔪᖅ 

ᑖᒃᑯᐊ ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᑲᑦᑏᓐᓇᑯᓗᓐᓂᒃ, ᐃᓄᖏᑦ ᐃᖅᑲᓇᐃᔭᖅᑎᖏᑦ 

ᖃᑦᑏᓐᓇᐅᓂᖅᓴᐃᑦ ᐊᖏᕐᕋᖃᖅᑎᑕᐅᔫᔮᕐᖓᑕ, 

ᒥᓂᔅᑕᐅᓪᓗ ᓇᓗᓇᐃᑦᓯᐊᒻᒪᕆᑦᓯᒪᓪᓗᓂᐅᒃ. 

ᑕᐃᒪᓕ ᖃᓄᖅ ᐱᓕᕆᒐᓱᓐᓂᐊᖅᑭᓯ 

ᐃᖅᑲᓇᐃᔭᖅᑎᓯ ᐃᓄᐃᑦ ᒐᕙᒪᒃᑯᑦ 

ᐊᖏᕐᕋᖁᑎᖏᓐᓅᓂᖅᓴᐅᔾᔫᒥᖃᑦᑕᓂᐊᕐᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ 

ᒪᓕᒐᓕᐅᖅᑎᐅᖃᑎᒐᐅᓇ ᖃᐅᔨᒪᕙᓪᓚᐃᔪᖅ 

ᖃᓄᑎᒋᐊᓗᒃ ᑭᓱᓕᕆᓯᒪᒻᒪᖔᑦᑕ 

ᐃᖅᑲᓇᐃᔭᖅᑎᑖᕋᓱᐊᖅᑐᑕ ᐊᒥᓲᓂᖅᓴᓂᒃ 

ᐃᓄᓐᓂᒃ, ᓄᓇᓕᓐᓂᒃ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᑯᓐᓄᑦ. ᑖᓐᓇᑐᐊᖅ ᑕᕝᕙ 

ᐊᒥᓱᕐᖑᕆᐊᖅᑎᑦᑎᕙᓪᓕᐊᖅᑑᔭᖅᑐᖅ 

ᐊᖏᕐᕋᖃᖅᑐᓂᒃ ᓄᓇᓕᓐᓂᒃ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᑯᓐᓂ ᐊᒻᒪᓗ ᐃᒃᓯᕙᐅᑖᖅ 

ᐱᔭᕆᐊᑐᖃᑦᑕᖅᑐᖅ ᒪᓕᑦᓯᐊᕋᓱᕆᐊᖏᑕ 

ᖃᐅᔨᒪᓇᓱᒋᐊᖏᑕ ᑖᒃᑯᐊ ᓄᓇᓕᓐᓂᒃ 

ᒐᕙᒪᒃᑯᓐᓂᓗ ᐱᔨᑦᓯᕋᖅᑎᒃᑯᑦ ᐃᓪᓗᓕᕆᔨᒃᑯᑎᒍᑦ 

ᐃᓪᓗᖃᖅᑎᑕᐅᒻᒥᒻᒪᑕ ᐃᓚᖏᑦ. 

ᑕᐃᒪᐃᑦᑐᖃᖃᑦᑕᓲᖑᒻᒥᔪᖅ.  

 

ᐃᓛᒃ ᐊᒥᓱᕈᕆᐊᕋᓱᑦᑕᕋᓗᐊᕗᑦ, ᐊᒥᓱᕈᕆᐊᕋᑦᑎᒍ 

ᐃᓄᐃᑦ ᐃᖅᑲᓇᐃᔭᖅᑎᕗᑦ ᑕᐃᒪ 

ᐊᒥᓱᕈᕆᐊᖃᓯᐅᑎᓂᐊᖅᑯᐃᑦ ᐊᖏᕐᕋᖃᖅᑎᑕᕗᑦ 

ᐊᒻᒪᓗ ᖃᐅᔨᒪᒐᓱᒻᒥᔪᒍᑦᑕᐅᖅ ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᕗᑦ ᑕᐃᒪᓐᓇᓪᓗᐊᖅ 

ᐊᖏᕐᕋᖅᑖᖅᑎᑕᐅᖃᑦᑕᕐᓂᐊᕐᖓᑕ, 

ᐊᖏᕐᕋᑖᖅᑎᑕᐅᒋᐊᖃᖅᑲᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᖔᕐᓕ. ᐊᕐᕌᓂ ᑕᐃᒪ ᐊᐱᖅᑯᑎᖃᔪᒻᒥᒐᒪ 

ᑕᐃᒃᑯᐊ ᓂᐅᕕᖅᑕᖅᑎᓂᒃ ᐱᓕᕆᐊᖃᖅᑎᐅᔪᑦ 

ᓄᓇᕗᒻᒥᐅᑕᐃᑦ ᓄᓇᓯᐅᑏᑦ ᐊᑭᑦᑐᖅᑐᑎᒃ 

ᓴᓇᔭᐅᑎᑦᑎᒐᓱᑦᑐᑎᒃ ᐱᔭᕆᐊᑐᔪᖅᓯᐅᖃᑦᑕᕐᖓᑕ. 

ᒥᓂᔅᑕ ᓇᓗᓇᐃᖅᓯᓚᐅᖅᓯᒪᒻᒪᑦ 

ᖃᐅᔨᒋᐊᕐᓂᐊᕋᒥᐅᒎᖅ ᓱᒍᓇᕐᒪᖔᑕ ᓄᓇᓕᓐᓂᒃ 

ᒐᕙᒪᒃᑯᓂᓗ ᐱᔨᑦᓯᕋᖅᑎᒃᑯᑦ, ᑕᐃᒪᓕ 

ᐊᐱᕆᓕᖅᑲᕋ ᖃᓄᖅ ᖃᐅᔨᓐᓂᕐᒪᖔᖅ ᑕᒪᑦᓱᒪ 

ᒥᑦᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒃᓯᕙᐅᑖᖅ 

ᐅᒡᒍᓇᖅᑑᒐᓗᐊᖅ ᑕᒪᓐᓇ 

ᐱᓕᕆᐊᕆᑦᑕᐅᑎᒋᓯᒪᓐᖏᓇᑦᑎᒍ, 

ᐱᓕᕆᐊᕆᑦᑕᐅᑎᒋᒋᐊᖃᕋᓗᐊᖅᑐᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓯᐅᑏᑦ ᐊᑮᑦᑐᖅᑐᒃᑯᑦ ᓴᓇᔭᐅᑎᒐᓱᑦᑐᒋᑦ 

ᐃᖃᓗᓐᓂ ᐱᔭᕆᐊᑐᒻᒪᑦ  ᓄᓇᓕᓐᓂᑭᐊᖅ 

ᐱᔭᕆᐊᑐᕗᓪᓕᑭᐊᖅ. ᒥᓂᔅᑕ ᑖᓐᓇ 

ᓯᕗᓪᓕᐅᑎᑕᖏᓐᓄᑦ ᐃᓚᓕᐅᑎᒍᓐᓇᖅᑲᐅᒃ 

ᐊᕐᕌᒎᓂᐊᖅᑐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑐᑭᓯᔭᕋ ᖃᓄᑎᒋ 

ᐱᔭᕆᐊᑐᒻᒪᖔᖅ ᐊᑭᖃᓐᖏᑦᑐᒧᑦ 

ᓴᓇᔭᐅᑎᑦᑎᒐᓱᑦᑐᓂ ᓱᕋᑦᓴᕋᐃᓗᐊᖅᑎᓪᓗᒋᑦ. 

ᐃᖃᓗᓐᓂ ᐱᔭᕆᐊᑐᕗᖅ, 

ᓯᕗᓕᖅᑎᖃᕐᕕᐊᓘᑎᓪᓗᒍ, 

ᐱᔭᕆᐊᑐᓂᖅᓴᒻᒪᕆᐅᔪᖅ ᓄᓇᓕᓐᓃᑦᑐᓂ 

ᓴᓇᔨᓪᓚᕆᑦᑕᖃᖅᑎᓐᓇᒍ ᐊᐅᓚᐅᓯᕆᔨᓂᒃ. 

ᑐᑭᓯᑦᑎᐊᖅᑕᕋ ᑕᒪᑐᒪᐅᑉ ᐱᒡᒐᓇᕐᓂᖓ. ᑕᒪᓐᓇ 

ᐱᓕᕆᐊᕆᓂᐊᖅᑕᕋᓗᐊᕗᓂᓛᒃ ᐅᕙᒍᑦ 

ᐱᓕᕆᐊᒃᓴᖏᓐᓃᖃᑕᐅᔪᖅ ᑭᓯᐊᓂ 

ᑎᑭᐅᑎᓚᐅᓐᖏᓇᑦᑎᒍ ᑕᐃᒪᑎᒋ 

ᐱᓕᕆᐊᕆᓯᒪᓐᖏᓇᑦᑎᒍ ᓱᓕ, 

ᐱᓕᕆᐊᕆᓂᐊᖅᑕᕋᓗᐊᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᔭᓐᓇᒦᒃ ᒥᓂᔅᑕ ᑕᐃᒪᐃᒍᓐᓇᕐᓂᕋᕋᕕᑦ. 

ᐊᓯᓄᓪᓕᑭᐊᖅ. ᐊᐱᖅᑯᑎᖃᕐᓂᐊᓕᕐᒥᔪᖓ 

ᐅᖅᓱᐊᓗᓕᕆᔨᒃᑯᓐᓂᒃ. ᑕᕝᕙᓃᖃᑕᐅᔫᖅ 

ᑕᑯᓐᓈᑕᑦᑎᓐᓂ. ᐃᒃᓯᕙᐅᑕᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): G−8-ᒦᑦᑐᖅ ᑖᓐᓇ 

ᐅᖅᓱᐊᓗᓕᕆᓂᖅ. ᐊᐱᖅᑯᑎᒃᓴᖃᕐᕕᒋᔭᐃᑦ. 

ᖁᔭᓐᓇᒦᒃ. ᑭᖑᓪᓕᖅ ᑎᑎᕋᑦᓯᒪᔭᓐᓂ 

ᐃᓵᑦᓯᒪᓕᕐᒥᔪᖅ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒪᕐᕉᓐᓂᒃ ᐊᐱᖅᑯᑎᒃᓴᖃᖅᑐᖓ ᒥᓂᔅᑕᒧᑦ. 

ᑐᓐᖓᓱᒋᑦᓯ ᐱᓕᕆᔨᑎᓪᓗ.  

 

ᐱᓕᕆᕕᓰᑦ ᑐᒃᓯᕌᖏᑦ 2020−2023-ᒧᑦ ᐸᕐᓇᐅᑏᑦ 

ᓇᓗᓇᐃᖅᓯᓯᒪᒻᒪᑕ ᒪᑉᐱᒐᖓᓂ 207−ᒥ, ᐃᓚᖓ 

ᓯᕗᓪᓕᐅᑎᓐᓂᐊᖅᑕᓯᒎᖅ 2021-2022-ᒧᑦ 

ᑮᓇᐅᔭᐃᑦ ᐊᕐᕌᒍᖓᓄᑦ, ᖃᐅᔨᒪᑦᑎᐊᕋᓱᓪᓗᓯ 

ᑕᒪᒃᑯᐊ ᓇᓚᐅᑦᑖᕈᒻᒧᑦ ᓚᐃᓴᐃᑦ ᒪᓕᒐᐃᑦ 

ᒪᓕᑦᑕᐅᕙᒃᑲᓗᐊᕐᒪᖔᑕ, 

ᒪᓕᑦᑕᐅᑦᑎᐊᖅᐸᒃᑲᓗᐊᕐᒪᖔᑖ. ᐊᐱᕆᕗᖓᓕ 

ᖃᓄᖅ ᐱᓕᕆᕕᓯ, ᐱᓕᕆᐊᖃᖅᑳᑦ ᑮᓇᐅᔭᓂᒃ 

ᓄᐊᓴᐃᖃᑦᑕᖅᑐᓂᒃ ᐃᓄᑐᐃᓐᓇᓄᓪᓗ 

ᓄᐊᓴᐃᓂᐅᖃᑦᑕᖅᑐᓂᒃ 

ᓄᓇᕗᒻᒥ. ᓇᓚᐅᑦᑖᕐᓂᒥᒃ ᐱᔾᔪᑎᖃᖅᑐᓂ 

ᓚᐃᓴᖃᖅᑎᑕᐅᓪᓚᕆᑦᑎᑕᐅᔮᓐᖏᑦᑐᓂᒃ ᐊᒻᒪ 

ᒪᓕᒐᖃᓪᓚᕆᑦᑎᑕᐅᔮᓐᖏᑦᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ ᖁᔭᒋᔭᕋ 

ᐊᐱᕆᒻᒪᑦ ᑕᐃᒫᒃ ᑖᓐᓇ ᐊᐱᖅᑯᑕᐅᖃᑦᑕᓕᕐᖓᑦ 

ᖃᐅᔨᒪᒐᕕᑦ ᑕᐃᒪ ᒪᓕᒐᓕᐅᖅᑎᐅᖃᑎᒃᑲᓗ 

ᑕᖅᑲᐅᖓ ᑐᓴᕋᔅᓴᓂᒃ ᓴᖅᑮᔪᒐᑦᑕ ᓄᓇᕗᒻᒥᐅᑦ 

ᐃᖅᑲᐃᑎᒋᐊᖅᑕᐅᓪᓗᑎᒃ ᓄᓇᕘᒥ ᑕᒪᒃᑯᓄᖓ 

ᓇᓚᐅᑦᑖᕈᑎᓄᑦ ᒪᓕᒐᐅᔪᓂᒃ ᕼᐋᒻᓚᓂᒃ 

ᐱᓕᕆᖃᑎᖃᓲᖑᔪᒍᑦ. ᑕᐃᒃᑯᐊ 

ᐱᓕᕆᖃᑎᒋᓪᓗᑎᒍ ᐃᑲᔪᕋᓱᑦᑐᑕ 

ᐃᓕᓴᕆᔭᐅᓯᒪᔪᓂᒃ ᑮᓇᐅᔭᓂᒃ 

ᓄᐊᓴᐃᒐᓱᑦᑎᐅᔪᓂᒃ ᐱᒡᒐᖅᑐᓕᕆᔪᓂᓪᓘᓐᓃᑦ 

ᓄᐊᑕᐅᓲᓂᒃ ᑮᓇᐅᔭᓂᒃ.  

 

ᐆᑦᑑᑎᒋᓗᒋᑦ ᕼᐋᑭᖅᑏᑦ ᐃᓅᓱᑦᑐᐃᑦ 

ᓄᐊᓴᐃᓲᖑᒻᒥᒻᒪᑕ, ᐱᖏᓐᓇᖅᑐᓕᕆᔩᓪᓗ 

ᓄᐊᓴᐃᑎᑦᑎᓲᖑᒻᒥᔪᑦ, ᐊᒻᒪᓗ girl guide, boys 

scouts. ᐊᔾᔨᒌᓐᖏᑦᑐᕈᓘᔭᐃᑦ ᑕᐃᒪᐃᑦᑐᑦ 

ᑎᒥᐅᔪᐃᑦ ᓄᓇᕗᒻᒥ ᓄᐊᓴᐃᖃᑦᑕᕐᖓᑕ. 

ᑐᔅᓯᕋᕈᓐᓇᖅᑐᑦ ᐅᕙᒍᑦ ᐊᓪᓚᕕᖓᓂ 

ᑎᒥᓐᖑᕈᒪᓗᑎᒃ. ᐱᓐᖑᐊᖅᑐᓕᕆᔨᒃᑯᑦ 

ᐅᖃᖃᑎᒋᔭᐅᖃᑦᑕᖅᑐᐃᑦ ᓄᓇᓕᓐᓂᑦ ᕼᐊᒻᒪᓚᓂᒃ 

ᑕᐃᑰᓇ ᐊᖅᑯᑎᖃᖅᑐᑕ.  

 

ᐊᒻᒪ ᖃᖓᑐᐃᓐᓇᒃᑯᑦ ᕼᐋᒻᓚᐃᑦ ᓇᓕᐊᑐᐃᓇᖅ 

ᕼᐋᒻᓚᑦ ᐃᓕᓴᑎᑕᐅᒍᒪᒐᐃᑉᐸᑕ ᖃᓄᖅ 

ᑕᒪᒃᑯᓂᖓ ᓄᐊᓴᐃᓂᕐᓂᒃ ᐱᓕᕆᓂᕐᒥᒃ 

ᐃᓕᓴᑎᑕᐅᒍᒪᒐᐃᒻᒪᑕ ᐃᑲᔪᓲᕆᒻᒥᔭᕗᑦ. ᐊᒻᒪ 

ᑕᐃᒫᔅᓴᐃᓐᓇᖅ ᑎᒥᐅᔪᑦ ᑕᖅᑳᓃᑦᑐᐃᑦ 

ᐊᔾᔨᒌᓐᖏᑦᑐᓂᒃ ᑎᒥᐅᓂᖅᑖᕈᒪᔪᐃᑦ ᐅᕝᕙᓘᓐᓃᑦ 

ᐱᓐᖒᑎᑦᑎᖃᑦᑕᕈᒪᔪᐃᑦ ᓄᐊᓴᐃᖃᑦᑕᕈᒪᔪᐃᓪᓗ 

ᐱᓕᕆᕕᕗᑦ ᐅᖄᓚᕕᐅᓚᐅᖅᑐᑎᒃ 

ᑲᑐᔾᔨᖃᑎᒋᓪᓗᑎᒍ ᐃᑲᔪᓲᕗᑦ. ᑮᓇᐅᔭᓂᒃ 

ᓄᐊᓴᐃᔨᕈᖅᑎᒐᓱᓲᕗᑦ ᐃᒻᒥᒨᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑭᐅᖕᒪᑦ. ᑕᐃᓐᓇ 

ᓂᐅᕕᖅᐸᒃᑐᑦ ᓴᐳᒻᒥᐅᑎᒃᓴᖏᑦ ᑕᒪᒃᑯᐊ 

ᐋᖅᑭᒋᐊᖅᑕᐅᓚᐅᖅᓯᒪᖕᒪᑕ ᐊᒻᒪᓗ 

ᒐᕙᒪᒃᑯᓐᓃᓐᖔᖅᑐᓂᒃ ᓯᒃᑭᓂᒃ, ᓯᒃᑮᖅᖢᓂ ᐃᒃᑯᐊ 

ᐊᑭᓖᑎᑦᑎᖃᑦᑕᕐᒪᑕ. ᑕᒪᑐᒪᓂᓕ ᑮᓇᐅᔭᓂᒃ 

ᐱᕈᖅᓴᐃᔪᑦ ᒪᑯᓄᖓ ᐃᓗᕕᖅᑕᐅᓂᐊᖅᑐᓄᑦ 

ᐃᓚᐃᖅᑐᖃᖅᑎᓪᓗᒍ, ᐊᒻᒪᓗ 

ᖃᖓᑦᑕᐅᓯᖅᑕᐅᓂᐊᕐᓂᖏᑦ. ᖃᓄᐃᓕᖓᕙᑦ 

ᑕᕝᕘᓈᖅᐸᑦ ᐅᕝᕙᓘᓐᓃᑦ 

ᐃᓱᒪᒃᓴᖅᓯᐅᕈᑎᒋᔭᐅᖃᑕᐅᕚᑦ ᑕᐃᒃᑯᐊ ᑕᒪᒃᑯᐊ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᒃᑮᕐᓗᓂ 

ᐊᑭᓖᑎᑦᑎᖃᑦᑕᕐᓂᖅ ᐱᓪᓗᒍ ᓄᓇᕗᓕᒫᒥ 

ᐋᖅᑭᒃᓯᓯᒪᔪᒍᑦ ᒐᕙᒪᒃᑯᓐᓃᓐᖓᖅᑐᑦ ᓯᒃᑮᑦ 

ᓯᒃᑮᓐᓂᐊᖅᑎᓪᓗᒋᑦ ᐊᑭᓖᑎᑦᑎᖃᑦᑕᖏᓪᓗᒋᑦ.  

 

ᐊᒻᒪᓗ ᑮᓇᐅᔭᓕᐅᕋᓱᐊᕐᓂᖅ ᑕᒪᓐᓇ ᒫᓐᓇ 

ᕿᒥᕐᕈᓇᒃᑕᕗᑦ.  

 

ᐊᒻᒪᓗ ᑕᐃᒃᑯᐊ ᑮᓇᐅᔭᓂᒃ ᐱᕈᖅᓴᐃᓇᓱᒃᑐᑦ 

ᕿᒃᓵᖅᑐᖃᖅᑎᓪᓗᒍ ᖃᖓᑦᑕᐅᓯᖅᓯᓇᓱᖅᑎᓪᓗᒍ. 

ᐅᓄᖅᑐᑦ ᓄᓇᓖᑦ ᓄᓇᕗᒻᒥ ᐃᑲᔪᖃᑦᑕᖅᑐᑦ 

ᐃᓚᔮᕇᑦ ᑕᒪᒃᑯᓂᖓ ᑭᓐᖒᒪᔭᖃᖅᑎᓪᓗᒋᑦ 

ᐊᒻᒪᓘᓐᓃᑦ ᐱᑕᖃᐅᖅᑐᖅ ᑲᑎᒪᔨᕋᓛᓂᒃ ᐊᒻᒪᓗ 

ᒪᓕᒋᐊᖃᖅᑕᒥᓂᒃ ᒪᓕᖃᑦᑕᖅᖢᑎᒃ 

ᓇᓗᓇᐃᖅᑕᐅᓯᒪᓂᒃ ᒪᓕᒡᓗᒋᑦ.  

 

ᑭᐅᑦᑎᐊᕋᓗᐊᖅᐸᒋᑦᑐᖅ ᐊᐱᖅᑯᑎᖕᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 1, 

ᐊᖏᔪᖅᑲᐅᑎᖏᓐᓄᑦ ᑲᑎᓪᖢᒋᑦ 

ᓂᕈᐊᖅᑕᐅᓂᐊᖅᑐᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᓕᓴᕆᒃᑲᓐᓂᕋᕕᓐᖓ. ᑖᒃᑯᐊ ᓂᐅᕕᖅᐸᒃᑐᑦ 

ᓴᐳᒻᒥᐅᓯᖅᑕᐅᓯᒪᓂᖏᑦ ᐱᓪᓗᒋᑦ ᐊᒻᒪᓗ 

ᐱᓗᐊᕐᓗᒍ ᖃᕋᓴᐅᔭᒃᑯᑦ ᑕᐃᒃᑯᐊ ᐊᑭᓕᖅᑕᐅᒐᒥ 

ᐊᑭᓕᖅᑕᐅᒍᑎᒃ ᐊᑐᖅᑐᐊᕈᓐᓇᖁᓪᓗᒋᑦ. ᑕᐃᒃᑯᐊ 

ᖃᓄᖅ ᓇᐅᑦᑎᖅᑐᖅᑕᐅᖃᑦᑕᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ 

ᑕᐃᒃᑯᐊ ᓇᐅᑦᑎᓱᖃᑦᑕᕐᒪᖔᑦᑎᒍᑦ ᑭᓯᐊᓂ 

ᐱᓕᕆᕝᕕᑉᐳᑦ ᑖᔅᓱᒥᖓ ᑕᑯᒋᐊᖅᑎᓂᐊᖅᐸᒃᑲ 

ᐃᓗᓕᑯᓘᔭᓕᓐᓂᒃ ᓇᓗᓇᐃᔭᐃᕕᐅᔪᓐᓇᓂᐊᕋᕕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒪᓐᓇ ᓂᕈᐊᖅᑎᓐᓄᑦ ᐅᕙᓐᓄᑦ 

ᐅᖃᐅᔾᔭᐅᓚᐅᖅᓯᒪᒐᒪ ᐃᒃᑯᐊ 

ᐊᑭᑐᔪᕐᔪᐊᕐᒪᕆᐊᓗᓐᓂ ᕿᑐᕐᖏᐅᑎᑦᑎᖃᑦᑕᕐᒪᑕ 

ᐊᑐᖅᑐᐊᑎᑦᑎᖃᑦᑕᖅᑐᑦ. ᐃᓚᖏᓪᓘᓐᓃᑦ 

ᑲᓇᑕᒦᓐᖏᑦᑐᑦ ᑕᒪᓐᓇ ᐃᓱᒫᓗᓇᖅᑐᖅ 

ᓄᓇᕗᒻᒥᐅᑕᐃᑦ ᕿᑐᕐᖏᐅᑎᑕᕐᓄᑦ 

ᐊᑭᓕᖅᑕᐅᖃᑦᑕᕐᓂᖏᑦ.  

 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐᐃᓐᓇ ᓄᓇᓯᐅᑏᑦ 

ᓇᓪᓕᐅᒃᑯᒫᖅᑕᐅᓯᒪᔪᑦ ᓴᓇᔭᐅᒃᑲᓂᕐᓂᖏᑦ 

ᐱᓪᓗᒋᑦ. ᓄᓇᕗᒻᒥ ᓄᓇᓯᐅᑎᓕᒃ 

ᓇᓪᓕᐅᒃᑯᒫᖅᓯᒪᔪᓂᒃ ᐋᒡᒑᖅᑕᐅᔪᓐᓇᓐᖏᑦᑐᖅ 

ᓄᓇᕗᑦ ᓯᓚᑖᓃᑦᑐᒧᑦ ᑲᒻᐸᓂᐅᔪᒧᑦ. ᑕᐃᒪ 

ᐋᒡᒑᖅᑕᐅᒍᓂ 



ᐊᐃᑉᐱᖅ, ᕕᕝᕗᐊᕆ 25, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4953 

ᑕᐃᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐊᐱᕆᔭᐅᖃᑦᑕᖅᓯᒪᕚᑦ 

ᓇᓪᓕᐅᒃᑯᒫᖅᑕᐅᓯᒪᔫᒐᓗᐊᑦ ᓄᓇᓯᐅᑎᖏᑦ 

ᓴᓇᔭᐅᔪᒪᓐᖏᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ 

ᐊᑐᖅᑐᐊᕐᕕᐅᔪᓐᓇᖅᑐᑦ ᓯᒃᑭᓂᒃ ᓯᒃᑮᕈᑎᑦ 

ᑲᔪᖏᖅᓴᐅᑎᑎᒍᓪᓘᓐᓃᑦ ᐊᒻᒪᓘᓐᓃᑦ ᓲᕐᓗ 

ᓄᕐᓗᒃᑕᕐᓂᕐᒧᑦ ᑕᖅᑲᒃᑯᓂᖓ ᖃᐅᔨᓴᐃᓚᐅᖅᓯᒪᒐᒪ 

ᑕᐃᒪᐃᑦᑐᓂᒃ ᐊᑐᖅᑐᐊᕈᕕᑦ 25-30% 

ᕿᑐᕐᖏᐅᕈᑎᓂᒃ ᖄᒃᑲᓐᓂᐊᒍᑦ ᐊᑭᓕᖅᓯᒐᔭᖅᑐᑎᒃ. 

ᐃᒻᒪᖃ ᑕᐃᒪᐃᑦᑐᓂᖃᐃ ᓴᖅᑭᑦᑎᖃᑦᑕᕈᑦᑕ 

ᖃᐅᔨᒪᔭᐅᔾᔫᒥᓕᕐᓂᐊᖅᑐᖅ ᐃᓄᐃᑦ 

ᐃᖅᑲᓇᐃᔭᖅᑐᑦ ᐃᖅᑲᐃᑎᑕᐅᒃᑲᓂᕐᓂᐊᕐᒪᑕ 

ᑕᐃᒪᐃᑦᑕᐅᔪᓐᓇᕐᓂᖏᓐᓂᒃ. ᐄ, 

ᑕᐃᒪᐃᑦᑐᓐᓇᖅᑐᒍᑦ ᑕᖅᑲᐅᖓᖅᑐᔅᓴᓂᒃ 

ᐋᖅᑭᓯᔪᓐᓇᖅᑐᒍᑦ.  

 

ᓄᓇᓯᐅᑏᑦ ᓇᓪᓕᐅᒃᑯᒫᖅᓯᒪᒐᓗᐊᖅᑎᓪᓗᒋᑦ 

ᓴᓇᔭᐅᔪᒪᓐᖏᑉᐸᑦ, ᖃᐅᔨᒪᓐᖏᑦᑐᖓᓕ 

ᐱᓕᕆᕝᕕᑎᓐᓄᑦ ᐅᖃᐱᓗᑦᑐᖃᓚᐅᕐᒪᖔᖅ. 

ᐱᕕᖃᕐᓂᓐᓂ ᐱᑕᖃᖅᐸᓪᓗ 

ᑐᓴᕐᕕᒋᔪᒪᑦᑎᐊᖅᑕᕗᑦ 

ᖃᓄᖅᑑᕈᑎᔅᓴᕕᖃᑐᐃᓐᓇᕆᐊᖃᕋᑦᑕ 

ᐃᑲᔪᕐᓗᑎᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅᑐᕈᑎᔅᓴᑐᐃᓐᓇᖅ ᐱᓕᕆᕝᕕᓯ 

ᓄᓇᓯᐅᑎᑖᕐᕕᒋᖃᑦᑕᖅᑕᑎᓐᓂ ᖃᐅᔨᒃᑲᐃᓗᓯ. 

ᒫᓂᑑᕙ, ᐃᐅᓪᕗᑕ, ᐋᓐᑎᐊᕆᐅ ᐊᒻᒪᓗ ᑯᐸᐃᒃ, 

ᑕᐃᒃᑯᓇᓐᖓᑦ ᓄᓇᓯᐅᑎᓂᒃ ᓂᐅᕕᖅᐸᒃᑲᑦᑕ 

ᐊᒻᒪᓗ 

ᑲᑐᔾᔨᖃᑎᒌᑦᑕᖃᖅᑐᔅᓴᐅᔪᖅ ᐊᒻᒪᓗ ᐃᒃᑯᐊ 

ᓇᒻᒥᓂᕆᔭᐅᔪᑦ ᑕᒻᒪᓕᖅᑐᑦ ᐅᓂᕐᓗᕕᖃᓲᖑᒻᒪᑕ. 

ᑕᐃᒃᑯᐊᖃᐃ ᖃᐅᔨᒃᑲᕐᓗᒋᑦ. 

ᓇᓪᓕᐅᒃᑯᒫᖅᑕᐅᓯᒪᔫᒐᓗᐊᑦ ᑕᒪᒃᑯᐊ 

ᐱᓕᕆᐊᕆᔭᐅᔪᒪᓐᖏᑎᓪᓗᒋᑦ ᐃᓱᒫᓗᓐᓇᕐᒪᑦ. ᓲᕐᓗ 

ᓴᓇᔭᐅᔪᓐᓇᐃᓕᓗᓂ. ᑕᐃᒪᐃᑦᑐᖅᑕᖃᓚᐅᖅᓯᒪᒻᒪᑦ 

ᓴᓪᓕᕐᓂᑦ ᐱᕙᓪᓕᐊᔪᒃᑯᑦ ᑕᑯᓚᐅᖅᓯᒪᔭᕋ. ᑕᐃᓐᓇ 

ᓄᓇᓯᐅᑎᖓ ᐊᐅᓪᓚᖅᑎᓚᐅᖅᑐᓂᐅᒃ ᑭᓯᐊᓂ 

ᑕᐅᓄᖓ ᐱᓕᕆᐊᕆᔭᐅᔪᓐᓇᖅᓯᓚᐅᖅᓯᒪᔪᖅ. 

ᑕᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᖃᓄᖅᑐᕈᑎᔅᓴᑦᑎᐊᕙᒃ. ᐅᕙᒍᑦᑕᐅᖅ 

ᓂᐅᕕᖅᐸᑦᑐᒍᑦ ᑕᒪᒃᑯᓂᖓ ᕿᓂᖃᑦᑕᕆᐊᖃᖅᑐᒍᑦ 

ᑕᕝᕙᓕᖃᐃ ᑕᕝᕙᓐᖓᑦ ᓄᓇᕗᒻᒧᑦ 

ᐊᐅᓪᓚᖅᑎᒃᑯᒃᑯ 

ᓇᓪᓕᐅᒃᑯᒫᖅᑕᐅᓯᒪᒐᓗᐊᖅᑎᓪᓗᒍ 

ᐱᓕᕆᐊᕆᔭᐅᔾᔮᓐᖏᑦᑐᐊᓗᖓᐃ? ᑕᒪᒃᑯᐊ 

ᓯᕗᕐᖓᓂ ᑐᑭᓯᓇᓱᖃᑦᑕᕈᑦᑎᒃᑯ ᐱᐅᓇᔭᖅᑐᖅ. ᐄ, 

ᑕᒪᓐᓇ ᕿᒥᕐᕈᓇᓐᓂᐊᖅᐸᕗᑦ ᐊᒻᒪᓗ ᑕᐃᓐᓇ 

ᓴᓂᓕᓯᑦᑎᐊᖅ ᑕᒪᑐᒥᖓ ᓴᖅᑭᑎᖅᑲᐅᒻᒪᑦ 

ᓯᕗᓪᓕᐅᔾᔭᐅᑎᓴᒪᓂᐊᖅᐸᕗᑦ. ᐄ, ᑕᒪᓐᓇ 

ᒪᓗᓐᓈᕿᒻᒪᑦ $75,000-ᓂᒃ ᐊᑐᕐᓂᕈᕕᑦ 

ᐅᒥᐊᕐᔪᐊᒃᑯᑦ ᓂᐅᔭᐅᑉᐸᑦ ᐃᖏᕐᕋᓯᒍᓐᓇᓐᖏᑉᐸᑦ 

ᑕᐃᒪᓕ ᐊᑲᐅᓐᖏᑐᓪᓚᕆᒻᒨᒐᔭᖅᑐᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖃᓄᖅᑑᕈᑎᔅᓴᕆᒻᒥᔭᕋ ᓂᐅᕕᑉᐸᑦᑐᓄᑦ ᓴᐳᒻᒥᐅᑎ 

ᐃᓐ ᑲᒻ ᑖᒃᓯᓕᕆᔨᒃᑯᑦ. ᑕᒪᓐᓇ ᐅᕙᓐᓄᑦ 

ᐅᖃᐅᓯᐅᓚᐅᖅᓯᒪᒻᒪᑦ, ᐃᓛᒃ ᐊᑎᖏᓐᓂᒃ 

ᑕᐃᓯᔪᒪᓐᖏᑦᑐᖓ, ᐅᖃᑐᐃᓐᓇᕐᓗᖓ 

ᑲᒻᐸᓂᐊᓗᒻᒥᒃ ᐱᑕᖃᕐᒪᑦ ᑕᒫᓂ ᓄᓇᕗᒻᒥ 

ᓄᓇᕗᒻᒥᐅᓗ ᐅᓄᖅᑐᑦ ᑕᐅᑰᓇ ᑖᒃᓯᓕᕆᔨᒃᑯᓐᓂᑦ 

ᐊᑐᖃᑦᑕᕐᒪᑕ. ᑎᑎᖅᑲᒐᓚᑯᓗᖏᑦ ᑕᑯᓪᓗᒋᑦ 

ᖃᔅᓯᓂᒃ ᐃᓚᓐᖓᕐᕕᐅᒻᒪᖔᖏᑦ 

ᑎᑎᕋᑯᓗᖏᓂᒃᑯᐊ ᒥᑭᔪᕐᔪᐊᒻᒪᕆᐊᓘᒻᒪᑕ.  

 

ᓲᕐᓗ ᓂᐅᕕᖅᐸᑦᑐᓂᑦ ᐱᓕᕆᕝᕕᓕᒃ, ᐄ, 

ᐃᓱᒪᖅᓱᖅᐳᒍᑦ ᑖᒃᓯᓕᕆᓚᐅᓐᖓ ᑕᐃᒪᐃᑦᑑᒻᒪᑦ 

ᖃᐅᔨᒪᕙᒌᒋᐊᖃᖅᑐᒍᑦ, ᐸᐃᑉᐹᑎᑦ ᐊᔾᔭᕈᕕᒋᑦ 

ᓇᒻᒥᓂᕆᔭᐅᔪᒧᑦ ᐅᖃᐅᔾᔭᐅᑲᐅᑎᒋᔭᕆᐊᖃᖅᑐᑦ 

ᐃᒪᓐᓇᑎᒋ ᐊᑭᓖᑎᑕᐅᓂᐊᖅᑐᑎᑦ. 

ᑎᑎᕋᒐᓛᑯᓗᖏᓐᓂᒃ ᐅᐊᑲᓪᓚᖓ 

ᐅᓄᖅᑐᕐᔪᐊᒻᒪᕆᐊᓗᓐᓂᒃ ᐊᑭᓖᒋᐊᖃᕐᓂᐊᖅᑐᖓ. 

(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᕆᖅᖢᒍ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᓪᓗᑎᓪᓗ. 

ᖃᔅᓯᓂᒃ ᑮᓇᐅᔭᐃᔭᕐᒪᖔᑦᑕ 

ᐅᔾᔨᓱᑦᑎᐊᕆᐊᖃᖅᑐᒍᑦ ᐃᓐᑲᒻ ᑖᒃᓯᓕᕆᓕᕌᖓᑕ 

ᐱᓕᕆᐊᕆᔭᐅᑲᐅᑎᒋᓗᓂ ᐊᑭᓕᖅᑕᐅᑲᐅᑎᒋᓗᓂᓗ 

ᐱᐅᓂᖅᓴᐅᕙ ᐅᕝᕙᓘᓐᓃᑦ ᐅᑕᖅᑭᐅᑎᓗᒋᑦ 

ᐊᑭᓖᓐᖏᓂᖅᓴᐅᔪᓐᓇᕐᓂᐊᕋᒪ. ᐄ, ᑕᒪᒃᑯᐊ 

ᑲᒪᒋᑦᑎᐊᕆᐊᖃᖅᑕᕗᑦ. ᖁᔭᓐᓇᒥᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᖢᓂ 

ᐊᐃᕙᐅᑕᐅᔪᓐᓇᓐᖏᑦᑐᖅ. ᐊᖏᖅᑐᐃᓐᓇᐃᑦ 

ᐱᖁᔨᕗᖔᕐᒥᒃ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. 

ᓇᖏᖅᓯᓂᐊᓕᕋᒪ ᓄᖅᑲᐸᓪᓕᐊᓂᐊᓕᕋᑦᑕ.  

 

ᐅᖃᖅᑎ: ᑲᑎᒪᑐᐃᓐᓇᓚᐅᖅᑎᓪᓗᒋᑦ. 

ᒪᓕᒐᓕᐅᖅᑎ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᕋᓛᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 39 ᐊᒻᒪᓗ 

ᓄᖅᑲᖅᐸᓪᓕᐊᔪᒪᓕᖅᖢᑎᒃ. ᐊᒻᒪᓗ ᐅᖃᖅᑏ, 

ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕈᖕᒥᒃ ᓅᑦᓯᒋᐊᖅᓯᒪᔪᖃᕐᒪᑦ. 

ᑐᒡᓕᖅᓯᔪᖃᖅᐹ? ᒪᓕᒐᓕᐅᖅᑎ ᕿᔪᒃᑖᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ? 

ᓈᒻᒪᒃᓴᖅᑐᐃᑦ? ᓈᒻᒪᒃᓴᓐᖏᑦᑐᐃᑦ? ᐱᖁᔨᕗᖔᕈᑦ 

ᑲᔪᓯᕗᖅ. 

 

ᑲᔪᓯᓗᑕ. ᐱᖓᔪᒋᓕᖅᑖᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. ᑲᔪᓯᓗᑕ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ 

ᒪᓕᒐᓕᐅᖅᑏᑦ ᑲᑎᓐᓂᐊᖅᑐᑦ ᓇᓅᑉ ᑲᑎᒪᕕᐊᓂ 

ᑕᒫᓂ 6−ᕈᔪᖕᒥ. ᖃᐅᑉᐸᑦ 9-ᒥ ᐊᐅᓚᑦᑎᔩᑦ 

ᐅᖃᖅᑎᒥ ᖃᐅᑉᐸᑦ ᓂᕈᐊᖅᓯᓂᐊᖅᑐᒍᑦ ᕖᕝᕗᐊᕆ 

26, 1:30−ᒥ. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐃᔭᐃᑦ 

ᐅᖃᐅᓯᕐᖓᐅᑎᖏᓐᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓈᕈᒪᑉᓗᖓ ᑐᓵᔨᓗᒃᑖᓂᒃ. ᑐᓵᔨᓗᒃᑖᑦ 

ᐱᓕᕆᕙᒃᑐᑦ. ᒪᓕᒐᓕᐅᖅᑏᑦ ᐅᖃᓗᓕᕌᖓᑕ, 

ᑕᓪᖅᑳᓂ ᓄᓇᕗᒻᒥᐅᑕᐃᑦ ᑕᐅᑐᒃᑐᐃᑦ, 

ᑐᑭᓯᐅᒪᕚᑉᓕᑦᓯᐊᖁᑉᓗᒋᑦ ᐱᓕᕆᕙᖕᒪᑕ. 

ᑲᔪᓯᑦᓯᐊᕐᓂᐊᖅᐳᓯ ᐱᓕᕆᐊᑉᓯᖕᓂᒃ. 

 

>>ᐸᑦᑕᑐᖅᑐᑦ 

 

ᐊᒻᒪᓗᐃᓛᒃ ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎᓕᒫᑦ 

ᑕᒡᕙᓂ ᐃᖅᑲᓇᐃᔭᖅᑎᓕᒫᑦ 

ᐱᓕᕆᓪᓗᐊᖅᑐ’ᑑᕙᒃᑲᑉᓯ ᓄᓇᕗᒻᒥᐅᑕᓗᒃᑖᑦ 

ᐱᔾᔪᑎᒋᓪᓗᒋᑦ. ᐃᑲᔪᖅᑐᓇᖅᐳᓯ 

ᑲᔪᓯᑦᓯᐊᕐᓂᐊᖅᐳᓯ ᐱᓕᕆᐊᕆᔭᑉᓯᓐᓂᒃ. 

ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎᓕᒫᑦ, ᒐᕙᒪᓂ 

ᐃᖅᑲᓇᐃᔭᖅᑎᓕᒫᓪᓗ ᓄᓇᕘᓗᒃᑖᕐᒥ. 

ᓄᓇᕘᑖᖅᓯᒪᔪᓂᒃ ᐱᔨᑦᑎᕋᕋᑉᓯ.  

 

>>ᐸᑦᑕᑐᖅᑐᑦ 

 

ᐊᒻᒪᓗ, ᐅᖃᕈᒪᓪᓗᖓ ᒪ’ᓈᕈᒪᑉᓗᓯ 

ᑕᒪᓗᑦᑖᔅᓯᐊᒥᐊᔅᓯ ᐊᒻᒪᓗ ᑕᒪᒃᑯᐊ ᒪᒃᑯᑦᑐ’ᓈᑦ 

ᐱᔨᑦᓯᕋᖅᐸᑦᑐᑦ ᑕᕝᕙᓂ ᒪᓕᒐᓕᐅᕐᕕᒻᒥ 

ᐊᔪᓐᖏᑯᓂ.  

 

ᐅᖃᓗᐊᓂᒋᐊᖅᑳᖅᑎᓐᓇᖓ ᐅᖃᐅᑎᔮᕐᓂᐊᖅᐳᖓ, 

ᐃᓱᒪᓕᐊᕆᓚᐅᖅᑕᕋ ᐱᔭᕐᓂᖏᑦᑐᖅ. ᑕᐃᒫᒃ 

ᐅᖃᓚᐅᕋᒪ ᓇᓗᓇᐃᖅᓯᓪᓗᖓ ᓇᒃᓴᕋᐅᑎᒋᔭᕐᓂᒃ. 

ᑭᓯᐊᓂ ᒪ’ᓇᕆᐊᖃᓪᓚᕆᑉᐸᒃᑲ ᖃᒪᓂᑦᑐᐊᕐᒥᐅᑕᐃᑦ 

ᓂᕈᐊᓚᐅᖅᓯᒪᒻᒪᑕ ᐅᕙᓐᓂᒃ, ᐃᓚᒋᔭᓗᑦᑖᒃᑲᓗ 

ᓄᓕᐊᕋ, ᓄᑕᖅᑲᒃᑲ, ᐃᕐᖑᑕᒃᑲ, ᐃᓚᓕᒫᒃᑲ.  

 

ᐊᒻᒪᓗ ᒪ’ᓇᕈᒪᓪᓗᒍ ᒪᓕᒐᓕᐅᖅᑎ ᐊᐃᕕᓕᖕᒧᑦ 

ᑎᒃᑯᐊᖅᓯᔫᓪᓗᐊᓚᐅᕋᕕᑦ ᐅᖃᖅᑎᑦᑎᔨᒧᑦ 

ᐆᑦᑐᖅᑎᑦᑐᓂᖓ ᐊᒻᒪ ᒪᓕᒐᓕᐅᖅᑎᓕᒫᑦ 

ᐆᑦᑐᖅᑎᓪᓗᖓ ᓂᕈᐊᓚᐅᕋᔅᓯ ᐅᕙᓐᓂᒃ.  

ᐊᒻᒪᓗ ᐃᖅᑲᐃᑎᑦᑎᒋᐊᒃᑲᓂᒻᒫᕈᐊᖅᖢᖓ 

ᓄᓇᕗᒻᒥᐅᑕᓗᒃᑖᓂᒃ ᖃᒪᓂᑦᑐᐊᕐᒥᐅᑕᕐᓂ ᑕᐃᒪ 

ᓂᕈᐊᕈᒫᕐᒪᑕᐃᓛᒃ ᖃᒪᓂᑦᑐᐊᕐᒥᐅᑕᐃᑦ 

ᒪᓕᒐᓕᐅᖅᑎᑖᕆᐊᕈᒫᕐᒪᑕ. ᐃᑲᔪᖅᑐᖅᑕᒥᓐᓂᒃ 

ᓂᕈᐊᕈᒫᕐᒥᖕᒪᑕ. ᑕᒪᒃᑯᐊ ᒪᓕᒐᓕᐅᖅᑎᒋᔭᖅᐳᑦ 

ᐃᑲᔪᖅᑐᑦᑎᐊᖅᐸᓪᓚᕗᑦ ᑭᒡᒐᖅᑐᕐᓂᓗᒃᐸᒃᒪᑕ 

ᐱᔪᓐᓇᕐᓂᓕᒫᒥᓂᒃ ᐃᓅᖃᑎᒋᔭᒥᖕᓂᒃ 

ᓄᓇᕗᒻᒥᐅᑕᐅᔪᓂᒃ.  

 

ᐊᒻᒪ ᑖᒃᑯᐊ ᐅᖃᖅᑎᑦᑎᔨᐅᓕᖅᑎᓪᓗᖓ 

ᐅᖃᖅᑎᑦᑎᔨ, ᑎᑎᕋᖅᑎ ᐊᒻᒪ ᑎᑎᕋᖅᑎᐅᑉ 

ᐃᑲᔪᖅᑎᖏᒃ ᐊᒻᒪ ᐃᖅᑲᓇᐃᔭᖅᑐᓗᒃᑖᑦ ᖁᓛᓂ 

ᒪ’ᓈᖅᓯᒪᕙᔅᓯ.  

 

ᐊᒻᒪ ᐃᖃᓗᖕᒥᐅᑕᐃᑦ ᑐᔅᓯᐊᕆᐊᖅᐸᓚᐅᖅᑎᓪᓗᖓ 

ᑐᖓᓵᕇᓐᓇᖅᐸᓚᐅᕋᔅᓯ. ᓄᓇᓖᑦ ᐊᓯᖏᓐᓄᓪᓗ 

ᐅᐊᔭᖅᑕᖅᑎᓪᓗᑕ ᑕᐃᒃᑯᐊ ᓄᓇᓖᑦ 

ᐅᕐᓂᒍᑎᓚᐅᖅᓯᒪᔭᒃᑲ ᑐᓐᖓᓵᕇᓐᓇᓚᐅᕋᔅᓯ 

ᒪ’ᓈᕈᐊᕕᖅᐸᑉᓯ.  

 

ᐃᓱᒪᓕᐊᕆᓚᐅᒐᕋ ᑐᓐᖓᕕᖃᕐᒪᑦ ᓇᓪᓕᒍᓱᒃᑐᖓ. 

ᖃᒪᓂᑦᑐᐊᕐᒥᐅᑕᐃᑦ ᑐᑭᓯᐅᒪᑦᑎᐊᖁᕙᒃᑲ 

ᓴᐃᒪᖁᕙᒃᑲ ᓄᓇᕘᑖᖃᑕᐅᓯᒪᒐᔅᓯ 

ᑭᒡᒐᖅᑐᖅᑕᐅᓂᐊᖅᑐᓯ ᐳᐃᒍᖅᑕᐃᓕᒋᔅᓯ. 

ᓂᕈᐊᖅᓯᖅᐸᖕᒪᑕ ᓄᓇᕗᒻᒥᐅᑕᐃᑦ ᑕᒪᓐᓇ 

ᓂᕈᐊᕐᓂᖅ ᐊᑐᖅᑕᐅᕙᖕᒪᑦ.  

 

ᑭᖑᓪᓕᖅᐹᒥᒃ, 31 ᐊᕐᕌᒍᑦ ᐸᐃᓚᐅᕐᒪᑦ 

ᐸᐃᑦᑕᓚᐅᕐᒪᓂᓛᒃ ᓄᓕᐊᕋ ᓄᑕᖅᑲᒃᑲᓗ ᐊᖃᒍ 

ᐊᐃᓂᐊᓕᖅᐳᖓ. 

 

ᑭᖑᓪᓕᖅᐹᒥᒃ (ᑐᓵᔨᑎᒍᑦ) ᑖᓐᓇ ᒪᓕᒐᓕᐅᕐᕕᒃ 

ᓄᖅᑲᖓᓚᐅᑲᖕᓂᐊᖅᑐᖅ ᐱᖓᔪᓐᖑᕋᓱᖕᓂᖓᓂ, 

(ᑐᓵᔨᑎᒎᕈᓐᓃᖅᑐᖅ) ᐊᕕᓐᓂᕕᒃ 26, ᖃᐅᔨᓴᐅᑦ 

ᐊᑕᐅᓯᕐᒥᒃ ᐊᕕᓐᓂᖅᐸᑦ ᑕᑭᔪᐊ ᑲᐃᕙᑦᑐᒧᐊᖅᐸᑦ 

ᑕᒫᓃᓐᖏᓕᕐᓗᖓ.  

 

ᐃᖅᓱᖅᑏ.  

 

>>ᐸᑦᑕᑐᖅᑐᑦ 

 

>>ᓄᖅᑲᖅᑐᑦ 17:53ᒧᐊᖅᑎᓪᓗᒍ 



 

 

 


